
 

 

 

 

 
 

 

ᓄᓇᕗᑦ   ᑲᓇᑕᒥ 

 

 

ᓄᓇᕗᑦ ᒪᓕᒐᓕᐅᕐᕕᖓ 
 

 

 

ᐊᐃᑉᐹᓂᒃ ᑲᑎᒪᓂᖅ ᑎᓴᒪᖓᓐᓂᒃ ᒪᓕᒐᓕᐅᖅᑏᑦ 
 

 

 

ᒪᓕᒐᓕᐅᖅᑏᑦ ᑲᑎᒪᐅᑎᒥᓂᖏᑦ  
 

ᑎᑎᕋᐅᑕᐅᒋᐊᓐᖓᖅᑐᑦ 
 

ᐅᓪᓗᖅ 8 
 

ᐅᓪᓗᑐᐃᓐᓇᖅ, ᒪᐃ 30, 2014 
 

 

ᖁᑉᐱᕐᓂᓖᑦ 312ᒥᒃ 381ᒧᑦ 
 

 

 

ᐃᖃᓗᐃᑦ 
 

 

ᐅᖃᖅᑎ: ᐊᖓᔪᖅᑳᖅ ᔪᐊᔾ ᖁᓚᐅᑦ, ᒪᓕᒐᓕᐅᖅᑎ



 

 

 

 

ᓄᓇᕗᑦ ᒪᓕᒐᓕᐅᕐᕕᖓ 

 

ᐅᖃᖅᑎ 

ᐊᖓᔪᖅᑳᖅ ᔪᐊᔾ ᖁᓚᐅᑦ 

(ᐊᒥᑦᑐᖅ) 
 

ᐊᐅᓚᑦᑎᔩᑦ 

ᐊᓪᓚᑦᑎ  

ᔮᓐ ᑯᐊᒃ 
 

ᐊᓪᓚᑦᑎᐅᑉ ᑐᓪᓕᐊ 

ᓈᓐᓯ ᑐᐱᖅ 

ᐊᓪᓚᑦᑎᐅᑉ ᐃᑲᔪᖅᑎᐊ 

ᓯᑏᕙᓐ ᐃᓄᒃᓱᒃ 

ᒪᓕᒐᓕᕆᔨ 

ᒪᐃᑯᓪ ᓵᓐᑐᓗ 

ᐃᖅᓱᒃᑎ 

ᓴᐃᒪᓂᖅ ᕿᓚᕝᕙᖅ 

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 

ᐃᓐᓂᕐᕕᒃ ᐃᑲᔪᖅᑏᑦ  
 

ᑎᑎᖅᑲᒃᑯᕕᒃ 1200 

ᐃᖃᓗᐃᑦ, ᓄᓇᕗᑦ X0A 0H0 

ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᓐᖏᑦᑐᖅ (877) 334-7266 

ᖃᕋᓴᐅᔭᑎᒍᑦ ᑐᕌᕈᑎᖓᑦ: www.assembly.nu.ca

ᑑᓂ ᐋᖁᐊᖅ 

(ᐅᖅᓱᖅᑑᖅ) 

ᐃᒃᓯᕙᐅᑕᐅᑉ ᑐᓪᓕᐊ, 

ᑲᑎᒪᔨᑐᐃᓐᓇᐃᑦ ᑲᑎᒪᔨᖏᑦ 

 

ᐹᑦ ᐊᕐᓇᒃᑲᖅ 

(ᐃᖃᓗᐃᑦ-ᓂᐊᖁᓐᖒ) 

 

ᐊᖓᔪᖅᑳᖅ ᒫᓂᑲ ᐃᐊᓪ 

(ᐃᖃᓗᐃᑦ-ᒪᓂᕋᔭᒃ) 

ᓯᕗᓕᖅᑎᐅᑉ ᑐᓪᓕᐊ; ᒥᓂᔅᑕ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ 

 

ᔫ ᐃᓄᒃ 

(ᑐᓄᓂᖅ)  

ᐅᖃᖅᑎᐅᑉ ᑐᓪᓕᐊ ᐊᒻᒪᓗ 

ᐃᒃᓯᕙᐅᑕᖅ ᑲᑎᒪᔨᑕᐃᓐᓇᐃᑦ 

ᑲᑎᒪᔨᖏᓐᓄᑦ 

 

ᔪᐊᔾ Hᐃᒃᔅ 

(ᐃᖃᓗᐃᑦ-ᑕᓯᓗᒃ) 

 

ᑕᐃᕕᑦ ᔪᐊᓇᓯ 

(ᕿᑭᖅᑖᓘᑉ ᓂᒋᐊ) 

 

ᐊᖓᔪᖅᑳᖅ ᔪᐊᔾ ᖁᒃᓱᒃ 

(ᐊᕐᕕᐊᑉ ᐅᐊᓐᓇᖓ-ᑎᑭᕌᕐᔪᐊᖅ) 

ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ; ᒥᓂᔅᑕ 

ᐃᑯᒻᒪᖅᑯᑎᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᓕᒃ ᓄᓇᕗᒥ 

ᐃᓪᓗᓕᕆᔨᕐᔪᐊᒃᑯᓐᓂᑦ 

ᓯᑏᕝ ᒪᑉᓴᓚᒃ 

(ᐊᐃᕕᓕᒃ) 

 

ᐊᖓᔪᖅᑳᖅ ᔮᓂ ᒪᐃᒃ 

(ᐸᓐᓂᖅᑑᖅ) 

ᒥᓂᔅᑕ ᐊᕙᑎᓕᕆᓂᕐᒧᑦ 

 

ᓯᒥᐅᓂ ᒥᑭᓐᖑᐊᖅ 

(ᖃᒪᓂᑦᑐᐊᖅ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 

 

ᓵᒥᐅᓪ ᓄᕿᓐᖓᖅ 

(ᐅᖅᑯᒻᒥᐅᑦ) 

 

ᐊᖓᔪᖅᑳᖅ ᐹᓪ ᐅᑲᓕᖅ 

(ᐃᖃᓗᐃᑦ-ᓯᓈ) 

ᒥᓂᔅᑕ ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ 

ᒪᓕᒐᓕᕆᓂᕐᒧᑦ; ᒥᓂᔅᑕ ᐅᖃᐅᓯᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᓕᒃ ᓄᓇᑖᖅᐸᓕᐊᔪᓕᕆᓂᕐᒥᒃ; ᒥᓂᔅᑕ 

ᑲᒪᒋᔭᓕᒃ ᐃᖅᑲᓇᐃᔭᖅᑐᓕᕆᓂᕐᒥᒃ; ᒥᓂᔅᑕ 

ᑲᒪᒋᔭᓕᒃ ᖁᓪᓕᖅ ᐃᑯᒻᒪᖅᑯᑎᓕᕆᔨᒃᑯᓐᓂᑦ 

 

ᐊᖓᔪᖅᑳᖅ ᑮᑦ ᐲᑕᓴᓐ 

(ᐃᖃᓗᒃᑑᑦᓯᐊᖅ) 

ᒥᓂᔅᑕ ᑮᓇᐅᔭᓕᕆᔨᒃᑯᓐᓂᑦ, ᐃᒃᓯᕙᐅᑕᖅ 

ᑮᓇᐅᔭᓂᑦ ᐊᐅᓚᑦᑎᓂᕐᒧᑦ ᑲᑎᒪᔨᖏᓐᓄᑦ; ᒥᓂᖦᑕ 

ᑲᒪᒋᔭᓕᒃ ᐃᖅᑲᓇᐃᔭᖅᑎᓄᑦ 

ᐊᑦᑕᓇᖅᑕᐃᓕᔪᓕᕆᓂᕐᒧᑦ 

ᑕᐅᖅᓯᖅᑕᐅᓂᖏᓐᓄᓪᓗ ᑲᒥᓴᓐᑯᓐᓂᑦ 

 

ᐊᖓᔪᖅᑳᖅ ᐹᓪ ᖁᐊᓴ 

(ᐊᒡᒍ) 

ᒥᓂᔅᑕ ᐃᓕᓐᓂᐊᖅᑐᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 

ᓄᓇᕗᑦ ᓯᓚᑦᑐᖅᓴᕐᕕᒻᒥ 

ᐋᓚᓐ ᕋᒻᐴᑦ 

 (ᑕᓯᐅᔭᕐᔪᐊᖅ) 

 

ᐋᓕᒃᓵᓐᑐ ᓴᒻᒧᖅᑐᖅ 

(ᑲᖏᖅᖠᓂᐅᑉ ᓂᒋᐊ) 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ 

(ᑲᖏᖅᖠᓂᐅᑉ ᐅᐊᓐᓇᖓ-

ᐃᒡᓗᓕᒑᕐᔪᒃ) 

ᒥᓂᔅᑕ ᓄᓇᓕᓐᓂᑦ ᒐᕙᒪᒃᑯᓐᓂᓗ 

ᐱᔨᑦᑎᖅᑎᒃᑯᓐᓂᑦ 

 

ᔫ ᓴᕕᑲᑖᖅ 

(ᐊᕐᕕᐊᑉ ᓂᒋᐊ) 
 

ᐊᐃᓴᑭ ᓲᔪᖅ 

(ᖁᑦᑎᒃᑐᖅ) 
 

ᓯᕗᓕᖅᑎ ᐲᑕ ᑕᑉᑐᓇ 

(ᖁᕐᓗᖅᑑᖅ) 

ᓯᕗᓕᖅᑎ; ᒥᓂᔅᑕ ᖁᑦᑎᓐᓂᖅᐹᑦ 

ᑲᑎᒪᔨᖏᓐᓄᑦ ᐊᒻᒪᓗ 

ᒐᕙᒪᐅᖃᑎᒌᑦᑐᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᓕᒃ ᓄᓇᖃᖅᑳᖅᓯᒪᔪᓕᕆᓂᕐᒥᒃ; 

ᒥᓂᔅᑕ ᑲᒪᒋᔭᓕᒃ ᐃᑯᒻᒪᖅᑯᑏᑦ 

ᐊᑭᖏᓐᓂᑦ ᕿᒥᕐᕈᔩᑦ ᑲᑎᒪᔨᖏᓐᓂᑦ 

 

ᐊᖓᔪᖅᑳᖅ ᔩᓂ ᐅᒡᔪᒃ 

(ᓇᑦᓯᓕᒃ) 

 ᒐᕙᒪᒃᑯᑦ ᒪᓕᒐᓕᐅᕐᕕᒻᒥ 

ᓯᕗᒃᑲᖅᑕᖅᑎᖓ; ᒥᓂᔅᑕ 

ᐃᓄᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 

ᐊᖏᕐᕋᖃᓐᖏᑦᑐᓕᕆᓂᕐᒥᒃ; ᒥᓂᔅᑕ 

ᑲᒪᒋᔭᓕᒃ ᐊᕐᓇᐃᑦ ᑲᑎᒪᔨᕐᔪᐊᖏᓐᓂᑦ 

 



 

 

 

 

ᐃᓗᓕᖏᑕ ᓇᓕᖅᑲᖏᑦ 

Hᐋᒻᓚᓕᕆᔨᒃᑯᑦ - ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ ................................................................................ 334 

ᒪᓕᒐᒃᓴᖅ 02 - ᑮᓇᐅᔭᓂᒃ ᐃᓚᒋᐊᕈᑦ (ᐊᐅᓚᔾᔪᑎᓄᑦ ᐋᖅᑭᐅᒪᒍᑎᓄᓪᓗ) ᒪᓕᒐᖅ, 2014-2015 - 

ᐃᓕᓐᓂᐊᕐᓂᓕᕆᔨᒃᑯᑦ - ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ ..................................................................... 347 



ᐅᓪᓗᑐᐃᓐᓇᖅ, ᒪᐃ 30, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

312 

ᐃᖃᓗᐃᑦ, ᓄᓇᕗᑦ 

ᐅᓪᓗᑐᐃᓐᓇᖅ, ᒪᐃ 30, 2014 

ᒪᓕᒐᓕᐅᖅᑏᑦ ᐅᐸᒃᑐᑦ: 

ᑑᓂ ᐋᖁᐊᖅ, ᐹᑦ ᐊᕐᓇᒃᑲᖅ, ᐊᖓᔪᖅᑳᖅ ᒫᓂᑲ 

ᐃᐊᓪ, ᔫ ᐃᓄᒃ, ᔪᐊᔾ Hᐃᒃᔅ, ᑕᐃᕕᑦ ᔪᐊᓇᓯ, ᓯᑏᕝ 

ᒪᑉᓴᓚᒃ, ᐊᖓᔪᖅᑳᖅ ᔪᐊᔾ ᖁᒃᓱᒃ, ᐊᖓᔪᖅᑳᖅ ᔮᓂ 

ᒪᐃᒃ, ᓯᒥᐅᓂ ᒥᑭᓐᖑᐊᖅ, ᐊᖓᔪᖅᑳᖅ ᐹᓪ 

ᐅᑲᓕᖅ, ᐊᖓᔪᖅᑳᖅ ᑮᑦ ᐲᑕᓴᓐ, ᐊᖓᔪᖅᑳᖅ ᐹᓪ 

ᖁᐊᓴ, ᐅᖃᖅᑎ ᔪᐊᔾ ᖁᓚᐅᑦ, ᐋᓚᓐ ᕋᒻᐴᑦ, ᐋᓕᒃᔅ 

ᓴᒻᒧᖅᑐᖅ, ᐊᖓᔪᖅᑳᖅ ᑖᒻ ᓴᒻᒧᖅᑐᖅ, ᔫ ᓴᕕᑲᑖᖅ, 

ᐊᐃᓴᑭ ᓲᔪᖅ, ᓯᕗᓕᖅᑎ ᐲᑕ ᑕᑉᑐᓇ, ᐊᖓᔪᖅᑳᖅ 

ᔩᓂ ᐅᒡᔪᒃ. 

 

>>ᑲᑎᒪᓯᒋᐊᖅᑐᑦ 9:59ᒧᐊᖅᑎᓪᓗᒍ 

 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 

 

ᐅᖃᖅᑎ (ᐊᖓᔪᖅᑳᖅ ᔪᐊᔾ ᖁᓚᐅᑦ): ᑐᒃᓯᐊᓂᒃᑯᑦ 

ᐅᒃᑯᐃᕈᓐᓇᖅᐱᐅᒃ, ᒥᓂᔅᑕ ᓴᒻᒧᖅᑑᖅ? 

 

>>ᑐᒃᓯᐊᖅᑐᑦ 

 

ᐅᖃᖅᑎ: ᐅᓪᓛᒃᑯᑦ ᓄᓇᕗᒻᒥᐅᑕᐅᖃᑎᒃᑲ, 

ᐅᓪᓛᒃᑯᑦ ᒪᓕᒐᓕᐅᖅᑏᑦ, ᒥᓂᔅᑕᐃᑦ. ᑐᓐᖓᓱᒋᑦᓯ. 

ᑲᑎᒪᔾᔪᑎᒃᓴᐃᑦ 2. ᒥᓂᔅᑕᐃᑦ ᐅᖃᐅᓯᔅᓴᖏᑦ. 

ᒥᓂᔅᑕ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ. ᒥᔅ ᐃᐊᓪ. 

 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 

 

ᐊᖓᔪᖅᑳᑉ ᐅᖃᐅᓯᖓ 020 - 4(2): ᓯᓚᕐᔪᐊᕐᒥ 

ᑐᕝᕚᑲᖃᓐᖏᓐᓂᕐᒧᑦ ᐅᓪᓗᖓ (ᐃᐊᓪ) 

 

ᐊᖓᔪᖅᑳᖅ ᒫᓂᑲ ᐃᐊᓪ: ᓇᑯᕐᒦᒃ, ᐅᖃᖅᑎᑦᑎᔩ. 

ᓄᓇᓕᓐᓄᑦ ᓄᓇᕗᓕᒫᒥ ᐃᒪᐅᖃᑕᐅᓂᐊᖅᑐᑦ 

ᓄᓇᓕᕐᔪᐊᓄᑦ, ᓄᓇᕐᔪᐊᓕᒫᒥᑦ ᖃᐅᑉᐸᑦ ᒪᐃ 31, 

ᖁᕕᐊᓲᑎᖃᕐᓗᑎ ᓄᓇᕐᔪᐊᓕᒫᒥ 

ᑕᕝᕚᑲᓕᑐᖅᑕᐃᓕᒪᓂᕐᒧᑦ ᐅᓪᓗᖓ. 

(ᑐᓵᔨᑎᒍᑦ) ᐅᖃᖅᑏ, ᓄᓇᕐᔪᐊᒥ ᑖᒃᑯᐊ 

ᑎᒥᖁᑎᒋᔭᐅᔪᑦ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ 

ᐅᓂᒃᑳᖅᓯᒪᔪᑦ, 6 ᒥᓕᐊᖏᓐᓃᑐᒡᒎᖅ ᑐᖁᖃᑦᑕᕐᒪᑕ 

ᑕᕝᕚᑭᒧᑦ ᐋᓐᓂᐊᖅᑖᖃᑦᑕᖅᖢᑎ ᐊᕐᕌᒍᑕᒫᑦ 

ᑐᖁᖃᑦᑕᖅᑐᓐ 6 ᓴᑲᓐᔅ ᑐᖁᖃᑦᑕᖅᑐᑦ ᑕᕝᕚᑭᒥᑦ 

ᖃᓂᒪᓂᕐᒧᑦ ᓄᓇᕐᔪᐊᕐᒥ. ᓄᓇᕗᒻᒥ ᖃᐅᔨᒪᔪᒍᑦ 

ᑳᓐᓱᖃᕐᓂᖅᐹᒥ ᑳᓐᓱᖃᖃᑦᑕᓂᖅᐹᖑᒻᒪᑕ ᐅᓄᖅᑐᑦ 

ᑕᐃᒪᓐᓇ. 

 

ᐅᖃᖅᑏ, ᐊᕐᕌᒍᒋᔭᑦᑎᓐᓂ ᓄᓇᕐᔪᐊᒥ 

ᑕᕝᕚᑭᖃᖅᑕᐃᓕᑎᑦᑎᓂᕐᒧᑦ ᑖᒃᑯᐊ ᓄᓇᕐᔪᐊᒥ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᑎᒥᖁᑎᒋᔭᖏᑦ 

ᐊᑭᑦᑐᕆᐊᖁᔨᓕᕐᒪᑕ ᑕᕝᕚᑮᑦ 

ᑖᒃᓰᔭᖅᑕᐅᖃᑦᑕᕐᓂᕆᔭᖏᓐᓂ ᑕᖅᑲᒃᑯᐊ 

ᓯᒡᒐᓕᐊᖅᑐᖃᑦᑕᖏᓐᓂᖅᓴᐅᓕᖁᓪᓗᒋᑦ 

ᓄᖅᑲᖅᐹᓪᓕᖁᓪᓗᒋᓪᓗᒋᓪᓗ ᑕᕝᕚᑭᒥᑦ 

ᐊᑐᖃᑦᑕᕐᓂᖏᓐᓂᑦ. 

 

(ᑐᓵᔨᑎᒎᕈᓐᓃᖅᑐᖅ) ᐊᕐᕌᒍᒃ ᒪᕐᕉᒃ ᓈᓯᒪᓕᖅᑑᒃ, 

ᐊᑭᑦᑐᕆᐊᓚᐅᖅᓯᒪᑎᓪᓗᒍ ᑕᕝᕚᑲᓂᑦ ᑖᒃᓯᓂᑦ 

ᓄᓇᕗᓕᒫᒥ, ᑕᒫᓂ $1-ᒥᒃ ᓯᒡᒐᓕᐊᖅ ᑖᓐᓇ 

ᐱᓪᓗᒍ. ᑕᐃᒪ ᑖᓐᓇ ᑕᕝᕚᑲᑐᖃᑦᑕᓂᕐᒥᑦ 

ᐊᑕᐅᑦᑎᒃᑯᑦ ᐱᕙᓪᓕᐊᒍᓐᓃᑎᑦᑎᒐᓱᐊᓂᕐᒧᑦ 

ᐊᑦᑐᕐᓂᖃᕐᒪᕆᒪᐅᖅᑐᖅ ᑕᒫᓂ 2.9-ᐳᓴᓐᑎᓂ 

ᐱᓐᖏᓂᖅᓴᐅᔪᖃᓕᖅᑐᓂ. 

 

ᐅᖃᖅᑎᑦᑎᔩ, ᑕᒪᓐᓇ ᑕᕝᕚᑲ ᑕᒫᓃᒋᐊᖃᖏᑦᑐᖅ 

ᐃᓱᒪᓕᐅᕈᑕᐅᓯᒪᔪᖅ ᐊᕐᕌᒍᓂᑦ ᐱᖓᓱᓂᑦ 

ᓈᓕᖅᑐᑦ ᐃᖏᕋᓂᖃᒪᐅᖅᑎᓪᓗᒍ. ᑖᓐᓇ ᒐᕙᒪᒃᑯᑦ 

ᐱᒋᐊᖅᑎᑦᑎᓚᐅᖅᓯᒪᒻᒪᑕ ᑕᒪᑐᒥᖓ 

ᐱᒻᒪᕿᐅᑎᑦᑎᓪᓗᑎᑦ ᓄᖅᑲᖁᔨᓪᓗᑎᑦ 

ᑕᕝᕚᑲᓕᓐᓂᑦ. ᑕᐃᒫᓪᓗ ᓯᒡᒐᓕᐊᖅᑐᖁᔨᒍᓐᓃᖅᑐᑎ 

ᐊᖏᕋᒥᓐᓂ, ᓄᓇᓯᐅᑎᒥᓐᓂᓪᓗ. ᑕᒪᓐᓇ 

ᖃᓂᒻᒪᖃᖅᑕᐃᓕᒪᓂᖅ ᐊᑲᐅᓂᕐᓗ ᖃᓄᐃᖏᓐᓂᖅ 

ᑕᕝᕙᓐᖓᑦ ᑕᕝᕚᑲᑐᖏᓐᓂᕐᒧᑦ ᑐᕌᖓᒻᒪᑦ. 

 

(ᑐᓵᔨᑎᒍᑦ) ᐅᖃᖅᑏ, ᐅᓄᖅᑐᑦ ᓄᓇᕗᒻᒥ 

ᐋᓐᓂᐊᖃᕐᓇᖏᑦᑐᓕᕆᓂᕐᒥᑦ ᑭᒡᒐᑐᖅᑎᐅᔪᑦ 

ᓄᓇᓕᓐᓂ ᖁᕕᐊᓱᒍᑎᖃᓂᐊᕐᒪᑕ ᓄᓇᕐᔪᐊᒥ 

ᑕᕝᕚᑲᖃᖅᑕᐃᓕᓂᕐᒧᑦ ᐅᓪᓗᖁᑎᒋᔭᖏᓐᓄᑦ 

ᐃᒪᐃᓘᓂᐊᖅᑐᑦ: 

 

 ᐊᐅᓱᐃᑦᑐᕐᒥᐅᓂᑦ ᑕᐃᒃᑯᐊ 

ᓂᕆᑎᑦᑎᓂᐊᖅᑐᑦ ᐱᓕᕆᑎᑦᑎᓗᑎᓪᓗ 

ᖃᓄᐃᓘᕈᓘᔭᖅᑎᑦᑎᓗᑎ ᑕᕝᕚᑲᒥ 

ᐊᑐᖏᓪᓗᑎ ᐃᓅᓯᖃᓂᕐᒥᑦ. 

 ᓴᓂᑭᓗᐊᕐᒥ ᐹᑦᓵᓚ ᐃᓕᓐᓂᐊᕐᕕᐊᓛ 

ᖃᐃᖅᑯᔨᒻᒪᑦ ᓄᓇᓕᓐᓂ ᐅᓪᓛᕈᒻᒥᓴᓂᐊᕐᒪᑕ  



ᐅᓪᓗᑐᐃᓐᓇᖅ, ᒪᐃ 30, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

313 

ᑕᕐᕆᔭᖅᑎᑕᐅᓗᑎᓪᓗ, ᐅᖃᐅᓯᖃᕐᓗᑎᓪᓗ 

ᖃᓄᖅ ᐅᓗᕆᐊᓇᕐᓂᖓᓂ ᓯᒡᒐᓕᐊᑦ ᐳᔪᖓ. 

 ᐃᖃᓗᓐᓂᓗ ᐃᓚᒌᑦ ᑖᒃᑯᐊ ᐃᓚᒌᓄᑦ 

ᑕᐃᒪᓐᓇ Yoga-ᑎᑦᑎᓂᐊᖅᑐᑦ, 

ᒧᒥᖅᑎᑦᑎᓗᑎ ᐊᒻᒪ ᑲᑕᔾᔭᖅᑎᑦᑎᓂᐊᖅᑐᑦ 

ᐊᒻᒪ ᑕᒧᓗᑦᑎᑦᑎᖃᑦᑕᓂᐊᖅᑐᑦ ᐊᒻᒪ 

ᓯᒡᒐᓕᐊᒧᑦ ᓄᖅᑲᕋᓱᐊᓂᕐᒧᑦ 

ᑐᓴᒐᒃᓴᖃᓂᐊᖅᑐᑦ. 

 

ᐅᖃᖅᑎᑦᑎᔩ, 

ᓯᒡᒐᓕᐊᖅᑐᖃᑦᑕᓚᐅᖅᓯᒪᔪᖓᐅᒐᓗᐊᖅ 27 

ᐊᕐᕌᒍᑦ ᐊᓂᒍᖅᓯᒪᓕᖅᑐᑦ ᓄᖅᑲᖅᓯᒪᓕᖅᑐᖓ. 

 

>>ᐸᑦᑕᑐᖅᑐᑦ 

 

ᐊᕐᕌᒍᒋᔭᑦᑎᓐᓂ ᐅᖓᑖᓂ 600-ᖑᔪᑦ ᓄᓇᕗᒻᒥ 

ᐊᑎᓕᐅᖃᑕᐅᓚᐅᖅᑐᑦ, ᓄᖅᑲᕋᓱᓐᓂᕐᒧᑦ 

ᐊᑭᑦᑐᕋᑎᔾᔪᑕᐅᔪᒥᑦ, ᒫᑦᓯ ᓄᖅᑲᖁᓪᓗᒋᑦ. ᑖᒃᑯᐊ 

ᑕᕝᕚᑭ ᐃᓛ ᐃᓂᖃᖏᒻᒪᑦ ᑕᕝᕙᓂ. 

 

ᐅᖃᖅᑎ, ᐊᓯᔾᔨᕙᓪᓕᐊᓕᖅᑐᒍᑦ. ᑎᓕᐅᕈᕗᒍᑦ 

ᐃᓘᓐᓇᑦᑎᐊᓯᓐᓂᑦ ᐃᓚᒋᔭᐅᖁᓪᓗᒋᑦ ᓄᓇᕐᔪᐊᒥᑦ 

ᑕᕝᕚᑭᖃᖅᑕᐃᓕᓂᕐᒧᑦ ᐅᓪᓗᖃᖁᓪᓗᒋᑦ, ᐊᒻᒪ 

ᓱᐴᖅᑐᖃᑦᑕᕈᓐᓃᕐᓗᑎᑦ. ᖁᔭᓐᓇᒦᒃ, ᐅᖃᖅᑎ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦ. ᒥᓂᔅᑕᐃᑦ ᐅᖃᐅᓯᒃᓴᖏᑦ. 

ᓯᕗᓕᖅ ᓄᓇᕗᒻᒧᑦ ᑕᑉᑐᓇ. 

 

ᐊᖓᔪᖅᑳᑉ ᐅᖃᐅᓯᖓ 021 - 4(2): 

ᓯᕗᓕᖅᑎᒃᓴᓄᑦ ᐃᓕᓐᓂᐊᕐᓂᖅ (ᑕᑉᑐᓇ) 

 

ᓯᕗᓕᖅᑎ ᐲᑕ ᑕᑉᑐᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᓪᓛᒃᑯᑦ ᒪᓕᒐᓕᐅᖅᑎᐅᖃᑎᒃᑲ, 

ᓄᓇᕗᒻᒥᐅᑦ, ᖁᕐᓗᑦᑑᒥᐅᓪᓗ. ᐅᖃᖅᑎ, 

ᐃᖅᑲᓇᐃᔭᖅᓯᓐᓈᑦ ᐃᓕᓐᓂᐊᖅᑎᓪᓗᒋᑦ ᑕᒪᒃᑯᐊ 

ᐱᓕᕆᔭᐅᓂᒃᑯᑦ, ᓲᕐᓗ ᓯᕗᓕᖅᑕᖅᓯᕗᑦ ᓲᕐᓗ 

ᐃᓕᓐᓂᐊᕈᑕᐅᖃᑦᑕᖅᑐᑦ ᐱᓕᕆᔾᔪᑎᐅᔪᑦ 

ᒐᕙᒪᒃᑯᑦ. ᓇᓗᓇᐃᖅᓯᔪᒻᒪᑕ 

ᐊᖏᖅᓯᒪᑦᑎᐊᕐᓂᖏᓐᓄᑦ ᐱᓕᒻᒪᔅᓴᕐᓂᕐᒧᑦ, 

ᐱᔭᕆᐅᖅᓴᓂᕐᒧᑦ. 

 

ᓯᕗᓕᖅᑎᔅᓴᕗᑦ ᐃᓕᓐᓂᐊᕈᑎᒋᖃᑦᑕᖅᑕᖓ 

ᐃᖅᑲᓇᐃᔭᖅᓯᓐᓈᑦ, ᐱᓕᕆᐊᕆᔭᐅᔪᖅ 

ᓴᓇᔭᐅᓯᒪᔪᖅ. ᑕᐃᒃᑯᐊ  

ᐃᓕᓐᓂᐊᖅᑎᑕᐅᖃᑦᑕᖁᓪᓗᒋᑦ ᐃᓄᐃᑦ,  

ᐊᖓᔪᖅᑳᖑᓂᕐᒧᑦ, ᒥᐊᓂᖅᓯᔨᐅᓂᕐᒧᑦ, 

ᐱᑐᐃᓐᓇᐅᖏᑦᑐᑯᓪᓗ ᐃᖅᑲᓇᐃᔭᖅᑎᐅᓂᕐᒧᑦ, 

ᒐᕙᒪᒃᑯᑦ ᐃᖅᑲᓇᐃᔭᕐᓂᖓᓂᑦ. ᐃᖅᑲᓇᐃᔮᒃᓴᑦ 

ᓇᓗᓇᐃᖅᑕᐅᖃᑦᑕᖅᑐᑦ ᐱᓕᕆᕕᓐᓄᑦ, 

ᐃᖅᑲᓇᐃᔭᕐᕕᖏᓐᓄᓪᓗ ᑎᒥᖁᑎᒋᔭᐅᔪᑦ 

ᑐᓐᖓᕕᒋᔭᐅᓪᓗᑎᑦ ᐃᓄᐃᑦ 

ᐃᖅᑲᓇᐃᔭᖅᑎᑕᐅᓂᖏᓐᓄᑦ ᐸᕐᓇᐅᑎ. 

 

ᐅᖃᖅᑏ, ᑖᒃᑯᐊ ᓂᕈᐊᖅᑕᐅᓯᒪᔪᐃᑦ 

ᐃᓕᓐᓂᐊᕋᔭᖅᑐᑦ ᐊᕐᕌᒍᒥ ᐊᑕᐅᓯᕐᒥᑦ, ᐱᖓᓱᓄᑦ. 

ᐃᓕᓐᓂᐊᖅᑎᑕᐅᓗᑎᑦ, ᓄᓇᕗᑦ ᒐᕙᒪᒃᑯᖏᑕ 

ᐃᖅᑲᓇᐃᔭᖅᑎᖏᓐᓂᑦ. ᑕᐃᒪᓐᓇ 

ᐃᓕᓐᓂᐊᖅᑎᑦᑎᖃᑦᑕᕐᓗᑎᑦ ᐱᓕᒻᒪᔅᓴᖅᑐᓂᑦ 

ᑕᐃᒃᑯᓂᖓ.  

 

ᐱᓇᓱᐊᕈᓯᕆᔭᑦᑎᓐᓂ ᓯᕗᓕᖅᑎᒃᓴᐅᓂᕐᒧᑦ 

ᐃᓕᓐᓂᐊᖅᑐᑦ, ᐃᓕᓐᓂᐊᖅᑎᑕᐅᓚᐅᖅᑐᑦ, 

ᐅᓪᓘᓐᓄᒃ ᒪᕐᕉᓐᓄᒃ ᓯᖑᐃᓴᖅᑕᐅᓪᓗᑎᑦ. 

ᑐᓐᖓᕕᒃᓴᐅᓂᖅ ᓴᓇᓯᒪᓕᖅᑐᖅ ᑕᐃᒪᓐᓇ 

ᐃᓕᓐᓂᐊᓯᓐᓈᑦ, ᐃᖅᑲᓇᐃᔭᓕᒻᒪᒃᓴᕐᓂᐊᕐᒪᑕ. 

ᑕᐃᒪᓐᓇ ᐃᓕᓐᓂᐊᓂᕐᒧᑦ ᐸᕐᓇᑎᖃᑦᑐᑦ, ᐊᒻᒪ 

ᐃᑲᔪᖃᑎᒌᓐᓂᕐᒧᑦ. ᐃᑲᔪᖃᑎᒌᒍᓐᓇᖁᓪᓗᒋᑦ 

ᐃᓕᓐᐊᖅᑎᓪᓗᒋᑦ. 

 

ᐅᖃᖅᑏ, ᐅᐱᒋᑦᑎᐊᐸᒃᑲ, ᐊᒃᓱᕈᖅᑐᑎᑦ ᑕᐃᒃᑯᐊ 

ᐃᓕᓐᓂᐊᖃᑦᑕᖅᑐᑦ ᑭᖑᓂᑦᑎᓐᓂ, ᐊᒻᒪᓗ 

ᐅᓪᓗᒥᐅᔪᖅ ᐃᖅᑲᓇᐃᔭᖅᑎᖏᑦ ᓄᓇᕗᑦ 

ᒐᕙᒪᒃᑯᖏᑕ ᐃᓕᓐᓂᐊᖅᑎᑕᐅᓚᐅᖅᑐᑦ. 

ᐃᓕᓴᐃᖃᑦᑕᓚᐅᖅᑐᓪᓗ ᐃᑲᔪᖃᑦᑕᖅᑐᓪᓗ 

ᑕᒪᑐᒥᖓ ᓴᓇᑎᓪᓗᑕ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᒃᓴᖏᑦ, 

ᐊᖓᔪᖅᑳᖅ ᒥᓂᔅᑕ ᐃᓕᓐᓂᐊᖅᑐᓕᕆᓂᕐᒧᑦ ᒥᔅᑕ 

ᖁᐊᓴ. 

 

ᐊᖓᔪᖅᑳᑉ ᐅᖃᐅᓯᖓ 022 - 4(2): 

ᐱᓪᓚᕆᒻᒥᒃ ᑐᕝᕚᑲᑐᖅᑕᐃᓕᓂᕐᒧᑦ 

ᐱᓕᕆᐊᖅ (ᖁᐊᓴ) 

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔨ. 

ᐊᒻᒪᓗ ᐅᓪᓛᒃᑯᑦ ᓄᓇᕗᑦᒥᐅᑦ, ᐃᓪᓗᓕᒃᒥᐅᓪᓗ. 

ᐅᖃᖅᑎᑦᑎᔨ, ᐅᓪᓗᒥᓛᒃ, ᐅᓪᓛᖑᔪᖅ ᑖᒃᑯᐊ 

ᖁᕕᐊᓱᖃᑎᒋᔪᒪᕙᒃᓯ ᐅᑯᓂᖓ 

ᐅᖃᕈᓐᓇᖅᓯᓂᐊᓕᕐᒥᒐᒪ. ᑖᒃᑯᐊ 

ᖁᕐᓗᖅᑑᕐᒥᐅᑕᐃᑦ ᑖᓇᕙᓐ ᐊᓇᑉᓚᒃ, ᐋᒥ 

ᒪᒃᐅᐃᓕᐊᒻ, ᐊᒻᒪᓗ ᑖᓐᓇ ᐳᕋᔅᑕᓐ ᖃᐸᑲᑦᑕᐅᖅ.  



ᐅᓪᓗᑐᐃᓐᓇᖅ, ᒪᐃ 30, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑖᒃᑯᐊ ᐃᓕᓴᕐᕕᒻᒥᑦ ᑕᐃᑲᓂ ᖁᕐᓗᖅᑑᒥ 

ᖁᑦᑎᓐᓂᖅᓴᒥ, ᓵᓚᔅᓴᖃᑕᐅᓚᐅᕐᒪᑕ. 

ᓯᕗᓪᓕᖅᐹᖑᓪᓗᓂ, ᑐᒡᓕᐊᓗ, ᐱᖓᔪᐊᓂᓗ, 

ᑖᒃᑯᐊ ᐊᑎᖃᖅᑎᑕᐅᔪᒥᑦ Get Real, 

ᑕᕐᕆᔭᓕᐅᕐᓂᕐᒥᑦ. ᑖᒃᑯᐊ ᓴᓇᓚᐅᖅᓯᒪᓐᓂᕐᒪᑕ. 

ᑕᒪᓐᓇ ᑕᕝᕚᑭᑐᖅᑕᐃᓕᒪᓂᖅ ᐱᔾᔪᑎᒋᓪᓗᒍ. 

 

(ᑐᓵᔨᑎᒍᑦ) ᑖᓐᓇ ᐊᑭᑦᑐᕋᐅᑎᒋᔭᐅᔪᖅ 

ᐃᓗᓕᕆᔭᖓ, ᓄᓇᕘᓕᒫᒥᑦ 

ᓯᒡᒐᓕᐊᖅᑐᖅᑕᐃᓕᒪᓂᕐᒧᑦ ᐱᓕᕆᔾᔪᑕᐅᖃᑦᑕᖅᑐᖅ 

ᐊᕐᕌᒍᓄᑦ ᖁᓕᓄᑦ ᐱᓕᕆᖃᑎᒋᔭᐅᔪᖅ. 

 

ᐱᓕᕆᕝᕕᖓᑕ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ, 

ᐃᓕᓐᓂᐊᖅᑐᓕᕆᔨᒃᑯᓪᓗ. ᐱᓕᕆᕕᖓ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᑎᑎᕋᐅᔭᖅᑐᑎᑦ, 

ᐊᑐᓕᖅᑎᑦᑎᓪᓗᑎᓪᓗ ᐱᓕᕆᔾᔪᑎᒃᓴᒥᑦ 

ᐃᑲᔪᖅᑐᐃᔾᔪᑎᒃᓴᐅᓂᐊᖅᑐᓂᑦ ᐃᓕᓴᐃᔨᓄᑦ. 

ᐃᓕᓐᓂᐊᖅᑎᕗᑦ ᐊᐱᕆᖁᔭᐅᓚᐅᖅᑐᑦ, 

ᕿᒥᕐᕈᓐᓇᖁᔭᐅᓪᓗᑎᑦ, ᓄᓇᕐᔪᐊᒥ, ᐊᒻᒪᓗ 

ᓄᓇᓕᖕᓂ. ᓯᒡᒐᓕᐊᖅᑐᖅᑕᐃᓕᒪᓂᒧᑦ ᑐᓴᒐᒃᓴᓂᑦ, 

ᐊᔾᔨᓕᐅᖅᑕᐅᓯᒪᔪᓂᑦ. ᖃᕋᓴᐅᔭᒃᓴᓂᓪᓗ 

ᓂᕈᐊᖅᑎᑦᑎᖁᓗᒋᑦ ᐱᐅᓂᖅᐹᒥᑦ. 

 

(ᑐᓵᔨᒃᑰᖏᑦᑐᖅ) ᐅᖃᖅᑎᑦᑎᔨ, ᑖᒃᑯᐊ Get Real-

ᒥᑦ ᐆᑦᑐᖃᑕᐅᓚᐅᖅᑐᐃᑦ, ᑖᒃᑯᓇᓐᖓᑦ 

ᖁᑦᑎᓐᓂᖃᖅᑐᓂᑦ ᑕᑉᐱᖑᖓ ᖁᑦᑎᓐᓂᓕᓐᓄᑦ 

12. ᑖᒃᑯᐊ ᐃᓕᓐᓂᐊᕐᕕᒻᒥᓂᖅ ᓇᒻᒥᓂᖅ 

ᓴᓇᖃᑦᑕᓚᐅᖅᑐᑦ, ᑕᒪᑐᒥᖓ 

ᑕᕐᕆᔭᓕᐅᕋᓱᐊᖅᑐᑎᑦ ᖃᓄᖅ ᑕᒪᓐᓇ ᑕᕝᕚᑲ 

ᐊᑐᓐᖏᓐᓂᖅᓴᐅᔪᓐᓇᕐᒪᖔᑕ ᓄᓇᕗᑦᒥᐅᑕᐃᑦ. 

 

(ᑐᓵᔨᑎᒍᑦ) ᐅᖃᐅᓯᓕᕆᓂᕐᒧᑦ ᐃᓕᓴᐃᔨᖓ 

ᑐᑭᒧᐊᖅᑎᑦᑎᓪᓗᒍ ᕌᕗᑦ ᐊᐃᓐᓯᓕ, ᑖᒃᑯᐊ 

ᖁᑦᑎᓐᓂᓖᑦ 7 ᐊᒻᒪᓗ 8 ᖁᕐᓗᖅᑑ 

ᐃᓕᓐᓂᐊᕐᕕᐊᓗᒻᒥ ᓴᓇᓚᐅᖅᑐᑦ, 

ᑕᕝᕚᑲᑐᖅᑕᐃᓕᐃᒪᓂᕐᒧᑦ ᑐᓴᒐᒃᓴᓂᑦ. ᑕᐃᒃᑯᐊ 

ᖃᐅᔨᓴᐃᔩᑦ ᐃᓕᓐᓂᐊᖅᑏᓪᓗ ᖃᐅᔨᓴᐃᓚᐅᖅᑐᑦ 

ᐅᑭᐅᖅᑕᖅᑐᒥ ᐊᑑᑎᖃᓪᓚᕆᓐᓂᕋᐃᓚᐅᖅᑐᑦ 

ᓴᓐᖏᓂᕋᐃᓪᓗᑎᓪᓗ ᑖᒃᑯᓂᖓ.  

 

ᐅᖃᖅᑏ, ᓯᕗᓪᓕᖅᐹᒥ ᓵᓚᔅᓴᓚᐅᖅᑐᖅ 

ᑲᔪᖏᖅᓴᐅᑕᐅᓪᓗᑎᒃ ᓰᐲᓰᒃᑯᑦ ᑐᓴᖅᓴᐅᓂᐊᖅᑐᑦ 

ᓄᓇᕗᓪᓗ ᐃᓕᓐᓂᐊᖅᑎᖏᑦ ᑐᓂᔭᐅᓂᐊᖅᑐᑦ 

ᓵᓚᔅᓴᐅᓯᐊᕐᓗᑎᒃ $1,000-ᓂᒃ ᐃᓕᓐᓂᐊᕐᕕᓐᓂ 

ᓱᓇᒃᑯᑎᑖᖁᑕᐅᓂᐊᕐᒪᑕ. ᐊᐃᒥᒃᑯᑦ $500-ᓂᒃ 

ᐱᑎᑕᐅᓂᐊᖅᑑᒃ ᐃᓕᓐᓂᐊᕐᑯᒻᒥ 

ᓂᐅᕕᕈᑕᐅᓂᐊᕐᒪᑕ ᑐᒡᓕᕆᔭᐅᓂᖓ ᐊᒻᒪᓗ 

ᑯᕆᔅᑕᓐ ᐃᓕᓐᓂᐊᕐᕕᖓᓂ ᐃᓪᓕᕈᓯᖅ $300- 

ᑖᖅᑎᑕᐅᓂᐊᖅᑐᑦ ᐃᓕᓐᓂᐊᕐᕕᒻᒥ 

ᑭᓱᑖᕈᑎᒋᓂᐊᖅᑕᖓᓂ ᐱᖓᔪᒋᔭᐅᓂᖓᓄᑦ. 

ᑖᒃᑯᐊ ᑕᕐᕆᔭᒐᒃᓴᐃᑦ ᓯᒡᒐᓕᐊᖅᑐᖅᑕᐃᓕᒪᓂᕐᒧᑦ 

ᐃᑲᔪᖅᑐᐃᓂᐊᖅᑐᑦ ᐅᑭᐅᖅᑕᖅᑐᒥ ᐃᓕᓴᐃᔨᓂᒃ 

ᐃᖅᑲᓇᐃᔭᖃᑎᖃᖁᓪᓗᒋᑦ ᐃᓕᓐᓂᐊᖅᑎᓂᒃ 

ᐅᖃᐅᓯᖃᖃᑦᑕᕈᓐᓇᕐᓂᐊᕐᒪᑕ ᑕᕝᕚᑭ 

ᐅᓗᕆᐊᓇᕐᓂᖏᓐᓂᑦ ᑎᒥᒧᑦ. ᒪᑉᐱᖅᑐᒍ, 

ᓯᒡᒐᓕᐊᖅᑐᖃᑦᑕᖅᑕᐃᓕᑎᓪᓗᒋᑦ ᑖᓐᓇ 

ᐱᓪᓗᐊᑕᐅᒻᒪᑦ ᑕᕝᕚᑭᓂᒃ 

ᐊᑐᓗᐊᖅᑕᐃᓕᒪᑎᑦᑎᓂᕐᒧᑦ ᓄᓇᕗᒻᒥ 

ᐱᓕᕆᔭᐅᔪᓂᒃ.  

 

(ᑐᓵᔨ ᓄᖅᑲᖅᑐᖅ) ᐊᒻᒪ ᑖᓐᓇᐃᓛᒃ ᑕᒪᓐᓇ 

ᐱᒃᑯᓇᓪᓚᕆᒻᒪᑦ ᖁᕕᐊᓱᖃᑎᒋᑦᑎᐊᕈᒪᕙᔅᓯ 

ᑕᒪᓐᓇ ᓱᐴᖅᑐᖃᑦᑕᓐᖏᓐᓂᖅ ᐱᕙᓪᓕᐊᓪᓚᕆᒻᒪᑦ, 

ᐊᓪᓛᑦ ᓄᖅᑲᖅᓯᒪᓕᕐᒥᒐᒪᑦᑕᐅᖅ ᑖᔅᓱᒥᖓ 

ᖁᕕᐊᓱᖃᑎᒋᔪᒪᑐᐃᓐᓇᕋᓗᐊᖅᐸᔅᓯ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᔅᓴᖏᑦ. 

ᐊᑎᖁᑎᖃᕈᓐᓃᕋᒪ. 3. ᒪᓕᒐᓕᐅᖅᑏᑦ 

ᐅᖃᐅᓯᔅᓴᖏᑦ. ᒪᓕᒐᓕᐅᖅᑎ ᑕᓯᐅᔭᕐᔪᐊᒧᑦ, ᒥᔅᑕ 

ᕋᒻᐴᑦ. 

 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 061 - 4(2): 

2014-ᒥ  ᓴᓂᑭᓗᐊᕐᒥ ᐃᓕᓐᓂᐊᓂᕐᒥᒃ 

ᐃᓱᓕᒃᓯᔪᐃᑦ (ᕋᒻᐴᑦ) 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒫᓐᓇ 

ᑐᖑᔪᖅᑕᒥᑦ ᐊᑐᕋᒪ ᓈᒻᒪᓈᖅᑑᕐᒪᑦ. 

 

>>ᐸᑦᑕᑐᖅᑐᑦ 

 

ᐅᓪᓗᒥ ᐃᓕᓐᓂᐊᓂᕐᒥᓂᒃ ᐱᔭᕇᖅᓯᒻᒪᑕ 

ᓴᓂᑭᓗᐊᕐᒥ ᐅᐸᒍᓐᓇᖏᒃᑲᓗᐊᖅᑎᓪᓗᖓ 

ᐅᐱᒍᓱᑦᑎᐊᖅᑐᖓ ᐅᓪᓗᒥ ᓂᑯᕕᑦᑕᕆᐊᔅᓴᖅ 

ᐅᐱᒋᓪᓗᒋᑦ ᓴᓂᑭᓗᐊᕐᒥ ᐃᓕᓐᓂᐊᕐᕕᒥ 

ᐃᖅᑲᓇᐃᖅᓯᔪᑦ ᐃᓕᓐᓂᐊᕐᓂᕐᒥᓂᒃ.  

 

ᐃᓕᓐᓂᐊᕐᕕᐊᓗᒻᒥ ᐃᖅᑲᓇᐃᖅᓯᔪᑦ 

ᐃᓕᓐᓂᐊᕐᓂᕐᒥᓂᒃ ᐊᔅᓱᐊᓗᒃ 

ᐊᑦᑐᐃᑦᑎᐊᕙᕈᓯᐅᒻᒪᑦ ᐃᓅᓯᑦᑎᓐᓂᑦ ᑕᐃᒪᓐᓇ 

ᐃᖅᑲᓇᐃᔭᖃᑦᑕᑦᑎᐊᕐᒪᑕ ᐃᓕᓐᓂᐊᖅᑏᑦ ᐊᒻᒪᓗ 

ᓯᕗᓂᒃᓴᒧᑦ ᓲᕐᓗ ᐊᓪᓗᕆᐊᕈᑕᐅᒻᒪᑦ. 

ᑖᒃᑯᐊᓗ ᐃᓱᒪᒋᔭᐅᓪᓗᑎᒃ ᓄᓇᓕᓐᓂᑦ 

ᐃᓕᓐᓂᐊᕆᐊᓕᓵᖅᑐᑦ. ᐅᐱᒋᔪᒪᓪᓗᒋᑦ, ᐅᖃᖅᑏ: 

 

ᔪᐊᓇ ᕿᑦᑐᓱᒃ; 

ᐹᑎ ᐊᕿᐊᑦᑐᓱᒃ; 

ᑖᒥ ᑭᓪᓗᐊᓗᒃ; 

ᐃᑉᐸᒃ ᐃᖃᓗᒃ; 

ᔮᒃ ᑲᐅᓵᓕ; 

ᓚᐃᑕ ᐋᐸᑳᒃ; 

ᓈᓐᓯ ᐋᐸᑲᒃ; 

ᒫᒡᒍᓚ ᐃᓄᑯᓗᒃ; ᐊᒻᒪᓗ 

ᑐᐊᕋ ᐊᔭᒍᑕᐃᓐᓇᖅ.  

 

ᑖᒃᑲᐊ ᐊᔅᓱᑲᓪᓚᒃ ᐱᓕᕆᓇᓱᖃᑦᑕᕐᒪᑕ 

ᐃᓕᓐᓂᐊᖅᑏᑦ ᐃᓕᓴᐃᔩᓪᓗ, ᑕᐃᒃᑯᐊ ᐅᐱᒋᕙᒃᑲ 

ᐃᖅᑲᓇᐃᖅᓯᓚᐅᕐᒪᑕ, ᐱᔭᕇᖅᓯᓚᐅᕐᒪᑕ 

ᐃᓕᓐᓂᐊᕐᓂᕆᔭᖏᓐᓂᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

>>ᐸᑦᑕᑐᖅᑐᑦ 

  

ᐃᒃᓯᕙᐅᑕᖅ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐅᖃᐅᓯᔅᓴᖏᑦ. ᒪᓕᒐᓕᐅᖅᑎ ᐊᐃᕕᓕᒻᒧᑦ, ᒥᔅᑕ 

ᒪᑉᓴᓛᒃ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 062 - 4(2): 

ᐃᓕᓴᖅᓯᓂᖅ ᑲᑉᐱᐊᑦᑕᐃᑦᑑᓂᕐᒧᑦ 

ᑐᓂᓴᐅᔪᒥᓃᑦ (ᒪᑉᓴᓚᒃ) 

 

ᒪᑉᓴᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᒻᒪᓗ ᐅᓐᓄᒃ 

ᓯᓂᑦᑎᐊᕐᓇᓚᐅᖅ. (ᑐᓵᔨᑎᒍᑦ): ᐅᖃᖅᑏ, ᒫᓐᓇ 

ᓂᑯᕕᑦᑐ ᐱᖓᓱᓂᑦ ᓂᕈᐊᖅᑎᒋᓯᒪᔭᕐᓂᑦ 

ᐃᓕᓴᖅᓯᒍᒪᓪᓗᖓ ᐊᔾᔨᖑᓐᖏᒻᒪᕆᑦᑐᓂᒃ. 

 

ᒫᓐᓇ ᑕᐃᒪ ᐅᑭᐊᔅᓵᖑᓚᐅᖅᑐᖅ ᓄᕕᐱᕆᒥ 

ᑕᕝᕙᓂ ᒪᓕᒐᓕᐅᕐᕕᒻᒥ ᑲᑎᒪᕐᔪᐊᖅᑎᓪᓗᑕ ᑖᒃᑯᐊ 

ᐅᖃᐅᓯᕆᔪᒐᒃᑭᑦ ᓇᐅᔮᕐᒥᐅᑕᐃᑦ 

ᑲᑉᐱᐊᑕᐃᓐᓂᕐᒥᓄᑦ ᐱᔾᔪᓯᐊᖅᓯᒪᔪᐃᑦ ᑕᕝᕙᓐᖓᑦ 

ᓄᓇᕗᑦ ᑲᒥᓴᓇᖓᓂᑦ. 

ᐅᖃᖅᑏ, ᑲᓕᓐᑕ ᓇᒦᑦᑕᖅᑐᖅ, ᔮᓐᒧᕇ ᐃᕘᓗᑕᓐᓇᖅ 

ᐊᒻᒪᓗ ᐹᓪ ᑎᒍᒻᒥᐊᖅ ᑖᒃᑯᐊ ᑲᑉᐱᐊᑕᐃᓐᓂᖏᓐᓄᑦ 

ᐱᔾᔪᓯᐊᖅᑎᑕᐅᓚᐅᖅᑐᐃᑦ ᓄᓇᕗᒻᒥ.  

 

ᐅᖃᖅᑏ, ᑲᓕᓐᑕ ᓇᒦᑦᑕᖅᑐᖅ ᑖᓐᓇ ᒍᕋᐃᑦ 9-ᒥ 

ᐃᓕᓐᓂᐊᖅᑎᐅᔪᖅ ᑕᐃᔅᓱᒪᓂ 2009-ᖑᑎᓪᓗᒍ 

ᐊᒃᑲᒻᒥᓂᒃ ᐱᐅᓕᑦᑎᓚᐅᖅᑐᖅ ᐃᒫᒎᑲᓴᑦᑎᓪᓗᒍ 

ᐊᖑᓇᓱᒋᐊᖅᓯᒪᑎᓪᓗᒋᑦ. ᐅᐱᒋᓪᓚᕆᑦᑕᕋ ᑲᓕᓐᑕ 

ᐱᓵᕈᓐᓇᓂᕐᖓᑦ ᐊᒻᒪᓗ ᖁᔭᒋᓪᓗᒍ ᐃᖅᑲᐃᑎᑦᑎᒻᒪᑦ 

ᐅᕙᑦᑎᓐᓂᑦ ᖃᓄᑐᐃᓐᓇᑦᑎᐊᖅ ᐊᕐᕌᒍᖃᕋᓗᐊᕈᑯᑦ 

ᓴᓐᖏᔪᐊᓘᓂᑦᑎᓐᓂᑦ ᓴᖅᑭᔮᖅᑎᑦᑎᒍᓐᓇᕋᑦᑕ.  

 

ᑖᓐᓇᓕᑦᑕᐅᖅ ᔮᓐ ᒧᕇ ᐃᕙᓗᑦᑕᓐᓇᖅ ᐊᒻᒪᓗ ᐹᓪ 

ᑎᒍᒻᒥᐊᖅ ᑖᒃᑯᐊ ᓴᓇᔨᐅᔫᒃ ᐆᒻᒪᑎᖓᓂᑦ 

ᐱᒋᐊᖅᑎᑦᑎᓕᖅᑭᑲᓐᓂᕋᓱᓚᐅᖅᑑᒐᓗᐊᒃ ᑭᓯᐊᓂ 

ᐊᔪᓕᓚᕐᒪᑦ ᑖᓐᓇ. ᑭᓯᐊᓂ ᑖᒃᑯᐊ ᖁᔭᒋᔮᒃᑲ 

ᐃᑲᔪᕋᓱᓐᓂᕆᓚᐅᖅᓯᒪᔭᖏᓐᓄᑦ ᔮᓐᒧᕇᒃᑯᑦ ᐹᓪᑯᒃ. 

 

(ᑐᓵᔨᑎᒎᖏᑦᑐᖅ) ᐅᖃᖅᑎᒃᓯᔩ ᑖᒃᑯᐊ ᐱᖓᓱᑦ 

ᐃᓕᑕᕆᔭᐅᓂᖏᑦ ᒪᓕᒐᓕᐅᖅᑎᐅᖃᑎᓐᓂᒃ ᑖᒃᑯᐊ 

ᐃᓕᑕᕆᔭᐅᑦᓯᐊᖁᕙᒃᑲ ᐊᑦᓱᕈᓐᓂᕆᓚᐅᖅᑕᖏᑦ 

ᐊᒻᒪᓗ ᐊᑦᑐᕋᓱᓐᓂᕆᓚᐅᖅᑕᖏᑦ ᐱᓪᓗᒋᑦ. ᖁᔭᓐᓇᒦᒃ 

ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. 

ᒪᓕᒐᓕᐅᖅᑎ ᖃᒪᓂᑦᑐᐊᕐᒧᑦ, ᒥᔅᑕ ᒥᑭᓐᖑᐊᖅ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 063 - 4(2): 

ᐊᐅᓪᓚᖅᐸᓪᓕᐊᔪᑦ ᐃᓕᓴᐃᔩᑦ 

ᖃᒪᓂᑦᑐᐊᕐᒥᒃ (ᒥᑭᓐᖑᐊᖅ) 

 

ᒥᑭᓐᖑᐊᖅ. ᒪᑦᓇ’ᓗᐊᕕᒃ ᐅᖃᖅᑎᒃᓯᔩ. 

ᐄᑯᓗᖅᐸᒌᖅᐳᖓ ᓂᐱᕐᓗᒃᑲᒪ ᐅᓪᓛᖅ ᐅᓐᓄᐊᖅ 

ᖁᕕᐊᑦᑕᔾᔪᐊᓗᐊᑦᑕᕐᔪᓐᓂᕋᒪ. 

 

>>ᐸᑦᑕᑐᖅᑐᑦ 

 

ᐅᖃᖅᑎᒃᓯᔩ, ᐅᓪᓗᒥ ᓇᖏᖅᓯᕗᖓ ᐊᕆᓯᒻᒫᖅᓱᖓ 

ᐃᓕᑕᖅᓯᒪᔪᒻᒪᑦᓗᖓ ᒪᕐᕉᓐᓂᒃ ᐃᓄᒃᓂᒃ ᑕᐃᑲᓂ 

ᐅᓚᐃᑦᓱ ᐊᓐᓇᒪᒃᐱᐅᑉ ᐃᓕᓐᓂᐊᕐᕕᐊᓂ 

ᖃᒪᓂᑦᑐᐊᕐᒥ ᓄᖃᖅᑎᓐᓄᑦ ᐃᓕᓐᓂᐊᕐᕕᐅᕙᒃᒪᓐ.  

ᑖᒃᑯᐊ ᒪᕐᕉᒃ ᐃᓕᑕᕆᔪᒪᔭᒃᑲ ᕈ ᐸᐅᖓᖅ ᐊᒻᒪ ᓲᓵᓐ 

ᕗᕆᒃᔅ. 

 

ᓲᓵᓐ ᕗᕆᒃᔅ ᐃᓕᓐᓂᐊᖅᑎᒃᓯᔨᐅᒻᒪᑦ ᒍᕋᐃᑦ 5-ᓄᑦ 

ᐱᖓᓱᓂᒃ ᐊᕐᕌᒍᓂᒃ ᑭᓯᐊᓂ ᓄᓇᓖᑦ ᐊᓯᐊᓄᑦ 

ᓄᓐᓂᐊᓕᕐᒪᑦ ᓇᓗᓇᖏᓪᓚᕐᓗ ᐃᓕᓐᓂᐊᖅᑐᑯᓗᐃᑦ 

ᑕᐃᒃᑯᐊ ᐃᓕᓐᓂᐊᖅᑎᒋᓚᐅᒃᑕᒥᓐᓂᒃ ᑭᓐᖑᒪᓂᐊᕐᒪᑕ 

ᐃᓕᓐᓂᐊᖅᑎᒃᓯᔨᒋᓚᐅᖅᓱᓂᒃᔪᒃ. 

 

ᑭᖑᓪᓕᐹᒥᒃ ᐅᖃᖅᑎᒃᓯᔩ ᕈ ᐸᐅᖓᖅ ᐊᕐᕌᒍᓂᒃ 

ᐊᒥᓱᓂᒃ ᐱᓕᕆᓚᐅᕐᒪᑦ ᐃᓕᓐᓂᐊᖅᑎᒃᓯᔨᐅᓪᓗᓂ 

ᐊᕐᕌᒍᓂᒃ 40ᓂᒃ ᐱᓕᕆᓂᖃᓚᐅᕐᒪᑦ 

ᐃᓕᓐᓂᐊᖅᑎᒃᓯᔨᐅᓪᓗᓂ. 

 

ᑭᓯᐊᓂ ᓄᖅᑲᕈᑎᖃᓐᓂᐊᓕᕐᒪᑦ ᐊᓐᓂᐊᓂᕐᒥᒃ 

ᐱᔾᔪᑎᖃᖅᓱᓂ ᐊᒻᒪᓗ 

ᓄᖅᑲᕈᑎᒋᒍᒫᓐᓂᒃᓂᐊᓕᖅᓱᓂᐅᒃ ᑭᓯᐊᓂ ᑖᓐᓇ 

ᖃᐅᔨᒪᓪᓚᕆᑦᑐᖓ ᐃᓕᓐᓂᐊᖅᑎᒃᓯᓗᐊᓚᕆᑦᑑᒻᒪᑦ 

ᐊᒥᓱᓂᒃ ᓄᑕᖅᑲᓂᒃ ᑕᐃᑲᓂ ᐅᓚᐃᑦᓱ ᐊᓐᓇᒪᒃᐱᐅᑉ 

ᐃᓕᓐᓂᐊᕐᕕᐊᓂ ᐊᒻᒪᓗ ᐅᐱᒋᑦᓯᐊᖅᓱᒍ 

ᐃᓕᑕᕆᔪᒪᑦᓯᐊᖅᓱᒍ ᐃᓚᒋᔪᓚᒃᑖᖏᑦᓗ ᐅᕙᖓᓗ 

ᐊᓪᓛᑦ ᓇᒻᒥᓂᖅ ᐃᓕᓐᓂᐊᖅᐸᓚᐅᕐᒪᖓ 

ᖃᐅᔨᒪᑦᑎᐊᖅᓱᖓ. 

 

ᓄᓇᓕᒋᔭᖅᐳᑦ ᖁᕕᐊᓱᖃᓐᓂᐊᖅᑎᓪᓗᒋᑦ ᑖᒃᑯᓇᓂ 

ᒪᕐᕉᓐᓂᒃ 

ᐃᓕᓐᓂᐊᖅᑎᒃᓯᔨᐅᒍᓐᓂᕐᓂᐊᓕᖅᑐᓂᒐᓗᐊᖅ 

ᖁᕕᐊᓱᒃᑎᒃᓯᓂᐊᖅᑎᓪᓗᖏᑦ 

ᓯᕗᓂᒃᓴᖃᑦᓯᐊᖁᓪᓗᒋᑦ 

ᖁᕕᐊᓱᖃᑎᒋᔭᐅᑦᓯᐊᕐᓂᐊᕐᒪᑕᓗ 

ᐃᓕᑕᕆᔭᐅᓕᖅᐸᑕ ᖁᕕᐊᓱᖃᑎᒋᔭᐅᓕᖅᐸᑕ 

ᖃᒪᓂᑦᑐᐊᕐᒥ. ᒪᑦᓇ’ᓗᐊᕕᒃ ᐅᖃᖅᑎᒃᓯᔩ.   

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᑲᖏᖅᖠᓂᐅᑉ 

ᐅᐊᓐᓇᖓ-ᐃᒡᓗᓕᒑᕐᔪᒃ, ᒥᔅᑕ ᓴᒻᒧᖅᑑᖅ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 064 - 4(2): 

ᐃᓕᓴᖅᓯᓂᖅ ᐋᓐᓂᐊᖅᑐᓕᕆᔨᐅᓂᕐᒧᑦ 

ᐃᓕᓐᓂᐊᖅᑎᒥᒃ (ᓴᒻᒧᖅᑐᖅ) 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᖁᔭᓐᓇᒦᒃ 

ᐅᖃᖅᑎᒃᓯᔩ. ᑖᓐᓇ ᐅᖃᐅᓯᕆᓂᐊᖅᑕᕋ 

ᑐᓴᕈᒥᓇᑦᓯᐊᖅᓱᓂᓗ ᖁᕕᐊᓇᖅᓱᓂᓗ. 

 

(ᑐᓵᔨᑎᒍᑦ) ᐅᓪᓗᒥ ᐅᐱᒍᓱᒍᒪᔪᖓ  

ᐃᓕᓴᖅᓯᓪᓗᖓᓗ ᐊᑦᓱᕈᖅᓯᒪᓂᖓᑕ ᑖᓇ ᒪᐃ 

ᑭᒪᓕᐊᕐᔫᑉ ᑖᓐᓇ ᐃᒡᓗᓕᒑᕐᔪᒃᒥᐅᑕᖅ. 

 

ᑖᓇ ᑖᓐᓇ ᐱᔭᕇᕈᓐᓇᖅᓯᓚᐅᖓᑦ ᐱᒍᒪᓯᒪᔭᒥᓂᒃ 

ᐊᕐᕌᒍᖃᖅᓱᓂ 7-ᓂᒃ ᐱᒍᒪᓕᖅᑕᒥᓂᒃ 

ᓘᒃᑖᕈᕈᒪᓪᓕᓂ ᐊᑖᑕᖓ ᐋᑐᒑᒥᐅᑕᐅᓪᓗᓂ 

ᐊᓈᓇᖓ ᐃᒡᓗᓕᒑᕐᔪᒃᒥᐅᑕᐅᓪᓗᓂᐅᒻᒪᓐ. 

 

ᑕᐃᒫᒃ ᓘᒃᑖᕈᕋᓱᐊᕐᓂᖅ ᑖᓐᓇ ᐊᑦᓱᐋᓗᒃ 

ᐃᓱᒪᑦᓴᖅᓯᐅᕈᑎᒋᓚᐅᖅᑐᓂᐅᒃ 

ᐃᓱᒪᑖᕆᒋᐊᖃᓚᐅᖅᑕᖓ ᐊᒻᒪᑦᑕᐅᖅ 

ᐊᓯᖔᖏᓐᓂᒃ ᖁᔭᓈᖅᓯᒋᐊᖃᖃᑦᑕᖅᓯᒪᓪᓗᓂ 

ᓘᒃᑖᕈᕈᒪᓂᑯᒧᑦ ᑕᐃᒪᓕ ᖁᑦᓯᓂᖅᓴᒥᒃ 

ᐃᓕᓴᓚᐅᖅᓱᓂ ᑭᖕᓯᑕᓐᒧᑦ ᐊᐅᓪᓛᓚᐅᖅᓯᒪᔪᖅ 

ᖃᐅᔨᒪᔭᖃᖏᑦᓯᐊᖅᓱᓂ ᑕᐅᓇᓂ 2007-ᒥ. 

 

ᑕᐃᒪᓕ ᓯᓚᒃᑐᓴᕐᕕᒃᒥ ᐱᔭᕇᒍᓐᓇᑦᓯᐊᓚᐅᖅᑐᖅ 

ᖁᑦᓯᓂᕐᐹᒥᖃᑕᐅᓪᓚᓂ ᐅᐱᒋᔭᐅᖃᑕᐅᓪᓕᓂ 

ᑭᐅᒍᕆᒥᓕ ᓘᑦᑕᕈᕆᐅᖅᓴᓂᕐᒥᒃ ᐃᓕᓴᔪᔪᖅ. ᒫᓐᓇ 

ᐱᔭᕇᕋᑖᓚᐅᖅᑐᖅ ᓘᒃᑖᕈᕈᓐᓇᖅᓯᓪᓗᓂ. ᑕᐃᓐᓇ 

ᐋᑐᒑᒥ ᐅᒻᒪᑎᓕᕆᓂᕐᒧᑦ ᓯᓚᑦᑐᓴᕐᕕᒃᔪᐊᖓᓂ 6-

ᓂᒃ ᐅᑭᐅᓄᑦ ᐅᒻᒪᑎᓕᕆᔨᕈᖅᐸᓪᓕᐊᓪᓗᓂ 

ᐃᓴᑎᑕᐅᒃᑲᓐᓂᐅᓴᒻᒪᓐ ᐃᓕᓴᒃᑲᓐᓂᕐᓂᐅᓴᒻᒪ. 

 

ᑕᐃᒫᒃ ᑕᑦᕙ ᑲᔪᖏᖅᓴᑦᓯᐊᕈᒪᕙᒃᑲ 

ᐃᓅᓱᒃᑐᓕᒫᑦᓯᐊ ᓄᓇᕘᒥ ᐱᔪᒪᔭᓯ 

ᑕᑯᓐᓇᖑᐊᖅᑕᓯ ᐃᓱᒪᒋᓗᓯ ᓴᖅᑭᕈᓐᓇᓛᖅᑐᐃᑦ 

ᐃᓕᓴᖃᑦᑕᐃᓇᑦᑕᑐᐊᕈᔅᓯ. 

 

ᐅᖃᖅᑏ, ᐅᕙᓂ ᒪᓕᒐᓕᐅᖅᑏᑦ 

ᐅᐱᒍᓱᖃᑎᒋᔪᒪᕙᒃᑲ ᑖᓇᒥ 

ᐱᔭᕇᑦᑎᐊᖅᓯᒪᔭᑯᓗᖏᓐᓂ ᑲᔪᓯᑦᑎᐊᕐᓂᖓᓄᓪᓗ. 

ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐅᖃᐅᓯᔅᓴᖏᑦ. ᒪᓕᒐᓕᐅᖅᑎ ᐃᖃᓗᐃᑦ-ᓯᓈ, ᒥᔅᑕ 

ᐅᑲᓕᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 065 - 4(2): 

Hᐋᑭᖅᑎᑦ ᒪᓐᑐᕆᐊ ᑲᓇᑎᐊᒃᑯᑦ 

ᐊᐅᔭᖃᑦᑎᐊᖁᓪᓗᒋᑦ (ᐅᑲᓕᖅ) 

 

ᐊᖓᔪᖅᑳᖅ ᐹᓪ ᐅᑲᓕᖅ: ᖁᔭᓐᓇᒦᒃ 

ᐅᖃᖅᑎᑦᑎᔩ. ᐅᓪᓗᒦᓛᒃ ᐊᑯᓐᓂᖓᓃᑦᑐᕈᓘᔮᕋᒪ. 

ᐅᒡᒍᓇᖅᑐᖅ ᐅᓐᓄᒃ ᐲᖅᑕᕈᓗᑕᐃᓐᓇᐅᓚᐅᕋᑦᑕ. 

 

ᐅᓪᓗᑐᐃᓐᓇᐅᒻᒪᓂᓛᒃ ᖁᕕᐊᓇᖅᑐᓂ, 

ᑐᓴᕐᓂᖅᑐᓂ ᐃᓂᒃᑳᕐᓇᕆᐊᖃᓲᖑᒻᒥᒻᒪᑦ 

ᑲᔾᔮᓇᖅᑐᓂ. ᑭᓯᐊᓂ ᐲᖅᑕᐅᒐᓗᐊᖅᑐᑕᓕ 

ᑕᑯᒥᓇᕆᒪᐅᖅᑕᒃᑲ ᒪᒃᑯᑦᑑᑎᑯᓘᒻᒪᑕ ᑕᐃᒃᑯᐊ 

Montreal Canadien-ᖁᑎᑯᓗᒃᑲ, ᓯᕗᓂᔅᓴᖏᑦ 

ᑕᑯᒥᓇᖅᑐᑎ. ᑕᐃᒫᑦᑕᐅᖅ ᓄᓇᕗᑦ ᒪᒃᑯᑦᑐᑯᓘᒻᒪᑕ 

ᑕᑯᒥᓇᖅᓯᕙᓪᓕᐊᓗᑎ ᑖᓐᓇ ᑐᓴᕋᑖᖅᑐᑕ 

ᑐᑯᓘᒻᒥᔪᖅ. ᓯᕗᓂᔅᓴᕗᑦ ᑕᑯᒥᓇᕐᓂᐊᖅᑐᖅ 

ᖁᕕᐊᒋᓪᓗᒋᑦ ᐊᒻᒪᓗ ᖁᔭᓐᓇᒦᖅᑐᒋᑦ. 

 

ᑕᐃᒫ ᑕᖅᑭᖅ ᐊᓂᒍᖅᐸᓪᓕᐊᓚᐅᖅᑐᖅ 

ᕿᓚᒥᑯᓘᔮᖅᑐᖅ ᐊᓂᒍᖅᑎᑕᐅᓚᐅᕐᒪᑦ Montreal 

Canadien-ᑯᓗᓐᓄᑦ. ᐊᔪᕐᓂᕋᖅᑕᐅᕙᒃᑲᓗᐊᖅᑐᑎ 

ᐲᖅᓯᖃᑦᑕᑎᓪᓗᒋᑦ ᑕᐃᒫᖁᕕᐊᓇᖅᐸᓚᐅᖅᑐᑦ. 

ᑕᐃᒪᐃᒃᑲᓗᐊᖅᑎᓪᓗᒍᓕ ᑕᕝᕙ ᐊᓯᖏᓐᓄᑦ 

ᓵᑉᐸᓪᓕᐊᒋᐊᖃᕐᓂᐊᓕᕐᒥᒐᑦᑕ ᐊᒻᒪᓗ ᐱᓗᐊᖅᑐᒥᑦ 

ᑕᐃᒃᑯᐊᓕ ᓱᓕ ᐱᓐᖑᐊᖅᑐᑯᓗᐃᑦ, Los Angeles-

ᒦᑦᑐᑦ, ᑕᐃᓐᓇ ᐃᓚᖓᑦ ᐃᕐᖑᑕᒻᒪ ᐃᓚᑯᓗᒋᒻᒪᒍ 

ᐃᑲᔪᕕᔾᔪᐊᕐᓂᐊᓕᕐᒥᔭᒃᑲ ᖁᕕᐊᒋᕖᖓᕐᓗᒋᑦ 

ᓵᓚᔅᓴᕈᓐᓇᖅᑲᑕ ᑕᐅᕗᖓᓕᒫᖅ, ᐃᕐᖑᑕᑯᓗᒐ 

ᑕᐃᔅᓱᒥᖓ ᐱᔭᐅᓇᓱᑦᑐᒥᑦ ᑕᑯᒃᑲᓐᓂᓛᕐᖓᑦ. 

ᑕᐃᒃᑯᐊ ᖁᕕᐊᒋᖃᑎᒋᓂᐊᖅᑲᒃᑲ 

ᑲᔪᓯᑦᑎᐊᖁᓪᓗᒋᑦ, ᑕᐃᒃᑯᐊ ᓱᓕ 

ᐱᓐᖑᐊᖅᑐᑯᓗᐃᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐅᖃᐅᓯᔅᓴᖏᑦ. ᒪᓕᒐᓕᐅᖅᑎ ᐸᓐᓂᖅᑑᒧᑦ. ᒥᔅᑕ 

ᒪᐃᒃ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 066 - 4(2): 

Hᐋᑭᓲᓂᑦ ᐊᓈᓇᒋᔭᐅᔪᑦ ᐸᓐᓂᖅᑑᒥ (ᒪᐃᒃ) 

 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ. ᐅᓪᓛᒃᑯᑦ 

ᐸᓐᓂᖅᑑᕐᒥᐅᑦ ᓄᓇᕗᒻᒥᐅᓪᓗ. 

Hᐊᑭᓕᕆᓐᖑᓱᒻᒥᔪᖓ. 

 

ᑭᓯᐊᓂᓕ ᑖᒃᑯᐊ ᐸᓐᓂᖅᑑᒥ ᐊᓈᓴᐅᔪᑦ 

ᑕᐊᑭᓕᕆᖃᑦᑕᖅᑐᐃᑦ, Hockey Moms, 

ᑮᓇᐅᔭᓂᑦ ᓄᐊᓴᐃᓚᐅᕐᖓᑕ $30,000, ᑖᒃᑯᓂᖓ 

ᓱᕈᓯᕐᓂᑦ Hᐊᑭᖅᑎᓂᑦ, Hᐊᑭᕆᐊᖁᔨᓪᓗᑎᑦ 

ᐃᖃᓗᓐᓄᑦ ᑐᓂᖅ ᑕᐃᖑᑎᓪᓗᒍ. ᑖᒃᑯᐊ 

Hᐊᑭᖅᑏᑦ ᓱᕈᓰᑦ ᐃᓚᖏᑦ ᒍᓗᑖᖅᑐᑎᑦ, ᐃᓚᖏᑦ 

ᓯᐅᕗᑖᖅᑐᑎ, ᐃᓚᖏᑦ ᐳᕌᓐᔅᑖᖅᑐᑎ. ᐊᒻᒪᑦᑕᐅᖅ 

ᑖᒃᑯᐊ ᐃᓐᓇᐃᑦ Hᐊᑭᖅᑎᖏᑦ ᐸᓐᓂᖅᑑᒥᐅᑦ 

ᑕᒫᓂ ᓵᓚᔅᓴᖃᑕᐅᓚᐅᕆᓪᓗᑎ. ᑖᒃᑯᐊ ᐊᓈᓇᐅᔪᑦ 

ᑕᐊᑭᖅᑎᓂ ᑲᒪᖃᑦᑕᖅᑐᐃᑦ ᖁᔭᓐᓇᒦᓪᓚᕆᑦᑕᒃᑲ 

ᐊᒻᒪ ᖁᔭᓕᒋᓪᓗᒋᑦ ᑕᒪᒃᑯᓂᖓ ᓱᕈᓯᕐᓂᑦ 

ᑲᔪᓯᑎᑦᑎᑎᐊᕈᓐᓇᓚᐅᕐᖓᑕ Hᐊᑭᕆᐊᕈᒪᔪᓂᑦ 

ᐊᖑᑎᓂᓪᓗ ᐊᕐᓇᓂᓪᓗ ᐱᖃᑕᐅᔪᖃᓚᐅᕐᒪᑦ 

ᑕᕝᕙᓂ ᑕᐊᑭᕐᓂᐅᓚᐅᖅᑐᒥ. 

 

ᐊᒻᒪ ᑕᒪᓐᓇ ᐃᖃᓗᓐᓂ ᑕᐊᑭᖅᑎᑕᐅᖃᑦᑕᕐᓂᖅ 

ᑐᓂᖅ ᑕᐃᖑᑎᓪᓗᒍ ᐊᑯᓂᐊᓗ ᐃᖏᕋᓕᕐᖓᑦ 

ᑕᒪᓐᓇ ᐃᖃᓗᒻᒥᐅᑦ ᑖᒃᑯᐊ Hᐊᑭᖅᑐᓂᑦ 

ᐋᖅᑭᔅᓱᐃᖃᑦᑕᖅᑐᐃᑦ ᖁᔭᓐᓇᒦᖃᓯᐅᑎᒻᒥᔭᕗᑦ, 

ᐱᔾᔪᑎᒋᓪᓗᒍ ᑕᒫᓂ ᑐᓂᖅ ᑕᐃᖑᑎᓪᓗᒍ 

ᐱᓕᕆᔪᐃᑦ ᐱᔭᔅᓴᖅᑕᖃᖅᑎᓪᓗᒍ ᐊᒥᓱᓂᑦ 

Hᐊᑭᖅᑐᓕᕆᔩᑦ ᑕᒫᓂ ᐱᓕᕆᓪᓚᕆᖃᑦᑕᕐᖓᑕ. 

ᑕᐃᒪ ᐅᖃᕈᒪᕗᖓ ᑖᒃᑯᐊ Hockey Moms 

ᐸᓐᓂᖅᑑᒦᑦᑐᑦ ᓯᓚᑖᓃᑦᑐᓪᓗ ᖁᕕᐊᒋᔪᒪᓪᓗᒋᑦ 

ᐅᓪᓗᒥ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐅᖃᐅᓯᔅᓴᖏᑦ. ᐊᑎᖁᑎᖃᕈᓐᓃᕋᒪ. 4. ᐅᖃᐅᓯᒃᑯᑦ 

ᐊᐱᖅᑯᑕᐅᓚᐅᖅᑐᓄᑦ ᑭᐅᔾᔪᑏᑦ. 5. 

ᒪᓕᒐᓕᐅᕐᕕᒻᒧᑦ ᐳᓛᕆᐊᖅᓯᒪᔪᓂᑦ ᐃᓕᓴᖅᓯᓂᖅ. 

ᒫᓂᑲ ᐃᐊᓪ. 

 

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ 

ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 

 

ᐊᖓᔪᖅᑳᖅ ᒫᓂᑲ ᐃᐊᓪ: ᓇᑯᕐᒦᒃ ᐅᖃᖅᑎᑦᑎᔩ. 

(ᑐᓵᔨᑎᒍᑦ) ᐃᓕᓴᖅᓯᒍᒪᒐᒪ ᑐᖏᓕᓐᓂ 

ᒥᓂᔅᑕᐅᓪᓗᖓ ᑐᖏᓕᓐᓂ, ᕉᔅᒥᐊᕆ ᑮᓇᐃᓐᓇᕐᒥᒃ  

ᐋᓐᓂᐊᖅᑕᐃᓕᓕᕆᓂᕐᒧᑦ ᑐᖏᓕᕋ. 

 

ᐊᒻᒪᑦᑕᐅᖅ ᐃᖅᑲᓇᐃᔭᖅᑎᖏᑦ ᑖᒃᑯᐊ ᑕᕝᕚᑲᒥ 

ᐊᑐᓗᐊᕈᕐᓃᖅᑎᑕᐃᓕᒪᒐᓱᑦᑐᐃᑦ 

ᐋᓐᓂᐊᖅᑕᐃᓕᓕᕆᔨᒃᑯᓐᓄᑦ ᐃᖅᑲᓇᐃᔭᖅᑎᖏᑦ 

ᕗᕌᓐᑭ ᐱᐊᑦ, ᑖᓐᓇ ᑕᕝᕚᑲᒥ 

ᐊᑐᓗᐊᕈᓐᓃᑎᑦᑎᑕᐃᓕᒪᔨ. ᓇᐃᑏᓐ ᐳᑎ, ᑖᓐᓇ 

ᐱᕙᓪᓕᐊᔪᓕᕆᔨᓂ ᑐᓴᖅᑎᑦᑎᔨ, Hᐊᐃᓕ 

ᐊᓇᕈᐊᖅ, ᐃᓄᓐᓂᑦ ᐃᓕᓐᓂᐊᑎᑦᑎᓂᕐᒥᒃ 

ᐱᕙᓪᓕᐊᑎᑦᑎᓂᕐᒥ ᐃᖅᑲᓇᐃᔭᖅᑎ 

ᑕᕝᕚᑲᓕᕆᓂᕐᒥ. ᔨᐊᓯᑲ ᐃᓄᑭ, ᑖᓐᓇ 

ᐱᓕᕆᐊᖑᔪᓂᑦ ᐊᐅᓚᑦᑎᔨ, ᑎᒧᑎ ᐸᐅᕆᖏ, 

ᐅᖃᐅᔾᔨᒋᐊᖅᑎ ᐱᓕᕆᐊᖑᔪᓄᑦ. ᖁᔭᓐᓇᒦᒃ, 

ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᕐᕕᒻᒧᑦ 

ᐳᓛᕆᐊᖅᓯᒪᔪᓂᑦ ᐃᓕᓴᖅᓯᓂᖅ. ᒥᓂᔅᑕ ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᓪᓛᒃᑯᑦ ᓄᓇᕗᒻᒥᐅᑕᐃᑦ ᐊᒻᒪ 

ᐃᖃᓗᒃᑑᑦᑎᐊᕐᒥᐅᑦ. ᒫᓐᓇ ᐱᕕᖃᕐᓂᓐᓂ 

ᐅᖃᑲᐃᓐᓇᕈᒪᔪᖓ ᐊᕐᕌᒍ 

ᐊᑕᐅᓯᐊᖅᑕᑐᐃᓐᓇᖅᑐᖓ ᐃᓕᓴᖅᓯᒍᓐᓇᓲᖑᒐᒪ 

ᑐᓵᔨᓂᑦ ᐊᒻᒪ ᑐᑭᑖᖅᑎᑦᑎᔨᐅᔪᓂᒃ 

ᐃᖃᓗᒃᑑᑎᐊᕐᒥᐅᑕᕐᒥ.  

 

ᐅᓪᓗᒥ ᔭᐃᒥᓯ ᐸᓂᐅᔭᖅ ᐊᑕᖏᕐᓗᑕ ᐅᐱᒋᓚᕗᑦ 

ᓇᓪᓕᐅᑎᒻᒪᑦ ᑐᓵᔨᐅᖃᑕᐅᔪᖅ ᑕᕝᕙᓂ 

ᐊᕐᕌᒍᒐᓛᓗᓐᓂ. ᑕᕝᕙᓂ ᐱᔭᔅᓴᓕᕕᔾᔪᐊᕌᓘᕙᑦᑐᖅ 

ᒫᓂ ᑕᐅᕙᓂᓗ ᐃᖃᓗᒃᑑᑦᑎᐊᕐᒥ 

ᐱᔭᔅᓴᖃᕐᓂᓴᒻᒪᕆᐋᓘᕙᒃᑯᓪᓕ. 

 

ᐃᒃᓯᕙᐅᑕᐅᒻᒥᔪᖅᑕᐅᖅ ᐆᒪᔪᕐᓂᐊᑎᒃᑯᑦ 

ᑲᑎᒪᔨᖏᓐᓄᑦ ᑕᐅᕙᓂ ᐃᖃᓗᒃᑑᑎᐊᕐᒥ. 

ᓇᓪᓕᐅᑎᑦᑎᐊᓂᐊᖅᑯᑎᑦ ᐅᓪᓗᖃᑦᑎᐊᓂᐊᖅᑯᑎᑦ 

ᔭᐃᒥᓯ. ᖁᔭᓐᓇᒦᒃ, ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᑐᓐᖓᓱᑦᑎᐊᕆᔅᓯ 

ᒪᓕᒐᓕᐅᕐᕕᒻᒧᑦ ᐳᓛᕆᐊᖅᓯᒪᔪᒥ ᐃᓕᓴᖅᓯᓂᖅ. 

ᐊᑎᖁᑎᖃᕈᓐᓃᕋᒪ. 6. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᑲᖏᖅᖠᓂᐅᑉ ᓂᒋᐊᓄᑦ, ᒥᔅᑕ 

ᓴᒻᒧᖅᑐᖅ. 

 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 

 

ᐊᐱᖅᑯᑦ 077 - 4(2): ᐃᑲᔫᑎᑦ 

ᑮᓇᐅᔭᓕᐅᓗᐊᓐᖏᑦᑐᓄᑦ (ᓴᒻᒧᖅᑐᖅ) 

 

ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐊᐱᖅᑯᑎᒐ ᑖᓐᓇ ᑐᕌᖅᑎᒍᒪᔭᕋ ᐃᓄᓕᕆᔨᒃᑯᑦ 

ᒥᓂᔅᑕᖓᓄᑦ. 

 

ᐅᖃᖅᑏ, ᖁᔭᓕᒍᒪᔭᕋ ᑖᓐᓇ ᒥᓂᔅᑕ ᑭᐅᓚᐅᕐᖓᑦ 

ᐊᐱᖅᑯᑎᒋᔪᔭᓐᓂ ᒫᑦᓯ 19, 2014-ᖑᑎᓪᓗᒍ 

ᐱᒡᒐᓇᖅᑐᓯᐅᕐᓂᕆᕙᑦᑕᖏᓐᓂ ᑕᒪᒃᑯᐊ 

ᑮᓇᐅᔾᔭᓴᑦᑎᐊᖃᑦᑕᖏᑦᑐᐃᑦ 

ᐊᑭᑐᔪᐋᓘᓕᖅᑎᓪᓗᒋᑦ ᑭᓱᑐᐃᓐᓇᐃᑦ ᓄᓇᕗᒻᒥ.  

 

ᐃᒫᒃ ᖁᔭᓕᕋᓗᐊᖅᑐᖓ ᖃᐅᔨᒪᒐᓗᐊᖅᑐᖓ 

ᓄᓇᕗᑦ ᒐᕙᒪᒃᑯᖏᑦ ᒐᕙᒪᑐᖃᒃᑯᓐᓂ 

ᐅᖃᐅᔾᔨᒍᓐᓇᐸᓐᖏᒻᒪᑕ ᐋᖅᑭᒋᐊᕆᖁᔨᓗᑎᑦ 

ᐋᖅᑭᒋᐊᕆᖁᔨᒍᓐᓇᐸᓐᖏᒃᑲᓗᐊᖅᑎᓪᓗᒋᑦ 

ᑮᓇᐅᔭᖅᑖᑎᑦᑎᓂᕆᕙᑦᑕᖏᓐᓂ 

ᐊᑭᑐᔪᖅᓯᐅᖅᑐᐋᓘᑎᓪᓗᒋᑦ ᑕᒫᓂ. ᖃᐅᔨᒪᒐᒪ 

ᑕᒪᓐᓇ ᐅᑭᐅᖅᑕᖅᑐᒦᓐᓂᖏᑦ 

ᐃᓱᒪᒋᔭᐅᒋᐊᕆᐊᖃᕐᖓᑕ ᑮᓇᐅᔭᖅᑎᒍᑦ 

ᐃᑲᔪᖅᑕᐅᒋᐊᖃᕐᖓᑕ. 

 

ᒥᓂᔅᑕ ᑖᓐᓇ ᓇᓗᓇᐃᖅᓯᒍᓐᓇᖅᑲ ᐃᓄᓕᕆᔨᒃᑯᑦ 

ᖃᓄᐃᓕᓯᒪᒻᒪᖔᑕ ᖃᐅᔨᓴᕋᓱᑦᑐᑎᒃ ᑕᒫᓂ 

ᐃᑲᔫᓯᐊᖑᕙᑦᑐᓂᒃ ᑮᓇᐅᔾᔭᓴᑦᑎᐊᐸᓐᖏᑦᑐᓄᑦ  



ᐅᓪᓗᑐᐃᓐᓇᖅ, ᒪᐃ 30, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓄᓇᕗᒻᒥ ᓴᓂᓕᖃᖅᑎᓪᓗᒋᑦ ᑕᐅᓇᓂᑦᑎᑕᐅᖅ 

ᖃᓪᓗᓈᓂ ᑮᓇᐅᔾᔭᓴᑦᑎᐊᖏᑦᑐᓄᑦ 

ᐱᔭᐅᒍᓐᓇᐸᑦᑐᓂᓪᓕ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᐃᓄᓕᕆᔨᒃᑯᓐᓄᑦ, ᒥᔅ ᐅᒡᔪᒃ. 

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᖁᔭᓐᓇᒦᓪᓗ ᑲᖏᖅᖠᓂᐅᑉ ᑲᖏᐊᓐᓂ 

ᒪᓕᒐᓕᐅᖅᑎ ᑖᑉᓱᒪ ᓂᕿᑦᓴᖅᓯᐅᖃᑦᑕᖅᑐᑦ 

ᐳᖅᑐᓂᖏᑕ ᒥᔅᓵᓄᑦ. ᐅᖃᖅᑎᑦᑎᔩ, ᐃᓄᓕᕆᔨᒃᑯᑦ 

ᑖᒃᑯᓂᖓ ᓈᓴᐃᔨᕐᔪᐊᓂ ᑮᓇᐅᔭᖃᖅᑎᑎᒻᒪᑕ 

ᓈᓴᐃᖁᓪᓗᒍ ᓂᕿᐅᑉ ᐊᑭᖏᑦ. ᑖᒃᑯᐊ 

ᐃᑳᓵᖅᑎᓪᓗᒍ ᑕᖅᑭᖅᖠᐅᕐᒥ ᔫᓐᒥ 

ᓇᓗᓐᓇᕆᐊᕐᓂᐊᕐᒪᑕ ᓈᓴᖅᑕᐅᔪᕕᓐᓂ. ᑖᒃᑯᐊ 

ᓈᓴᖅᑕᐅᔪᑦ ᓂᕿᐅᑉ ᐊᑮᑦ 

ᓇᓗᓇᐃᒃᑯᑕᕆᓂᐊᕋᑉᑎᒍ ᐊᒥᓱᓄᑦ 

ᓇᓗᓯᖅᐹᓪᓕᕈᑎᒋᓗᑎᒍ ᓄᓇᓖᑦ ᐊᑐᓂ ᐊᑮᑦ 

ᐋᔨᒋᖃᑦᑕᖏᒻᒪᑕ. ᑖᒃᑯᐊ ᖃᐅᔨᒪᔭᐅᑦᑎᐊᓕᖅᐸᑕ 

ᑖᒃᑯᐊ ᖃᐅᔨᓴᖅᑕᐅᔪᒫᕐᒪᑕ 2015-ᒥ 

ᐱᔭᕇᕐᕕᒃᓴᖃᖅᑐᑎᑦ, ᖃᓄᒻᒪᕆᒃ 

ᐃᓕᓐᓂᐊᕆᐊᒃᓴᐃᑕ ᑮᓇᐅᔭᐃᔭᕐᕕᒋᖃᑦᑕᖅᑕᒃᑯ, 

ᐃᑲᔫᑎᒋᖃᑦᑕᖅᑕᒃᑯᑦ ᐃᓄᓐᓄᑦ. ᖁᔭᓐᓇᒦᒃ, 

ᐅᖃᖅᑎᑦᑎᔨ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑕ ᓴᒻᒧᖅᑑᖅ. 

 

ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. 

(ᓴᒻᒧᖅᑐᖅ) ᖁᔭᓐᓇᒦᓪᓗ ᑭᐅᒻᒫᖓ. (ᑐᓵᔨᑎᒍᑦ) 

ᐅᖃᖅᑎ ᑕᐃᒪ ᑲᓇᑕᒥ ᑖᒃᑯᓇᓂ ᓄᓇᓕᖕᓂ, 

ᑖᒃᑯᐊ ᐃᑲᔫᓯᐊᖅᑖᕆᔭᐅᖃᑦᑕᖅᑐᑦ 

ᑮᓇᐅᔭᓕᐅᓗᐊᖏᑦᑐᓄᑦ. ᒪᕐᕈᐃᖅᑕᖅᑐᑎᑦ ᓲᕐᓗ 

ᑕᒪᓐᓇ ᐊᑭᑐᓂᖅᓴᐅᒻᒪᑕ ᓄᓇᕗᒻᒥᐅᑕᐅᔪᓄᑦ 

ᐱᔭᐅᖃᑦᑕᖅᑐᓂᑦ. ᒥᓂᔅᑕ ᐅᖃᕈᓐᓇᖅᐸ, ᓱᒻᒪᑦ 

ᑕᐃᒪᓐᓇᐃᑦᑑᒻᒪᖔᖅ. ᖁᔭᓐᓇᒦᒃ, ᐅᖃᖅᑎᑦᑎᔨ. 

 

ᐃᓚᖓᑦ ᒪᓕᒐᓕᐅᖅᑎ: ᑲᓐᖑᓈᖅ, ᑲᓐᖑᓈᖅ! 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᐃᓄᓕᕆᔨᒃᑯᓐᓄᑦ, ᒥᔅ ᐅᒡᔪᒃ. 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ, 

ᐅᖃᖅᑎᑦᑎᔨ, ᖁᔭᓐᓇᒦᓪᓗ ᑲᖏᖠᓂᐅᑉ ᑲᖏᐊᓂ 

ᒪᓕᒐᓕᐅᖅᑎ ᑖᔅᓱᒥᖓ ᐊᐱᖅᑯᑎᖃᕐᒪᑦ. 

ᖃᐅᔨᒪᓇᑦᑎᐊᖅᑐᖅ ᐊᑭᑐᔪᑦ ᑕᒫᓂ ᓄᓇᕗᒻᒥ. 

ᑭᓯᐊᓂᓪᓕ ᖃᐅᔨᒪᔪᒍᑦᑕᐅᖅ ᐃᑯᒪᐅ ᐊᑮᓐᓂ 

ᐊᑭᓪᓗᐊᖓᓂᑦ ᐊᑭᓕᖅᓱᐃᖃᑦᑕᖏᑦᑐᒍ 

ᓄᓇᕗᒻᒥᐅᑕᐅᔪᒍᑦ, ᐃᓪᓘᓪᓗ ᐊᑭᓪᓗᐊᖓᓂᑦ 

ᐊᑭᓕᖅᑐᐃᖃᑦᑕᖏᓪᓗᑕ ᐊᑐᖅᑐᐊᖅᑐᑦ. ᐊᑮᑦ 

ᑐᖓᐅᓯᒪᓪᓗᒋᑦ ᐊᑭᓕᖅᑐᐃᖃᑦᑕᖅᑐᑦ 

ᓄᐊᖅᑲᑎᒃᑯᑦ. ᐊᔾᔨᒌᖏᒻᒪᕆᑦᑐᒍ, ᑕᐅᓇᓂᓗ 

ᒫᓂᓗ. ᑕᐅᓇᓂ ᐊᑭᓪᓗᐊᒻᒪᕆᐊᓂ 

ᐊᑭᓕᖅᑐᐃᖃᑦᑕᖅᑐᑦ, ᓄᓇᕗᒻᒥ ᐊᑭᓪᓗᐊᕆᖏᑖᓂ 

ᒐᕙᒪᒃᑯᑦ ᐃᑲᔪᖃᑦᑕᕐᒪᑕ ᑕᕝᕘᓇ ᐊᔾᔨᒌᖏᔾᔪᑎᒋᔮ. 

ᖁᔭᓐᓇᒦᒃ, ᐅᖃᖅᑎᑦᑎᔨ. 

 

ᐅᖃᖅᑎ: ᖁᔭᓐᓇᒦᒃ. ᑐᓪᓕᐊ ᐃᓚᒋᐊᕈᑦ, ᒥᔅᑕ 

ᓱᒻᒧᖅᑑᖅ. 

 

ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᑕᐃᒪ 

ᖃᐅᔨᒪᓪᓗᑦᑖᖅᑐᑕᓗ ᑕᒫᓂ ᓄᓇᕗᑦᒥ 

ᐊᑭᑐᓂᖅᓴᐅᒻᒪᑕ ᑲᓇᑕᐅᑉ ᐊᓯᐊᓂᑦ. ᑭᓯᐊᓂ 

ᑲᓇᑕᐅᑉ ᒐᕙᒪᒃᑯᖏᑦ ᐃᑲᔪᕈᓯᕆᔭᖏᑦ 

ᑮᓇᐅᔭᓕᐅᓗᐊᖏᑦᑐᓄᑦ ᐃᓚᒌᓄᑦ ᐅᑭᐅᖅᑕᖅᑐᒥ 

ᑕᐃᒪᓐᓇᐃᑦᑑᒻᒪᑦ. ᒫᓐᓇᐅᔪᖅ ᐱᓕᕆᐊᕗᑦ 

ᒪᓕᓪᓗᒋᑦ ᓄᓇᕗᑦᒥᐅᑕᐅᔪᑦ, ᒥᑭᓂᖅᓴᓂᒃ 

ᓂᐅᕕᖃᑦᑕᕐᒪᑕ, ᑲᓇᑕᒥᐅᑕᐅᖃᑦᑎᑕ, 

ᐊᑭᑐᓂᖅᓴᐅᓪᓗᑎᓪᓗ ᓱᓇᑐᐃᓐᓇᐃᑦ. 

 

ᒥᓂᔅᑕ ᑕᒪᑐᒥᖓ ᐋᖅᑭᔅᓱᐃᒍᓐᓇᖅᐹ 

ᐱᓕᕆᕝᕕᒋᔭᖓ ᕿᒥᕐᕈᔭᐅᓕᖅᐸᑦ, ᑕᒪᓐᓇ 

ᐃᑲᔫᓯᐊᖅᑖᕈᑕᐅᖃᑦᑕᖅᑐᑦ. ᖁᔭᓐᓇᒦᒃ, ᐅᖃᖅᑎ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᐃᓄᓕᕆᔨᒃᑯᓐᓄᑦ, ᒥᔅ ᐅᒡᔪᒃ. 

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔨ. 

ᐄ, ᑕᐃᑲᓂ 2015 ᐱᔭᕇᕐᕕᒃᓴᖃᕋᑦᑕ ᑖᒃᑯᐊ 

ᐊᑐᖅᑕᐅᖃᑦᑕᖅᑐᐃᑦ ᐃᑲᔫᑕᐅᖃᑦᑕᖅᑐᑦ ᐃᓄᓐᓄᑦ. 

ᐱᔭᕇᕐᓂᐊᕐᒪᑕ ᕿᒥᕐᕈᐊᖅᑕᐅᓂᖏᑦ. ᑖᓐᓇᓗ 

ᓈᓴᐃᒻᒪᑕ ᓂᕿᐅᑉ ᐊᑭᓪᓕᐊᖏᓐᓂᑦ, ᑖᓐᓇ 

ᐊᑐᖅᑕᐅᓂᐊᖅᑐᓂ 

ᖃᓄᖅᑑᕆᐊᕐᓂᐊᕆᐊᒃᓴᑉᑎᓐᓂ. ᑕᐃᒪ  

ᐊᓯᔾᔨᕆᐊᖃᖅᐸᑦ, ᒪᓕᒐᓕᐅᑏᑦ ᑕᒪᕐᒥ 

ᐊᖏᖃᑎᒌᒋᐊᖃᕐᓂᐊᕐᒪᑕ, ᖃᓄᖅᑑᕆᐊᖃᕐᒪᑕ. 

ᑕᐃᑲᓂ ᓇᓗᓇᕈᐃᑦᑎᐊᕐᓂᐊᖅᐳᖅ. ᖁᔭᓐᓇᒦᒃ, 

ᐅᖃᖅᑎᑦᑎᔨ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ, 

ᒪᓕᒐᓕᐅᖅᑎ ᖃᒪᓂᑦᑐᐊᕐᒧᑦ, ᒥᔅᑕ ᒥᑭᓐᖑᐊᖅ. 

 

ᐊᐱᖅᑯᑦ 078 - 4(2): ᐅᖅᓴᐃᕕᒃ ᖃᒪᓂᑦᑐᐊᒥ 

(ᒥᑭᓐᖑᐊᖅ) 

ᒥᑭᓐᖑᐊᖅ: ᒪᑦᓇᓪᓗᐊᕕᒃ, ᐅᖃᖅᑎᑦᑎᔨ. ᐅᓪᓗᒥ 

ᐊᐱᖅᑯᒋᓂᐊᔭᕋ, ᑖᓐᓇ ᒥᓂᔅᑕᐅᔪᒧᑦ 

ᓄᓇᓕᕆᓂᕐᒧᓪᓗ, ᒐᕙᒪᓕᕆᓂᕐᒧᓪᓗ 

ᑐᕌᖓᓂᐊᖅᑐᖅ. 

 

ᐱᒋᐊᖅᑎᑕᐅᑦᑕᖅᓯᒪᔪᐃᑦ ᐊᒥᓲᒻᒪᑕ Hᐋᒻᒃᑯᓐᓂᑦ 

ᖃᒪᓂᑦᑐᐊᕐᒥ. ᐱᔾᔪᑎᖃᖅᑐᑎᑦ ᑖᓐᓇ 

ᓇᑉᐸᖅᑕᐅᓚᐅᖅᓯᒪᔪᖅ ᐊᕐᕌᒍᓂᑦ ᐊᒥᓱᓂᑦ 

ᐊᓂᒍᖅᑐᓂᑦ, Island Gas Pump, ᐅᖅᓱᖅᑖᕕᒻᒥ. 

ᑕᐃᒪᖓᓂᑦ ᐃᓕᔭᐅᒐᒥ, ᓴᓇᔭᐅᒐᓂᒃᑲᒥᓗ 

ᐊᕐᕌᒍᓂᑦ ᐊᒥᓱᓂᑦ ᖄᖏᖅᑐᓂᑦ, ᓱᓕ ᐅᓪᓗᒥᒧᑦ 

ᒫᓐᓇᒧᑦ ᑎᑭᑦᑐᒍ ᐊᑐᖅᑕᐅᓯᒪᖏᒻᒪᑦ. ᒥᓂᔅᑕᐅᔪᖅ 

ᓇᓗᓇᐃᔭᐃᔫᓪᓗᐊᖅᐸ ᖃᓄᖅ ᑕᒪᓐᓇ 

ᐱᓕᕆᐊᕆᓂᐊᕐᒪᖔᑦᑐᑦ ᐊᒻᒪᓗ 

ᐊᑐᖅᑎᑕᐅᓕᕐᓂᐊᕐᒪᖔᑦ. ᒪᑦᓇ, ᐅᖃᖅᑎᑦᑎᔨ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

Hᐋᒻᓚᒃᑯᓕᕆᔨᒃᑯᓐᓄᑦ, ᒥᔅᑕ ᓴᒻᒧᖅᑐᖅ. 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᑕᐃᔅᓱᒪ ᒪᓕᒐᓕᐅᖅᑎᐅᑉ 

ᐅᖃᐅᓯᕆᔭᖓ ᓇᓚᐅᑦᑐᖅ, ᑕᐃᓐᓇ ᑕᑉᐱᑲᓂ 

ᐅᖅᓱᖅᑖᕐᕕᒻᒥ ᑕᐃᒪᓐᖓᑦ ᐋᖅᑭᓱᖅᑕᐅᒐᒥ 

ᐊᔪᐃᓐᓇᖅᓯᒪᒻᒪᑦ. (ᑐᓵᔨᑎᒍᑦ) ᑭᓯᐊᓂ, ᐅᖃᖅᑏ 

ᕿᒥᕐᕈᔪᒍᑦ ᐊᓯᐊᒍᑦ ᑕᐃᒪᓐᓇ 

ᐋᖅᑭᑦᑕᐅᔪᓐᓇᖁᓪᓗᒍ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑕ ᒥᑭᓐᖑᐊᖅ.  

 

ᒥᑭᓐᖑᐊᖅ: ᒪ’ᓇᓪᓗᐊᕕ, ᐅᖃᖅᑎᑦᑎᔩ. 

ᒪ’ᓈᒻᒫᖅᑐᒍ ᑭᐅᔾᔪᑎᒋᔮᓂᒃ.  

ᑮᓇᐅᔭᔅᓴᖅ ᑖᓐᓇᐅᓕᕌᖓᑦ ᐊᒻᒪᓗ ᐅᓪᓗᒥ, 

ᐆᑦᑑᑎᒋᓗᒍ ᐊᓪᓛᑦ ᐅᓪᓗᒥ ᐅᐱᕐᖓᔅᓵᖑᔭᕌᖓᑦ 

ᐊᖑᓇHᐅᐊᖅᐸᑦᑐᑦ ᓂᕿᒃHᐊᖅHᐃᐅᖅᑐᑦ, ᐅᓪᓗᒥ 

ᑕᐃᒪ ᓇᓗᓇᓐᖏᒻᒪᑦ ᑭᖑᓕᕇᓪᓗᑎᒃ 

ᐅᖅHᐅᖅᑖᕆᐊᖅᑐᖅHᐃᒪᓂᐊᕐᒥᒻᒪᑕ. ᑕᒪᓐᓇ 

ᐱᓕᕆᐊᕆᔭᐅᒃᑲᖅᑑᓪᓗᐊᕐᒪᖔᑦ 

ᑐᑭHᐃHᐅᐊᖅᐳᖓ? ᒪ’ᓇ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

Hᐋᒻᓚᒃᑯᓕᕆᔨᒃᑯᓐᓄᑦ, ᒥᔅᑕ ᓴᒻᒧᖅᑐᖅ. 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᑕᐃᓐᓇ ᐅᖃᐅᓯᕆᔭᖓ 

ᐃᓕᑕᕆᑦᑎᐊᖅᑕᕋ ᑕᑉᐱᑲᓃᓚᐅᖅᓯᒪᒻᒥᒐᒪ 

ᐊᑕᐅᓰᖅᑐᖓ ᐅᖅᓱᖅᑖᕋᓱᐊᖅᓯᒪᔪᖓ, 

ᑕᑭᔪᐊᓘᓕᖃᑦᑕᒪᑕ ᐅᑕᖅᑭᔪᑦ ᐅᖅᓱᖅᑖᕈᒪᓪᓗᑎᒃ. 

ᒫᓐᓇ ᑕᐃᒪ ᐱᓕᕆᐊᕆᒐᑦᑎᒍ ᑕᐃᒃᑯᓂᖓ 

ᐅᖅᓱᖅᑖᕐᕕᐅᓇᔭᖅᑐᓂᒃ, ᒪᕐᕈᐃᖑᔪᓂᑦ 

ᐊᑕᐅᑦᑎᒃᑯᑦ ᐅᖅᓴᕐᕕᐅᔪᓐᓇᖅᑐᑎᒃ ᑕᐃᒃᑯᐊᓗ 

ᐊᒻᒪᓗ ᒪᕐᕉᓗᑎᒃ, ᓯᑕᒪᐅᓕᕋᔭᕐᒪᑕ ᑕᐃᒃᑯᐊ 

ᐅᖅᓱᖅᑖᕐᕕᐅᓇᔭᖅᑐᑦ ᑕᒪᓐᓇ ᒫᓐᓇ 

ᐱᓕᕆᐊᕆᔭᖅᐳᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᑐᒡᓕᐊ ᐃᓚᒋᐊᕈᑦ ᐊᒻᒪᓗ 

ᑭᖑᓪᓕᖅᐹᖅ, ᒥᔅᑕ ᒥᑭᓐᖑᐊᖅ.  

 

ᒥᑭᓐᖑᐊᖅ: ᒪ’ᓇᓪᓗᐊᕕ, ᐅᖃᖅᑎᑦᑎᔩ. 

ᒪ’ᓈᒻᒫᖅᑐᒍ, ᑭᐅᔾᔪᑎᒋᔮᓂᒃ. ᑕᐃᒃᑯᐊ ᓇᒻᒥᓂᖅ 

ᑎᒍᒻᒥᔨᐅᔪᑦ ᑕᒪᔅᓱᒥᖓ ᑳᓐᑐᕌᖑᔪᒥᑦ 

ᐃᓕᓐᓂᐊᖅᑎᑕᐅᔫᓪᓗᐊᕋᔭᖅᐸᑦ ᑕᐃᓐᓇ 

ᖃᕆᑕᐅᔭᖅ ᐃᓱᐃᓪᓕᐅᕈᑕᐅᑦᑕᕐᒪᑦ ᐃᓛᓐᓂᒃᑯᑦ 

ᐱᓕᕆᕝᕕᒋᔭᖓ ᐃᓕᓐᓂᐊᖅᑎᑦᑎᔫᓪᓗᐊᖅᐸᑦ 

ᑕᒪᓐᓇ ᐊᑐᒐᐅᓕᑦᑎᐊᖁᓪᓗᒍ? ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

Hᐋᒻᓚᒃᑯᓕᕆᔨᒃᑯᓐᓄᑦ, ᒥᔅᑕ ᓴᒻᒧᖅᑐᖅ. 



ᐅᓪᓗᑐᐃᓐᓇᖅ, ᒪᐃ 30, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐄ, ᑕᐃᒃᑯᐊ ᐅᖅᓱᖅᑖᕐᕕᐅᓇᔭᖅᑐᑦ 

ᐋᖅᑭᑦᑕᐅᓯᒪᓕᖅᐸᑕ ᐃᓕᓐᓂᐊᖅᑎᑦᑎᔪᓐᓇᖅᑐᒍᑦ 

ᑕᐃᒃᑯᓂᖓ ᑕᒪᒃᑯᓂᖓ ᑲᒪᔪᓂᑦ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᐊᕐᕕᐊᑦ ᓂᒋᐊᓄᑦ, ᒥᔅᑕ ᓴᕕᑲᑖᖅ.  

 

ᐊᐱᖅᑯᑦ 079 - 4(2): ᐆᒪᔪᓂᑦ ᓱᕋᐃᑦᑎᓕᒍᑎᑦ 

(ᓴᕕᑲᑖᖅ) 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ 

ᐊᕙᑎᒥᐅᑕᓕᕆᔨᒃᑯᑦ ᒥᓂᔅᑕᖓᑦ ᐊᐱᕆᒍᒪᔭᕋ. 

 

ᐅᖃᖅᑏ, ᑕᐃᒪ ᑐᓴᖅᑎᑕᐅᖃᑦᑕᕋᑦᑕ 

ᒪᓕᒐᓕᐅᖅᑎᒃᑯᓐᓂᑦ ᐅᑭᐅᖅᑕᖅᑐᒥ 

ᐊᑭᑐᓂᖅᓴᐅᒻᒪᑕ ᓱᓇᓗᑦᑖᑦ, ᐊᐱᕆᒍᒪᔭᕋ ᑖᓐᓇ 

ᒥᓂᔅᑕᐅᔪᖅ ᑖᒃᑯᐊ ᐆᒪᔪᐃᑦ ᐱᔾᔪᑎᒋᓪᓗᒋᑦ 

ᐱᓕᕆᐊᖃᖃᑦᑕᖅᑐᑦ ᑕᒪᒃᑯᐊ ᓇᓄᐃᑦ, ᓲᕐᓗ 

ᓇᓄᕐᓄᑦ ᑲᑉᐱᐊᓵᕈᑏᑦ ᓲᕐᓗ ᓄᖅᑲᖅᑎᑦᑎᒍᑎᑦ 

ᑕᐃᒪᓐᓇ ᓱᕋᑦᑎᑕᐅᖃᑦᑕᖁᓐᖏᓪᓗᒋᑦ. 

 

ᐱᔾᔪᑎᒋᓪᓗᒍ ᑕᐃᒪᓐᓇ ᓂᐅᕕᕈᓐᓇᕋᑦᑕ $500-

ᕌᖅᑐᓂᒃ ᓇᓄᓕᕆᒍᑎᓂᒃ, ᓲᕐᓗ ᐅᑎᕐᕕᐅᓗᑕᓗ 

ᑮᓇᐅᔭᓂᒃ ᑕᒪᒃᑯᓂᖓ ᓂᐅᕕᕈᓐᓇᖅᑐᑕ 

ᑕᒪᒃᑯᓂᖓ ᕿᔪᓐᓂᒃ ᐊᒻᒪᓗᑦᑕᐅᖅ ᑕᒪᒃᑯᓂᖓ 

ᑭᑭᐊᓐᓂᓪᓗ ᓂᐅᕕᕈᓐᓇᖅᑐᑕ. $500 ᓲᕐᓗ 

ᒥᑭᔪᒻᒪᕆᐊᓘᒻᒪᑕ, ᒥᓂᔅᑕ ᐅᖃᕈᓐᓇᖅᐹ ᑖᒃᑯᐊ 

ᑮᓇᐅᔭᐃᑦ ᐅᓄᖅᓯᒋᐊᖅᑕᐅᒃᑲᓐᓂᕈᓐᓇᕐᒪᖔᑕ? 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᐊᕙᑎᓕᕆᓂᕐᒧᑦ 

ᒥᓂᔅᑕ, ᒥᔅᑕ ᒪᐃᒃ. 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᖁᔭᓐᓇᒦᓪᓗ ᒪᓕᒐᓕᐅᖅᑎᐅᖃᑎᒐ ᑖᔅᓱᒥᖓ 

ᐊᐱᕆᒻᒪᑦ. ᐃᓛᒃ ᑕᐃᒪ ᐃᑉᐸᔅᓴᖅ 

ᓇᓗᓇᐃᖅᓯᓚᐅᕐᒥᒐᒪ ᑕᒪᒃᑯᐊ ᒫᓐᓇ ᕿᒥᕐᕈᔭᕗᑦ, 

ᒫᓐᓇ ᕿᒥᕐᕈᔭᐅᓂᑰᒻᒪᑕ ᑖᒃᑯᐊ ᐊᖑᓇᓱᑦᑎᓄᑦ 

ᐃᑲᔫᑕᐅᔪᓐᓇᖅᑐᑦ ᑕᒪᓐᓇᓗ ᐅᖃᐅᓯᕆᔭᖓ 

ᑐᑭᓯᑦᑎᐊᖅᑕᕋ ᑖᓐᓇ ᑮᓇᐅᔭᖅ ᐃᓱᒋᖃᑦᑕᖅᑕᖓ 

ᑖᓐᓇ ᕿᒥᕐᕈᖃᓯᐅᔾᔭᐅᒻᒥᔪᖅ ᒫᓐᓇᐅᔪᖅ. ᒫᓐᓇ 

ᑕᐃᒪᖏᓐᓇᑐᐊᖅ ᑭᐅᔪᓐᓇᕋᒪ. ᐅᖃᖅᑎᑦᑎᔩ, 

ᖁᔭᓐᓇᒦᒃ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑕ ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᒃᑯᐊ 

ᐊᐱᕆᔭᓗᑦᑖᕗᑦ ᒪᓕᒐᓕᐅᖅᑎᐅᓪᓗᑕ 

ᑭᐅᔭᐅᖃᑦᑕᕐᒪᑕ ᑕᒪᕐᒥᒃ ᑕᐃᒃᑯᐊ 

ᖃᐅᔨᓴᖅᑕᐅᒻᒪᑕᒎᖅ 

ᑕᐃᒪᓐᓇᐃᓕᐅᖅᑕᐅᖏᓐᓇᖃᑦᑕᕋᑦᑕ. ᑕᐃᒪᓐᓇ 

ᒐᕙᒪᒃᑯᑦ ᓱᓇᓗᒃᑖᓂᑦ ᖃᐅᔨᓴᖃᑦᑕᕐᒪᑕ 

ᐱᓕᕆᐊᕆᔭᒥᓐᓂᒃ ᖃᖓᑭᐊᖅ ᑕᒪᓐᓇ 

ᖃᐅᔨᓴᖅᑕᐅᔪᖅ ᐋᖅᑭᑦᑕᐅᓂᐊᖅᐸ? 

ᑕᐃᒪᓐᓇᓗᑦᑖᖅ 

ᖃᐅᔨᓴᖏᓐᓇᖃᑦᑕᕐᓂᕋᖃᑦᑕᖅᑕᕐᒪᑕ ᑖᒃᑯᐊ 

ᒥᓂᔅᑕᐃᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᐊᕙᑎᓕᕆᓂᕐᒧᑦ 

ᒥᓂᔅᑕ, ᒥᔅᑕ ᒪᐃᒃ. 

 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᑖᓐᓇᐃᓛᒃ ᑕᐃᒫᑐᐊᖅ ᑭᐅᔪᓐᓇᕋᒃᑯ ᕿᒥᕐᕈᒐᑦᑎᒍ 

ᒫᓐᓇ. ᐅᕙᖓ ᑖᓐᓇ ᑲᒪᒋᔭᕋ ᕿᒥᕐᕈᔭᐅᓂᒃᑰᕐᖓᑦ 

ᕿᒥᕐᕈᑦᑎᐊᕈᒪᓪᓗᑕᓗ ᑕᒪᑐᒪᓂᓗ 

ᐋᖅᑭᓯᒪᓂᖅᓴᒥᒃ ᐋᖅᑮᔪᒪᒐᓗᐊᕋᑦᑕ ᑕᒪᒃᑯᓄᖓ 

ᐃᑲᔪᕈᑕᐅᖃᑦᑕᖅᑐᓂᒃ. ᑖᓐᓇᑦᑕᐅᖅ ᒐᕙᒪᐅᑉ 

ᓯᕗᓂᔅᓴᕆᓕᖅᑕᖓ ᓯᕗᒧᑦ ᐊᓪᓗᖅᑖᓚᔪᖅ 

ᑖᓐᓇᑦᑕᐅᖅ ᐅᖃᖅᓯᒪᑦᑎᐊᕐᖓᑦ ᑕᐃᒫᒃ 

ᒪᓕᒐᓕᐅᖅᑎᓕᒫᓪᓗ ᐊᖏᓚᐅᖅᑐᑎᑦ ᑖᒃᑯᐊ 

ᑕᐃᒪᐃᒻᒪᑦ ᒫᓐᓇ ᕿᒥᕐᕈᓇᒃᑰᖅᑐᖅᑕᐅᑦ ᑲᒪᒋᔭᒃᑲ, 

ᐅᖃᖅᑎᑦᑎᔩ. ᖁᔭᓐᓇᒦᒃ.  



ᐅᓪᓗᑐᐃᓐᓇᖅ, ᒪᐃ 30, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ: ᖁᔭᓐᓇᒦᒃ. ᑐᒡᓕᐊ ᐃᓚᒋᐊᕈᑦ ᐊᒻᒪᓗ 

ᑭᖑᓪᓕᖅᐹᖅ, ᒥᔅᑕ ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ ᐊᒻᒪᓗ 

ᖁᔭᓐᓇᒦᖅᐸᕋ ᑖᓐᓇ ᒥᓂᔅᑕ ᑭᐅᒻᒪᑦ. ᑕᐃᒪ 

ᐅᖃᕈᓐᓇᖅᐹ ᑲᑎᒪᕕᐅᑉ ᐃᓗᐊᓄ ᖃᖓᓪᓚᑦᑖᖅ 

ᑕᒪᓐᓇ ᐱᐊᓂᓐᓂᐊᕐᒪᖔᑦ? ᐊᕐᕌᒎᓛᖅᑐᒥ 

ᐅᕝᕙᓘᓐᓃᑦ ᑕᕝᕙᓂ ᑲᑎᒪᔨᐅᑎᓪᓗᑕ ᓱᓕ? 

ᓇᓪᓕᐊ ᖃᖓ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᐊᕙᑎᓕᕆᓂᕐᒧᑦ 

ᒥᓂᔅᑕ, ᒥᔅᑕ ᒪᐃᒃ. 

 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ, ᐅᖃᖅᑏ. 

ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒻᒪᑦ. ᐃᓛᒃ, ᑖᓐᓇ 

ᐊᖑᓇᓱᑦᑎᓄᑦ ᐃᑲᔫᑕᐅᖃᑦᑕᖅᑐᖅ ᐊᒻᒪ 

ᐃᑲᔪᕈᑕᐅᔪᓐᓇᖅᑐᑦ ᑕᒪᓐᓇ ᐊᓯᔾᔨᐸᓪᓕᐊᓂᐊᖅᑐᑦ 

ᓇᓗᓇᓐᖏᒻᒪᑦ. ᐅᑭᐊᔅᓵᖑᓂᐊᖅᑐᖅ 

ᓴᖅᑮᔪᒪᓪᓚᕆᑦᑐᖓᓕ ᐅᕙᖓᓕ ᓇᒻᒥᓂᖅ 

ᒥᓂᔅᑑᓗᖓ ᓴᖅᑮᒍᒪᔪᖓ ᖃᓄᖅ 

ᐸᕐᓇᓯᒪᓂᕆᓂᐊᖅᑕᖏᓐᓂ.  

 

ᐅᓇᐅᓇ ᓄᓇᕗᑦ ᑐᓐᖓᕕᒃᑯᑦ ᐊᓯᕙᖅᑎᓄᑦ 

ᐃᑲᔪᕈᑎᒋᖃᑦᑕᖅᑕᖓ ᓄᖅᑲᖅᑎᑕᐅᓯᒪᓪᓗᓂ 

ᒫᓐᓇ. ᐅᑭᐊᔅᓵᖑᓂᐊᖅᑐᖅ 

ᖃᐅᔨᒪᓂᐊᕐᕙᓗᒃᑭᓪᓗᑎᑦ ᑖᒃᑯᐊ 

ᐃᑲᔪᕈᑕᐅᖃᑦᑕᖅᑐᐃᑦ ᐊᓯᕙᖅᑎᓄᑦ 

ᒐᕙᒪᒃᑯᓃᖔᑐᓪᓗ ᑐᓐᖓᕕᒃᑯᓃᖔᑐᓪᓗ 

ᐃᒪᐃᓕᖓᔪᒥᒃ ᑐᑭᓕᒻᒥᒃ ᐱᑕᖃᓕᔪᒐᓗᐊᕐᖓᑦ 

ᑐᓐᖓᕕᒃᑯᑦ ᓴᖅᑭᓂᐊᖅᑲᒍ ᐃᑲᔪᕈᑕᐅᓂᐊᖅᑐᖅ 

ᐊᖑᓇᓱᑦᑎᒧᑦ ᓄᓇᕗᑦ ᒐᕙᒪᒃᑯᑦ ᓴᖅᑭᖏᑉᐸᒍ 

ᐱᐅᓂᖅᓴᐅᒐᔭᕐᒪᑦ ᐊᓯᐊᒍᑦ ᐱᕕᖃᕐᓂᖅᓴᐅᖁᓪᓗᑕ. 

ᑖᓐᓇ ᓄᖅᑲᖓᑎᑦᑎᓂᖓ ᒫᓐᓇ ᐊᒃᑐᐃᓯᒪᒻᒪᑕ 

ᓇᓗᓇᓐᖏᑦᑑᒐᓗᐊᖅ ᑭᓱᒧᓪᓕ 

ᐊᑐᖅᑕᐅᓂᐊᕐᒪᖔᑕ ᐊᑐᖅᑕᐅᕙᓚᐅᕐᒪᖔᑕᓗ 

ᑕᐃᒃᑯᐊ ᑐᓐᖓᕕᒃᑯᓃᖔᖅᑐᑦ. 

 

ᑭᓯᐊᓂᓕ ᓴᖑᓂᖅᑕᖃᕐᓂᐊᖅᑲᑦ ᑕᐃᑲᓐᖓᑦ 

ᐃᓕᖅᑯᓯᐅᓂᐊᖅᑐᒥ ᐅᓪᓗᒥᒧᑦ 

ᓇᓗᓇᐃᖅᓯᕕᐅᓚᐅᓐᖏᒻᒥᒐᑦᑕ ᐊᒻᒪ 

ᓇᓗᓇᐃᖅᓯᔾᔮᔪᔅᓴᐅᒐᑎᑦ ᑐᓐᖓᕕᒃᑯᑦ ᑕᐃᒫᒃ 

ᑕᒪᓐᓇ ᑮᓇᐅᔭᖅ ᐊᑑᑎᖃᑦᑎᐊᖁᓪᓗᒍ 

ᐸᕐᓇᓯᒪᑦᑎᐊᕆᐊᖃᕐᖓᑦ. ᑕᕝᕘᓇᑐᐊᖅ ᑖᓐᓇ  

ᐅᖃᕈᓐᓇᖅᑯᖓ ᐅᑭᐊᔅᓵᖅ ᓴᖅᑮᔪᓐᓇᕈᒪᓪᓗᖓ. 

ᐅᖃᖅᑎᑦᑎᔩ, ᖁᔭᓐᓇᒦᒃ.  

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᑐᓄᓂᕐᒧᑦ, ᒥᔅᑕ ᐃᓄᒃ.  

 

ᐊᐱᖅᑯᑦ 080 - 4(2): ᐱᓯᒪᑦᑎᕖᑦ 

ᒪᑐᔭᐅᓂᖏᑦ ᓄᓇᕗᒻᒧᑦ (ᐃᓄᒃ) 

 

ᐃᓄᒃ: ᖁᔭᓐᓇᒦᒃ, ᐅᖃᖅᑏ. ᒥᑦᑎᒪᑕᓕᒻᒥᐅᑦ 

ᐅᓪᓛᒃᑯᑦ ᐊᒻᒪᓗ ᐱᓗᐊᖅᑐᒥ ᐸᓂᒐ, ᓈᓐᓯ 

ᓇᓪᓕᐅᑎᓯᒪᑦᑎᐊᕆᑦ ᑕᒫᓂ ᐱᓇᓱᐊᕈᓯᐅᑉ 

ᓄᓐᖑᐊᓂ. 

 

ᐅᖃᖅᑏ, ᐊᐱᕆᔪᒪᓪᓗᖓ ᐃᓄᓕᕆᔨᒃᑯᑦ 

ᓯᕗᓕᖅᑎᖓᓐᓄᑦ. 

 

ᐅᖃᖅᑏ, ᒫᓃᑐᑎᒍᑦ ᒪᓕᒐᓕᐅᖅᑎᑐᐃᓐᓇᖅᑎᒍᑦ 

ᐊᒻᒪᓗ ᓄᓇᕗᒻᒥᐅᑦ ᐊᒻᒪᓗ ᑕᐅᕙᒃᑯᐊ 

ᐊᑎᑦᑎᐊᑎᓐᓃᑦᑐᑦ ᒪᓕᒐᓕᐅᖅᑎᑐᐃᓐᓇᐅᓪᓗᑎᑦ 

ᐅᖃᓚᐅᖅᓯᒪᔪᐃᓐᓇᖅᑰᕋᑦᑕ ᐱᔨᑦᑎᕈᑏᑦ 

ᓄᓇᕗᒻᒦᑉᐸᑕ ᐊᑲᐅᓂᖅᓴᐅᓇᓱᒋᓪᓗᑎᒍ. ᖃᓄᖅ 

ᐃᑲᔪᖅᑕᐅᔭᕆᐊᓕᓐᓄᑦ ᓄᓇᕗᒻᒥᐅᑦ 

ᐃᑲᔪᖅᑕᐅᔾᔪᑎᒋᓲᖏᑦ ᓄᓇᕗᑦ ᐃᓗᐊᓃᑉᐸᑕ 

ᐊᑲᐅᓂᖅᓴᐅᓂᕋᖅᑐᑎᒍ. ᐃᓚᒌᓄᑦ, ᓄᓇᕗᑦᒥᐅᓄᑦ, 

ᑮᓇᐅᔭᖃᕋᓱᐊᕐᓂᒧᓪᓗ. 

 

ᐊᒻᒪᓗ ᐅᖃᖅᓯᒪᒐᒪ ᐅᖃᖅᑎ, 

ᐅᑉᐱᕆᔭᖃᕐᓂᕋᖅᑐᖓ ᒐᕙᒪᒋᔭᕗᑦ 

ᕿᓃᓐᓇᐅᔭᕋᓱᒋᓪᓗᒋᑦ, 

ᕿᓃᓐᓇᐅᔭᕆᐊᖃᕋᓱᒋᓪᓗᒋᓪᓗ ᖃᓄᖅ 

ᐱᐅᓂᖅᓴᒥᑦ ᐱᔨᑦᑎᕆᐊᖅᓴᖅ ᓄᓇᕗᑦᒥᐅᓄ 

ᐱᔨᑦᑎᖅᑕᒥᓐᓄᑦ. 

 

ᐊᐱᕆᔪᒪᔪᖓ ᐃᓄᓕᕆᔨᒃᑯᑦ ᒥᓂᔅᑕᖓᓐᓄ, ᖃᓄᖅ 

ᐊᖓᔪᖅᑳᕆᔭᐅᔪᓄᑦ, ᐃᓚᒋᔭᐅᔪᓄᑦ, ᑖᒃᓱᒧᖓᓗ 

ᐃᑲᔪᖅᑕᐅᔭᕆᓕᒻᒧᑦ, ᖃᓄᖅ ᐱᐅᓂᖅᓴᐅᓚᐅᖅᐸ 

ᑕᐃᒃᑯᐊ ᐊᖏᕐᕋᕆᔭᐅᔪᒦᑦᑐᑦ ᓱᕈᓯᕐᓄᑦ 

ᒪᑐᔭᐅᓂᖓ? ᑕᒃᑯᐊᓗ ᓄᓇᕗᑦᒥᐅᑕᑯᓗᐃᑦ 

ᖃᓪᓗᓈᓄᑦ ᓅᑕᐅᓂᖏᑦ. ᖃᓄᖅ ᑕᒪᓐᓇ 

ᐱᐅᓂᖅᓴᐅᕙ ᓄᓇᕗᑦᒥᐅᓄᑦ. ᖁᔭᓐᓇᒦᒃ, ᐅᖃᖅᑎ. 



ᐅᓪᓗᑐᐃᓐᓇᖅ, ᒪᐃ 30, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᐃᓄᓕᕆᓂᕐᒧᑦ, ᒥᔅ ᐅᒡᔪᒃ. 

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔨ. 

ᖁᔭᓐᓇᒦᓪᓗ ᑖᓐᓇ ᑐᓄᓂᐅᑉ ᒪᓕᒐᓕᐅᖅᑎᐊ 

ᑐᑭᓯᒍᒪᒻᒪᑦ ᖃᓄᖅ ᐃᓱᐊᖏᖅᓴᖅᑐᒥᑦ 

ᐊᑐᕋᓱᐊᕐᒪᑕ ᑖᒃᑯᐊ ᐃᓄᓕᕆᔨᒃᑯᑦ, 

ᐊᐅᓪᓚᖅᑎᑦᑎᔨ ᑕᐅᓄᖓ ᖃᓪᓗᓈᑦ ᓄᓈᓂ. 

 

ᐅᓇ ᐃᓱᐊᕐᓂᖅᓴᐃᔾᔪᖅ ᐊᖏᔪᒥᑦ ᑐᑭᖃᕐᒪᑦ. 

ᑕᐃᒪᓐᓇ ᑭᐅᔪᓐᓇᖅᑕᕋ ᐊᖏᔪᒥᑦ ᑐᑭᖃᖅᑐᖅ. 

ᓄᑕᕋᓐᓄᐊᑦ ᑕᕝᕙᓂ ᐊᖏᔪᖅᑳᒻᒪᕆᖃᖏᓪᓗᓂ 

ᐱᕈᖅᓴᓂᑦ ᐃᓱᐊᖏᔾᔪᑦ. 

ᐊᖏᔪᖅᑳᖑᐊᖑᓯᓐᓇᖅᑐᓂᑦ ᓴᓇᔪᓂᑦ ᑕᕝᕙᓂ 

ᐱᓕᕆᕝᕕᒻᒥ ᑕᐃᒪᓐᓇ ᖃᐅᔨᓴᖅᑕᐅᓯᒪᒻᒪᑦ 

ᐱᕈᖅᓴᓪᓗᓂ ᐃᓱᐊᖏᔾᔪᑦ. ᑖᒃᑯᐊ ᓄᓇᕋᓐᓇᐃᑦ 

ᐃᓄᓐᓂᖑᖅᐸᓪᓕᐊᖃᑦᑕᕐᒪᑕ 

ᐃᓅᓱᑦᑐᓐᖑᖅᐸᓪᓕᐊᖃᑦᑕᕐᒪᑕ, ᐃᓪᓘᑉ ᐃᓗᐊᓂ, 

ᐊᖏᕐᕋᒻᒪᕆᐅᑦ ᐃᓗᐊᓂ ᐊᖏᕐᕋᖑᐊᖃᕐᓗᑎᑦ, 

ᐃᓱᐊᕐᓂᖅᓴᖅ. ᑖᓐᓇ ᖃᐅᔨᓴᖅᑕᐅᓯᒪᔪᖅ 

ᓯᓚᕐᔪᐊᒥ. 

 

ᑖᓐᓇ ᑐᑭᒋᔭᐅᓪᓗᓂ ᑕᐃᒪᓐᓇ ᐃᓱᐊᕐᓂᖅᓴᒥᑦ 

ᐊᑐᕋᓴᐊᖅᑐᑦ ᐃᓄᓕᕆᔩᑦ. ᑖᒃᑯᐊ ᓄᑕᕋᓐᓄᐃᑦ 

ᐃᓄᓂᖑᕐᓂᐊᕐᒪᑕ, ᐃᓂᒃᓴᖃᑦᑎᐊᕆᐊᓖᑦ, 

ᐃᓚᖃᕆᐊᓖᑦ. ᑕᐃᒪᓐᓇ ᑐᑭᖃᖅᑐᖅ. ᖁᔭᓐᓇᒦᒃ, 

ᐅᖃᖅᑎᑦᑎᔨ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑕ ᐃᓄᒃ. 

 

ᐃᓄᒃ: ᖁᔭᓐᓇᒦᒃ, ᐅᖃᖅᑎ. ᑖᓐᓇ 

ᑐᑭᓯᒋᐊᒃᑲᓐᓂᓚᐅᕐᓚᒍ, ᖃᓪᓗᓈᑎᑐᑦ 

ᐅᖃᐅᓯᕆᔭᖓ Best Practice, ᐊᑲᐅᓛᒥᒎᖅ, 

ᐊᒻᒪᓗᒎᖅ ᑐᑭᓯᑦᑎᐊᕈᒪ ᓄᓇᕐᔪᐊᕐᒥᒎᖅ 

ᖃᐅᔨᓴᕈᑕᐅᖃᑦᑕᖅᓯᒪᔪᑦ ᑕᐃᒪᓐᓇ ᐅᖃᕐᒪᑕ. 

 

ᐅᓇ ᑐᑭᓯᒍᓐᓇᖃᑦᑕᖏᑕᕋ ᐃᓚᖓᒍᑦ, 

ᓄᓇᕗᑦᒥᐅᖑᓪᓗᑕᓗ ᐊᔾᔨᐅᖏᓐᓂᕋᓲᖑᓪᓗᑕ. 

ᓄᓇᕐᔪᐊᒥᐅᓪᓗ ᐊᑲᐅᒋᔭᐃᓐᓇᖏᓐᓄᑦ 

ᒪᓕᒋᐊᖃᖅᑰᔨᓕᖃᑦᑕᖅᑐᑕ. ᐆᒥᖓ ᐊᐱᕆᔪᒪᔪᖓ, 

ᖃᓄᖅ ᓱᕈᓯᖅ, ᖃᓪᓗᓈᑦ ᓄᓇᖓᓄᐊᖅᑕᐅᓂᖓ 

ᐊᖏᔪᖅᑳᕆᔭᐅᔪᓄᑦ ᐱᐅᓂᖅᓴᐅᕙ? 

ᐅᖓᓯᒃᓯᒋᐊᕐᓂᖓ ᖃᓄᖅ ᐱᐅᓂᖅᓴᐅᕙ 

ᑕᐃᒃᑯᓄᖓ ᐅᖓᓯᒃᓴᓕᖅᐹᓪᓕᖅᑐᓄᑦ 

ᐊᖏᔪᖅᑳᕆᔭᐅᔪᓄᑦ ᓄᓇᕗᑦ ᐃᓗᐊᓃᑦᑐᓄᑦ? 

ᖁᔭᓐᓇᒦᒃ, ᐅᖃᖅᑎ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᐃᓄᓕᕆᓂᕐᒧᑦ, ᒥᔅ ᐅᒡᔪᒃ. 

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔨ. 

ᖁᔭᓐᓇᒦᓪᓗ ᑐᓄᓂᐅᑉ ᒪᓕᒐᓕᐅᖅᑎᐊ 

ᑐᑭᓯᒍᒪᒻᒪᑦ ᖃᓄᖅ ᐃᓱᐊᕐᓂᖅᓴᐅᔮᖅᓴ, ᖃᓄᖅ 

ᐱᑦᑎᐊᓂᖅᓴᐅᔮᒃᓴ ᑖᒃᓱᒪ ᒥᒃᓵᓄᑦ. ᐃᓅᓯᐅᑉ 

ᐃᓚᖓᓂᑦ ᐊᖅᑯᓇᕐᓇᖅᑐᖃᖃᑦᑕᕐᒪᑦ ᑕᐃᒪᓐᓇ 

ᐅᖃᐅᑎᔪᓐᓇᖅᑕᕋ. ᐅᓪᓗᑕᒫᑦ 

ᐊᖅᑯᓇᕐᓇᖅᑐᖃᖃᑦᑕᖅᑐᖅ ᓄᓇᕗᑦᒥ. ᑖᓐᓇᑦᑕᐅ 

ᐊᖅᑯᓇᕐᓇᖃᑕᐅᔪᖅ ᖃᐅᔨᒪᑦᑎᐊᖅᑐᒍᑦ. ᑖᓐᓇ 

ᐃᓱᐊᕐᓂᖅᓴᐃᔾᔪᖅ ᓯᕗᓂᒃᓵᓄᑦ ᐃᓂᖕᓂᖑᕈᒫᕐᒪᑦ 

ᓄᑕᕋᖅ, ᑕᐃᒪᓐᓇ ᐃᓱᒪᒋᔭᐅᓪᓗᓂ 

ᑐᓐᖓᕕᒋᔭᐅᓪᓗᐊᖅᑐᖅ. ᖁᔭᓐᓇᒦᒃ, ᐅᖃᖅᑎᑦᑎᔨ. 

 

ᐅᖃᖅᑎ: ᖁᔭᓐᓇᒦᒃ. ᑐᓪᓕᐊ ᐃᓚᒋᐊᕈᑦ ᐊᒻᒪ 

ᑭᖑᓪᓕᖅᐹᖅ, ᒥᔅᑕ ᐃᓄᒃ. 

 

ᐃᓄᒃ: ᖁᔭᓐᓇᒦᒃ, ᐅᖃᖅᑎ. ᐅᓇ ᐊᖏᕐᕋᕆᔭᐅᔪᖅ 

ᐃᖃᓗᓐᓂᑦ, ᓲᕐᓗ ᑐᑭᓕᐅᑎᓗᒍ, ᑭᓇᑐᐃᓐᓇᖅ 

ᓱᕈᓯᕐᓄᑦ ᐊᖏᕐᕋᕆᔭᐅᓚᐅᖅᑐᖅ. ᑭᓇᑐᐃᓐᓇᖅ 

ᑕᐃᑯᓐᖓᓚᐅᖅᓯᒪᒍᓂ 

ᐊᖏᕐᕋᑦᑎᐊᕙᓪᓚᕆᐅᔪᓐᓇᕐᓂᕋᖅᑕᐅᔪᓐᓇᕐᒪᑦ, 

ᐅᐸᔅᓯᒪᒐᒃᑯ ᐃᒻᒪᖃᓗ ᐃᖃᓗᓐᓂ 

ᒪᓕᒐᓕᐅᖅᑎᐅᔪᓄᑦ ᐅᐸᑦᑕᐅᖃᑦᑕᖅᓯᒪᔪᖅ. ᒥᓂᔅᑕ 

ᐅᖃᐅᓯᕆᖅᑲᐅᔭᖓ ᐃᓛᒎᖅ institution-ᖑᒻᒪᑦ. 

ᑭᓯᐊᓂ ᒥᓂᔅᑕ ᐅᐸᓚᐅᖅᓯᒪᒍᑯᐅᒃ ᑕᐃᒪᓐᓇ 

ᐅᖃᕋᔭᖏᑦᑐᑎᑦ. ᑖᓐᓇ ᐊᖏᕐᕋᓪᓛᑦᑎᑐᑦ 

ᐊᐅᓚᑕᐅᓚᐅᕐᒪᑦ. 

 

ᐅᖃᖅᑏ, ᒥᓂᔅᑕ ᐊᕐᕌᒍ 20 ᐅᖓᑖᓂ ᑕᐃᓐᓇ 

ᐊᐅᓚᑕᐅᓚᐅᖅᑎᓪᓗᒍ. ᐅᖃᖅᐱᓰ ᒐᕙᒪᐅᓪᓗᓯ 

ᖃᐅᔨᓐᖏᔅᓲᔮᓗᓚᐅᖅᑐᒍᑦ ᓱᓇᐅᕝᕙ 

ᑕᒻᒪᖅᑐᐊᓘᓪᓗᑕ, ᑕᐃᒪᓐᓇ ᐅᖃᕋᓱᓕᖅᐱᓰ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᐃᓄᓕᕆᓂᕐᒧᑦ, ᒥᔅ ᐅᒡᔪᒃ. 

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ ᐅᖃᖅᑎᑦᑎᔩ. 

ᖁᔭᓐᓇᒦᓪᓗ ᑐᓄᓂᐅᑉ ᒪᓕᒐᓕᐅᖅᑎᐊ 

ᑕᑉᐱᑯᓐᖓᕆᐊᔅᓴᓐᓂ ᐊᐱᕆᒻᒪᑦ. ᐄ, 

ᐃᓄᓕᕆᔨᐅᓪᓄᓗᖓ ᒪᐅᖓ ᐃᓕᓴᕆᐊᖅᖢᑕ 

ᑕᑉᐱᑯᓐᖓᖅᓯᒪᓕᖅᑐᖓ, ᐅᑭᐅᑦ ᐊᓂᒍᖅᑐᑦ 

ᐊᒥᓱᓐᖑᕆᐊᖅᑐᑦ. ᒪᓕᒐᓕᐅᖅᑎᓐᖑᕋᒪ ᑕᐅᕙᓂ 

ᐃᔅᓯᕙᓪᓗᖓ ᑕᑉᐱᑯᖓ ᐳᓛᖅᓯᒪᓕᖅᑐᖓ. 

ᒥᓂᔅᑕᓐᖑᕋᒪ ᑕᑉᐱᑯᖓᑦᑕᐅᖅ ᐳᓛᖅᓯᒪᓕᖅᑐᖓ, 

ᐱᖓᓱᐃᖅᑐᒍ ᐳᓛᖅᓯᒪᓕᖅᑕᕋ ᑕᑉᐱᓐᓇ 

ᒪᑐᔭᐅᓵᖅ. ᒪᑐᖏᑦᑑᒐᓗᐊᖅ ᓄᑕᖅᑲᓄᑦ 

ᓇᔪᖅᑕᐅᓗᓂ, ᐅᒃᑯᐊᖅᑕᐅᒻᒪᑦ ᐃᓅᓱᑦᑐᓄᑦ 

ᐊᕐᓇᓄᐊᓐᓄᑦ ᑐᕌᖓᑎᑕᐅᓂᐊᓕᕐᒪᑦ ᐃᑲᔫᑕᐅᓗᓂ 

ᐃHᐃᖅᑕᐅᓇᖃᑦᑕᕐᓗᓂ ᑕᐃᒪᓐᓇ 

ᐃᓄᓕᕆᔭᐅᒋᐊᖃᖅᐸᑕ, ᑕᐃᒪᓐᓇ 

ᐊᑐᖅᑕᐅᓂᐊᕐᖓᑦ. 

 

Hᐊᓇᐅᒃᑲᑦᖑᓇᖅᓯᐅᑉᐸᑦ ᐱᓕᐅᓯᒪᐅᑉᐸᑦ 

ᐃᓄᓕᕆᔨᐅᑉᐸᑦ ᐊᓯᔾᔩᓇᕐᒪᑦ ᐃᓄᓕᕆᔾᔪᑏᑦ 

Hᐊᔾᔪᑏᑦ ᑖᓐᓇ, ᐃᓱᐊᕐᓂᖅᓴᐃᔾᔪᑦ ᐊᑐᕋᓱᐊᖅᑕᒃᑯᑦ 

ᓄᑖᖑᖏᑦᑐᖅ. ᓄᑖᖑᖅᐸᓪᓕᐊᖏᓐᓇᓂᐊᖅᑐᑎᓪᓗ 

ᐃᓄᓕᕆᔾᔪᑏᑦ ᐊᓯᔾᔨᑉᐱᑐᓂᖏᒻᒪᑦ ᑕᐃᒪᓐᓇ 

ᑭᐅᔪᓐᓇᖅᑕᕋ. ᐅᖃᖅᑎᑦᑎᔩ, ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᑕᓯᐅᔭᕐᔪᐊᒥ, ᒥᔅᑕ ᕋᒻᐴᑦ. 

 

ᐊᐱᖅᑯᑦ 081 - 4(2): ᐅᓪᓗᖅᓯᐅᑎᓕᕆᔾᔪᑎᑦ 

ᐊᖁᕈᓐᓇᐅᑎᓄᑦ ᐃᓕᓐᓂᐊᕈᑎᓄᑦ (ᕋᒻᐴᑦ) 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᑖᓐᓇ 

ᑐᕌᖅᑎᒍᒪᔭᕋ ᐊᐱᖅᑯᑎᒋᔭᕋ ᑖᒃᑯᓄᖓ ᓄᓇᓂ 

ᒐᕙᒪᐃᑦ ᑲᒪᔨᖏᓐᓂ. 

 

ᑕᐃᒪ ᑕᒪᒃᑯᐊ ᐃᓕᓴᐃᒍᑏᑦ Hᐊᒻᒪᓚᐅᔪᓂᑦ ᐊᒻᒪ 

ᑖᒃᑯᓄᖓ ᑲᑐᔾᔨᖃᑎᒌᖁᑎᖏᓐᓄ Hᐊᒻᓚᐃᑦ. ᑕᐃᒪ 

ᑖᒃᑯᐊ ᐊᒥᓱᐊᓗᓐᓂ ᐃᖅᑲᓇᐃᔭᖃᑎᖃᓲᖑᒻᒪᑕ 

ᐃᓕᓐᓂᐊᑎᑦᑎᒍᑎᒃᓴᓂᑦ ᑲᑎᒪᔨᐅᔪᓂᑦ. 

 

ᑕᐃᒪ ᑕᒪᑐᒪᓂ ᑕᖅᑭᒥ ᓄᓇᓯᐅᓂᑦ ᐊᖁᔾᔪᑎᓂ 

ᐃᓕᓴᐃᔾᔪᑎᖃᒪᐅᖅᓯᒪᒻᒪᑕ ᓴᓂᑭᓗᐊᕐᒥ, ᑭᓯᐊᓂ 

ᑕᐃᒪ ᑖᒃᑯᐊ ᑮᓇᐅᔭᑎᒍᑦ 

ᐃᑲᔪᖅᑕᐅᓗᐊᓚᐅᖏᒻᒪᑦ ᖃᐅᔨᓴᖅᑎᖃᖁᓪᓗᒋᑦ. 

ᑕᐃᒪᓕ ᔪᓚᐃᒥ ᑭᓯᐊᓂ ᑖᒃᑯᐊ  

ᖃᐅᔨᓴᖅᑕᐅᒍᓐᓇᓚᐅᕐᒪᑕ 

ᐊᕐᔪᔾᔪᑎᑖᕋᓱᐊᖅᑎᓪᓗᒋᑦ. 

 

ᑕᐃᒪ, ᐅᖃᖅᑏ, ᑕᒪᒃᑯᐊ 

ᐊᖁᔾᔪᑎᑖᕋᓱᐊᖃᑦᑕᖅᑐᐃᑦ 

ᐊᔪᖏᓂᖅᓴᐅᖃᑦᑕᕆᐊᖃᓲᖑᒻᒪᑕ, 

ᐊᔪᖏᔾᔪᑎᑖᕐᓂᐊᖅᑐᑎ. 

 

ᑕᐃᒪ ᒥᓂᔅᑕᐅᔪᖅ ᓇᓗᓇᐃᔭᐃᒍᓐᓇᕐᒪᖔᑦ ᖃᓄᖅ 

ᑖᒃᑯᐊ ᐱᓕᕆᕕᒋᔭᖏᑦ ᐱᓕᕿᐊᖃᕐᒪᖔᑕ 

ᐃᓕᓴᐃᔾᔪᑎᓂᑦ ᐱᐅᓂᖅᓴᓂᑦ ᓯᕗᓂᔅᓴᒥᓗ 

ᐋᖅᑭᔅᓯᒍᒫᕐᓂᖏᓐᓂ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 

Hᐋᒻᓚᓕᕆᔨᒃᑯᓐᓄᑦ ᒥᓂᔅᑕ, ᒥᔅᑕ ᓴᒻᒧᖅᑐᖅ. 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᖁᔭᓐᓇᒦᒃ, ᐅᖃᖅᑏ. 

ᑕᐃᓐᓇ ᑕᐃᔅᓱᒪ ᐊᐱᖅᑯᓯᕆᔭᖓ 

ᑐᓴᐅᒪᑦᑎᐊᖅᑕᕗᑦ ᐊᒻᒪᓗ ᑕᕝᕙᐃᓐᓇᑲᐅᑎᒋ 

ᐋᖅᑭᒋᐊᓂᐊᖅᐸᕗᑦ ᑕᐃᒃᑯᐊ 

ᖃᐅᔨᓴᖅᑕᐅᔭᕆᐊᖃᖅᑐᑦ 

ᖃᐅᔨᓴᖅᑕᐅᓴᕋᐃᔾᔪᒥᖁᓗᒋᑦ. ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ. 

ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᑕᐃᒪ 

ᑕᒪᑐᒪᓂ ᑕᐃᒃᑯᐊ ᐃᓕᓴᐃᖃᑦᑕᖅᑐᐃᑦ 

ᐱᕙᓪᓕᐊᔪᓕᕆᔨᒃᑯᓐᓂ ᐊᒻᒪ ᐃᖏᕋᔪᓕᕆᔨᒃᑯᓐᓂ 

ᐃᓕᓴᐃᒋᐊᖃᖅᓯᒪᓚᐅᕐᒪᑕ ᐊᒻᒪ ᖃᐅᔨᓴᖃᑦᑕᕐᓗᑎ 

ᐊᔪᖏᒻᒪᖔᑕ. 

 

ᑕᐃᒪ ᑖᓐᓇ ᒥᓂᔅᑕᖃᐃ ᐅᓂᒃᑳᕈᓐᓇᖅᐸ ᖃᓄᖅ 

ᑖᒃᑯᐊ ᖃᐅᔨᒪᖃᑦᑕᐅᑎᑦᑎᐊᕈᓐᓇᕋᔭᕐᒪᖔᑕ 

ᐃᓕᓴᐃᔪᖃᕐᓂᐊᑎᓪᓗᒍ ᓄᓇᓕᓐᓂ ᑕᐃᒪᐃᑦᑐᓂ? 

ᖁᔭᓐᓇᒦᒃ, ᐅᖃᖅᑏ. 



ᐅᓪᓗᑐᐃᓐᓇᖅ, ᒪᐃ 30, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 

Hᐋᒻᓚᓕᕆᔨᒃᑯᓐᓄᑦ ᒥᓂᔅᑕ, ᒥᔅᑕ ᓴᒻᒧᖅᑐᖅ. 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᖁᔭᓐᓇᒦᒃ ᐅᖃᖅᑏ. 

ᒫᓐᓇ ᑕᒪᒃᑯᐊ ᐃᓕᓐᓂᐊᖅᑕᐅᖃᑦᑕᑐᖅ ᓄᓇᕘᑦ 

ᓯᓚᑦᑐᓴᕐᕕᒃᑯᓪᓗ ᐱᖅᑯᑎᖃᖅᑐᑕ 

ᐱᓕᕆᐊᕆᒐᑉᑎᒍ ᐊᒻᒪᓗ ᑕᒪᒃᑯᐊ ᐊᓯᖏᑦ 

ᒐᕙᒪᒃᑯᑦ ᐃᓗᐊᓂᑦᑐᑦ ᐃᓕᓐᓂᐊᖅᑎᒃᓯᖁᔨᒐᐃᖓᑕ 

ᐃᑲᔪᕈᓐᓇᖅᓱᑎᒍ ᐱᒐᑉᑎᒍ ᐅᖃᖃᑎᒌᒍᓐᓇᖅᑐᒍ 

ᑕᒪᑐᒪ ᒥᑦᓵᓄᑦ. ᖁᔭᓐᓇᒦᒃ.  

 

ᐅᖃᖅᑎ: ᖁᔭᓐᓇᒦᒃ. ᑐᓪᓕᐊ ᐃᓚᒋᐊᕈᑦ ᐊᒻᒪ 

ᑭᖑᓪᓕᕐᐹᖅ ᒥᔅᑕ ᕋᒻᐴᑦ.  

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐅᖃᖅᑏ, 

ᑕᐃᒪ ᐊᕐᕌᒍᑕᒫᑦ ᐅᓂᒃᑳᓕᐊᕆᔭᐅᖃᑦᑕᖅᑐᑦ 

ᒐᕙᒪᒃᑯᓐᓂᑦ ᖃᓄᖅ ᐱᓕᕆᓚᐅᕐᒪᖔᑖ 

ᓇᓗᓇᐃᓯᖃᑦᑕᕈᓐᓇᕐᒪᑕ ᖃᓄᖅ 

ᐃᖅᑲᓇᐃᔭᖅᓯᒪᖕᒪᖔᑖ ᓱᓇᓗ ᐋᖅᑭᒋᐊᖃᒻᒪᖔᑕ. 

 

ᑕᐃᒪ ᐊᕐᕌᒍᑕᒫᖅᓯᐅᑦ ᐅᓂᒃᑳᖅ ᓄᓇᓕᓐᓂ 

ᐱᓕᒻᒪᖅᓴᐃᔪᓕᕆᔨᒃᑯᓐᓂᒃ 

ᖃᐃᑕᐅᓚᐅᖅᓯᒪᖏᓕᕐᒪᑦ 2005-ᒥ ᐱᒋᐊᖅᓱᒍ 

ᐅᓂᒃᑳᖅᑕᐅᓯᒪᔪᑦ ᑎᑎᕋᖅᓯᒪᔪᑦ. 

 

ᑕᐃᒪ ᑖᓐᓇ ᒥᓂᔅᑐᖃᐃ ᒫᓐᓇ ᐊᖏᕈᓐᓇᖅᐸ 

ᖃᐃᓯᔪᒫᕐᓂᐊᓗᑎᑦ ᒪᓕᒐᓕᐅᖅᑏᓄᑦ ᒫᓐᓇᓵᖅ. 

ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 

Hᐋᒻᓚᓕᕆᔨᒃᑯᓐᓄᑦ ᒥᓂᔅᑕ, ᒥᔅᑕ ᓴᒻᒧᖅᑐᖅ. 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᖁᔭᓐᓇᒦᒃ 

ᐅᖃᖅᑎᒃᓯᔩ. ᖁᕕᐊᓱᒐᔭᖅᑐᖓ ᑕᐃᓐᓇ 

ᓴᖅᑭᑎᓐᓂᐊᕈᑦᑎᒍ ᐊᒻᒪ ᓴᖅᑭᑎᓐᓂᐊᐸᕗᑦ. 

ᖁᔭᓐᓇᒦᒃ.  

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᐃᖃᓗᐃᑦ-ᑕᓯᓗᒃ, ᒥᔅᑕ Hᐃᒃᔅ.  

 

ᐊᐱᖅᑯᑦ 082 - 4(2): ᐊᖏᖃᑎᒌᒍᑦ ᓄᑖᖅᒻ 

ᓄᓇᕗᒻᒥ ᐃᓕᓴᐃᔩᑦ ᑲᑐᔾᔨᖃᑎᒌᒃᑯᖏᓐᓄᑦ 

(Hᐃᒃᔅ) 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᑖᓐᓇ 

ᐊᐱᖅᑯᑎᒋᔭᕋ ᑮᓇᐅᔭᓕᕆᓂᕐᒧᑦ ᒥᓂᔅᑕᐅᔪᖅ. 

 

ᑕᐃᒪ ᐊᖏᖃᑎᒋᑦᓯᒪᖕᒪᑕ ᒐᕙᒪᒃᑯᑦ ᐊᒻᒪ 

ᐃᓕᓐᓂᐊᖅᑎᒃᓯᔨᓗᒃᑖᑦ ᑕᒫᓂ ᓄᓇᕘᒥ ᐃᒃᐸᑦᓴᖅ 

ᐊᑎᓕᐅᓚᐅᕐᒪᑕ ᑕᐃᒪ ᖁᕕᐊᒋᑦᓯᐊᖅᑕᒃᑲ ᑖᒃᑯᐊ 

ᐊᖏᖃᑎᒌᒍᓐᓇᓚᐅᕐᒪᑕ ᖃᐅᔨᒪᒐᑦᑕ ᑕᒪᒃᑯᐊ 

ᐃᓕᓴᐃᔩᑦ ᐱᒻᒪᕆᐊᓗᒃᓂᒃ ᐃᖅᑲᓇᐃᔮᖃᒻᒪᑕ. 

 

ᑖᓐᓇᖃᐃ ᒥᓂᔅᑕ ᓇᓗᓇᐃᖅᓯᔪᓐᓇᖅᐸ ᖃᓄᖅ 

ᑮᓇᐅᔭᖅᑐᖅᑎᒋᓂᐊᕐᒪᖔᑕ ᓇᑭᑦ ᑮᓇᐅᔭᖅᑖᖏᑦ 

ᐊᖏᓪᓕᒋᐊᖅᑐᐃᑦ ᐱᔪᒫᕐᒪᖔᑖ. ᖁᔭᓐᓇᒦᒃ 

ᐅᖃᖅᑎᒃᓯᔩ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᑮᓇᐅᔭᓕᕆᓂᕐᒧᑦ, ᒥᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ: ᖁᔭᓐᓇᒦᒃ ᐅᖃᖅᑎᒃᓯᔩ. 

ᑕᐃᒪ ᑕᒪᓐᓇ ᐅᑉᓛᖅ ᑕᒪᓐᓇ ᖁᕕᐊᓇᖅᑐᒻᒪᑦ 

ᐃᓕᓴᐃᓕᑦᓗ ᐊᒥᓱᐋᓗᐃᑦ ᖁᕕᐊᓱᓚᐅᕐᒪᑕ 

ᓇᒻᒪᓴᖅᓱᑎᓪᓗ ᑕᐃᒃᑯᓂᖓ ᐊᖏᖃᑎᒋᒍᑕᐅᔪᓂᒃ 

ᐊᖏᓪᓕᒋᐊᕈᑕᐅᔪᓂᑦᓗ. 

 

ᐄ, ᑕᐃᒪ ᓇᒻᒪᒐᔭᖅᑐᐃᑦ ᑮᓇᐅᔭᕗᑦ 

ᖃᐅᖏᐅᑎᓗᐊᕋᔭᖏᑦᑐᐃᑦ ᑕᒪᑐᒪᓂ ᐅᑭᐅᒥ 

ᐊᑐᒐᒃᓴᑦᑎᓐᓂ. ᖁᔭᓐᓇᒦᒃ ᐅᖃᖅᑎᒃᓯᔩ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᐹᖅ ᐃᓚᒋᐊᕈᑦ ᒥᔅᑕ 

Hᐃᒃᔅ.  



ᐅᓪᓗᑐᐃᓐᓇᖅ, ᒪᐃ 30, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎᒃᓯᔩ. 

ᐅᖃᖅᑎᒃᓯᔩ ᑕᐃᒪ ᐊᖏᖃᑎᒌᒍᑕᐅᓯᒪᔪᖅ 

ᐃᓕᓴᐃᔨᓄᑦ ᐃᓱᓕᓐᓂᐊᓕᓵᒻᒪᑕ ᑕᖅᑭᓂᒃ 

ᑎᓴᒪᐅᓂᐊᓕᓵᖅᑐᓂ. ᑖᓐᓇ ᒥᓂᔅᑕᖃᐃ 

ᑐᓴᖅᑎᒃᓯᔪᓐᓇᖅᐸ ᖃᓄᐃᑦᑑᓕᕐᒪᖔᑦ ᑕᒪᓐᓇ 

ᐅᑉᓗᒥ. ᖁᔭᓐᓇᒦᒃ ᐅᖃᖅᑎᒃᓯᔩ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᑮᓇᐅᔭᓕᕆᓂᕐᒧᑦ, ᒥᔅᑕ ᐲᑕᓴᓐ. 

 

ᐊᖓᔪᖅᑳᖅ ᐲᑕᓴᓐ: ᖁᔭᓐᓇᒦᒃ ᐅᖃᖅᑎᒃᓯᔩ. 

ᑕᐃᒪ ᑖᒃᑯᐊ ᒐᕙᒪᒋᔭᖏᑦ ᓄᓇᕗᑦᒥ 

ᑲᑎᖅᓱᐃᑲᐃᓐᓇᕐᒪᑕ ᑖᒃᑯᓄᖓ 

ᐊᖏᖃᑎᖃᖅᑐᒃᓴᓂᒃ ᑕᐃᒪ 

ᐱᔪᓐᓇᖅᑎᑕᐅᓯᒪᓕᕈᒥᒃ ᑕᐃᒪᓐᓇ 

ᑲᔪᓯᒋᐊᕈᓐᓇᕈᒫᖅᑐᐃᑦ. ᖁᔭᓐᓇᒦᒃ ᐅᖃᖅᑎᒃᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᑐᓪᓕᐊ ᐃᓚᒋᐊᕈᑦ ᐊᒻᒪ 

ᑭᖑᓪᓕᕐᐹᖅ ᒥᔅᑕ Hᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎᒃᓯᔩ. 

ᐅᖃᖅᑎᒃᓯᔩ ᑖᓐᓇ ᐊᖏᖃᑎᒌᒍᑕᐅᓯᒪᔪᖅ 

ᐃᓕᓴᐃᔩᑦ ᑲᑐᔾᔨᖃᑎᒌᖏᓐᓄᑦ ᓄᓇᕘᒥ 

ᐊᓯᔾᔨᕆᐊᖅᓯᒪᖕᒪᓐ ᑖᓐᓇ ᑐᓐᖓᕕᒋᔭᐅᓂᐊᕐᓕᕐᐹ 

ᓄᑖᖑᓗᓂ ᑕᐃᒃᑯᓄᖓ ᐊᔨᔾᔪᑎᒋᔭᖏᓐᓄᓐ. 

ᖁᔭᓐᓇᒦᒃ ᐅᖃᖅᑎᒃᓯᔩ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᑮᓇᐅᔭᓕᕆᓂᕐᒧᑦ, ᒥᔅᑕ ᐲᑕᓴᓐ. 

 

ᐊᖓᔪᖅᑳᖅ ᐲᑕᓴᓐ: ᐅᖃᖅᑎᒃᓯᔩ ᑖᑦᓱᒪ ᒥᑦᓵᓄᑦ 

ᐅᖃᐅᓯᖃᕈᓐᓇᖏᓐᓇᒪ. ᖃᐅᔨᒪᔪᖓ 

ᐊᔾᔨᒌᒃᑎᒃᓯᔫᒥᓇᓱᓐᓂᐊᕋᓗᐊᕋᑦᑕ 

ᑮᓇᐅᔭᖅᑑᕈᑎᒃᓴᓄᑦ ᐊᑐᕈᒫᖅᑐᒍᑦ ᖃᐅᔨᓴᓐᓇᐅᑏᑦ 

ᐊᑐᕐᓗᒋᑦ ᑕᐃᒃᑯᐊ ᓴᖅᑭᖅᑕᐅᓚᐅᕐᒪᑕ 

ᐃᖅᑲᓇᐃᔭᖅᑎᓕᒫᑦᓗ ᐊᑦᓱᕈᓐᓇᖅᑐᒥᒃ 

ᐃᖅᑲᓇᐃᔮᖃᖃᑦᑕᕐᒪᑕ. 

ᑕᒪᒃᑮᒃ ᐊᖏᖃᑎᒋᒐᓱᐊᖅᑑᒃ ᑲᑎᒪᓕᕈᑎᒃ 

ᐊᖏᖃᑎᒌᖁᓇᖅ ᕿᓚᒻᒥᐅᔪᒃᑯᑦ ᓇᓛᒍᖅᑐᒃᑯᑦᓗ 

ᐃᓱᒪᒋᑦᑎᐊᕋᒃᑯ ᑕᒪᓐᓇ. ᐊᖓᔪᖅᑳᖓᓐᓄᑦ 

ᐃᒃᐸᔅᓴᖅ ᑲᑐᔾᔨᖃᑎᒌᑦ ᑲᑎᒪᖃᑎᖃᓚᐅᕋᒪ 

ᖁᕕᐊᓱᖃᑎᒌᑦᑎᐊᕐᓗᑕᓗ ᓈᒻᒪᒋᔭᐅᓪᓗᑎᓪᓗ 95 

ᐳᓴᖏᑦ ᑕᐃᒃᑯᐊ ᐃᑲᔪᖅᑐᖅᑕᐅᒻᒪᑕ 

ᐊᖏᖃᑎᒌᒍᑎᔅᓴᑦ. ᖁᔭᓐᓇᒦᒃ.  

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᐃᖃᓗᐃᑦ-ᓂᐊᖁᖒ, ᒥᔅ ᐊᕐᓇᒃᑲᖅ.  

 

ᐊᐱᖅᑯᑦ 083 - 4(2): ᑎᒃᑯᐊᖅᑕᐅᓂᖓ 

ᐃᓕᖅᑯᓯᖃᑦᑎᐊᖅᑐᓕᕆᔨ (ᐊᕐᓇᒃᑲᖅ) 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑏ, ᐊᐱᖅᑯᑎᒋᓂᐊᖅᑕᕋ ᒥᓂᔅᑕᖓᓐᓄᑦ 

ᑮᓇᐅᔭᓕᕆᓕᔨᒃᑯᑦ ᒫᓐᓇ 

ᓇᓚᐅᑦᑖᕆᐊᖃᕐᓂᐊᓕᕐᒥᒻᒪᑦ.  

 

ᐅᖃᖅᑏ, ᓄᑖᑦ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑏᑦ 

ᐱᖁᔭᕐᔪᐊᖅ ᐊᓂᒍᖅᑎᑕᐅᓚᐅᕐᒪᑦ ᒪᓕᒐᓕᐅᕐᕕᒻᒥ 

2013-ᖑᑎᓪᓗᒍ. 

 

ᐃᓚᖓ 6, ᓄᑖᖅ ᐃᖅᑲᓇᐃᔭᖅᑏᑦ ᒪᓕᒐᐅᔪᒥ 

ᒐᕙᒪᒃᑯᓐᓂ ᐅᖃᐅᓯᖃᕐᒪᑕ ᓴᖅᑭᑦᑎᓂᕐᒧᑦ 

ᐱᕋᔭᒃᑐᓂ. 

 

ᐃᓚᖓ 8, ᒪᓕᒐᐅᔪᒥ ᑎᒃᑯᐊᖅᓯᓂᕐᒥᒃ 

ᒪᓕᑦᑎᐊᕆᐊᖃᕐᓂᕐᒧᑦ ᐃᖅᑲᓇᐃᔭᖅᑎᒥᒃ. 

 

ᐃᓚᖓ 6 ᒪᓕᒐᕐᒥ ᐊᑐᓕᖅᑎᑕᐅᓂᐊᖅᑐᖅ 

ᐊᐃᐳᕈᓪ 1, 2015 ᐅᕝᕙᓘᓐᓃᑦ ᑎᓕᓯᔾᔪᑎᖓ 

ᑲᒥᓯᓇᐅᑉ ᐅᓪᓗᐊ ᒪᓕᓪᓗᒍ.  

 

ᒥᓂᔅᑕ ᐅᓂᒃᑳᕈᓐᓇᖅᐸ ᒪᓕᒐᓕᐅᕐᕕᒻᒥ ᖃᓄᖅ 

ᒐᕙᒪᒃᑯᑦ ᐃᖅᑲᓇᐃᔭᖅᑎᑖᖅᓯᒪᓕᕐᒪᖔᑕ ᓄᑖᒥᒃ 

ᑕᐃᔅᓱᒥᖓ ᒪᓕᑦᑎᐊᕆᐊᖃᕐᓂᕐᒧᑦ 

ᐃᖅᑲᓇᐃᔭᖅᑎᐅᔪᒧᑦ? ᖁᔭᓐᓇᒦᒃ, ᐅᖃᖅᑏ.  



ᐅᓪᓗᑐᐃᓐᓇᖅ, ᒪᐃ 30, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᑮᓇᐅᔭᓕᕆᓂᕐᒧᑦ, ᒥᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ ᐊᒻᒪᓗ ᒥᔅ ᐊᕐᓇᒃᑲᕐᓗ. ᐃᖅᑲᐅᒪᔪᔅᓴᐅᒐᒪ 

ᐅᑭᐅᒃᑯᖅᑲᐃ ᑲᑎᒪᕐᔪᐊᖅᑎᓪᓗᑕ ᒪᓕᒐᕋᓛᓂ 

ᐱᓕᕆᕕᕗᑦ ᓴᓇᓚᐅᖅᓯᒪᒻᒪᑕ ᑕᐃᓐᓇ 

ᒪᓕᑦᑎᐊᕆᐊᖃᕐᓂᕐᒧᑦ ᐃᖅᑲᓇᐃᔭᖅᑎᐅᔪᖅ 

ᒪᓕᒐᔅᓴᕆᓂᐊᖅᑕᖏᓐᓂᒃ. ᑖᒃᑯᐊᓗ 

ᐊᑐᐃᓐᓇᐅᖁᓇᕐᓂᐊᖅᑑᒐᓗᐊᑦ ᐊᕐᕌᒍᒋᔭᑦᑎᓐᓂ 

ᐊᐃᐳᕈᒥ 2015 ᑕᐃᓐᓇ ᐅᓪᓗᖅ ᑕᐃᓐᓇ 

ᐊᑐᐃᓐᓇᐅᑎᑦᑐᒪᒐᓗᐊᖅᑕᕗᑦ ᒫᓐᓇᐅᓂᖓᓂᓪᓕ. 

 

ᑭᓯᐊᓂ ᓄᓇᕗᑦ ᒐᕙᒪᒃᑯᖏᓐᓂ 

ᑎᒥᖁᑎᒋᔭᖏᓐᓂᓪᓗ ᓄᓇᕗᒻᒥ ᑕᐃᒪᓐᓇ 

ᐱᕋᔭᑦᑐᕕᓂᐅᖅᐸᑕ ᐊᖓᔪᖅᑳᒥᒃ ᐱᕋᔭᒃᑐᕕᓂᕐᒥᒃ 

ᐃᖅᑲᓇᐃᔭᖅᑎᒥᒃ ᑕᑯᓐᓂᕈᑎᒃ ᐅᖃᖃᑎᖃᕆᐊᓕᒃ 

ᐊᖓᔪᖅᑳᒥᓐᓂᒃ. ᖃᕋᓴᐅᔭᖃᖅᑐᐃᓐᓇᐅᓕᕐᒪᑕ 

ᐅᕙᓐᓄᓪᓘᓐᓃᑦ ᐅᖃᓪᓚᒍᒪᒍᑎᑦ ᐊᑐᐃᓐᓇᐅᒻᒥᔪᖓ 

ᖃᕋᓴᐅᔭᒃᑯᑦ ᓇᓗᓇᐃᖅᓯᕕᐅᑐᐃᓐᓇᕆᐊᖃᖅᑐᖓ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅ 

ᐊᕐᓇᒃᑲᖅ.  

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᖁᔭᓐᓇᒦᑦᑕᐅᖅ ᒥᓂᔅᑕ ᑭᐅᒻᒪᑦ ᑖᔅᓱᒥᖓ 

ᐊᓕᐊᓇᐃᑦ. ᖃᕋᓴᐅᔭᒃᑯᑦ 

ᑎᑎᕋᐅᓯᐊᖅᑖᓂᐊᖅᑐᐋᓘᓕᖅᐳᑎᖅᑲᐃ. 

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐸ ᑕᖅᑲᒃᑯᓇᓐᖓᑦ 

ᐱᓇᓱᓐᓂᐊᕐᒪᖔᑕ ᐃᖅᑲᓇᐃᔭᖅᑎᐅᓂᐊᖅᑐᒥᒃ 

ᑖᔅᓱᒧᖓ? ᖁᔭᓐᓇᒦᒃ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᑮᓇᐅᔭᓕᕆᓂᕐᒧᑦ, ᒥᔅᑕ ᐲᑕᓴᓐ. 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᐅᖃᕈᓐᓇᖏᑦᑐᖓ 

ᒫᓐᓇᐅᓂᖓᓂ ᑕᐃᒪᓐᓇ ᓂᕆᐅᓇᖁᓇᖅᑑᒐᓗᐊᖅ 

ᓴᓐᖏᔪᒥᒃ ᐃᖅᑲᓇᐃᔭᖅᑎᑖᕆᐊᖃᕐᓂᐊᕋᑦᑕ 

ᖃᐅᔨᒪᑦᑎᐊᖅᑐᒥᒃ ᐱᓕᕆᔪᓐᓇᑎᐊᖅᑐᒥᓪᓗ 

ᑕᐃᒪᓐᓇᐃᑦᑐᒥᒃ ᐃᖅᑲᓇᐃᔮᖃᕈᓐᓇᖅᑐᒥᒃ 

ᐱᔭᕆᐊᖃᕐᓂᐊᕋᑦᑕ. ᐃᖅᑲᓇᐃᔭᕐᕕᓐᓄᑦ 

ᐅᖃᓪᓚᕝᕕᐅᒍᓐᓇᑎᐊᕐᓂᐊᖅᑐᒥᒃ. ᐱᖁᔭᕐᔪᐊᖅ 

ᐅᖃᖅᓯᒪᒻᒪᑦ ᑕᐃᓐᓇ ᐃᒻᒥᒃᑰᖅᖢᓂ 

ᐃᖅᑲᓇᐃᔭᖅᑎᒋᔭᐅᓂᐊᖅᑐᖅ ᑕᐃᓐᓇ 

ᒪᓕᑦᑎᐊᕆᐊᖃᕐᓂᕐᒧᑦ ᖃᐅᔨᓴᖅᑎᐅᖃᑦᑕᕋᔭᖅᑐᖅ 

ᐃᖅᑲᓇᐃᔭᖅᑎᐅᒐᔭᖅᑐᖅ. 

ᐃᖅᑲᓇᐃᔭᖃᑎᖃᖃᑦᑕᓂᐊᕐᒪᑕ ᒐᕙᒪᒃᑯᓐᓂ 

ᐃᖅᑲᓇᐃᔭᖅᑎᖏᓂᓪᓗ 

ᐊᑲᐅᓐᖏᓕᐅᕈᑎᑕᖃᖅᑎᓪᓗᒍ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᑐᒡᓕᐊ ᐃᓚᒋᐊᕈᑦ ᐊᒻᒪ 

ᑭᖑᓪᓕᖅᐹᖅ, ᒥᔅ ᐊᕐᓇᒃᑲᖅ.  

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᖁᔭᓐᓇᒦᑦᑕᐅᖅ ᑭᐅᔪᐊᓐᓅᒐᕕᑦ ᐋᓯᑦ. ᒥᓂᔅᑕ 

ᓇᓗᓇᐃᖅᓯᔪᓐᓇᖅᐸ ᖃᓄᐃᑦᑐᓂᒃ 

ᐃᖅᑲᓇᐃᔭᖃᑦᑕᖅᓯᒪᓕᕐᒪᖔᑕ ᐱᓕᕆᕕᓯ 

ᐸᕐᓇᐃᑎᓪᓗᒋᑦ ᑖᓐᓇ ᐊᑐᓕᖅᑎᑕᐅᓂᐊᖅᑕᖓ 

ᐃᓚᖓ 6 ᓄᑖᑦ ᐃᖅᑲᓇᐃᔭᖅᑏᑦ ᐱᖁᔭᕐᔪᐊᖏᑦ 

ᐊᑐᓕᖅᑎᑕᐅᓂᐊᖅᑎᓪᓗᒍ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᑮᓇᐅᔭᓕᕆᓂᕐᒧᑦ, ᒥᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᑕᐃᒪᓐᓇᐃᑦᑐᓂᒃ ᑐᓴᒐᒃᓴᓂᒃ 

ᐱᓯᒪᓐᖏᓐᓇᒪ ᐃᓗᓕᑯᓘᔭᖃᖅᑐᓂᒃ 

ᐃᖅᑲᓇᐃᔭᖅᑎᒃᑲ ᐊᖓᔪᖅᑲᐅᑎᐅᔪᑦ 

ᖃᐅᔨᒪᑦᑎᐊᖅᑐᑦ ᖃᓄᐃᑦᑐᓂᒃ 

ᐃᖅᑲᓇᐃᔭᖃᑦᑕᕐᒪᖔᑕ ᒐᕙᒪᒃᑯᑦ ᑖᓐᓇᓗ 

ᒐᕙᒪᒃᑯᑦ ᓯᓚᖅᑲᑎᖏᓐᓄᑦ ᒐᕙᒪᐅᔪᓄᑦ 

ᕿᒥᕐᕈᓇᖃᓯᐅᑎᖃᑦᑕᓲᖑᒻᒥᒻᒪᑦ.  

 

ᕿᒥᕐᕈᓇᒋᐊᖃᕐᓂᐊᕐᒥᔪᒍᑦ ᒐᕙᒪᒃᑯᑦ ᐃᓗᐊᓂ 

ᖃᓄᐃᓕᐅᕐᒪᖔᑕ ᐱᓕᕆᕕᐅᔪᓂᑦ 

ᐃᖅᑲᓇᐃᔭᖅᑎᖁᑎᒥᓐᓂᒃ ᐃᑲᔪᖅᑐᐃᔾᔪᑎᖃᕐᒪᖔᑕ 

ᖃᓄᐃᑦᑐᓂᒃ. ᒪᓕᒐᕋᓛᖏᑦ ᐊᑐᐃᓐᓇᐅᓕᖅᐸᑕ  



ᐅᓪᓗᑐᐃᓐᓇᖅ, ᒪᐃ 30, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

328 

ᒥᓂᔅᑕᐃᑦ ᑲᑎᒪᔨᖏᓐᓄᑦ ᕿᒥᕐᕈᓇᖅᑕᐅᓛᖅᑐᑦ 

ᐊᖏᖅᑕᐅᑎᓐᓇᓱᓪᓗᒋᓪᓗ ᑕᐃᔅᓱᒪᓂᐅᓕᖅᐸᑦ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᐊᐃᕕᓕᒃ, ᒥᔅᑕ ᒪᑉᓴᓚᒃ. 

 

ᐊᐱᖅᑯᑦ 084 - 4(2): ᒥᓂᔅᑕᐃᑦ ᐳᓚᕋᕐᓂᖏᑦ 

ᓄᓇᓕᓐᓄᑦ (ᒪᑉᓴᓚᒃ) 

 

ᒪᑉᓴᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔨ. ᑖᓐᓇ 

ᐊᐱᖅᑯᑎᒋᓂᐊᖅᑕᕋ, ᑐᕌᖅᑎᓐᓂᐊᖅᑕᕋ 

ᓯᕗᓕᖅᑎᒧᑦ. 

 

ᐅᖃᖅᑎᑦᑎᔨ ᓇᓗᓇᓐᖏᑦᑐᖅ ᑕᒪᒃᑯᐊ 

ᐅᐸᑦᑕᐅᖃᑦᑕᖅᑐᑦ ᒥᓂᔅᑕᓄᑦ, ᐆᑦᑐᑎᒋᓗᒍ 

ᒪᓕᒐᓕᐅᖅᑎᓗᑦᑖᑎᒍᑦ ᖁᕐᓗᖅᑑᒨᖓᑦᑕᓚᐅᖅᐳᒍᑦ 

ᐊᒻᒪᑦᑕᐅᖅ ᑖᒃᑯᐊ ᒥᓂᔅᑕ ᑕᒪᕐᒥᒃ 

ᑰᒑᕐᔪᒻᒧᐊᓚᐅᖅᓯᒪᒻᒪᑕ. ᐅᖃᑦᑎᑦᑎᔨ, ᐅᓇ 

ᑐᑭᓕᐅᑎᑐᐃᓐᓇᕐᓗᒍ ᐊᒥᓱᑦ ᑖᒃᑯᐊ ᓄᓇᓖᑦ 

ᒥᓂᔅᑕᐅᕕᖃᖏᑦᑐᑦ ᒥᓂᔅᑕᓂᑦ, ᐳᓛᖅᑕᐅᔭᕌᖓᒥᑦ 

ᐅᐸᑦᑕᐅᔭᕌᖓᒥ ᖁᕕᐊᓱᓪᓚᕆᖃᑦᑕᖅᑐᑦ, 

ᑖᒃᑯᓂᖓ ᓂᕈᐊᖅᑕᐅᓯᒪᔪᓂᑦ ᖁᑦᑎᓐᓂᖅᓴᒧᑦ 

ᑕᑯᔪᓐᓇᖔᕋᒥ. 

 

ᐅᖃᖅᑎᑦᑎᔨ ᐅᓇ ᐊᐱᖅᑯᑎᒋᒍᒪᔭᕋ, 

ᓯᕗᓕᖅᑎᖃᐃ ᐅᕙᓐᓂ ᐊᖏᖃᑎᖃᕈᓐᓇᕋᔭᖅᐳᖅ 

ᑕᐃᒪᓐᓇᐃᑦᑑᓪᓗᓂ ᖁᕕᐊᓱᓪᓚᕆᓲᖑᒻᒪᑕ 

ᓂᕈᐊᖅᑎᐅᔪᑦ ᒥᓂᔅᑕᓂᑦ ᑕᑯᓪᓗᑎᑦ 

ᓄᓇᓕᖁᑎᒥᓅᓐᖓᖅᑐᑦ ᑕᕝᕙ ᐅᑭᐅᕆᔭᑦᑎᓐᓂᑦ, 

ᐅᕝᕙᓘᓐᓃᑦ ᐃᓱᓕᕝᕕᒍᔪᒫᖅᑕᑎᓐᓂ ᑐᖔᓂ, 

ᒥᓂᔅᑕᖁᑎᖏᑦ ᓄᓇᓕᓐᓄᑦ 

ᐳᓛᖃᑎᒋᔫᒥᒍᓐᓇᕋᔭᖅᐸᖏᑦ? ᖁᔭᓐᓇᒦᒃ 

ᐅᖃᖅᑎᔾᔨ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᓯᕗᓕᖅᑎ 

ᑕᑉᑐᓇ. 

 

ᓯᕗᓕᖅᑎ ᐲᑕ ᑕᑉᑐᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᖁᔭᓐᓇᒦᑦᑕᐅ ᒪᓕᒐᓕᐅᖅᑎ ᐊᐱᕆᒻᒪᑦ. 

ᐅᖃᖅᑏ, ᑭᖑᓂᑦᑎᓐᓂ, 

ᑎᓕᐅᖏᓐᓇᑦᑎᐊᖃᑦᑕᖅᑐᖓ ᒥᓂᔅᑕᐅᔪᓂᑦ. 

ᒥᑭᑦᑑᑕᐅᓂᖅᓴᓂᑦ ᓄᓇᓕᓐᓂ ᐳᓛᕆᐊᖁᓪᓗᒋᑦ,  

ᓲᕐᓗ ᑲᖏᖠᓂᕐᒧᐊᖔᕋᑦᑕ ᓄᓇᓕᓐᓄᑦ 

ᐳᓛᕆᐊᓚᐅᑲᖃᑦᑕᖅᑐᒍᑦ ᐊᓯᖏᓐᓄᑦ. ᐅᖃᖅᑎ, 

ᑕᐃᒪᓕ ᐊᕐᕉᒍᓂᑦ 6 ᑕᒫᓂ ᒥᓂᔅᑕᐅᓪᓗᖓ 

ᓄᓇᓕᓐᓄ ᐳᓛᕆᐊᕋᓱᒃᑐᖓ 

ᐱᔭᕐᓂᖏᑦᑐᕈᓘᖃᑦᑕᕐᒪᑦ. 

 

ᐃᓚᖏᑦ ᒪᓕᒐᓕᐅᖅᑎᐅᖃᑎᒃᑲ, ᐃᓛᒃ ᒥᓂᔅᑕᐅᔪᑦ 

ᑖᒃᑯᐊ ᐊᒡᒍᖅᑐᖅᓯᒪᓂᕐᒧᑦ ᐳᓚᕋᓛᕐᒪᑕ. 

ᑎᓕᐅᑦᑎᐊᖃᑦᑕᖅᑕᒃᑲ ᑖᒃᑯᐊ ᒥᓂᔅᑕᐃᑦ 

ᐳᓚᕋᓐᓂᖅᑕᐅᖁᓪᓗᒋ. ᑭᒡᒐᖅᑐᐃᒐᑦᑕ ᓄᓇᕗᑦ 

ᓄᓇᖁᑎᓕᒫᑦᑎᐊᖏᓐᓂᑦ. ᐳᓛᕆᐊᖃᑦᑕᖁᓪᓗᒋᑦ 

ᒥᓂᔅᑕᐅᓪᓗᑎᑦ, ᐃᖅᑲᓇᐃᔭᖅᑎᓂᓪᓗ ᓄᓇᓕᓐᓂ 

ᒥᑭᑦᑑᑕᐅᓂᖅᓴᓂᑦ ᐅᖃᖃᑎᖃᖃᑦᑕᖁᓪᓗᒋᑦ 

ᑕᐃᒪᓐᓇ ᑎᓕᐅᕆᖃᑦᑕᖅᐳᖓ ᒥᓂᔅᑕᐅᔪᓂᑦ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓕᖅᐹᖅ ᐃᓚᒋᐊᕈᑦ, ᒥᔅᑕ 

ᒪᑉᓴᓚᒃ. 

 

ᒪᑉᓴᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔨ, ᐊᒻᒪᓗ 

ᖁᔭᓐᓇᒦᒃ ᑐᓴᕐᓂᖅᑐᖅ ᑖᓐᓇ ᑭᐅᔾᔪᑎᒋᔭᖓ. ᐃᓛᒃ 

ᑕᐃᒪᓐᓇᐃᑦᑐᓪᓚᕆᐅᒻᒪᑦ ᑕᑯᔪᒪᓪᓚᕆᓲᖑᒻᒪᑕ. 

ᑖᓐᓇᖃᐃ ᓇᓗᓇᐃᕐᕕᐅᓯᒪᕗᖅ ᐅᖃᖅᑲᐅᒻᒪᑦ, 

ᓇᓗᓇᐃᕐᕕᐅᓯᒪᓪᓗᓂ ᖃᑯᒍᓪᓚᕆᒃ 

ᐱᒋᐊᕋᔭᕐᒪᖔᖅ ᑖᓐᓇ ᐳᓛᕆᐊᕐᓂᕆᓂᐊᖅᑕᖏᑦ 

ᒥᓂᔅᑕᐃ ᐃᓚᖏᑦ. ᖁᔭᓐᓇᒦᒃ, ᐅᖃᖅᑎᑦᑎᔨ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᓯᕗᓕᖅᑎ 

ᑕᑉᑐᓇ. 

 

ᓯᕗᓕᖅᑎ ᐲᑕ ᑕᑉᑐᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑎ. ᓱᓖᓛᒃ, ᐅᖃᖅᑎ ᐃᓛᓐᓂᒃᑯᑦ 

ᒥᓂᔅᑕᐅᖃᑎᒃᑲ ᐱᓕᕆᐊᒃᓴᓕᐊᓘᒻᒪᑕ 

ᐃᓛᓐᓂᒃᑯᑦᑕᐅᖅ ᐋᑐᕚᒥ 

ᐃᖅᑲᓇᐃᔭᖃᑎᖃᕆᐊᖃᓲᖑᒻᒥᒻᒪᑕ ᒫᓐᓇᐅᔪᖅ. 

 

ᐊᒃᓱᐊᓗᒃ ᐊᓕᐊᓇᐃᒍᓱᒃᑲᔭᖅᑐᑦ 

ᖃᐃᖁᔭᐅᑐᐊᕈᑎᑦ ᓄᓇᓕᓐᓂ. ᖃᐃᖅᑯᔭᐅᒍᑎᑦ 

ᓄᓇᓕᓐᓂ ᒥᓂᔅᑕᐃ, ᐅᕙᖓᓘᓐᓃᑦ ᖃᐃᖁᔭᐅᒍᒪ 

ᐋᖅᑭᒃᓱᐃᓇᓱᒃᑲᔭᖅᑐᒍᑦ ᐳᓛᕆᐊᕐᓂᐊᓐᓂᑦᑎᓐᓂ  



ᐅᓪᓗᑐᐃᓐᓇᖅ, ᒪᐃ 30, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐸᕐᓇᓪᓗᑕ ᓄᓇᓕᓐᓄ ᒥᑭᑦᑑᑕᐅᓂᖅᓴᓄᑦ 

ᖃᐃᖅᑯᔭᐅᒃᓯᑐᐃᓐᓇᖅᑐᒍᑦ. ᖁᔭᓐᓇᒦᒃ, ᐅᖃᖅᑎ. 

 

ᐅᖃᖅᑎ: ᖁᔭᓐᓇᒦᒃ. ᑐᓪᓕᐊ ᐃᓚᒋᐊᕈᑦ, ᐊᒻᒪ 

ᑭᖑᓪᓕᖅᐹᖅ, ᒥᔅᑕ ᒪᑉᓴᓚᒃ. 

 

ᒪᑉᓴᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔨ ᐊᒻᒪᓗ 

ᖁᔭᓐᓇᒦᖅᐸᕋ ᓯᕗᓕᖅᑎᐅᑉ ᑭᐅᔾᔪᑎᒋᔭᖓᓂᑦ. 

ᑕᕝᕗᖓᖃᐃ ᓇᓗᓇᐃᖅᓯᒍᓐᓇᕋᔭᕐᓂᐊᖅᐳᖅ 

ᒪᓕᒐᓕᐅᖅᑎᓄᑦ ᖃᑯᒍ ᑕᐃᒪᓐᓇ 

ᐱᒋᐊᕈᓐᓇᕋᔭᕐᒪᖔᖅ, ᖃᓄᐃᑦᑐᒃᑯᑦ ᑖᓐᓇ 

ᐃᒃᓯᕙᓂᖅᐳᑦ ᐃᓱᓕᓚᐅᖏᑎᓪᓗᒍ. ᖁᔭᓐᓇᒦᒃ, 

ᐅᖃᖅᑎᑦᑎᔨ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᓯᕗᓕᖅᑎ 

ᑕᑉᑐᓇ. 

 

ᓯᕗᓕᖅᑎ ᐲᑕ ᑕᑉᑐᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑎ. ᐅᖃᖅᑎ ᐅᖃᖅᑲᐅᒐᒪᐃᓛᒃ ᐃᓚᖓ 

ᒥᓂᔅᑕ ᐋᖅᑭᔅᓱᐃᓕᖅᑐᖅ ᐊᑎᕐᓂᓪᓗ 

ᐱᓇᓱᑲᑕᑦᑐᖅ ᑭᕙᓪᓕᕐᒥ ᐳᓚᕋᑦᑕᕇᕈᑎᒃ 

ᐅᐸᑦᑕᐅᖃᑦᑕᕐᓂᐊᖅᑐᓂᑦ ᑲᑎᒪᒃᔪᐊᕇᕈᑦᑕ 

ᑕᐃᒪᓐᓇᐃᓕᐅᖁᓇᖅᑑᒐᓗᐊᖅ. ᐃᓛᓐᓂᒃᑯᑦ 

ᐱᔭᕐᓂᖏᑦᑐᓪᓛᓘᖃᑦᑕᕐᒪᑦ, ᐅᓪᓗᖅᓯᐅᑎᕗᑦ 

ᑕᒪᒃᑯᐊ ᐸᕐᓇᑦᑕᐅᓯᒪᔪᐃᓐᓇᐅᒻᒪᑕ ᐅᓪᓗᖏᑦ. 

ᑭᓯᐊᓂᓕ ᐱᕕᖃᖅᑎᓐᓇᓱᓐᓂᐊᖅᑐᒍᑦ ᓄᓇᓕᓐᓄᑦ 

ᐳᓛᕆᐊᑦᑎᐊᑲᑕᒐᓱᓪᓗᑕ ᓂᕈᐊᖅᑕᐅᓯᒪᓂᑦᑎᓐᓄᑦ. 

ᖁᔭᓐᓇᒦᒃ, ᐅᖃᖅᑎ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᕿᑭᖅᑖᓘᑉ ᓂᒋᐊᓄᑦ, ᒥᔅᑐ ᔪᐊᓇᓯ. 

 

ᐊᐱᖅᑯᑦ 085 - 4(2): ᐅᑭᐊᒃᑯᕖᑦ 

ᐊᑦᑕᓇᖅᑕᐃᓕᓂᕐᓗ (ᔪᐊᓇᓯ) 

 

ᔪᐊᓇᓯ: ᓇᑯᕐᒦᒃ ᐅᖃᖅᑎᑦᑎᔩ. ᐅᓪᓛᒃᑯᑦ 

ᑲᑎᒪᔨᐅᖃᑎᒃᑲ, ᓈᓚᑦᑐᐃᓪᓗ ᓄᓇᕗᒥᐅᑦ, ᑕᒪᕐᒥᒃ. 

ᐅᓪᓗᒥ ᐊᐱᕆᔪᒪᒐᒪ ᐃᖏᕐᕋᔪᓕᕆᔨᒃᑯᑦ 

ᒥᓂᔅᑐᖓᓄᑦ. 

ᓯᕗᓪᓕᖅᐹᒥᒃ ᑐᑭᓯᒋᐊᖅᑎᑦᑎᒍᓐᓇᕐᒪᖔᖅ 

ᖃᓄᐃᑦᑐᓂᑦ ᒫᓐᓇᐅᔪᖅ ᐱᓕᕆᐊᓂᑦ 

ᐱᔨᑦᑕᐅᑎᓂᓪᓗ ᐊᐅᓚᑦᓯᓲᖑᒻᒪᖔᑕ ᓯᔾᔭᐃᑦ 

ᐊᒻᒪᓗ ᑎᓂᓐᓂᖅ ᐱᔾᔪᑎᒋᓪᓗᒍ. ᑕᐃᒃᑯᐊ 

ᐊᐅᔭᐅᓕᖅᐸᐃᓛᖅ ᐅᒥᐊᒃᑯᑦ ᐊᐅᓪᓚᖃᑦᑕᖅᑐᐃᑦ 

ᑎᑭᖃᑦᑕᖅᑐᐃᓪᓗ ᐃᖏᕐᕋᓂᖏᑦ 

ᐃᖏᕐᕋᑦᓯᐊᒃᑲᓐᓂᖁᓪᓗᒋᑦ ᑕᒪᒃᑯᓂᓐᖓ 

ᐅᖃᐅᓯᖃᕋᓗᐊᕋᒪ ᐊᐱᕆᔪᖓ ᓱᓇᓂᑦ 

ᐱᓕᕆᐊᓂᑦ ᐊᒻᒪ ᐱᔨᑦᓯᕈᑎᓂᑦ ᐊᐅᓚᑦᓯᒻᒪᖔᑕ 

ᒫᓐᓇ ᑕᒪᒃᑯᓂᖓ. ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ, ᒥᔅᑕ 

ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇ ᐅᖃᖅᑎᑦᑎᔩ ᐊᒻᒪᓗ 

ᐅᑉᓛᑰᖅᖢᒋᑦ ᓄᓇᕗᑦᒥᐅᖃᑎᒃᑲ ᐊᒻᒪᓗ 

ᖁᔭᓐᓇᒦᖅᖢᒍ ᐊᐱᖅᑯᑎᒋᔮᓄᑦ ᐊᐱᖅᑯᑎᑦᑎᐊᖑᒻᒪᑦ. 

ᐅᖃᖅᑎᑦᑎᔩ, ᑕᒪᒃᑯᐊ ᐊᔾᔨᒌᓐᖏᑦᑑᔪᑦ 

ᐱᓕᕆᐊᕆᑦᑕᔪᔭᕗᑦ. ᐆᑦᑑᑎᖃᕐᓗᖓ ᐃᓚᖓᒍᑦ 

ᐃᒃᑯᐊ ᐃᒃᓴᕐᕕᓕᕆᓃᓪᓘᓐᓃᑦ ᑐᓚᑦᑕᕐᕕᕋᓗᐃᑦ 

ᑕᒪᒃᑯᐊ ᒥᑭᓂᖅHᐊᐅᔪᑦ ᑮᓇᐅᔭᖅᑐᓗᐊᓐᖏᓂᖅᑰᑦ 

ᐅᕙᑉᑎᒍᑦ ᑲᒪᒋᔭᐅᔫᓪᓗᐊᖅᑐᑦ. 

 

ᑭHᐃᐊᓂ ᐅᓇ ᑐᑭHᐃᑦᑎᐊᓐᓂᕈᒃᑯ ᒪᐅᖓ ᓯᔾᔭᒥ 

ᐅᖃᐅᓯᖃᖅᑑᔭᖅᑎᑉᓗᒍ ᑐᑭHᐃᑦᑎᐊᓐᖏᓐᓂᕈᒃᑯ 

ᐄᑯᓗᒃ ᑖᓐᓇ ᑐᑭHᐃᓐᓂᕈᒃᑯ ᐆᒥᖓ ᑐᔫᓪᓗᐊᖅᐸᕋ 

ᑕᒪᒃᑯᓄᖓ. ᐊᑭᑐᔪᑦ ᒥᑭᓂᖅHᐊᐅᔪᓄᑦ ᐅᕙᒍᑦ 

ᐱᓕᕆᕕᒋᔭᕗᑦ, ᐆᑦᑑᑎᖃᕐᓗᖓ ᐊᒧHᐃᑦᑕᕐᕖᑦ 

ᐅᕝᕙᓘᓐᓃᑦ ᐋᖅᑭᒋᐊᕈᑎᒃᓴᐅᓇᔭᖅᑐᑦ ᐅᒥᐊᓛᓄᑦ 

ᒥᑭᓂᖅHᐊᓄᑦ ᑕᒪᒃᑯᓄᖓ ᐊᖑᓇHᐅᒃᑐᖁᑎᑉᑎᓐᓄᑦ 

ᑕᒪᒃᑯᓄᖓ ᐋᖅᑭᑉᐹᓪᓕᕈᑎᒃᓴᐅᓂᐊᖅᑐᓂᒃ 

ᐱᓕᕆᐊᖃᖅᐳᒍᑦ. ᒪ’ᓇᓪᓗᐊᕕᒃ ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑐ ᔪᐊᓇᓯ. 

 

ᔪᐊᓇᓯ: ᖁᔭᓐᓇᒦᒃ ᐅᖃᖅᑎᑦᑎᔩ. 

ᐊᐅᔭᐅᓕᖅᐸᐃᓛᒃ ᓄᓇᕗᒻᒥᐅᒐᓴᐃᑦ ᐅᒥᐊᒃᑯᑦ 

ᐊᐅᓪᓚᖃᑦᑕᓛᕐᒥᒻᒪᑕ. ᑕᐃᒃᑯᐊ ᐃᓱᒪᒋᓗᐊᖅᓱᒋᓪᓗ 

ᖃᔭᕆᐊᖃᖃᑦᑕᖅᑐᑦ ᑎᓂᓐᓂᕐᒥ ᑎᑭᒐᐃᒐᒥᒃ 

ᐅᔭᕋᓱᔾᔪᓂᑦ ᐅᓗᕆᐊᓇᕈᑕᐅᖃᑦᑕᒻᒪᑕ ᐅᔭᕋᓱᔾᔪᐃᑦ. 

ᑕᒪᒃᑯᐊ ᐱᔾᔪᑎᒋᓪᓗᒍ ᑖᓐᓇ ᐃᓚᒋᖃᓯᐅᑎᕙᖓ 

ᐱᓕᕆᐊᕆᖃᑦᑕᖅᑕᖏᓐᓂᒃ ᒥᓂᔅᑑᔫᑉ. ᖁᔭᓐᓇᒦᒃ 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ  



ᐅᓪᓗᑐᐃᓐᓇᖅ, ᒪᐃ 30, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ, ᒥᔅᑕ 

ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇ ᐅᖃᖅᑎᑦᑎᔩ. 

ᐅᖃᖅᑎᑦᑎᔩ, ᐅᖃᐅᑎᔫᓪᓗᐊᖅᑕᕋ ᑖᓐᓇ ᓄᓇᓕᒃ 

ᑐᒃᓯᕋᕈᓐᓇᑦᑎᐊᖅᑐᖅ ᓇᓗᓇᐃᖅᓯᒪᑦᑎᐊᕐᓗᒋᑦ 

ᑕᒪᒃᑯᐊ ᐅᖃᐅᓯᕆᔭᖏᑦ ᐃHᐅᒫᓗᒍᑕᐅᓇᔭᖅᑐᑦ 

ᐅᔭᕋᐃᓪᓘᓐᓃᑦ ᑐᓚᑦᑕᕐᕕᕈᔪᐃᑦ ᓯᔾᔭᒥ ᑕᒪᒃᑯᐊ 

ᐊᖑᓇᖅᑏᑦ ᐅᒥᐊᓛᓂᑦ ᒥᑭᑦᑐᓂᑦ 

ᐊᑐᖅᑕᐅᖅᑕᓐᓂᐊᖅ ᑕᒪᒃᑯᐊ 

ᐋᖅᑭᒋᐊᓕᑦᑕᖃᕐᓂᖅᐸᑦ, ᓄᓇᓕᒃ ᑐᒃHᐃᕋᐅᒻᒥᒃ 

ᐋᖅᑭᓱᖅᓯᒪᔪᒥᒃ ᐅᕙᑦᑎᓐᓄᑦ ᐱᓕᕆᕕᒻᒧᑦ 

ᑐᓂᓯᓗᒍ ᑕᒪᓐᓇ 

ᐱᒋᐊᖅᐸᓪᓕᐊᔾᔪᑎᒋᔫᓪᓗᐊᕋᔭᖅᑕᖓ. ᖁᔭᓐᓇᒦᒃ 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᑐᓪᓕᐊ ᐃᓚᒋᐊᕈᑦ ᐊᒻᒪ 

ᑭᖑᓪᓕᖅᒑᖅ, ᒥᔅᑐ ᔪᐊᓇᓯ. 

 

ᔪᐊᓇᓯ: ᖁᔭᓐᓇᒦᒃ. ᑕᒪᓐᓇ ᓯᔾᔭᐃᓛᒃ ᑎᓂᓐᓂᖅ 

ᐅᔭᕋᓱᐃᑦ ᐱᖃᑦᑕᖅᑎᓪᓗᒋᑦ ᐊᒻᒪᓗ ᐊᕐᕌᒍᑕᒫᑦ 

ᐊᖑᓇᓱᒃᑏᑦ ᐊᐅᓪᓚᖃᑦᑕᖅᑎᓪᓗᒋᓪᓗ ᐅᒥᐊᒃᑯᑦ 

ᑖᒃᑯᐊ ᑕᐃᒫᒃ ᐅᔭᕋᓱᔾᔪᐃᑦ 

ᓄᑦᑎᖅᑕᐅᖃᑦᑕᕐᓗᑎᓪᓗ 

ᐊᕝᕙᐃᕆᐊᖅᑕᐅᖃᑦᑕᕐᓗᑎᓪᓘᓐᓃᑦ 

ᑎᑭᑉᐸᓪᓕᐊᒐᐃᒻᒪᑕ ᐃᖏᕐᕋᑦᑎᐊᕈᓐᓇᖁᓪᓗᒋᑦ. 

 

ᐃᓱᒪᒋᓪᓗᒍ ᑖᓐᓇ ᑐᑦᓯᕋᐅᑎᒃᑰᓐᖏᖔᕐᓗᑎᖅᑲᐃ 

ᐃᓱᒪᔅᓴᖅᓯᐅᕈᑎᒋᒍᓐᓇᖅᑲᐅᒃ 

ᐊᑭᑐᓗᐊᕋᔭᖅᑐᔅᓴᐅᓐᖏᒻᒪᑦ ᑕᒪᔅᓱᒥᖓ 

ᐊᐅᓚᑦᑎᓗᓂ ᐱᔨᑦᓯᖅᑕᐅᓗᓂ, ᓄᓇᓖᑦ 

ᑐᔅᓯᕋᐅᑎᒃᑰᖏᑦᑐᖔᖅ ᑕᐃᒫᒃ ᕿᒥᕐᕈᒍᓐᓇᖅᑳ 

ᐱᓕᕆᕝᕕᒋᔭᖓ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ, ᒥᔅᑕ 

ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇ, ᐅᖃᖅᑎᑦᑎᔩ. 

ᐅᖃᐅᑦᑐᓐᓇᖅᐸᕋ ᑕHᐊᒃᑯᓂᖓ ᐅᒥᐊᓛᓄᑦ 

ᐊᖑᓇᓱᑦᑎᐅᔪᓄᑦ ᐊᑐᖅᑕᐅᑕᖅᑐᓄᑦ ᑕᒪᔅᓱᒧᖓ  

ᐃᓱᐊᓐᖏᓕᐅᕈᑕᐅᑦᑕᖅᑐᑦ ᐅᖃᐅHᐃᕆᔭᖓ 

ᐅᔭᕋᕐᓄᓪᓗᒃᑲᓃᓪᓗ ᐅᕝᕙ ᖃᓄᖅ. ᑖᓐᓇ ᐅᒥᐊᓕᒃ 

ᐃᒫᕆᐊᖅᑐᕐᓂᐊᕐᓗᓂ ᑎᑭᓪᓗᓂᓗ ᐅᕝᕙ 

ᑕᒪᔅᓱᒧᖓ ᐃᓱᐊᓐᖏᓕᐅᕈᑕᐅᓇᔭᕐᓂᖅᐸᑦ, ᐄ 

ᐱᓕᕆᕝᕕᒐ ᑕᑯᒋᐊᖅᑎᑦᑑᓪᓗᐊᖅᐸᕋ ᑕᒪᓐᓇ 

ᖃᓄᖅ ᓄᓇᓕᒃᑯᑦ 

ᑲᒪᒋᔭᐅᒋᐊᑐᐃᓐᓇᕋᔭᓐᖏᒻᒪᖔᑦ 

ᑐᕋᐅᑎᒃᑰᓐᖏᒃᑲᓗᐊᖅᑎᓪᓗᒍ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏ. 

ᒪᓕᒐᓕᐅᖅᑎ ᖁᑦᑎᑦᑐᒧᑦ, ᒥᔅᑕ ᓲᔪᖅ.  

 

ᐊᐱᖅᑯᑦ 086 - 4(2): 

ᐊᑕᐅᓯᐅᓕᖅᑎᑕᐅᔪᒪᓂᖓᑦ ᑲᓇᐃᑎᐊᓐ 

ᓄᐊᑦᑯᑦ ᕘᔅ ᐃᐊᑯᓪᓗ (ᓲᔪᖅ) 

 

ᓲᔪᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᒻᒪᓗ 

ᐅᓪᓗᒃᑰᖅᐸᒃᑲ ᓄᓇᑦᑎᓐᓂᒥᐅᑦ, ᖁᑦᑎᑦᑐᕐᒥᐅᑦ 

ᐊᒻᒪᓗ ᓄᓇᕗᒻᒥᐅᑦ. ᐊᐱᕆᓂᐊᖅᑐᖓ 

ᐃᖏᕐᕋᔪᓕᕆᔨᒃᑯᑦ ᒥᓂᔅᑕᖓᓐᓄᑦ. 

 

ᒪᓕᒐᓕᐅᖅᑎᐅᖃᑎᒐ ᐊᐱᖅᓱᓚᐅᖅᑑᒐᓗᐊᖅ, 

ᑐᑭᓯᓚᐅᕋᓗᐊᖅᑐᖓ, ᑭᓯᐊᓂᑦᑕᐅᖅ 

ᐃᓱᒫᓘᑎᖃᕐᒥᒐᑦᑕ ᖁᑦᑎᑦᑐᒥᐅᑎᒍᑦ ᑕᐃᓐᓇ 

ᖃᖓᑕᓲᖅ ᑲᓇᐃᑎᐊᓐᑯᒃ ᐊᒻᒪᓗ ᕘᔅᑎᐊᒃᑯᑦ 

ᐊᑕᐅᓯᓐᖑᖅᑎᑕᐅᓇᓱᓐᓂᖏᒃ. ᑖᓐᓇ 

ᐊᑕᐅᓯᐅᓕᖅᐸᑎᒃ ᓄᓇᕗᑦ, ᐊᑕᐅᓯᐅᓕᕐᓂᖅᐸᑎᒃ 

ᑕᒪᓐᓇ ᐸᕐᓇᑦᑕᐅᓯᒪᓂᖓ ᒫᓐᓇ ᓇᓗᓇᖅᑑᒐᓗᐊᖅ 

ᐃᓱᒫᓗᓐᓇᕐᒪᑦ ᐃᓗᐊᕈᓐᓃᕋᔭᕆᐊᔅᓴᖓᓂ ᑕᒪᓐᓇ 

ᐃᓱᒫᓗᒋᒐᒃᑯ. ᑕᒃᑰᑦᑕᐅᕐᖏᓛᒃ. 

 

ᐅᕙᖓᓕ ᖃᖓᑕᖃᑦᑕᕐᓂᖅ ᖃᓄᖅ ᒪᕐᕉᑎᓪᓗᒋᒃ 

ᑕᒪᓐᓇ ᖃᖓᑦᑕᐅᑎ ᐊᑭᑭᓐᓂᖅᓴᐅᖃᑦᑕᕐᒪᑦ, 

ᐊᑕᐅᓯᐅᓕᕌᖓᒥᒃ ᐊᑭᑐᔪᒻᒪᕆᐊᓘᓕᖃᑦᑕᕐᒪᑦ. 

ᑕᒪᓐᓇᖃᐃ ᐊᑕᐅᓯᐅᓕᕐᓂᖅᐸᑎᒃ ᖃᖓᑦᑕᐅᑎ 

ᐊᑭᑦᑐᕆᐊᒃᑲᓐᓂᕈᒫᖅᑐᐊᓘᒻᒪᖔᖅ ᓯᕗᓂᑦᑎᓐᓂ? 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 

ᐱᕙᓪᓕᐊᔪᓕᕆᔨᒃᑯᓐᓄᑦ ᐃᖏᕐᕋᔪᓕᕆᔨᒃᑯᓄᓪᓗ 

ᒥᓂᔅᑕ, ᒥᔅᑕ ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇ, ᐅᖃᖅᑎᑦᑎᔩ. 

ᐊᒻᒪᓗ ᒪ’ᓈᖅᑐᒍ ᑖᔅᓱᒪ ᐊᐱᖅᑯᑎᒋᔭᖓᓂᑦ,  



ᐅᓪᓗᑐᐃᓐᓇᖅ, ᒪᐃ 30, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

331 

ᒪᓕᒐᓕᐅᖅᑎᐅᖃᑎᒐ. ᑕᐃᒪᐃᓛᒃ ᐅᖃᓚᐅᕋᒪ 

ᐊᐱᖅᑯᑕᐅᓚᐅᕐᒪᑦ ᑕᕝᕙᓂ ᓂᕈᐊᖅᑎᓪᓗᑕ 

ᒫᓐᓇᐅᔪᖅ ᐅᕙᒍᑦ ᒐᕙᒪᐅᓪᓗᑕ ᑕᒪᓐᓇ 

ᐅᕙᑦᑎᓐᓄᑦ ᑎᒍᒻᒥᔭᐅᓐᖏᒻᒪᑦ ᐊᐅᓚᑕᐅᓂᖓ, 

ᐱᔪᓐᓇᕐᓂᖃᓐᖏᓇᑦᑕ ᖃᓄᐃᓕᐅᖅᑕᓂᖓᓂ 

ᑖᒃᑯᐊ ᑎᒻᒥHᐆᖃᖅᑎᐅᔪᑦ ᓇᒻᒥᓂᖅ ᐱᓕᕆᓪᓗᑎᒃ 

ᐊᒻᒪᓗ ᐊᒥHᐆᒻᒪᑕ ᐅᖃᓚᐅᕋᒪ, 

ᐱᓕᕆᐊᕆᔭᐅᓂᐊᖅᑐᑦ ᐅᕙᑦᑎᓐᓄᑦ ᒫᓐᓇ 

ᒐᕙᒪᐅᓪᓗᑕ ᐊᐅᓚᓂᖅ ᐊᔪᖅᑕᑎᓐᓂᒃ. 

ᑭᖑᓂᖓᒍᓪᓕ ᑕᒪᓐᓇ 

ᐃᓂᓪᓚᑦᑕᐅᑦᑎᐊᖅHᐃᒪᓕᖅᐸᑦ, ᑲᔪHᐃᓐᓂᖅᐸᓪᓗ 

ᐱᓕᕆᐊᕆᔭᐅᔪᖅ ᐅᕙᒍᑦ ᐱᕝᕕᔅᓴᖃᑦᑎᐊᕈᒫᖅᐳᒍᑦ. 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ, ᒥᔅᑕ ᖁᒃᓱᒃ. ᓯᕗᓪᓕᖅᐹᖅ 

ᐃᓚᒋᐊᕈᑦ, ᒥᔅᑕ ᓲᔪᖅ.  

 

ᓲᔪᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐃᓛᒃ ᑕᒪᓐᓇ 

ᐃᓱᒫᓗᓐᓇᒻᒪᕆᒻᒪᑦ ᐊᑕᐅᓯᐅᓕᖅᐸᑎᒃ 

ᑐᑭᓯᒐᓗᐊᖅᑐᖓ. ᐆᑦᑑᑎᒋᔪᓐᓇᕋᒪ 

ᖁᑦᑎᑦᑐᒥᐅᑎᒍᑦ ᖃᖓᑕᓲᑐᐊᖃᕋᑦᑕ ᐃᑉᐱᐊᕐᔪᒃ 

ᐊᒻᒪᓗ ᖃᐅᓱᐃᑦᑐᖅ. ᑕᑲᓐᓇᓘᓐᓃᑦ ᕘᔅᑎᐊᒃᑯᓐᓂᑦ 

ᖁᑦᑎᓐᓂᖅᐹᖅ ᑎᑭᑕᐅᔪᓐᓇᖏᒻᒪᑦ. 

 

ᐆᒥᖓ ᑕᕝᕙ ᐃᓗᐊᓐᖏᓕᐅᕈᑎᖃᖅᐳᒍᑦ 

ᖃᖓᑕᓲᑐᐊᖃᖅᑎᓪᓗᑕ ᐊᐅᓪᓚᕋᓱᑦᑐᑦ ᐅᕙᓂ 

ᐃᖃᓗᓐᓂ ᐃᓛᓐᓂᒃ ᐱᓇᓱᐊᕈᓯᓕᒫᖅ 

ᑕᑕᐅᔾᔭᐅᓯᒪᖃᑦᑕᖅᑐᑦ ᐊᑕᐅᓯᐅᓂᖓᓄᑦ ᑕᒪᓐᓇ 

ᖃᖓᑕᓲᖅ. ᓇᓪᓕᒍᓱᓚᐅᕐᒥᔪᖓ ᐃᓐᓇᑐᖃᕐᒥᒃ 

ᐱᖓᓱᐃᖅᑕᖅᑐᓂᒎᖅ ᐃᑭᔭᖅᑐᖅᑑᒐᓗᐊᖅ 

ᐃᓂᖃᖃᑦᑕᖏᓐᓇᒥ ᑕᒻᒫᖅᑕᕐᕕᒻᒧᑦ 

ᐅᑎᑐᐃᓐᓇᖃᑦᑕᖅᑐᖅ. 

 

ᑕᐃᒪᓐᓇ ᑕᕝᕙ ᐅᕙᒍᑦ ᖁᑦᑎᑦᑐᒥᐅᑎᒍᑦ 

ᐃᓗᐊᓐᖏᓕᐅᓪᓚᑦᑖᕋᑦᑕ, ᐃᓗᐊᓐᖏᓕᐅᕋᓗᐊᕋᑦᑕ 

ᑕᒪᒃᑯᐊ ᓂᖀᑦ ᑎᑭᓴᖅᑕᐅᕙᑦᑐᑦ ᐱᕈᖅᑐᕕᓃᑦ 

ᐊᑐᕈᓐᓇᐃᓕᑦᑎᐊᒻᒪᕆᑦᑎᓪᓗᒋᑦ 

ᖃᖓᑕᓲᑐᐊᖃᕐᓂᑦᑎᓐᓄᑦ ᑕᒪᓐᓇ ᑎᑭᖃᑦᑕᕐᒪᑕ. 

ᑕᐃᒪᐃᑦᑑᑎᓪᓗᒍ ᖃᖓᑕᓲᑐᐊᖃᕐᓂᖅ ᑕᒪᓐᓇ 

ᓈᒻᒪᖏᓪᓚᑦᑖᕐᒪᑦ ᐊᑭᑐᓪᓗᓂᓗ ᑕᐃᒃᑯᐊᓗ ᓂᖀᑦ 

ᐊᑭᖃᓚᐅᖅᖢᑎᑦ ᐊᑐᕈᓐᓃᑐᐃᓐᓇᖅᖢᑎᑦ 

ᑮᓇᐅᔭᒥᒃ ᐊᓯᐅᔨᔪᑎᑐᐃᓐᓇᐅᖃᑦᑕᕐᒪᑕ. 

ᑕᒪᓐᓇ ᑕᕝᕙ ᖃᖓᑕᓲᑐᐊᖃᕐᓂᖅ ᖁᑦᑎᑦᑐᒥ 

ᑕᑉᐹᓂ ᐊᑭᑐᓪᓗᓂᓗ ᑕᐃᒪᓐᓇ 

ᐃᓗᐊᓐᖏᓕᐅᖅᑎᒋᕗᒍᑦ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 

ᐱᕙᓪᓕᐊᔪᓕᕆᔨᒃᑯᓐᓄᑦ ᐃᖏᕐᕋᔪᓕᕆᔨᒃᑯᓄᓪᓗ 

ᒥᓂᔅᑕ, ᒥᔅᑕ ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓗᐊᕕᒃ, 

ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᑭᖑᓪᓕᖅᐹᖅ ᑖᓐᓇ 

ᐅᖃᐅᓯᕆᔭᖓ ᐊᐱᖅᑯᑕᐅᒻᒪᖔᑦ ᑐᓴᖏᒃᖢᒍ 

ᐃᓚᒋᐊᕈᑎᑐᐃᓐᓇᐅᔮᖅᖢᓂ ᐅᕙᓐᓄᑦ ᑭᓯᐊᓂ 

ᐅᕙᖓ ᐅᖃᖅᑑᓪᓗᐊᖅᑐᖓ ᒫᓐᓇ ᑕᐃᒪ 

ᐅᖃᖅᓯᒪᐃᓐᓇᕋᒪ ᐅᕙᒍᑦ ᒐᕙᒪᐅᔪᒍᑦ ᒫᓐᓇ 

ᑕᒪᓐᓇ ᑲᒪᒋᔭᐅᑦᑎᓪᓗᒍ ᐊᓯᑦᑎᓐᓄᑦ 

ᐅᕙᑦᑎᓅᖏᑦᑐᖅ ᖃᓄᐃᓕᐅᖅᐸᓪᓕᐊᓂᖏᑦ 

ᐊᒻᒪᓗ ᑎᒥᐅᔪᑦ ᑕᐃᒃᑯᐊ ᐱᔪᓐᓇᕐᓂᖃᖅᑐᑦ 

ᖃᐅᔨᓴᓪᓚᕆᑦᑎᐅᓂᐊᖅᑐᑦ ᑕᒪᑦᓱᒥᖓ 

ᐃᖏᕐᕋᔪᓕᕆᓂᕐᒥᒃ ᑲᒪᒋᒐᓱᖃᕆᐊᖃᖅᑐᑦ ᒫᓐᓇ 

ᑕᐃᒃᑯᑎᒎᓈᕐᒪᑦ.  

 

ᑭᖑᓂᒐᒍᑦ ᐅᕙᒍᑦ ᒐᕙᒪᐅᔪᒍᑦ 

ᐊᖏᖃᑎᒋᑦᓯᐊᖅᑐᒍᖅᑕᐅᖅ ᒪᓕᒐᓕᐅᖅᑎᐅᖃᑎᒐ 

ᑕᒪᓐᓇ ᐅᑭᐅᖅᑕᖅᑐᒥ ᓄᓇᕗᒻᒥ ᖃᖓᑕᔭᕐᓂᒃ 

ᐱᖁᑎᓄᑦ ᓄᓇ ᐊᔾᔨᒌᖏᑦᑐᓂᒃ ᐊᑭᑐᓂᖓ 

ᐃᒃᐱᒋᖃᑕᐅᓯᒪᓪᓚᕆᒃᑲᑯᑦᑕᐅᖅ 

ᖃᓄᖅᑑᖃᑎᒌᒋᐊᕐᓂᕐᒥᒃ ᓯᕗᓂᕆᓂᐊᖅᑕᑎᓐᓂ 

ᑕᒪᓐᓇ ᐅᕙᒍᑦ ᐱᕕᔅᓴᖃᖅᑑᓗᐊᓕᕈᑦᑕ 

ᓂᑉᓕᐅᑎᒋᖃᑕᐅᓯᒪᑦᑕᕈᒫᕈᐊᕋᑦᑎᒍᑦᑕᐅᖅ. 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᑐᒡᓕᐊ ᐃᓚᒋᐊᕈᑦ ᐊᒻᒪ 

ᑭᖑᓪᓕᖅᐹᖅ, ᒥᔅᑕ ᓲᔪᖅ.  

 

ᓲᔪᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐃᓛᒃ ᒥᓂᔅᑕ 

ᑖᓐᓇ ᐃᖏᕐᕋᔪᓕᕆᔨᒧᑦ ᖁᔭᓐᓇᒦᖅᐸᕋ 

ᑐᑭᓯᑎᑦᑎᑦᑎᐊᕐᒪᑦ. ᑕᐃᒪ ᑖᓐᓇ ᑐᑭᓯᓪᓗᒍ 

ᐱᓕᕆᐊᕆᔪᓐᓇᖏᓐᓇᑦᑎᒍ ᑕᐃᒪ ᒫᓐᓇᓕ 

ᐅᖃᓕᖅᐳᖓ ᐅᑕᖅᑭᑐᐃᓐᓇᕐᓂᐊᓕᕆᕗᒍᑦ ᑕᐃᒪ 

ᑕᐃᑲᓂ ᖃᓄᖅ ᐋᖅᑭᑦᑕᐅᖅᐸᑦ 

ᐃᓗᐊᓐᖏᓕᐅᕋᓗᐊᕐᓗᑕ 

ᐊᔪᕐᓇᑕᖅᓯᐅᕈᒫᖅᑐᔅᓴᐅᓕᕆᕗᒍᑦ ᑕᐃᒪ 

ᑕᐃᒪᐃᖃᑦᑕᕋᑦᑕ ᓄᓇᕘᒥᐅᑎᒍᑦ. ᖁᔭᓐᓇᒦᒃ, 

ᐅᖃᖅᑎᑦᑎᔩ.  



ᐅᓪᓗᑐᐃᓐᓇᖅ, ᒪᐃ 30, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᑐᐃᓐᓇᐅᖅᑰᕐᒪᑦ. 

ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᑐᓄᓂᕐᒧᑦ, 

ᒥᔅᑕ ᐃᓄᒃ.  

 

ᐊᐱᖅᑯᑦ 087 - 4(2): ᐅᔭᕋᓐᓂᐊᓂᕐᒧᑦ 

ᑲᑐᔾᔨᒍᑎᒧᑦ ᐊᖏᖃᑎᒌᒍᑦ ᓄᓘᔭᓄᑦ 

(ᐃᓄᒃ) 

ᐃᓄᒃ: ᖁᔭᓐᓇᒦᒃ, ᐅᖃᖅᑏ. ᐅᓪᓗᒥ ᐊᐱᕆᔪᒪᔪᖓ 

ᐃᖏᕐᕋᔪᓕᕆᔨᒃᑯᑦ ᐊᒻᒪᓗ ᐱᕙᓪᓕᐊᔪᓕᕆᔨᒃᑯᑦ 

ᒥᓂᔅᑕᖓᓐᓄᑦ. 

 

ᐅᖃᖅᑏ, ᑕᒫᓂ ᐱᓇᓱᐊᕈᓯᐅᕋᑖᖅᑐᒥ ᐱᖓᔪᐊᓐᓂ 

ᑖᒃᑯᐊ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ 

ᐅᖃᐅᓯᖃᓚᐅᕐᒪᑕ ᐋᖅᑭᒋᐊᖅᓯᒪᔪᒥᓪᓗ 

ᐊᖏᕈᑎᒥᓐᓂᒃ ᐱᔪᓐᓇᖅᑎᑦᑎᔾᔪᑎᒥᒃ ᓴᖅᑭᑦᑎᓚᐅᕐᒪᑕ 

ᑕᑉᐱᓐᓇ ᓄᓘᔮᒥ ᐱᓕᕆᐊᓇᓱᐊᖅᑐᖅ 

ᑲᔪᓯᔪᓐᓇᕈᑎᔅᓴᖓᓂᒃ. ᑕᒪᓐᓇ ᑐᓄᓂᕐᒥᐅᓄᑦ 

ᖁᕕᐊᓇᖅᑐᖅ. 

 

ᐅᖃᖅᑏ, ᑕᕝᕙᓂ ᑖᒃᑯᐊ ᐊᖏᕈᑎᒥᒃ 

ᑲᔪᓯᔪᓐᓇᐅᑎᐅᓂᐊᖅᑐᒥᓪᓗ ᐊᖏᖅᑎᓪᓗᒋᑦ 

ᐃᓚᖓᓐᓂᒃ ᑎᑎᕋᖅᓯᒪᔪᖅᑕᖃᕐᒪᑦ ᑖᒃᑯᐊ 

ᑎᓕᐅᕆᔾᔪᑎᒥᒃ ᑕᐃᔅᓱᒧᖓ ᒪᓕᒐᕆᔭᖓᓐᓂᒃ ᓄᓇᕗᑦ 

ᒐᕙᒪᒋᔭᑦᑕ ᐊᖏᖃᑎᒌᒍᑎᖃᕈᓐᓇᕐᓂᖓᓂᒃ 

ᐱᕙᓪᓕᐊᑎᑦᑎᖃᑎᒌᓐᓂᕐᒧᑦ ᐱᔾᔪᑎᖃᖅᑐᒥᒃ, 

ᖃᓪᓗᓈᑎᑐᑦ Development Partnership 

Agreement. ᐅᖃᖅᑏ, ᑖᒃᑯᐊ ᓄᓇᕗᒻᒥ 

ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᐃᒪᓐᓇ ᐅᖃᖅᓯᒪᒻᒪᑕ 

ᑕᐅᒧᖔᕐᓗᒍ, “ᑖᒃᑯᐊ ᐱᓕᕆᔪᒪᔪᑦ ᐊᒻᒪᓗ ᓄᓇᕗᑦ 

ᒐᕙᒪᒃᑯᖏᑦ ᑎᓕᐅᓪᓚᕆᑉᐸᕗᑦ 

ᐅᖃᖃᑎᒌᒍᓐᓇᖁᓪᓗᒋᑦ ᐊᖏᖃᑎᒌᒐᓱᐊᕐᓂᕐᒥᓪᓗ 

ᐊᖏᖃᑎᒌᒍᓐᓇᕐᒥᓂᓪᓗ ᓴᖅᑭᑦᑎᖁᓪᓗᒋᑦ 

ᐱᕙᓪᓕᐊᑎᑦᑎᖃᑎᒌᓐᓂᕐᒧᑦ ᐊᖏᖃᑎᒌᒍᑎᒥᒃ” 

ᑕᐃᒧᖔᕇᖅᐸᕋ. ᐊᐱᖅᑯᑎᒐ, ᓄᓇᕗᑦ ᒐᕙᒪᒃᑯᑦ 

ᖃᓄᐃᓕᐅᕐᓂᐊᓕᖅᐱᓯ ᑖᓐᓇ 

ᑲᔪᓯᕙᓪᓕᐊᔪᓐᓇᖁᓪᓗᒍ ᐊᖏᖃᑎᒌᒍᑦ? ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᐱᕙᓪᓕᐊᔪᓕᕆᔨᒃᑯᓐᓄᑦ ᐃᖏᕋᔪᓕᕆᔨᒃᑯᓐᓄᑦ, 

ᒥᔅᑕ ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪᑦᓇᓪᓗᐊᕕᒃ 

ᐅᖃᖅᑎᑦᑎᔨ, ᒪᑦᓈᖅᑐᒍᓗ ᐊᐱᖅᑯᑎᑦᑎᐊᕙᐅᒻᒪᑦ 

ᑖᓐᓇ. ᐅᖃᖅᑎᑦᑎᔨ, ᒪᓕᒐᓕᐅᖅᑎᑕᖃᑎᒐ 

ᖃᐅᔨᒪᑦᑎᐊᑐᒃᓴᐅᕗᖅ ᒫᓐᓇ ᐊᖏᖃᑎᒌᒍᑎᑕᖃᕐᒪᑦ 

ᐊᑕᐅᓰᓐᓇᕐᒥᑦ ᐅᔭᕋᑦᑕᕆᐊᖑᔪᒥᑦ DPA-ᖑᓂᖅᑕᐅᔪᖅ 

ᑖᓐᓇ. ᐊᑕᐅᓰᓐᓇᕐᒥᑦ ᒫᓐᓇᒧᑦ 

ᐊᖏᖃᑎᒌᒍᑎᖃᖅᑐᒍᑦ, ᐊᒻᒪ ᑭᓯᐊᓂ ᓯᕗᓂᕐᒥᑦ 

ᐸᕐᓇᓯᒪᑦᑎᐊᖅᑐᒍᑦ ᐊᓯᖏᓐᓂᒃ ᐊᖏᖃᑎᒌᒍᑕᐅᔪᑦ  

ᐊᔾᔨᖓᓂ, ᐅᔭᕋᑦᑕᕆᐊᕐᓂᐅᕝᕙᓪᓘᕙ, 

ᐱᓕᕆᖃᑎᒌᓐᓂᕐᒥᑦ ᐊᖏᖃᑎᒌᒍᒻᒥᑦ ᓯᕗᓂᕐᒥᑦ. 

ᓂᕆᐅᑦᑎᐊᖅᐳᒍᑦ ᒐᕙᒪᐅᓪᓗᑕ ᑕᐃᒪᐃᑦᑐᒥᑦ 

ᐋᖅᑭᑲᓐᓂᖃᑕᐅᔭᕆᐊᕐᓂᕐᒥᑦ ᐊᓯᖏᓐᓂᒃ. 

ᒪᑦᓇᓪᓗᐊᕕᒃ, ᐅᖃᖅᑎᑦᑎᔨ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ 

ᐃᓄᒃ. 

 

ᐃᓄᒃ: ᖁᔭᓐᓇᒦᒃ, ᐅᖃᖅᑎ. ᑖᒃᑯᐊ ᐱᓕᕆᕝᕕᐅᑉ 

ᐃᖏᕐᕋᔪᓕᕆᔨᒃᑯᑦ ᐊᒻᒪᓗ ᐱᕈᖅᐸᓪᓕᐊᔪᓕᕆᔨᒃᑯᑦ. 

ᑖᔅᓱᒧᖓ ᐱᕙᓪᓕᐊᑎᑦᑎᖃᑎᒌᓐᓂᕐᒧᑦ 

ᐊᖏᖃᑎᒌᒍᑎᐅᑉ ᐃᓗᐊᓂ, ᒪᓕᒐᖏᓐᓂᑦ 

ᑎᑎᕋᖅᓯᒪᑦᑎᐊᕐᒪᑦ, ᑖᓐᓇ ᐊᖏᖃᑎᒌᒍᑦ 

ᐊᔾᔨᒌᖏᑦᑐᓂᒃ ᐃᓗᓕᖃᕈᓐᓇᕐᓂᕋᖅᑐᒍ ᐃᓚᒋᓪᓗᒍ, 

ᐊᑭᑐᔫᑎᓄᑦ, ᐱᖁᑎᕐᔪᐊᓄᓪᓗ 

ᓴᖅᑭᑦᑎᕙᓪᓕᐊᔪᓐᓇᕐᓂᕐᒥᒃ.  

 

ᒥᓂᔅᑕ ᐊᐱᕈᔪᒪᔭᕋ, ᐊᖏᕈᓐᓇᖅᐲᑦ ᑕᒪᓐᓇ 

ᐃᓚᒋᔭᐅᒻᒪᕆᑦᑎᑕᐅᓇᓱᐊᕐᓂᐊᖁᓪᓗᒍ 

ᐊᖏᖃᑎᒌᒐᓱᐊᖅᑐᖃᓕᖅᐸᑦ, ᑕᕝᕙᓂ 

ᐱᕙᓪᓕᐊᑎᑦᑎᖃᑎᒌᓐᓂᕐᒧᑦ ᐊᖏᖃᑎᒌᒍᑎᐅᑉ 

ᐃᓗᐊᓂ. ᑕᒪᓐᓇ ᐃᓚᒋᔭᐅᓪᓚᕆᑦᑎᒋᐊᕐᓂᐊᖅᐱᐅᒃ, 

ᒥᑦᑎᒪᑕᓕᒻᒥᐅᑦ ᓄᓇᖓ ᐱᕚᓪᓕᖅᑎᑕᐅᔪᓐᓇᖁᓪᓗᒍ. 

ᖁᔭᓐᓇᒦᒃ, ᐅᖅᑲᑎ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 

ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓐᓄᑦ 

ᒥᓂᔅᑕᐅᔪᖅ, ᒥᔅᑕ ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪᑦᓇᓪᓗᐊᕕᒃ 

ᐅᖃᖅᑎᑦᑎᔨ. ᐅᖃᖅᑎᑦᑎᔨ ᑕᒪᒃᑯᐊ 

ᐊᖏᖃᑎᒌᓐᓂᐅᒋᐊᕋᔭᖅᑐᑦ ᐊᓯᖏᓐᓂᒃ, 

ᑳᒻᐸᓂᐅᔪᓂᒃ, ᖃᓄᖅ ᑖᒃᑯᐊ ᓄᓇᓕᓐᓂ ᓄᓇᕗᑦᒦᓛ 

ᐱᕚᓪᓕᕈᑎᒃᓴᖏᓐᓂᑦ ᐊᔾᔨᒌᓐᖏᑦᑐᓂᒃ ᑖᒃᑯᐊ 

ᐊᖏᖃᑎᒌᓐᓂᐅᑉ ᐃᓗᐊᓂ ᐱᓕᕆᖃᑎᒋᓇᔭᑦᑕᕗᑦ, 

ᐅᔭᕋᑦᑕᕆᐊᖑᑉᐸᑕᓘᕝᕙ ᐊᓯᖏᓪᓘᕝᕙ, 

ᑕᐃᒪᓐᓇᐃᑦᑐᖅ ᑕᒪᓐᓇ ᑲᒪᒋᔭᐅᓂᐊᕐᒪᑦ ᑕᒪᑐᒪᓂ 

ᐅᑭᐅ ᐃᓗᐊᓂ ᐱᕙᓪᓕᐊᓂᖃᕐᓂᐊᕐᒪᑦ ᐊᖏᖃᑎᒌᓐᓂ 

ᐊᓯᖏᑦ. 

 

ᑖᒃᑯᐊ ᐊᖏᖃᖅᒌᒍᑕᐅᓇᔭᖅᑐᑦ, 

ᐅᔭᕋᑦᑕᕆᐊᓕᕆᔨᓂᓗᐊᖅ ᑲᒪᒋᔭᐅᓂᐊᕐᒪᑦ, ᑕᒪᑐᒪᓂ 

ᐅᑭᐅᑉ ᐃᓗᐊᓂ. ᐊᖏᖃᑎᒋᑦᑎᐊᖅᐸᕋ ᑕᒪᒃᑯᐊ 

ᓄᓇᓕᓐᓄᑦ ᐱᕚᓪᓕᕈᑕᐅᓂᐊᕐᓗᑎᒃ ᐊᒻᒪᓗ 

ᓇᒻᒥᓂᖃᖅᑐᓄᑦ ᐊᕙᑖᓂ, ᑕᐃᒪᓐᓇᐃᑦᑑᓂᐊᖅᑐᓂ 

ᑕᒪᔭ ᐊᖏᖃᑎᒌᓐᓂᖅ ᐋᔩᖃᑎᒌᒋᐊᕐᓂᐅᔪᒫᕐᒪᑦ 

ᑕᒪᓐᓇ, ᖃᐅᔨᒪᖁᑦᑎᐊᖅᐸᕋ 

ᒪᓕᒐᓕᐅᖅᑎᐅᖃᑎᒐ. ᖁᔭᓐᓇᒦᒃ, ᐅᖃᖅᑎᑦᑎᔨ. 

 



ᐅᓪᓗᑐᐃᓐᓇᖅ, ᒪᐃ 30, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ: ᖁᔭᓐᓇᒦᒃ. ᑐᓪᓕᐊ ᐃᓚᒋᐊᕈᑦ, ᐊᒻᒪ 

ᑭᖑᓪᓕᖅᐹᖅ. ᒥᔅᑕ ᐃᓄᒃ. 

 

ᐃᓄᒃ: ᖁᔭᓐᓇᒦᒃ, ᐅᖃᖅᑎ. ᑕᕝᕙᓂ 

ᐱᕙᓪᓕᐊᑎᑦᑎᖃᑎᒌᓐᓂᕐᒧᑦ ᐊᖏᖃᑎᒌᒍᑎᐅᑉ 

ᐃᓗᐊᓂ, ᑐᓐᖓᕕᖏᓐᓂᑦ ᐱᓕᕆᕝᕕᒋᔭᒃᓯ ᑕᕝᕙᓂ 

ᐃᓗᐊᓂ ᑐᓐᖓᕕᖓᓂᑦ ᐅᖃᖅᓯᒪᒻᒥᒪᑦ, ᑖᓐᓇᒎᖅ 

ᐊᖏᖃᑎᒌᒍᑦ ᐃᓚᐅᑎᑦᑎᔭᕆᐊᓕᒃ ᐊᒻᒪᓗ 

ᐃᓚᖃᕆᐊᖃᖅᑐᓂ ᑭᓱᑐᐃᓐᓇᕐᓂᑦ 

ᐱᕚᓪᓕᕈᑕᐅᓂᐊᖅᑐᓂᒃ ᓄᓇᖃᖅᑐᓄᑦ. ᐅᓇ 

ᐊᐱᖅᑯᑎᒋᔪᒪᔭᕋ, ᐊᖓᔪᖅᑳᖅ ᒥᓂᔅᑕ. 

ᐊᖏᖅᓯᒪᓂᐊᖅᐲᑦ ᑖᒃᑯᐊ ᓄᓇᓕᓐᓂ, 

ᒥᑦᑎᒪᑕᓕᒻᒥᐅᓂᑦ ᐊᖏᖃᑎᒌᒐᓱᐊᕐᓂᐅᑉ ᐃᓗᐊᒍᑦ 

ᐃᓚᐅᑎᑕᐅᖁᔭᐅᔪᑦ, ᐊᖏᖃᑎᒌᒐᓱᐊᕐᓂᐅᑉ 

ᐃᓗᐊᓂ ᐃᓚᐅᓂᐊᕐᓂᕋᕐᓗᒋᑦ. ᖁᔭᓐᓇᒦᒃ, 

ᐅᖃᖅᑎ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 

ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᑦ, ᒥᓂᔅᑕ 

ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪᑦᓇ ᐅᖃᖅᑎᑦᑎᔨ. 

ᐅᖃᖅᑎᑦᑎᔨ ᐊᐱᖅᑯᑎᑦᑎᐊᖅ.  

ᐅᖃᖅᑎᑦᑎᔨ ᑕᐃᒪ ᐅᖃᓚᐅᕋᒪ ᑕᒪᒃᑯᐊ 

ᐱᓕᕆᐊᕆᔭᐅᓂᕐᒪᑕ ᐊᖏᖃᑎᒌᓐᓂᕐᒥᑦ 

ᐱᖃᖏᑦᑐᑦ, ᐊᒻᒪᓗ ᓇᓗᓐᓇᖏᑦᑐᖅ ᖁᓚᖏᑦᑐᖓ 

ᑕᒪᒃᑯᐊ ᐊᕙᑖᓂ ᓄᓇᓕᐅᔪᑦ, 

ᐅᖃᖃᑎᒋᔭᐅᑦᑎᐊᕐᓗᑎᒃ ᐱᔪᒫᕐᒥᔪᑦ. ᑕᒪᒃᑯᐊᓗ 

ᓇᒻᒥᓂᖃᖅᑑᔪᑦ ᐅᕝᕙᓘᓐᓃᑦ ᓄᓇᓕᓐᓂ 

ᐃᓚᐅᔫᓪᓗᐊᖅᑐᑦ, ᓄᓇᓖᓪᓘᓐᓃᑦ ᑕᒪᒃᑯᐊ 

ᐊᔾᔨᒌᓐᖏᑦᑐᑦ ᐱᓕᕆᖃᑎᒋᔭᐅᑦᑎᐊᕐᒥᐊᕐᒪᑕ, 

ᑕᒪᔅᓱᒥᖓ ᒫᓐᓇ ᐅᖃᕈᓐᓇᖅᐳᖓ. ᒪ’ᓇᓪᓗᐊᕕ, 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ, ᒥᔅᑕ ᖁᒃᓱᒃ. ᐅᖃᐅᓯᒃᑯᑦ 

ᐊᐱᖅᑯᑏᑦ ᐃᓱᓕᒻᒪᑦ. ᑲᔪᓯᓗᑕ. 7. ᑎᑎᖅᑲᑎᒍᑦ 

ᐊᐱᖅᑯᑏᑦ. 8. ᑎᑎᖅᑲᑎᒍᑦ ᐊᐱᖅᑯᑕᐅᓚᐅᖅᑐᓄᑦ 

ᑭᐅᔾᔪᑏᑦ. (ᑐᓵᔨᑎᒍᑦ) 9. ᑭᐅᔾᔪᑏᑦ 

ᐅᖃᐅᓯᕐᖓᐅᑕᐅᓚᐅᖅᑐᓄᑦ. 10. ᑭᐅᔾᔪᑏᑦ 

ᑮᓇᐅᔭᑎᒍᑦ ᐅᖃᐅᓯᕐᖓᐅᑕᐅᓚᐅᖅᑐᓄᑦ. 11. 

ᑐᔅᓯᕋᐅᑏᑦ ᐊᑎᓕᐅᖅᓯᒪᔪᑦ. 12. ᑭᐅᔾᔪᑏᑦ 

ᐊᑎᓕᐅᖅᓯᒪᔪᓄᑦ ᑐᔅᓯᕋᐅᑕᐅᓚᐅᖅᑐᓄᑦ. 13. 

ᐅᓂᒃᑳᖏᑦ ᑲᑎᒪᔨᕋᓛᑦ, 

ᑲᑎᒪᔨᕋᓛᖑᑲᐃᓐᓇᖅᑐᓪᓗ ᐱᖁᔭᔅᓴᓂᒃ 

ᐊᓯᖏᓐᓂᓪᓗ ᐱᓕᕆᐊᖃᕐᓗᑎᒃ. 14. 

ᓴᖅᑭᑎᑕᐅᓂᖏᑦ ᑎᑎᖅᑲᐃᑦ. ᒥᓂᔅᑕ 

ᐃᓕᖅᑯᓯᓕᕆᔨᒃᑯᓐᓄᑦ, ᒥᔅᑕ ᐅᑲᓕᖅ.  

 

ᑲᑎᒪᔾᔪᑎᒃᓴᖅ 14: ᓴᖅᑭᑕᐅᓂᖏᑦ ᑎᑎᖅᑲᐃᑦ 

 

ᓴᖅᑭᑕᐅᔪᖅ ᑎᑎᖅᑲᒃ 015 - 4(2): 2011-

2012 ᐊᕐᕌᒍᑕᒫᖅᓯᐅᑦ ᐅᓂᒃᑳᖅ ᐃᓄᐃᑦ 

ᐅᖃᐅᓯᖏᓐᓂᒃ ᑕᐃᒎᓯᓕᐅᖅᑎᑯᓐᓄᑦ 

(ᐅᑲᓕᖅ) 

ᐊᖓᔪᖅᑳᖅ ᐹᓪ ᐅᑲᓕᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᖁᔭᓕᕗᖓ ᑖᒃᑯᐊ 

ᐊᓚᒃᑲᖅᑎᒍᓐᓇᓕᕐᒥᒐᒃᑭᑦ, ᑖᒃᑯᐊ ᐃᓄᐃᑦ 

ᐅᖃᐅᓯᖏᓐᓂᑦ ᑕᐃᒍᐃᓯᓕᐅᖅᑏᑦ 

ᐊᕐᕌᒍᑕᒫᖅᓯᐅᑎᖏᑦ ᑖᒃᑯᐊ ᐊᕐᕌᒎᓚᐅᖅᑐᖅ 

2011-12-ᒧᑦ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐅᑲᓕᖅ. 15. 

ᓴᖅᑭᖅᑎᑕᐅᓂᖏᑦ ᐱᖁᔨᕗᖔᕈᑕᐅᓂᐊᖅᑐᑦ 

ᖃᐅᔨᒃᑲᐅᑕᐅᓂᖏᑦ. 16. ᖃᐅᔨᒃᑲᐅᑎᖃᕐᓂᖅ 

ᐱᖁᔨᕗᖔᕈᑕᐅᓂᐊᖅᑐᓂᒃ ᓯᕗᓪᓕᖅᐹᒥ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. 17. ᐱᖁᔨᕗᖔᑦ. 

18. ᓯᕗᓪᓕᖅᐹᒥᑦ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. 

19. ᑐᖏᓕᐊᓂ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. 

20. ᑲᑎᒪᑐᐃᓐᓇᕆᐊᓕᓐᓂᖅ ᒪᓕᒐᒃᓴᓂᑦ 

ᐊᓯᖏᓐᓂᓪᓗ ᐱᓕᕆᐊᖃᕐᓂᐊᕐᓗᓂ ᒪᓕᒐᒃᓴᖅ 2 

ᐊᒻᒪᓗ 3, ᒥᔅᑕ ᐃᓄᒃ ᐃᒃᓯᕙᐅᑕᐅᓗᓂ.  

 

ᒪᓕᓪᓗᒋᑦ ᐱᔪᓐᓇᕐᓂᕆᔭᒃᑲ ᐱᖁᔨᕗᖔᕈᑦ 3-4(2), 

ᑕᐃᒪ ᑲᑎᒪᐃᓐᓇᕐᓂᐊᖅᐳᒍᑦ ᑭᓯᐊᓂ 

ᐱᐊᓂᒐᓱᐊᕐᓂᑦᑎᓐᓂᑦ. 

 

ᑕᐃᒪᓐᓇ ᐱᒋᐊᓚᐅᓐᖏᓂᑦᑎᓐᓂᑦ 

ᑲᑎᒪᑐᐃᓐᓇᕐᓂᕐᒥᒃ ᓄᖅᑲᓚᐅᐱᓪᓚᓐᓂᐊᖅᐳᒍᑦ 

ᐅᓪᓗᕈᒥᑕᕐᓗᑕ, 1:30-ᒥ ᐅᑎᕐᓂᐊᕐᓗᑕ. 

 

(ᑐᓵᔨᒃᑰᖏᑦᑐᖅ) ᐃᖅᓱᖅᑏ. 

 

>>ᓄᖅᑲᑲᐃᓐᓇᖅᑐᑦ 11:33ᒥ ᑲᔪᓯᒃᑲᓂᖅᑐᑎᓪᓗ 

ᑲᑎᒪᑐᐃᓐᓇᕐᓂᕐᒧᑦ 13:28ᒥ 

 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ 

ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ 

ᒪᓕᒐᒃᓴᐃᑦ ᐊᓯᖏᓪᓗ 

 

ᐃᒃᓯᕙᐅᑕᖅ (ᐃᓄᒃ): ᐅᓐᓄᓴᒃᑯᑦ. ᒫᓐᓇ 

ᑲᑎᒪᑐᐃᓐᓇᖅᑎᓪᓗᑕ ᐱᒋᐊᕈᓐᓇᖅᓯᒻᒥᒐᑦᑕ. 

ᑲᔪᓯᒋᐊᓐᖏᓂᑦᑎᓐᓂ ᓄᓇᕗᒻᒥᐅᑦ ᑐᓐᖓᓱᒋᑦᑎ 

ᑲᑎᒪᕕᖁᓯᑦᑎᓐᓄᑦ ᑐᓐᖓᓱᖃᑦᑕᕆᑦᑎ ᑕᐃᒃᑯᐊ 

ᑕᐅᑐᑦᑐᑦ ᑕᓚᕖᓴᒃᑯᑦ ᐊᒻᒪᓗ ᓈᓚᐅᑎᒃᑯᑦ ᑐᓵᔪᑦ.  

 



ᐅᓪᓗᑐᐃᓐᓇᖅ, ᒪᐃ 30, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑲᑎᒪᔾᔪᑎᔅᓴᑎᓐᓂ ᐱᓕᕆᐊᔅᓴᖃᖅᑎᑕᐅᒐᑦᑕ 

ᐱᓕᕆᐊᔅᓴᖃᕋᑦᑕ ᐱᖁᔭᒃᓴᖅ ᓈᓴᐅᑎᓕᒃ 2 

ᐊᒻᒪᓗ 3. ᑲᑎᒪᔩᑦ, ᖃᓄᐃᓕᐅᕈᒪᕕᓯ? ᒥᔅᑕ ᕋᒻᐹᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑖᖅ, ᑕᐃᒪ ᐱᓕᕆᐊᕇᓐᓇᕈᒪᔭᕗᑦ ᑖᒃᑯᐊ 

ᑮᓇᐅᔭᑦ ᐊᑐᕈᒫᕐᓂᐊᖅᑐᑦ ᓄᓇᓕᓐᓂ 

ᒐᕙᒪᓕᕆᔨᒃᑯᑦ ᐱᔨᑦᓯᕋᖅᑎᑯᓪᓗ, 

ᐃᓕᓐᓂᐊᖅᑐᓕᕆᔨᒃᑯᓪᓗ ᐊᒻᒪᓗ 

ᐃᒡᓗᓕᕆᔨᕐᔪᐊᒃᑯᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᕋᒻᐴ. 

ᐊᖏᖃᑎᒌᑉᐱᑖ ᑖᒃᑯᐊ ᑮᓇᐅᔭᖅᑑᑎᒋᔪᒪᔭᖏᓐᓂᒃ 

ᐱᓕᕆᐊᖃᖅᑳᕈᒪᓪᓗᑕ ᓄᓇᓕᓐᓄᑦ ᒐᕙᒪᒃᑯᓄᓪᓗ 

ᐱᔨᑦᓯᖅᑎᒃᑯᑦ. ᐊᖏᖅᐱᓰ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᒪᓕᒐᒃᓴᖅ 02 - ᑮᓇᐅᔭᓂᒃ ᐃᓚᒋᐊᕈᑦ 

(ᐊᐅᓚᔾᔪᑎᓄᑦ ᐋᖅᑭᐅᒪᒍᑎᓄᓪᓗ) ᒪᓕᒐᖅ, 

2014-2015 - Hᐋᒻᓚᓕᕆᔨᒃᑯᑦ - 

ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᖏᖅᐱᓰ ᑖᒃᑯᐊ 

ᒥᓂᔅᑕ ᐊᐱᖅᓱᖅᑕᐅᕕᒻᒦᖁᔭᖏᑦ 

ᐃᓯᕈᓐᓇᖁᓪᓗᓯᐅᒃ? ᐊᖏᖅᐱᓰ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐃᖅᓱᒃᑎ, 

ᐃᖅᑲᓇᐃᔭᖅᑎᖏᑦ ᐃᓯᖅᑎᓚᐅᒃᑭᒃ. 

 

ᖁᔭᓐᓇᒦᒃ, ᐃᖅᓱᒃᑎ. ᐊᖓᔪᖅᑳᖅ ᒥᓂᔅᑕ, 

ᓇᓗᓇᐃᖅᓯᕕᒋᓚᐅᖅᑎᒍᑦ ᑖᒃᑯᐊ 

ᐊᐱᖅᓱᖅᑕᐅᕕᒻᒦᖃᑎᒋᔭᑎᑦ ᑭᒃᑰᒻᒪᑕ. ᒥᓂᔅᑕ 

ᓱᒻᒧᖅᑑᖅ. 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᓕᖅᐱᓐᓃᑦᑐᖅ ᒥᓂᔅᑕᐅᑉ 

ᑐᖏᓕᖓ, ᕈᐃ ᒍᕇᓐ. ᐊᒻᒪᓗ ᓴᐅᒥᓐᓃᑦᑐᖅ 

ᑮᓇᐅᔭᓕᕆᔨᓄᑦ ᐊᖏᔪᖅᑳᖑᔪᖅ, ᓄᓇᓕᓐᓂ 

ᒐᔭᒪᒃᑯᓂᓪᓗ ᐱᔨᑦᑎᑦᑎᓂᒃ, ᕈᕆᓵᓐ ᒧᐃᐅᓪ. 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᒍᕇᓐ, 

ᒥᔅᑕ ᒧᐃᐅᓪ ᑐᓐᖓᓱᒋᑦᑎᒃ ᑲᑎᒪᕕᐅᑉ ᐃᓗᐊᓄᑦ. 

ᑲᔪᓯᓚᐅᖅᑕ, ᐃᖅᑲᐃᓯᓗᖓ ᐅᕙᓃᒃᑲᑦᑕ 

ᒪᑉᐱᖅᑐᒐᖓᓂᑦ J6 ᖃᓪᓗᓈᑎᑑᖓᔪᓂᑦ, 

ᐃᓄᒃᑎᑑᖓᔪᓂᑦ ᔨ6. ᐃᑉᐸᔅᓴᖅ ᑕᕝᕙᓃᑦᑐᑕ 

ᓄᖅᑲᓚᐅᕋᑦᑕ ᓱᓕ ᐊᑎᖁᑎᖃᖅᑐᖓ, 

ᐅᖃᒃᑲᓐᓂᕈᒪᔪᖃᖅᐸᓪᓗ ᐃᓵᓯᒪᕙᒌᕐᓂᐊᖅᐳᓯ. 

ᒫᓐᓇ ᐱᒋᐊᖅᑎᑦᑐᒪᓪᓗᒍ ᐱᒋᐊᕈᓐᓇᖅᓯᑉᐸᑦ, ᒥᔅᑕ 

Hᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ 

ᑖᒃᑯᐊ ᐃᓱᒪᒋᔭᒃᑲ ᐃᑉᐸᔅᓴᖅ 

ᐃᖅᑲᖅᓴᕌᓪᓚᓐᓂᐊᕋᒃᑭᑦ. ᑕᐃᒪ ᑕᐃᓐᓇ 

ᐊᐱᖅᑯᑎᒋᓂᐊᖅᑕᕋ ᑖᒃᑯᐊ, ᐆᒻᒪᖅᑯᑎᓕᕆᔨᒃᑯᑦ 

ᐱᔾᔪᑎᒋᓪᓗᒋᑦ ᑭᐅᔭᓂᐊᖅᑰᕋᒪ ᐊᓯᖏᓐᓄᑦ, 

ᑮᓇᐅᔭᓄᑦ ᐊᑐᖅᑐᒃᓴᓄᑦ. ᑕᕝᕙᓂ ᐅᔾᔨᕈᓱᒃᑲᒪ 

ᐱᖓᔪᒋᔭᐅᔪᑦ ᑖᒃᑯᐊ 

ᐊᖏᖃᑎᒌᒍᑎᖃᖅᑎᓯᒪᑎᓪᓗᒋ. 

 

ᑕᕝᕙᓂ ᐊᑐᕈᒫᕐᓂᐊᖅᑐᓂᑦ ᑎᑎᕋᖅᓯᒪᒻᒪᑦ, 

ᐊᕐᕌᓂᐅᓚᐅᖅᑐᒥ $838,000 ᐊᑐᕐᓂᐊᓚᐅᕐᒪᑕ 

ᑖᒃᑯᓂᖓ ᐱᖓᔪᒋᔭᐅᔪᓂᑦ ᐊᑐᖅᑕᐅᓂᐊᖅᑐᓂᑦ. 

$100,000 ᑖᒃᑯᐊ ᐊᑐᖅᑕᐅᓂᐊᖅᑐᑎᑦ 2014-15-

ᖑᓂᐊᖅᑐᒥᓕ ᑕᕝᕙᓂ ᑕᑯᖏᓐᓇᒪ ᑮᓇᐅᔭᓂᑦ 

ᐱᖓᔪᒋᔭᐅᔪᓂᑦ, ᑮᓇᐅᔭᖅᑖᕆᔭᐅᓂᐊᖅᑐᓂᑦ. 

ᑕᐃᒪᖃᐃ ᒥᓂᔅᑕ ᐅᖃᕈᓐᓇᖅᐸ, ᐱᖓᔪᒋᔭᐅᔪᓂᑦ 

ᑕᐃᒪᓐᓇ ᐋᔨᖃᑎᒌᒍᑎᖃᕐᒪᖔᑕ ᑮᓇᐅᔭᓂᒃ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ Hᐃᒃᓯ. 

ᑲᑎᒪᔨᐅᔪᖅᑕᐅᖅ ᑕᐃᒪ ᑐᑭᓯᐅᒪᒐᒪ 

ᐅᖃᐅᓯᖃᕈᒪᖅᑲᐅᒐᕕᑦ ᓱᓇᒥᑭᐊᖅ 

ᑭᐅᓚᓐᖏᓐᓂᕐᓂ. ᒥᓂᔅᑕ ᓴᒻᒧᖅᑑᖅ. 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. (ᑐᓵᔨᑎᒍᑦ) ᑕᐃᒪ ᐃᒪᓐᓇ 

ᑐᓴᖅᑎᑦᑎᒍᒪᔪᖓᑦᑕᐅᖅ ᒪᓕᒐᓕᐅᖅᑎᓄᑦ, 

ᓯᕗᓪᓕᖅᐹᒥ, ᑕᐃᒪ ᐱᔪᓐᓇᖅᑎᑕᐅᒍᒪ 

ᐊᐱᕆᒍᒪᔭᕋ ᑲᑎᒪᔨᑐᐃᓐᓇᐃᑦ, ᕈᐃ ᒍᕇᓐ, ᑖᓐᓇ 

ᓇᓪᓕᐅᕐᓂᖅᓯᐅᕐᒪᑦ ᐅᓪᓗᖃᑦᑎᐊᖁᔭᐅᑦᑎᐊᕐᓕ. 

 

>>ᐸᑦᑕᑐᑎᖅᑐᑦ 

ᐅᖃᓕᒫᕈᒪᓪᓗᖓᓗ ᐅᑯᓇᓐᖓᑦ, ᐃᒃᓯᕙᐅᑖᖅ 

ᐱᔪᓐᓇᖅᑎᒍᕕᖓ. ᑕᐃᒪ ᓇᓗᓇᐃᖅᓯᒍᒪᔪᖓ 

ᐃᑉᐸᔅᓴᖅ ᐅᖃᐅᓯᕆᓚᐅᖅᑕᓐᓂᒃ ᑲᑎᒪᑎᓪᓗᑕ. 

ᐊᐱᕆᔭᐅᓚᐅᖅᑐᒥᑦ, ᒥᔅ ᐊᖕᓇᑲᕐᒧᑦ, ᓱᒻᒪᑦ 

Hᐋᒻᓚᒃᑯᑦ ᑲᑕᒃᓯᒪᖃᑦᑕᕐᒪᖔᑕ ᑮᓇᐅᔭᖏᑎᒍᑦ. 

ᑭᐅᓚᐅᕋᒪ ᑕᒪᒃᑯᐊ ᓄᓇᓕᖕᓂ 

ᐱᒍᓐᓇᑦᑎᐊᖏᓐᓂᖏᓂᓚᓚᐅᕋᒪ, ᑕᒪᓐᓇ ᑖᒃᑯᐊ 

Hᐋᒻᓚᒃᑯᑦ ᑲᑕᒃᓯᒪᖃᑦᑕᕐᒪᑕ. 

 

ᐃᒃᓯᕙᐅᑖᖅ, ᑕᐃᒪᓐᓇ ᐅᖃᕈᒪᓚᐅᖏᒃᑲᓗᐊᖅᑐᖓ 

ᐊᔪᖅᑐᐊᓘᓂᖏᓐᓄᑦ ᑖᒃᑯᐊ, ᑮᓇᐅᔭᓕᕆᓂᕐᒧᑦ 

ᐊᔪᖅᑐᐊᓘᓂᖏᑦ ᑮᓇᐅᔭᓕᕆᔨᐅᔪᑦ Hᐋᒻᓚᒃᑯᓐᓂᑦ. 

ᑭᓯᐊᓂ ᖃᐅᔨᒪᑦᑎᐊᕋᓗᐊᕐᒪᑕ ᓇᓗᓇᓐᖏᑦᑐᖅ. 

ᒪᒥᐊᓇ ᑕᐃᒪᓐᓇ ᐅᖃᐅᓯᕐᓘᑎᒋᓚᐅᕋᒃᑭᑦ, 

ᒪᒥᐊᕝᕕᒋᕙᒃᑲᓗ ᑖᒃᑯᐊ ᓄᓇᓕᓐᓂ 

ᐃᖅᑲᓇᐃᔭᖅᑎᒋᔭᕐᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ (ᑐᓵᔨᑎᔭᒍ) 

ᑕᐃᒪᓐᓇ ᐅᖃᕋᕕᑦ. ᖁᔭᓐᓇᒦᒃ. ᐊᑏ ᑕᐃᒪᓐᓇ 

ᑲᔪᓯᒍᓐᓇᕈᑦᑕ, ᑕᐃᒪ ᑭᐅᔭᐅᑦᑎᐊᕐᓂᐊᕋᕕᑦ ᐊᑏ 

ᑕᐃᒪ ᐊᐱᕆᒃᑲᓐᓂᕈᒪᕕᐅᒃ ᑖᓐᓇ, ᒥᔅ Hᐃᒃᓯ? 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, 

ᓇᐃᓪᓕᒋᐊᕐᓗᒍ. ᖃᐅᔨᒋᐊᕈᒪᒐᓗᐊᖅᑐᖓ 

ᖃᓄᐃᓕᐅᕐᒪᖔᑕ ᑖᒃᑯᐊ ᐱᖓᔪᒋᔭᐅᔪᓂᑦ 

ᑮᓇᐅᔭᓂᑦ ᐱᓇᓱᐊᖃᑦᑕᕐᓂᖏᑦ ᓄᓇᓕᓐᓂ 

ᒐᕙᒪᓕᕆᔨᒃᑯᑦ ᐱᔨᑦᑎᕋᖅᑎᑯᓪᓗ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃᑲᓐᓂᖅ. 

ᐊᖓᔪᖅᑳᖅ ᒥᓂᔅᑕ. 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᐃᒃᑯᐊ ᒫᓐᓇ ᖃᐅᔨᒪᔭᑐᐊᒃᑲ 

ᐱᖓᔪᐊᓐᓂ ᐊᖏᖃᑎᒌᖑᔪᐃᑦ, (ᑐᓵᔨᑎᒍᑦ) 

$100,000-ᒥᑦ ᐊᖏᖃᑎᒌᔅᓯᒪᒐᑦᑕ 

ᐱᓐᖑᐊᖅᑐᓕᕆᔩᑦ ᑲᓇᑕᒃᑯᑦ 

ᐱᓐᖑᐊᖅᑐᓕᕆᔨᒃᑯᖏᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᓴᒻᒧᖅᑑᖅ. ᒥᔅᑕ 

Hᐃᒃᔅ. 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᕐᕌᓂᐅᓚᐅᖅᑐᒥ ᐅᓂᑳᖅᓯᒪᒻᒪᑦ $500,000-ᒡᒎᖅ 

ᑖᒃᑯᐊ ᑮᓇᐅᔭᑦ ᐱᔭᐅᓯᒪᓚᐅᕋᓗᐊᕐᒪᑕ ᑮᓇᐅᔭᑦ 

ᑖᒃᑯᓇᓐᖓᑦ ᐱᖓᔪᒋᔭᐅᔪᓃᓐᖔᖅᓯᒪᔪᑦ. ᑕᐃᒪ 

ᒥᓂᔅᑕ ᐅᖃᖅᐹ ᐋᔩᖃᑎᒌᔾᔮᒍᓐᓃᕐᒪᑕ 

ᐱᖓᔪᒋᔭᐅᔪᓂᑦ ᑮᓇᐅᔭᖅᑖᕋᓱᐊᕐᓂᐊᕐᓗᑎᒃ 

ᐃᖅᑲᓇᐃᔭᕐᕕᖓ ᐃᑲᔫᑎᑖᕋᓐᓇᖃᑦᑕᖁᓪᓗᒋᑦ 

ᑮᓇᐅᔭᑎᒍᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ Hᐃᒃᔅ. ᒥᓂᔅᑕ 

ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᓯᕋᖅᑎᒃᑯᓐᓄᑦ, ᒥᔅᑕ 

ᓴᒻᒧᖅᑑᖅ.  

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᒫᓐᓇ ᓱᓕ ᐋᔩᖃᑎᒌᒃᑲᑦᑕ ᑕᐃᑯᖓ 

ᒐᕙᒪᑐᖃᒃᑯᓐᓂᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓴᒻᒧᖅᑑᖅ. ᒥᔅᑕ 

Hᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᒃᑯᐊ ᐊᓯᐊᓅᕐᓂᐊᓕᕐᒥᒐᒪ, 

ᓂᐅᕐᕈᑎᒋᔭᐅᖃᑦᑕᖅᑐᑦ ᓂᐅᕕᕐᓂᕐᒧᑦ 2011-12 

ᐅᓂᒃᑳᖅᑕᐅᓯᒪᔪᑦ ᓴᖅᑭᑎᑕᐅᓚᐅᕐᒪᑕ 

ᒪᓕᒐᓕᐅᕐᕕᐅᑉ ᐃᓗᐊᓂ ᒥᓂᔅᑕᐅᓚᐅᖅᓯᒪᔪᒧᑦ 

ᐅᑐᐱᕆ 29, 2012-ᖑᑎᓪᓗᒍ. 

 

ᑕᐃᒪ ᓱᓕ ᑕᑯᓚᐅᓐᖏᓇᒃᑭᑦ ᑖᒃᑯᐊ 2012-13 

ᐊᕐᕌᒍᑕᒫᖅᓯᐅᑏᑦ ᐅᓂᒃᑳᑦ 

ᑳᓐᑐᕌᑖᖅᑎᑦᑎᖃᑦᑕᕐᓂᖅ ᐱᔾᔪᑎᒋᓪᓗᒍ. ᖃᖓ 

ᑕᐃᒪ ᑖᒃᑯᐊ ᓴᖅᑭᑎᑕᐅᓂᐊᕋᓗᐊᖅᐸᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ Hᐃᒃᔅ. ᒥᓂᔅᑕ 

ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᓯᕋᖅᑎᒃᑯᓐᓄᑦ, ᒥᔅᑕ 

ᓴᒻᒧᖅᑑᖅ.  

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᕝᕙᓂ ᑲᑎᒪᓂᕆᔭᑦᑎᓐᓂ ᑕᐃᓐᓇ 

ᓴᖅᑭᑎᑕᐅᓂᐊᖅᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᓴᒻᒧᖅᑑᖅ. ᒥᔅᑕ 

Hᐃᒃᔅ. 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᒃᑯᐊ ᓂᕆᐅᒋᓂᐊᖅᐸᒃᑲ. ᐃᒃᓯᕙᐅᑖᖅ, ᑖᒃᑯᐊ 

ᐱᓕᕆᓂᕐᒧᑦ 153 ᐸᕐᓇᐅᑕᐅᓯᒪᔪᓂᒃ 2012-13-ᒥ 

ᑕᒪᒃᑯᐊ ᓲᕐᓗ ᓇᓗᓇᐃᒃᑯᑕᐃᑦ ᒐᕙᒪᒃᑯᓐᓂᑦ 

ᑎᑎᕋᖅᓯᒪᔪᖁᑎᒋᔭᐅᔪᑦ. 

 

ᑕᒪᒃᑯᐊ ᐋᖅᑭᓱᖅᑕᐅᒃᑲᓐᓂᖅᓯᒪᓕᖅᑐᑦ 

ᑖᒃᑯᓇᓐᖓᑦ ᓄᓇᓕᓐᓂ ᒐᕙᒪᓕᕆᔨᒃᑯᓐᓄᑦ 

ᐱᔨᑦᓯᕋᖅᑎᒃᑯᓐᓄᑐᐊᕐᓗ ᑐᕌᖅᑎᑕᐅᔪᓐᓇᖁᓪᓗᒋᑦ. 

ᓱᒻᒪᑦ ᑖᒃᑯᓄᖓᑐᐃᓐᓇᖅ ᑐᕌᖅᑕᐅᓯᒪᓕᖅᐸᑭᐊᖅ 

ᑎᒥᐅᔪᓄᑦ ᐃᖅᑲᓇᐃᔭᕐᕕᐅᔪᓄᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ Hᐃᒃᔅ. ᒥᓂᔅᑕ 

ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᓯᕋᖅᑎᒃᑯᓐᓄᑦ, ᒥᔅᑕ 

ᓴᒻᒧᖅᑑᖅ.  

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᓐᓇ ᑭᐅᔭᐅᑦᑎᐊᕐᓂᐊᕐᒪᑦ 

ᑐᓂᔾᔪᑎᒋᓪᓗᒍ (ᑐᓵᔨᑎᒍᑦ) ᒥᔅᑕ ᒍᕇᓐᒧᑦ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓴᒻᒧᖅᑑᖅ. ᐊᑏ, 

ᒥᔅᑕ ᒍᕇᓐ. 

 

ᒍᕇᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪᓐᓇ ᓯᕗᓪᓕᖅᐹᖅ ᐊᑭᓕᖅᓱᕐᓂᐊᖅᑕᕗᑦ 

ᑖᒃᑯᐊ ᓇᓗᓇᐃᒃᑯᑎᖃᖅᑎᑦᑎᓃᑦ ᒥᔅᓵᓄᑦ 

ᐱᔾᔪᑎᖃᖅᑐᒥᒃ. ᑖᒃᑯᐊ ᐱᐊᓂᒃᑯᑦᑎᒍ 

ᐱᓕᕆᐊᕆᔭᐅᒍᑎᒋᔭᖏᑦ ᑕᒪᓗᑦᑖᖏᓐᓂᑦ 

ᒐᕙᒪᒃᑯᑦ ᐃᖅᑲᓇᐃᔭᕐᕕᖏᓐᓄᑦ ᐃᓕᔭᐅᓂᐊᖅᑐᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᒍᕇᓐ. ᒥᔅᑕ Hᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᒻᒪᓗᑦᑕᐅᖅ ᑖᒃᑯᓇᓂ 

ᓯᕗᓪᓕᖅᐸᐅᑎᑕᐅᒋᐊᖃᖅᑐᓂᒃ 2014-15 

ᐃᒪᓐᓇᒎᖅ ᑐᓴᐅᒪᖃᑦᑕᐅᑎᔨᐅᔪᔅᓴᓂᒃ ᑕᒪᒃᑯᓄᖓ 

ᑐᓴᐅᒪᒍᑎᒋᔭᐅᔪᓄᑦ ᐱᓕᕆᐊᕆᔭᐅᓂᐊᕐᒪᑕ.  

ᒥᔅᑕ ᒍᕇᓐ ᐃᑉᐸᔅᓴᖅ ᑭᐅᖃᑦᑕᓚᐅᖅᑕᕋᓗᐊᖏᑦ 

ᑭᓯᐊᓂ ᑕᐃᒪᓐᓇ ᓄᑖᓂᑦ ᐊᑐᖅᑕᐅᖃᑦᑕᖅᑐᓂᒃ 

ᐱᕙᓪᓕᐊᑐᐃᓐᓇᓕᖅᑎᓪᓗᑕ ᐱᓗᐊᖅᑐᒥᑦ ᑕᕝᕙᓂ 

ᐃᖃᓗᓐᓂᑦ. ᐱᐊᓚᔪᒃᑯᓪᓕ 

ᓴᖅᑭᖅᐸᓪᓕᐊᓕᖅᑎᓪᓗᒋᑦ ᑖᒃᑯᐊ 3-G-ᑯᑦ 

ᐱᑐᔅᓯᒪᒍᑏᑦ ᓴᖅᑭᕐᓂᐊᓕᕐᒪᑕᓗ ᑕᒫᓂ. 

 

ᑕᐃᒪ ᖃᓄᐃᓕᖓᓂᐊᖅᐸ ᑖᓐᓇ 

ᐊᖑᒻᒪᑎᑦᑎᐊᕐᓂᐊᖅᐱᑖ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ Hᐃᒃᔅ. ᒥᓂᔅᑕ 

ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᓯᕋᖅᑎᒃᑯᓐᓄᑦ, ᒥᔅᑕ 

ᓴᒻᒧᖅᑑᖅ.  

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᓐᓇ ᐃᑉᐸᔅᓴᖅ ᑖᓐᓇ 

ᑭᐅᔭᐅᓚᐅᕐᒪᑦ, ᑕᒪᒃᑯᐊ ᑕᐃᒪᓐᓇᐃᑦᑐᑦ 

ᑐᓴᕈᑎᔅᓴᓪᓗ ᐊᒻᒪᓗ ᑕᒪᒃᑯᓄᖓ 

ᑐᓴᖅᓴᐅᔭᕆᐊᖃᖅᑐᓄᑦ ᐃᖏᕐᕋᔾᔪᑕᐅᕙᑦᑐᑦ 

ᑐᑭᓯᐅᒪᐃᓐᓇᕋᓱᓐᓂᐊᕋᑦᑎᒍ. ᓄᑖᓄᑦ ᑕᒪᒃᑯᐊ 

ᓴᖅᑭᖅᐸᓪᓕᐊᔪᑦ ᑐᑭᓯᐅᒪᐃᓐᓇᕋᓱᓪᓗᒋᑦ 

ᐅᕙᑦᑎᓐᓄᑦ ᐊᑐᑦᑎᐊᕐᒪᖔᑕ ᖃᐅᔨᒪᓇᓱᓪᓗᒋᑦ 

ᐱᓕᕆᐊᕆᓂᐊᕐᒥᔭᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓴᒻᒧᖅᑑᖅ. ᒥᔅᑕ 

Hᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, 

ᑕᐃᒪ ᑖᓐᓇᖃᐃ ᑭᐅᔭᐅᐸᓗᑦᑑᒐᓗᐊᖅ. ᑖᒃᑯᐊ 

ᑐᑭᓯᒋᐊᕈᑏᑦ ᐱᔨᑦᓯᕋᐅᑎᓪᓗ ᐱᓪᓗᒋᑦ ᑖᒃᑯᓇᖓᑦ 

ᐅᓄᖅᓯᒋᐊᖅᑕᐅᓚᐅᕐᒪᑕ $4 ᒥᓕᐊᓐᓄᑦ. ᒥᓂᔅᑕ 

ᑐᓴᖅᑎᑦᑎᒍᓐᓇᖅᐸ ᐊᒡᒍᖅᑐᖅᓯᒪᔪᒃᑯᑦ ᓱᒻᒪᑦ 

ᑕᐃᒪᓐᓇ ᐅᓄᖅᓯᒋᐊᖅᑐᐋᓘᒻᒪᖔᑕ ᑮᓇᐅᔭᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ Hᐃᒃᔅ. 

ᒥᓂᔅᑕ.  

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. (ᑐᓵᔨᑎᒍᑦ) ᑖᒃᑯᐊ ᓄᑖᑦ ᑮᓇᐃᔭᑦ  



ᐅᓪᓗᑐᐃᓐᓇᖅ, ᒪᐃ 30, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᓄᖅᓯᒋᐊᖅᑕᐅᓂᐊᕐᒪᑕ ᑖᒃᑯᓄᖓ ᓲᕐᓗ 

ᖃᕆᑕᐅᔭᒃᑯᑦ ᐱᑐᒃᓯᒪᐅᑎᒍᑎᒋᔭᐅᔪᑦ ᒪᓕᓪᓗᒋᑦ. 

ᐃᓛᒃ, ᓄᑦᑎᖅᑕᐅᓂᐊᖅᖢᑎᓪᓗ ᑮᓇᐅᔭᑦ 

ᑕᒪᒃᑯᓄᖓ ᖃᕆᑕᐅᔭᓄᑦ ᐊᑐᖅᑕᐅᔪᔅᓴᓂᒃ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᓴᒻᒧᖅᑐᖅ. 

ᐃᖅᑲᐃᑎᓚᐅᕐᓚᔅᓯ ᐅᕙᓃᒃᑲᑦᑕ ᒪᒃᐱᖅᑐᕋᖓᓂ J-

6, ᐃᓄᑦᑎᑑᖓᔪᓂᒃ ᔨ-6, ᓄᓇᓕᓐᓄ 

ᒐᕙᒪᒃᑯᓄᓪᓗ ᐱᔨᑦᓯᕈᑎᑦ ᐱᓕᕆᕝᕕᐅᑉ 

ᓇᐃᓈᕈᑎᖓ. ᒐᕙᒪᒃᑯᑦ ᐱᔨᑦᑎᕈᑎᖏᑦ ᑲᑎᒃᖢᒋᑦ 

ᐊᐅᓚᔾᔪᑎᑦ ᐋᖅᑭᐅᒪᔾᔪᑎᓄᓪᓗ ᓂᕈᐊᖅᑕᐅᔪᔅᓴᑦ 

$88,145,00. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒪᒃᐱᕐᓗᒍ. ᒪᒃᐱᖅᑐᕋᒃ 

J-7, ᐃᓄᑦᑎᑑᖓᔪᓂᒃ ᔨ-7. ᐅᕙᓃᒃᑲᑦᑕ 

ᐱᓕᕆᕝᕕᐅᑉ ᓇᐃᓈᕈᑎᖓ. ᒥᔅ ᐊᕐᓇᒃᑲᖅ ᐊᒻᒪᓗ 

ᑲᔪᓯᒋᐊᓐᖏᓐᓂᖓᓂ ᑕᕝᕙᓂ 

ᐊᐱᖅᑯᑎᔅᓴᖃᕐᓂᐊᕋᓱᒋᒍᔅᓯ 

ᓇᓗᓇᐃᖅᐸᒌᕈᓐᓇᖅᑐᓯ. ᒥᔅ ᐊᕐᓇᒃᑲᖅ.  

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᒃᑯᐊ ᑐᐊᕕᕐᓇᖅᑐᓕᕆᓂᕐᒧᑦ ᑲᑐᔾᔨᖃᑎᒌᑦ 

ᐊᐱᖅᑯᑎᒋᒍᒪᔭᒃᑲ. ᖃᓄᐃᓕᐅᖅᓯᒪᕙᑦ ᑕᒪᑐᒪ 

ᒥᔅᓵᓄᑦ ᑖᒃᑯᐊ ᓄᓇᓕᓐᓂ ᐱᓕᕆᖃᑎᖃᖅᖢᑎᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐊᕐᓇᒃᑲᖅ. ᒥᓂᔅᑕ.  

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᖁᔭᓐᓇᒦᒃ. 

ᑖᒃᑯᐊᖏᓛᒃ ᑲᒪᒋᔭᖃᕐᒪᑕ ᐃᓕᓐᓂᐊᑎᑦᑎᓂᕐᒥᒃ 

ᐊᒻᒪᓗ ᑕᒪᒃᑯᐊ ᐅᓗᕆᐊᓇᖅᑐᑦ ᖃᓄᖅ 

ᒥᒃᖠᒋᐊᖅᑕᐅᔪᓐᓇᕋᔭᕐᒪᖔᑕ 

ᐃᓕᓐᓂᐊᑎᑦᑎᓂᕐᒥᓪᓗ ᑕᒪᒃᑯᓂᖓ ᑲᒪᒋᔭᖃᓲᑦ 

ᐊᒻᒪᓗ ᒪᓕᒐᒃᓴᐅᓂᐊᖅᑐᒥᒃ ᑐᑭᓯᐅᒪᑎᑦᑎᐊᕐᓂᕐᒥᒃ 

ᑲᒪᒋᔭᖃᖅᐸᒻᒥᔪᑦ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅ ᐊᕐᓇᒃᑲᖅ.  

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒻᒪᖃ ᐅᖃᕈᓐᓇᖅᐸ ᖃᑦᓯᑦ ᓄᓇᓖᑦ 

ᐸᕐᓇᒃᓯᒪᔾᔪᑎᖃᕐᒪᖔᑕ ᓄᑖᓂᒃ  

ᐊᑐᖅᑕᐅᑦᑎᐊᕈᓐᓇᖅᑐᓂᒃ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐊᕐᓇᒃᑲᖅ. ᒥᓂᔅᑕ 

ᓴᒻᒧᖅᑐᖅ. 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᐅᑉᓗᒥᒧᑦ ᑎᑭᑦᑐᒍ 

22 ᐋᖅᑭᐅᒪᑦᑎᐊᖅᑐᑦ ᑕᐃᒃᑯᐊ ᐱᖓᓱᑦ 

ᐱᐊᓂᒃᓯᒪᓐᖏᑦᑐᑦ ᒫᓐᓇ ᐱᓕᕆᖃᑎᒋᔭᖅᐳᑦ. 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᓴᒻᒧᖅᑐᖅ. ᒥᔅ 

ᐊᕐᓇᒃᑲᖅ.  

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ 

ᐊᒻᒪᓗ ᖁᔭᓐᓇᒦᒃ ᑭᐅᔭᑦᑎᐊᕋᒪ. ᑖᒃᑯᐊ ᖃᑦᑎᕆᔨ 

ᐊᖓᔪᖅᑳᖓ ᐱᓪᓗᒍ ᖃᐅᔨᓴᖃᑦᑕᕐᓂᖓ ᖃᑦᓯᓂᒃ 

Fire Marshall ᖃᖅᐱᑕ ᐊᖓᔪᖅᑳᖃᖅᐱᑕ 

ᖃᑦᑎᕆᔨᒃᑯᓐᓄᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ 

ᐊᕐᓇᒃᑲᖅ. ᒥᓂᔅᑕ.  

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᒫᓐᓇ ᐅᑉᓗᒥᐅᔪᖅ 

ᐱᖓᓱᓂᒃ Fire Marshall ᑕᖃᖅᑐᖅ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᓴᒻᒧᖅᑐᖅ. ᒥᔅ 

ᐊᕐᓇᒃᑲᖅ.  

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ 

ᐊᒻᒪᓗ ᖁᔭᓐᓇᒦᒃ ᑭᐅᔭᑦᑎᐊᕋᒪ. 

ᐅᖃᒃᑲᓐᓂᕈᓐᓇᖅᐲᑦ ᑖᒃᑯᐊ ᖃᑦᑎᕆᔨᑦ 

ᐊᖓᔪᖅᑳᖏᑦ ᓇᓃᒻᒪᖔᑕ ᓄᓇᓕᓐᓂ? 

ᐃᖃᓗᓐᓃᑉᐸᑕ ᖃᑦᓰᑕᖅᖢᑎᑦ 

ᓄᓇᓕᓐᓅᖃᑦᑕᖅᐸᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐊᕐᓇᒃᑲᖅ. ᒥᓂᔅᑕ.  

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᒫᓐᓇ ᑕᐃᒃᑯᐊ 

ᑲᖏᖅᖠᓂᕐᒦᖅᑐᖃᕐᓗᓂ ᐃᖃᓗᒃᑑᑦᑎᐊᕐᒥᓗ  

ᐊᒻᒪᓗ ᐃᖃᓗᓐᓂ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅ ᐊᕐᓇᒃᑲᖅ.  

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᐅᖃᐅᑎᔪᓐᓇᖅᐱᑎᒎᑦ ᖃᓄᐃᑦᑐᓂᑦ 

ᐱᓕᕆᕙᒻᒪᖔᑕ ᓄᓇᓕᓐᓂ ᐊᒻᒪᓗ ᖃᓄᑎᒋᓗ 

ᓄᓇᓕᓐᓄᐊᖅᐸᒻᒪᖔᑕ? ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒥᒃ ᒥᔅ ᐊᕐᓇᒃᑲᖅ. ᒥᓂᔅᑐ 

ᓴᒻᒧᖅᑐᖅ. 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᐊᔪᕐᓇᓐᖏᑦᑕᕌᖓᑦ 

ᒪᕐᕈᐃᖅᖢᑕ ᐊᕐᕌᒎᑉ ᑕᕝᕙᓂ ᐃᓗᐊᓂ ᓄᓇᓕᓐᓄᑦ 

ᐊᐅᓪᓚᖃᑦᑕᕋᔭᖅᑐᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᑦᑕᐅᖅ. ᒥᔅ ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᐅᓂᒃᑲᐅᑎᒃᑲᓐᓂᕐᕈᓐᓇᖅᐱᑎᒎ ᓄᓇᕗᒻᒥ 

ᐃᑭᑦᑐᖃᖅᑕᐃᓕᓂᕐᒧᑦ ᐸᕐᓇᐅᑎᐅᑉ 

ᐊᑐᓕᖅᑎᑕᐅᓂᖓᓂᒃ ᐊᒻᒪᓗ ᑕᒪᓐᓇᓗ 

ᐊᑐᓕᖅᑎᑕᑦᑎᐊᖅᓯᒪᓕᖅᐹ ᐊᒻᒪᓗ ᖃᓄᖅ 

ᑐᓴᐅᒪᑎᑦᑎᕙᒻᒪᖔᑦᑎ ᑐᓴᖅᑎᑕᐅᔭᕆᐊᓖᑦ? 

ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᑦᑕᐅᖅ. ᒥᓂᔅᑕ. 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ (ᑐᓵᔨᑎᒍᑦ): 

ᐅᐊᑦᑎᐊᕈᐅᐃ. ᖁᔭᓐᓇᒦᒃ. 

 

ᒪᒥᐊᓇᖅ. ᑖᓐᓇ ᑭᐅᔭᐅᑎᒍᓐᓇᕈᒃᑯ ᒥᔅᑕ ᒍᕇᒧᑦ. 

 

ᐃᒃᓯᕙᐅᑕᖅ: ᒥᔅᑐ ᒍᕇᓐ. 

 

ᒍᕇᓐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᐃᒪᐃᓕᖓᔪᖅ ᑕᒪᓐᓇ ᑲᒪᒋᔭᐅᒻᒪᑦ 

ᐱᓕᕆᕕᑦᑎᓐᓄᑦ ᐃᑭᑦᑐᖃᑦᑕᐃᓕᓂᐅᑉ 

ᐸᕐᓇᐅᑎᖓᓂᖅ ᓄᓇᓖᑦ ᐱᓕᕆᖃᑎᒋᓗᒋᑦ 

ᐃᓕᓐᓂᐊᖅᑎᑕᐅᓂᖃᕈᓐᓇᖁᓪᓗᒋᑦ 

ᖃᑦᑎᕆᓂᕐᒥᓪᓗ ᐱᕚᓪᓕᕆᐊᖅᑕᐅᖁᓪᓗᒍ  

ᓄᓇᓕᓐᓂ ᖃᑦᑎᕈᑎᒋᔭᐅᔪᐃᑦ ᐊᒻᒪᓗ 

ᐃᑭᑦᑕᐃᓕᒐᓱᓐᓂᕐᒧᑦ ᖃᐅᔨᓴᐃᓃᑦ. 

 

ᑖᒃᑯᐊ ᑮᓇᐅᔭᖅᑑᑎᒃᓴᐃᑦ ᐃᓚᖓᑦ $900,000 

ᐊᒡᒍᑐᓲᕗᑦ ᓄᓇᓕᓐᓂ ᐱᓕᒻᒪᖅᓴᐃᔪᓕᕆᔨᒃᑯᓐᓄᑦ 

ᖃᑦᑎᕆᓂᕐᒧᑦ ᐃᓕᓐᓂᐊᑎᑦᑎᖁᓪᓗᒋᑦ ᑕᒪᒃᑯᓂᖓ 

ᓄᓇᓕᓐᓂ ᖃᑦᑎᕆᔨᐅᔪᓂᑦ ᓄᓇᕘᓕᒫᒥ. 

$400,000 $500,000-ᓗᓐᓃᑦ 

ᐊᑐᖅᑕᐅᕙᒻᒥᔪᐃᑦᑕᐅᖅ ᓱᕋᖅᓯᒪᔪᓕᕆᔭᐅᓂᕐᒧᑦ 

ᖃᑦᑎᕈᑎᓄᑦ ᓄᓇᓯᐅᑎᓄᑦ ᐊᓯᖏᓐᓄᓪᓗ ᓄᓇᓖᑦ 

ᐃᓗᐊᓐᓂ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᒍᕇᓐ. 

ᒥᔅ ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ, 

ᖁᔭᓐᓇᒦᓪᓗ ᒥᔅᑕ ᒍᕇᓐ ᑭᐅᔾᔪᑎᐊᓄᑦ. 

ᑕᒪᑐᒨᓇᒃᑲᓐᓂᖅ, ᐱᓕᕆᕕᓯ 

ᑎᑎᕋᕆᐊᓐᖓᐅᑎᖓᑦ 2014-17 ᐊᐅᓚᓂᕐᒧᑦ 

ᐸᕐᓇᐅᑎᖓᓂ ᑐᕌᒐᖏᓐᓄᑦ ᐃᓚᒋᔭᐅᒻᒪᑦ. 2014-

15 ᐊᕐᕌᒍᖓᓂ ᐱᓕᕆᖃᑎᖃᕐᓂᐊᖅᑐᑦ 

ᐃᓕᓐᓂᐊᖅᑐᓕᕆᔨᒃᑯᓐᓂᑦ ᐱᔭᕇᕆᐊᖅᑕᐅᖁᓪᓗᒍ 

ᐊᑐᓕᖅᑎᑕᐅᓂᖓ ᐃᑭᑦᑕᐃᓕᒐᓱᓐᓂᕐᒧᑦ 

ᐸᕐᓇᐅᑎᑎᒍᑦ ᐃᓕᓐᓂᐊᕈᑎᑦ ᐃᓕᓐᓂᐊᕐᕕᓐᓂ 

ᐊᒻᒪᓗ ᐸᕐᓇᐅᑎᓕᐅᖅᐸᓪᓕᐊᖁᓪᓗᒋᑦ 

ᐊᑐᓕᖅᑎᑦᑎᓂᕐᒧᑦ ᐸᕐᓇᐅᑎᒥᒃ 

ᐃᓚᒋᐊᖅᑕᐅᖁᓪᓗᒋᑦ ᐃᑭᑦᑕᐃᓕᓕᕆᓂᕐᒧᑦ 

ᐊᑐᐊᒐᐃᑦ ᐱᖃᓯᐅᔾᔭᐅᖁᓪᓗᒋᑦ ᐊᓯᖏᑦ 

ᐱᓕᕆᕖᑦ. 

 

ᖃᓄᐃᑦᑐᑦ ᐱᓕᕆᕖᑦ ᓯᕗᓪᓕᐅᔾᔭᐅᓂᐊᖅᐸᑦ 

ᐱᖃᓯᐅᔾᔭᐅᓂᐊᕐᓂᒃᓴᒧᑦ ᑕᒪᒃᑯᑎᒎᓇ 

ᐃᑭᑦᑕᐃᓕᓕᕆᓂᕐᒧᑦ ᐊᑐᐊᒐᕐᓂ? ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅ 

ᐊᕐᓇᒃᑲᖅ. ᒥᓂᔅᑕ. 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᖁᔭᓐᓇᒦᒃ 

ᐃᒃᓯᕙᐅᑖᖅ. (ᑐᓵᔨᑎᒍᑦ) ᓱᓖᓚᖅ 

ᐊᔪᖅᑎᑕᐅᓐᖏᒃᑯᒪ ᑭᐅᔭᐅᖁᔭᕋ ᒥᔅᑕ ᒍᕇᒧᑦ. 

 

ᐃᒃᓯᕙᐅᑕᖅ: ᒥᔅᑐ ᒍᕇᓐ. 

 

ᒍᕇᓐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᒫᓐᓇᒃᑯᓪᓕ ᐱᔭᕇᖅᓯᒪᐸᓗᓕᖅᑕᕗᑦ  

ᑐᐊᕕᕐᓇᖅᑐᓕᕆᓂᕐᒧᑦ ᐸᕐᓇᐅᑏᑦ 

ᑐᐊᕕᕐᓇᖅᑐᓕᕆᓂᕐᒧᑦ ᐃᓕᖅᑯᓯᐅᖃᑦᑕᓂᐊᖅᑐᓂᑦ 

ᐱᓕᕆᕕᑦᑎᓐᓄᑦ ᑕᒪᒃᑯᐊ ᐱᓕᕆᔨᓪᓗᐊᑕᐃᑦ 

ᑲᒪᒋᔭᓖᑦ ᑕᒪᒃᑯᓂᖓ. 2014-15-ᒥᓕ 

ᐋᖅᑭᒋᐊᖅᑕᐅᖁᓪᓗᒋᑦ ᑕᒪᓐᓇ ᐊᔾᔨᒌᓕᖁᓪᓗᒍ 

ᒐᕙᒪᒃᑯᑦ ᐱᓕᕆᕕᓕᒫᖏᓐᓂ ᓄᓇᕘᓕᒫᒥ. 

ᑕᐃᒪᐃᓐᓂᖓᓄᑦ ᐃᓱᒪᒋᕙᕗᑦ ᑕᒪᓐᓇ 

ᑎᑎᕋᕆᐊᓐᖓᖅᑕᐅᓯᒪᔪᖅ ᐊᓐᖑᒻᒪᑎᓕᕈᑕᐅᔪᓐᓇᕐᒪᑦ 

ᑐᐊᕕᕐᓇᖅᑐᓕᕆᓂᕐᒧᑦ ᐱᔭᕆᐊᖃᖅᑐᓕᒫᑦ ᐊᒻᒪᓗ 

ᐃᑭᑦᑕᐃᓕᓕᕆᓂᕐᒧᑦ ᐱᔭᕆᐊᖃᖅᑐᓕᒫᑦ 

ᑲᔪᓯᑎᑕᐅᖃᑦᑕᕋᓗᐊᕐᒪᖔᑕ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑐ ᒍᕇᓐ. ᐅᕙᓃᒃᑲᑦᑕ 

ᒪᑉᐱᖅᑐᕋᖓ J-7 ᖃᓪᓗᓈᑎᑑᖓᔪᓂ, 

ᐃᓄᒃᑎᑑᖓᔪᓂ ᔨ-7. ᒥᔅᑐ ᒪᑉᓴᓛᒃ. 

 

ᒪᑉᓴᓚᒃ: ᖁᔭᓐᓇᒦᒃ ᐃᒃᓯᕙᐅᑖᖅ. ᐊᑯᓂᐅᔾᔮᖏᑦᑐᖓ 

ᐊᐱᖅᑯᑎᒋᓂᐊᖅᑕᕐᓂᒃ ᑖᒃᑯᓄᖓ. ᐃᓛᒃ ᑕᐃᒪ ᑖᓐᓇ 

ᑮᓇᐅᔭᕐᒥᒃ ᐊᑐᓲᖑᒻᒥᒻᒪᑦ ᐃᓕᓐᓂᐊᖅᑎᑦᑎᓂᕐᒧᑦ 

ᕿᓂᖅᑎᑦᑎᔨᓄᑦ. ᑕᐃᒪᓐᓇᐃᑦᑑᑎᓪᓗᒍ ᒪᑯᐊ ᒫᓐᓇ 

ᐊᒥᓱᓪᓚᕇᑦ ᓄᓇᕗᒻᒥ ᐊᑐᓕᕐᒪᑕ ᑕᐃᒃᑯᓂᓐᖓ 

ᓇᕿᑦᑕᕆᐊᓕᑯᓗᓐᓂᑦ ᐊᒻᒪᓗ 

ᐊᑐᖅᑕᐅᓪᓚᕆᓕᖅᖢᑎᒃ ᐊᒻᒪᓗ ᐊᑐᖅᑐᓐᓇᖅᖢᑎᒃ. 

ᑕᐃᒪᓐᓇᐃᑦᑑᑎᓪᓗᒍ ᓇᓗᓇᓐᖏᒻᒪᑦ 

ᐊᑕᐅᓯᐊᖏᒃᖢᓂ ᑕᒻᒪᖅᑐᖃᖅᓱᓂ 

ᐊᑐᖅᑐᖃᖅᓯᒪᓕᕐᒪᑦ 

ᑕᐃᒪᓐᓇᐃᑦᑐᓂᓇᕿᑦᑕᕆᐊᖃᖏᑕᒥᓂ ᓇᕿᑦᑎᓪᓗᑎ 

ᐊᒻᒪᓗ ᓇᓗᓇᖏᑦᑐᖅ ᑕᐃᒪᓐᓇᐅᑐᐊᕌᖓᑦ 

ᓇᓗᓴᐃᖅᑕᐅᑐᐊᕌᖓᑦ ᑕᕝᕙᓐᖓᑲᐅᑎᒋᑦᑎᐊᒻᒪᕆᒃ 

ᐱᓕᕆᒋᐊᑭᓴᐅᑎᒋᓲᖑᒻᒪᑕ ᑖᒃᑯᐊ ᓇᓗᓇᐃᖅᓯᓲᑦ 

ᓇᒧᒃᑯᐊᖅ ᐋᑐᕚᒧᓪᓗᑭᐊᖅ ᑕᕝᕗᖓᓗᑭᐊᖅ 

ᐃᖃᓗᓐᓄᑦ. ᓇᕿᑦᑎᔪᖃᑐᐊᕌᖓᑦ 

ᑮᓇᐅᔭᖅᓯᑲᐅᑎᒋᑦᑎᐊᓲᖑᒻᒪᑦ ᑕᐃᓐᓇ 911-ᖃᐃ 

ᓇᕿᑕᐅᑎᓪᓗᒍ ᓇᒧᓗᑦᑖᖅ ᐊᑦᑐᐃᓂᖃᖃᑦᑕᕐᒪᑦ 

ᑮᓇᐅᔭᑲᓪᓚᒻᒪᕆᐊᓗᒻᒥᓪᓗ ᐊᑐᖃᑦᑕᑐᔅᓴᐅᓪᓗᓂ 

ᑕᐃᒪᓐᓇᐃᑦᑐᖃᕌᖓᑦ ᑕᒻᒪᖅᑐᕕᓂᑐᐃᓐᓇᐅᑎᓪᓗᒋᑦ. 

ᑕᐃᒪᓐᓇᐃᑦᑑᑎᓪᓗᒍ ᑕᐃᒪᓐᓇᐃᑦᑐᓂᖅᑲᐃ 

ᐃᓕᓐᓂᐊᖅᑐᖃᐅᓕᕌᖓᑦ ᑕᒪᒃᑯᓄᖓ ᕿᓂᖅᑎᓄᑦ, 

ᐃᓕᓐᓂᐊᑎᑦᑎᔪᖃᓕᕌᖓᑦ ᑕᒪᒃᑯᐊ ᑕᒪᒃᑯᐊ 

ᐃᓕᓐᓂᐊᖅᑕᐅᖃᑦᑕᕆᕗᑦ ᑕᐃᒪᓐᓇᐃᑦᑐᑦ. ᓯᕗᓪᓕᕐᒥ 

ᑖᑦᓱᒥᖓ ᐊᐱᕿᔪᒪᓪᓗᖓ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᒪᑉᓴᓛᖅ. ᒥᓂᔅᑕ. 

 

ᐊᖓᔪᖅᑳᖅ ᑖᒻᒪ ᓴᒻᒧᖅᑐᖅ: ᖁᔭᓐᓇᒦᒃ, 

ᐃᔅᓯᕙᐅᑖᖅ. ᐄ, ᑕᐃᓐᓇ ᐊᐱᖅᑯᓯᕆᔭᖓ 

ᐊᖏᖃᑎᒋᑦᑎᐊᖅᑕᕗᑦ ᐃᓕᓐᓂᐊᖅᑎᑕᐅᔪᓐᓇᖅᑐᑦ 

ᑕᒪᒃᑯᐊ ᖃᓄᖅ ᐊᑐᖅᑕᐅᑦᑎᐊᕋᔭᕐᒪᖔᑕ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᑦᑕᐅᖅ. ᒥᔅᑕ ᒪᑉᓴᓛᖅ.  

 

ᒪᑉᓴᓛᖅ: ᖁᔭᓐᓇᒦᒃ, ᐃᔅᓯᕙᐅᑖᖅ. ᐊᒻᒪᓗ 

ᖁᔭᓐᓇᒦᒃ ᑭᐅᔾᔪᑎᖓ ᑖᓐᓇ. 

ᑕᐃᒪᓐᓴᐅᑦᑑᒐᓗᐊᖅᑎᓪᓗᒍ, ᑕᕝᕗᖓᖔᖅ 

ᓄᓇᓕᓐᓂ ᐅᐸᒍᑎᖔᓪᓚᑦᑖᕐᓗᑎ 

ᐱᐅᓂᖅᓴᐅᓇᓱᒋᒐᔭᕋᒃᑯᓕ ᐊᒻᒪᓗ ᐊᒥᓲᓂᖅᓴᐃᑦ 

ᐅᐸᒍᑎᓗᑎᑦ ᐃᓕᓐᓂᐊᖅᑎᔪᓐᓇᖅᓯᓗᑎ 

ᑭᒃᑯᒥᐊᕐᓄᑦ ᑕᐃᒪᓐᓇᐅᑦᑐᓂ 

ᐊᔪᕈᓐᓃᖅᑎᑕᐅᔪᓐᓇᕋᔭᕐᒪᑕ. ᑕᐃᒪᓐᓇᖃᐃ 

ᑕᐃᒪᓐᓇᐃᑦᑐᓐᓇᕋᔭᖅᐳᖅᑲᐃ 

ᓄᓇᓕᓐᓅᖓᐅᖃᑦᑕᖔᕐᓗᑎ ᑖᒃᑯᐊ ᑕᐃᑲᓂ 

ᐱᓕᕆᖃᑦᑕᖅᓯᒪᔪᑦ ᑕᐃᒪᓐᓇᐃᑦᑐᓂ? ᖁᔭᓐᓇᒦᒃ, 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᒪᑉᓴᓛᖅ. ᒥᓂᔅᑕ 

ᓴᒻᒧᖅᑐᖅ. 

 

ᐊᖓᔪᖅᑳᖅ ᑖᒻᒪ ᓴᒻᒧᖅᑐᖅ: ᖁᔭᓐᓇᒦᒃ. ᑕᐃᓐᓇ 

ᐅᖃᐅᓯᕆᔭᖓ, ᐄᑦᑎᐊᒻᒪᕆᒃ ᑕᒪᓐᓇ 

ᐃᓱᒪᒋᑦᑎᐊᕈᓐᓇᖅᑕᕗᑦ. ᐊᒻᒪᓗ ᐅᓇ 

ᑐᓴᒐᒃᓴᑦᑎᐊᖑᖅᑰᖅᑐᖅ ᑕᐃᒃᑯᓂᓐᖓᑦ 

ᐅᖃᐅᓯᕆᔭᖏᓐᓂ SPOT-ᖑᓂᕋᖅᑕᐅᔪᓂᑦ ᑖᓇ 

ᐱᓕᕆᕕᒋᔭᖅᐳᑦ ᑐᓂᓯᓂᐅᔭᕋᑦᑕ 

ᐅᖅᓱᓕᕆᕝᕕᓗᑦᑖᓄᑦ ᓄᓇᕗᑦ ᐃᓗᐊᓃᑦᑐᓄᑦ. 

ᑭᓱᑐᐃᓐᓇᐃᑦ ᒪᖃᐃᓐᓂᐊᖅᑐᖅ 

ᐊᐅᓪᓚᕐᓂᐊᓕᕌᖓᒥ ᐅᖅᓱᖅᑖᕆᐊᖃᓲᖑᒻᒪᑕ, 

ᐊᐱᕆᔭᐅᖃᑦᑕᕐᓂᐊᓕᕐᒪᑕ ᐃᒪᓐᓴᐅᑦᑐᒥ 

ᓇᔅᓴᓂᐊᖅᐱᑦ, ᐱᖃᓂᐊᖅᐱᑦ? ᐱᖃᖏᑉᐸᑕ 

ᐊᑐᖅᑐᐊᒐᒃᓴᒥ ᑕᐃᒪᐅᓂᐊᓕᕐᒥᒻᒪᑕ ᑕᒃᑯᓇᓂ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓴᒻᒧᖅᑐᖅ. ᐊᒻᒪ 

ᑖᓐᓇ ᑐᓴᕈᑎᑦᑎᐊᕙᐅᒻᒪᑦ ᓄᓇᓕᓕᒫᓄᑦ 

ᐊᓕᐊᓇᐃᑦ. ᒥᔅᑕ ᒥᑭᓐᖑᐊᖅ.  

 

ᒥᑭᓐᖑᐊᖅ: ᒪᑦᓇᓪᓗᐊᕕᒃ, ᐃᔅᓯᕙᐅᑖᖅ. ᐃᒃᐸᔅᓵᓂ 

ᐅᒃᑯᐃᕈᑎᖏᓐᓂ ᐊᐱᖅᓱᒪᐅᖅᑐᖓᐅᒍᓗᐊᖅ 

ᑭᓯᐊᓂᑦᑕᐅᖅ ᒪᓕᒐᓕᐅᖅᑎᐅᖃᑎᒋᔭᒪ  

ᐊᐱᖅᑯᑎᒋᔮᑕ ᓯᓚᑖᒍᒃᑲᓐᓂᖅ ᐊᐱᖅᑯᑎᖃᓂᐊᕋᒪ, 

ᕿᓂᖅᑏᑦ ᒥᔅᓵᓄᑦ ᓱᓕ. 

 

ᑖᒃᑯᐊ ᕿᓂᖅᑏᑦ ᑭᓇᐅᔭᑦ ᐅᕙᓂ business 

plan-ᖓᓂ 155 ᒪᑉᐱᐊᓂ. ᑮᓇᐅᔭᖅᑐᓚᐅᖅᐳᑎ 

$550,000, $800,000-ᖑᕐᓂᐊᓕᖅHᐅᓂ ᐊᒻᒪ 

ᓱᓇᒥ ᐱᔾᔪᑎᖃᓗᐊᖅᑐᑎ ᑖᓐᓇ ᑮᓇᐅᔭᖅ  



ᐅᓪᓗᑐᐃᓐᓇᖅ, ᒪᐃ 30, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖏᓪᓕᒋᐊᕐᒪᖔᑦ ᑐᑭHᐃᒍᐊᖅᑐᖓ ᓯᕗᓪᓕᖅᐹᒥ. 

ᒪᑦᓇ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᒥᑦᑭᓐᖑᐊᖅ. 

ᒥᓂᔅᑕ ᓴᒻᒧᖅᑐᖅ. 

 

ᐊᖓᔪᖅᑳᖅ ᑖᒻᒪ ᓴᒻᒧᖅᑐᖅ: ᖁᔭᓐᓇᒦᒃ, 

ᐃᔅᓯᔭᐅᑖᖅ. ᑖᓐᓇ ᑮᓴᐅᔭ 

ᐊᖏᓪᓕᒋᐊᕈᑎᖃᓗᐊᖅᑐᖅ ᑎᒻᒥᓲᓂᑦ ᕿᓂᖅᑐᓂ 

ᐊᑐᖃᑦᑕᑲᓐᓂᓂᕐᒧᑦ ᑐᕌᖓᔪᖅ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓴᒻᒧᖅᑐᖅ. ᒥᔅᑕ 

ᒥᑭᓐᖑᐊᖅ.  

 

ᒥᑭᓐᖑᐊᖅ: ᒪᑦᓇᓪᓗᐊᕕᒃ, ᐃᔅᓯᕙᐅᑖᖅ. ᒪᑦᓇᓗ 

ᑭᐅᔭᐅᒻᒫᕋᒪ. ᑕᐃᒪ ᐊᓕᕌᓂᐅᓚᐅᖅᑐᖅ, ᑕᕝᕙᓂ 

ᐅᒃᑯᐃᕈᑎᖏᓐᓂ ᑎᑎᖅᑲᓂ 2013-ᖑᑎᓪᓗᒍ 222-

ᖑᔪᑦ ᕿᓂᖅᑕᐅᓚᐅᕐᒪᑕ ᑲᑎᓪᓗᐊᖅᑐᒋᑦ 450 

ᐃᓄᐃᑦ ᑖᒻᓇ ᐅᒃᑯᐃᕈᑎᖏᓐᓂ ᑎᑎᖅᑲᒦᑎᓪᓗᒍ 

ᑖᒃᑯᐊ ᑲᑎᑦᖢᒋᑦ ᕿᑭᕐᓂᐅᓚᐅᖅᑐᑦ ᑖᒻᓇ 

$550,000 ᓇᓕᖅᑯᑦᑎᕙ ᐅᕝᕙᓘᕝᕙ ᑮᓇᐅᔭᕐᓂᑦ 

ᐊᓯᐊᒍᑦ ᐊᑐᕐᓂᖃᓚᐅᖅᐸ. ᒪᑦᓇ ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᑦᑕᐅᖅ, ᒥᔅᑕ ᒥᑭᓐᖑᐊᖅ. 

ᒥᓂᔅᑕ ᓴᒻᒧᖅᑐᖅ. 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᖁᔭᓐᓇᒦᒃ. ᑕᐃᒪ 

ᐅᓇ ᑐᓴᖅᓯᒪᔭᖅᓯᕆᔭᑉᓯᐅᖅ ᐊᕐᕌᓂᐅᓚᐅᖅᑐᖅ 

ᐊᒥᓱᒻᒪᕆᐋᓗᓐᓂᒃ 

ᕿᓂᖅᑕᐅᔪᖃᕆᐊᖃᓚᐅᖅᓯᒪᒻᒪᑦ ᐊᒻᒪᓗ ᑕᐃᓐᓇ 

ᑮᓇᐅᔭᖅ ᑕᐃᑲᓃᓚᐅᖅᑐᖅ 

ᑐᓐᖓᐅᑦᑎᓯᒪᓂᐅᔭᖅᖢᓂ ᐱᓚᐅᒻᒪᑦ ᑕᐃᒪ ᑖᓐᓇ 

ᐱᔾᔪᑎᒋᓪᓗᒍ ᑖᓐᓇ ᐊᖏᓪᓕᒋᐊᖅᓯᒪᓕᖅᑐᖅ. 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᒥᑭᓐᖑᐊᖅ.  

 

ᒥᑭᓐᖑᐊᖅ: ᒪ’ᓇᓪᓗᐊᕕᒃ, ᐃᒃᓯᕙᐅᑖᖅ. 

ᒪ’ᓈᒥᐊᖅᖢᒍ ᑭᐅᔾᔪᑎᒋᔮᓄᑦ. ᑖᒻᓇ ᑭᓇᐅᔭᖅ 

ᐊᒡᓕᒋᐊᖅᑎᓪᓗᒍ ᖃᓄᐃᒋᓐᖏᒃᖢᒍ ᑭᓯᐊᓂᑉᑕᐅᖅ 

ᐃᒡᓗᐊᒍᑦ ᐊᐱᕆᒍᐊᖅᖢᖓ ᕿᓂᖅᑎᐅᕙᒃᑐᐃᑦ 

ᓄᓇᓕᒋᔭᑉᑎᓐᓂ ᓇᓂᑐᐃᓐᓇᖅ, ᖃᒪᓂᑦᑐᐊᕐᒦᓛᒃ 

ᖃᐅᔨᒪᑦᓯᐊᕋᒪ 

ᕿᓂᖅᑎᐅᖃᑕᐅᕙᓚᐅᖅᖢᖓᑦᑕᐅᖅ, ᓇᒻᒥᓂᖅ 

ᐅᖃᓘᑎᒥᓐᓂᒃ ᖃᖓᑦᑕᖅᑎᓯᒪᔪᓂᒃ ᐊᑐᖅᐸᒃᖢᑎᑦ  

ᓇᒻᒥᓂᕐᓗ ᐊᑭᓕᖅᑐᕐᔪᓂᔾᔪᒃ ᓇᒻᒥᓂᖅ ᐱᖁᑎᒻᒥᓂᒃ 

ᐊᑐᖅᐸᒃᖢᑎᑦ, ᐃᓚᖏᑦ ᐃᖁᑉᔪᑎᕙᒃᖢᑎᑦ ᑕᒪᓐᓇ 

ᖃᓄᖅ ᐃᓱᒪᒋᔭᐅᓯᒪᕙ? ᒪ’ᓇ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᒥᑭᓐᖑᐊᖅ. ᒥᓂᔅᑕ 

ᓴᒻᒧᖅᑐᖅ.  

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᓐᓇ ᐅᖃᐅᓯᕆᓚᐅᖅᑰᖅᑕᕋᓗᐊᕋ 

ᐃᒃᐸᔅᓴᕐᓘᕝᕙᑭᐊᖅ ᐅᖓᑖᓄᓪᓗᑭᐊᖅ. ᒫᓐᓇᐃᓛᒃ 

ᑕᐃᒪ ᐱᓕᕆᕕᒋᔭᖅᐳᑦ ᑲᑎᒪᖃᑎᖃᖅᐸᓪᓕᐊᒻᒪᑕ 

NAM ᐊᒻᒪᓗ NAMA ᐊᒻᒪᓗ ᐆᒪᔪᓕᕆᔨᒃᑯᑦ 

ᐊᒻᒪᓗ ᑐᓐᖓᕕᒃᑯᑦ ᖃᓄᒃᑲᓐᓂᖅ ᐃᑲᔪᖃᑎᒌᓪᓗᑕ 

ᑲᑐᔾᔨᖃᑎᒌᓪᓗᑕ ᑕᒪᒃᑯᓂᖓ ᕿᓂᕐᓂᐅᑉ ᒥᔅᓵᓄᑦ 

ᐃᑲᔪᕈᑕᐅᓇᔭᖅᑐᓂᒃ ᐋᖅᑮᓇᔭᕐᒪᖔᑦᑕ. ᑕᐃᓐᓇ 

ᑕᐃᒪ ᐊᐱᖅᑯᓯᕆᔭᖓ ᑕᐃᑲᓂ ᐃᓗᐊᓂ 

ᐅᖃᐅᓯᕆᔭᐅᓇᐅᔭᖅᑐᓂ ᐃᓚᐅᓇᔭᖅᑐᖅ. 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᒥᑭᓐᖑᐊᖅ.  

 

ᒥᑭᓐᖑᐊᖅ: ᒪ’ᓇᓪᓗᐊᕕᒃ, ᐃᒃᓯᕙᐅᑖᖅ. ᑖᓐᓇ 

ᐊᐱᖅᑯᑎᒋᔭᕋ ᑭᐅᔭᒻᒪᑦ. ᐃᒡᓗᐊᒍᖔᑦᓯᐊᒥᐊᖅ 

ᐃᒃᐸᒃᓴᖅ ᐊᐱᖅᓱᓗᕿᑎᓪᓗᖓ ᐃᓚᖓᒍᑦ ᐅᓇ 

ᐅᖃᐅᓯᕆᓚᐅᒑ ᒐᕙᒪᑐᖃᒃᑯᑦ ᑭᓇᐅᔭᕐᓂᑦ 

ᑐᓂᓯᓂᐊᓐᖏᓐᓂᕋᓕᓚᐅᕐᒪᒋᑦ 

ᐅᖃᓗᖃᑎᒋᑦᑕᖅᖢᓂᒋᑦ ᑖᒃᑯᐊ ᒐᕙᒪᑐᖃᒃᑯᑦ 

ᓄᑖᒥᒃ ᓴᖅᑭᑦᓯᓂᐊᖅᑑᔭᖅᐸᑦ ᑭᓇᐅᔭᕐᓂᑦ 

ᐱᔾᔪᑎᒋᓗᐊᖅᖢᒍ ᐅᑭᐅᖅᑕᖅᑐᒥ 

ᖁᖅᓴᓇᖅᑐᒦᖏᓐᓇᐸᒻᒪᑕ ᕿᓂᒐᒃᓴᐅᔪᖅ. ᒪ’ᓇ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᒥᑭᓐᖑᐊᖅ. ᒥᓂᔅᑕ 

ᓴᒻᒧᖅᑐᖅ.  

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᒫᓐᓇ ᓱᓕ ᑕᐃᒃᑯᐊ ᒐᕙᒪᑐᖃᒃᑯᑦ 

ᐅᖃᖃᑎᒌᓐᓇᕋᑉᑎᒍ ᖃᓱᒍ 

ᑐᑭᓯᓐᓇᖅᓯᔪᒫᖅᑑᒐᓗᐊᖅ. ᖁᔭᓐᓇᒦᒃ.  



ᐅᓪᓗᑐᐃᓐᓇᖅ, ᒪᐃ 30, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ: ᖁᔭᓐᓇᒦᑦᑕᐅᖅ. ᒥᔅᑕ ᒥᑭᓐᖑᐊᖅ.  

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪ ᑭᐅᓚᐅᖅᓯᒪᒻᒪᖔᖅ ᐊᐱᕆᓚᐅᕋᒪ ᑎᒻᒥᓲᒃᑯᑦ 

ᕿᓂᖅᑕᖅᑐᓂᒃ ᑕᒪᒃᑯᐊ ᐃᑲᔪᖅᑕᖅᑑᕐᓗᐊᕐᒪᑕᒎᖅ 

(ᑐᓵᔨᑎᒎᕈᓐᓃᖅᑐᖅ) ᐃᑲᔪᕐᓂᖃᓪᓗᐊᕕᑦᑕᕐᒪᑦ 

ᑖᒻᓇ ᖃᐅᔨᒪᑉᓗᒍ ᑭᓯᐊᓂ ᐱᓐᓇᖏᓪᓗᐊᕕᒃᑳᖓᑦ 

ᑕᒪᒃᑯᐊ ᕿᓂᖅᑎᐅᔪᐃᑦ ᓄᓇᒃᑯᑦ 

ᐱᖅᓯᖅᑐᐊᒥᐊᖅᑎᓪᓗᒍ ᐊᐅᓪᓛᑐᐃᓐᓇᖅᐸᒻᒪᑕ 

ᓇᓗᓇᓐᖏᒻᒪᑦ. ᖃᓄᖅ ᑕᒪᓐᓇ ᐃᓄᐃᑦ 

ᖃᐅᔨᒪᔭᑐᖃᖓᑎᒍᑦ ᐃᓕᓐᓂᐊᖅᑎᑕᐅᓂᖓᑦᑕ 

ᐃᓱᒪᒋᔭᐅᓯᒪᕙ? ᒪ’ᓇ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᑦᑕᐅᖅ ᒥᔅᑕ ᒥᑭᓐᖑᐊᖅ. 

ᒥᓂᔅᑕ ᓴᒻᒧᖅᑐᖅ.  

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐄ, ᑖᓐᓇ ᓱᓕ ᑕᐃᔅᓱᒪ 

ᑭᐅᔾᔪᓯᒋᓵᑦᑎᐊᖅᑲᐅᔭᓐᓄᑦ ᐊᑕᓂᐊᖅᑐᖅ ᑕᐃᒃᑯᐊ 

ᐅᖃᖃᑎᒋᔭᖅᐳᑦ ᑕᒪᒃᑯᓂᖓᓗᑦᑖᖅ 

ᐅᖃᖃᑎᒋᓂᐊᕋᑉᑎᒍ ᐃᓄᐃᑦ ᖃᐅᔨᒪᔭᑐᖃᖏᑦ 

ᐃᓗᐊᓂᐊᖅᑐᖅ ᑕᐃᑲᓂ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᓴᒻᒧᖅᑐᖅ. 

ᐱᐊᓂᒃᐲᑦ, ᒥᔅᑕ ᒥᑭᓐᖑᐊᖅ? ᐊᐱᖅᓱᐊᓂᒃᐲᑦ? ᐄ, 

ᑕᐃᒪ ᑲᔪᓯᓗᑕ. ᒥᔅᑕ Hᐃᒃᔅ.  

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ 

ᐊᐱᕆᑦᑕᓚᐅᕋᒪ ᐅᖃᐅᓯᐅᓕᓵᖅᑐᓂᒃ ᑕᒪᒃᑯᓂᖓ 

ᑲᑎᒪᔨᕋᓛᖑᔪᓂᒃ ᐃᒡᓗᕐᔪᐊᓕᐅᖅᑎᐅᕙᒃᑐᓂᒃ. 

 

ᑮᓇᒃᑯᑦ ᑲᑎᒪᔨᐅᒻᒪᖔᑕ ᐅᓂᒃᑳᓚᐅᕐᒪᑦ 

ᐊᔾᔨᒌᓐᖏᑦᑐᓂᒃ ᐊᔪᓐᖏᔾᔪᑎᓖᓗᕿᐅᔭᐃᑦ 

ᐱᓕᕆᐊᓖᓪᓗ. ᑕᐃᒪ 13 ᐅᖃᑖᓂᕋᓗᒃ 

ᐊᒥᓲᑎᔫᒻᒪᑕ ᑲᑎᒪᔨᕋᓛᖑᔪᑦ. ᐊᒻᒪ ᐊᔾᔨᒌᖏᑦᑐᓂᑦ 

ᖁᓕᕋᓗᐃᑦ ᐱᓕᕆᐊᓖᑦ ᐊᒥᓲᑎᒋᓪᓗᑎᑦ ᑭᓯᐊᓂ 

ᑖᒃᑯᐊ ᐅᖃᓕᒫᓕᕌᖓᒃᑭᑦ ᓄᓇᕗᑦ ᒐᔭᑦ, ᒐᕙᒪᐃᑦ  

ᐅᖃᓕᓛᒐᓕᐊᖁᑎᖏᓐᓂ, 9 

ᖁᓕᖏᓗᐊᖅᑐᐃᓐᓇᐃᑦ ᑎᒃᑯᐊᖅᑕᐅᓯᒪᓐᓂᕐᒪᑕ. 

ᑕᐃᒪ, ᐃᓛᒃ ᐄ 10-ᓂᒃ ᐊᒥᓲᑎᒋᑦᑕᕆᐊᓕᐅᒐᓗᐊᑦ 

ᐃᓱᒪᓕᐅᖅᑑᓪᓗᐊᓂᐊᕌᖓᑕ. ᑭᓇᒃᑯᑦ 

ᐃᓚᖏᐸᒃᑭᐊᖅ? ᑎᒃᑯᐊᖅᑎᑦᑎᓯᒪᖏᒻᒪᑕ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ Hᐃᒃᓯ. 

ᐊᖓᔪᖅᑳᖅ ᒥᓂᔅᑕ. 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᖁᔭᓐᓇᒦᒃ. ᑖᓐᓇ 

ᐊᐱᖅᑯᑦ ᑭᐅᔭᐅᖁᔭᕋ ᒥᔅᑕ ᒍᕇᓐᒧᑦ. 

 

ᐃᒃᓯᕙᐅᑕᖅ: ᒥᔅᑕ ᒍᕇᓐ. 

 

ᒍᕇᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ 

ᐱᓇᓱᐊᕈᓯᕆᔭᑦᑎᓐᓂ ᑐᓴᕋᑖᕋᒪ. ᑖᒃᑯᐊ 

ᐅᖃᖃᑎᒋᓚᐅᕋᒃᑯ ᐊᖏᔪᖅᑳᖓ ᓄᓇᕗᒻᒥ ᓄᓇᓖᑦ 

ᑲᑐᔾᔨᖃᑎᒌᖏᑕ, ᐃᒻᒪᖃ ᑕᖅᑭᓄᑦ 6-ᓄᑦ ᑖᒃᑯᐊ 

ᓄᓇᕗᒻᒥ ᓄᓇᓖᑦ ᑲᑐᔾᔨᖃᑎᒌᒃᑯᑦ 

ᑎᒃᑯᐊᖅᓯᑎᓐᓇᓱᓚᐅᕋᓗᐊᕋᑦᑎᒍ 

ᐃᓚᒋᔭᐅᓂᐊᖅᑐᓂᑦ ᑕᐃᒃᑯᓄᖓ 

ᑲᑎᒪᔨᕋᓛᖏᓐᓂᑦ, ᐃᓪᓗᕐᔪᐊᓕᕆᓂᕐᒧᑦ 

ᒪᓕᒐᖏᓐᓄᑦ. ᓄᓇᕗᒻᒥ ᓄᓇᓖᑦ 

ᑲᑐᔾᔨᖃᑎᒌᓐᖏᓐᓃᓐᖓᖅᑐᓂᑦ ᐱᓇᓱᐊᕈᓰᑦ ᒪᕐᕉᒃ 

ᐃᓗᐊᓂ ᖃᐃᑦᑎᔭᐅᓂᐊᖅᑐᒍᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒍᕇᓐ. 

ᒥᔅᑕ Hᐃᒃᓯ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᖅᑐᒍᓗ ᒥᔅᑕ ᒍᕇᓐ ᑭᐅᒍᓐᓇᕐᖓᑦ. 

ᐅᖃᖅᓯᒪᒻᒪᑕ ᐱᖓᓲᒻᒥᒪᑕᒎᖅ ᒥᓂᔅᑕ 

ᐃᓱᒪᔅᓴᖅᓯᐅᕈᑎᒋᓚᐅᖅᑕᖓ, ᒥᓂᔅᑕ ᓂᕆᐅᑉᐸ 

ᑎᒃᑯᐊᖅᓯᓂᐊᕐᓂᕐᒥᓂᒃ, ᒥᓂᔅᑕᐃᓂᖓᓂᑦ 

ᑎᒃᑯᐊᖅᓯᓂᕐᒥᑦ ᐃᓱᒪᔅᓴᖅᓯᐅᕈᑎᖃᖅᐸ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ Hᐃᒃᓯ. 

ᐊᖓᔪᖅᑳᖅ ᒥᓂᔅᑕ. 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᐄ, ᑭᒡᒍᓯᕋ ᐄ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 



ᐅᓪᓗᑐᐃᓐᓇᖅ, ᒪᐃ 30, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ Hᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒥᓂᔅᑕ ᓴᖅᑭᑦᑎᔪᓐᓇᓛᖅᐸ ᐊᕐᕌᒍᑕᒫᖅᓯᐅᓐᓂᑦ 

ᐅᓂᒃᑳᓕᐊᓂᑦ, ᓄᓇᕗᒻᒥ ᐃᓪᓗᕐᔪᐊᓕᕆᓂᕐᒧᑦ 

ᐅᖃᐅᔾᔨᒋᐊᖅᑏᑦ ᑲᑎᒪᔨᕋᓛᖏᑕ ᒥᒃᓵᓄᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ Hᐃᒃᓯ. 

ᐊᖓᔪᖅᑳᖅ ᒥᓂᔅᑕ. 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ (ᑐᓵᔨᑎᒍᑦ): ᐄ, 

ᑕᐃᒪᐃᑦᑐᓐᓇᖅᑎᐊᖅᑐᒍᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ Hᐃᒃᓯ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ 

ᐅᖃᐅᓯᖃᕐᓂᐊᓕᕐᓗᖓ, ᖁᔭᓐᓇᒦᒃ 

ᑭᐅᔭᐅᖃᑦᑕᕋᑖᕋᒪ. ᐱᓕᕆᐊᒃᓴᓯ ᒪᑉᐱᒐᖅ 155 

ᐃᓗᐊᓂ ᑭᖑᓪᓕᖅᐹᖅ ᑖᓐᓇ ᓯᕗᓪᓕᐅᔾᔭᓯᒪᔪᖅ 

2014-15 ᐃᓗᐊᓂ. ᓯᕗᓪᓕᐅᔾᔭᐅᓯᒪᔪᖅ ᐱᓕᕆᕕᒃ 

ᐃᖅᑲᓇᐃᔮᖃᕐᓂᐊᖅᑐᖅ ᐱᔨᑦᑎᖅᑕᖏᓐᓂᒃ, 

ᑐᐊᕕᕐᓇᖅᑐᓂᒃ ᐸᕐᓇᐅᑎᓕᐅᕐᓗᑎᑦ ᐃᓪᓗᒥ, ᓲᕐᓗ 

ᐊᓂᔭᕆᐊᖃᓕᕐᓂᖅᐸᑕ. 

 

ᑕᐃᒪᓐᓇ ᐃᓚᐅᖃᑦᑕᕋᒪ ᐊᑦᑕᓇᕐᔭᐃᖅᓯᒪᓂᕐᒧᑦ 

ᐱᓕᕆᔨᐅᖃᑕᐅᔪᓂᒃ. ᑕᐃᒪᓐᓇ 

ᐊᓂᓕᒻᒪᒃᓴᖅᑎᑕᐅᖃᑦᑕᕋᑦᑕ 

ᑐᐊᕕᕐᓇᑐᖃᖅᑎᓪᓗᒍ. ᖃᓄᕐᓕ ᐊᔾᔨᒋᔾᔮᖏᓚᐃᑦ 

ᑐᐊᕕᕐᓇᖅᑐᓄᑦ ᐸᕐᓇᐅᑎᒋᔭᐅᔪᑦ ᐊᔾᔨᒋᖏᓚᐃ 

ᖃᓄᑎᒋ ᒫᓐᓇ ᐊᑐᖅᑕᑦᑕ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ Hᐃᒃᓯ. 

ᐊᖓᔪᖅᑳᖅ ᒥᓂᔅᑕ. 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᒥᔅᑕ ᒍᕇᓐᒧᑦ 

ᑭᐅᔭᐅᖁᓪᓗᒍ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᒍᕇᓐᒧᑦ 

ᑭᐅᔭᐅᖁᕙᕋ. 

ᒍᕇᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ 

ᐱᓕᕆᕖᑦ ᑕᐃᒃᑯᐊ ᐱᔨᒃᓯᖅᑕᕗᑦ 22-ᖑᒻᒪᑕ 

ᑕᐃᒃᑯᐊ ᑐᐊᕕᕐᓇᖅᑐᓄᑦ ᐸᕐᓇᐅᑎᖃᓕᕐᒪᑕ 

ᓄᓇᓕᓐᓂ. ᒫᓐᓇ ᓄᑖᕈᕆᐊᖅᑕᐅᓕᖅᑐᑦ ᐱᖓᓱᓄᑦ 

ᑐᐊᕕᕐᓇᖅᑐᓄᑦ ᐸᕐᓇᐅᑎᐅᔪᑦ, ᓄᑖᕈᕆᐊᕐᓗᒋᓪ 

ᐱᓕᕆᕕᑦᑎᓐᓂ ᐸᕐᓇᐅᑏᑦ 

ᑐᐊᕕᕐᓇᖅᑐᖃᖅᑎᓪᓗᒍ. ᐸᕐᓇᑎᒋᔭᕗᑦ 

ᐊᓯᔾᔨᖅᑕᐅᓗᑎᑦ ᓄᓇᓕᓐᓂ ᑐᐊᕕᕐᓇᖅᑐᓄᑦ 

ᐸᕐᓇᐅᑎᖏᓐᓂᑦ ᐊᖑᒻᒪᑎᓕᕐᓂᐊᕐᒪᑕ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒍᕇᓐ. 

ᒥᔅᑕ Hᐃᒃᓯ. 

 

Hᐃᒃᔅ (ᑐᓵᔨᑎᒍᑦ): ᒪᒥᐊᓇᖅ, ᐃᒃᓯᕙᐅᑖᖅ. 

ᐱᔭᕇᕋᓱᒋᕋᑖᖅᑐᖓ, ᑭᓱᒥᑦ ᐊᓯᔾᔨᖅᑐᖃᕐᓂᐊᕐᒪᑦ, 

ᐊᓯᔾᔩᓂᕐᒧᑦ ᐊᑐᓕᖁᔭᓕᐅᖅᐱᓯ ᑭᓱᒧᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ Hᐃᒃᓯ. 

ᒥᔅᑕ ᓴᒻᒧᖅᑑᖅ. 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᒥᐊᓇᖅ, ᒪᒥᐊᑉᐳᖓ 

ᑕᐃᒪᓐᓇᐃᑦᑐᓂ ᑐᓴᒐᒃᓴᓂᑦ ᐱᓯᒪᓐᖏᓐᓇᑦᑕ 

ᑭᓯᐊᓂ ᑐᓂᓯᓛᕈᒫᖅᐳᒍᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᓱᒻᒪᖅᑑᖅ. ᑕᐃᓐᓇ ᑐᓴᒐᒃᓴᖅ ᑐᓂᔭᐅᓛᖅᑐᖅ 

ᒪᓕᒐᓕᐅᖅᑎᓄᑦ. ᓅᑉᐸᓪᓕᐊᓗᑕ. ᒥᔅᓴ ᒥᑭᓐᖑᐊᖅ. 

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᐱᕆᑎᒃᑲᓐᓂᕈᓐᓇᕋᕕᖓ ᐃᑉᐸᒃᓴᖅ 

ᐊᐱᖅᑯᑎᒋᓚᐅᖅᑕᕋᓗᐊᕋ ᐱᔾᔪᑎᒋᓪᓗᒋᑦ 

ᕿᓂᖅᑏᑦ ᐸᖅᓴᐃᑎᓪᓗᒋᑦ ᐃᑲᕐᕋᖓᓄᑦ 200 

ᑎᑭᓚᐅᖅᑎᓪᓗᒋᑦ ᑖᔅᓰᔭᖅᑕᐅᔾᔪᑎᖏᑦ 

ᐃᓚᓐᖓᖅᑕᐅᔪᓐᓇᕐᒪᑕ. ᑕᐃᒃᑯᓄᖓ ᑭᓯᐊᓂ 

ᐊᑐᖅᑕᐅᔪᓐᓇᖅᐹ ᕿᓂᖃᑕᐅᓚᐅᖅᑐᓄᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᒥᑭᓐᖑᐊᖅ. ᐊᖓᔪᖅᑳᖅ ᒥᓂᔅᑕ. 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᒪᓐᓇ ᑐᕌᖓᔪᖅ ᑭᓱᑐᐃᓐᓇᕐᓄᑦ  

ᑕᐃᒃᑯᐊ ᕿᓂᕐᓂᐅᑉ ᒥᔅᓵᓄᑦ ᐃᑲᔪᖃᑦᑕᖅᑐᓄᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓴᒻᒧᖅᑑᖅ. ᒥᔅᑕ 

ᒥᑭᓐᖑᐊᖅ.  

 

ᒥᑭᓐᖑᐊᖅ: ᒪ’ᓇᓪᓗᐊᕕ, ᐃᒃᓯᕙᐅᑖᖅ. ᑖᓐᓇᓗ 

ᑐHᐊᕐᓂᕐᒫᖅᑐᓂ. ᑖᓐᓇ ᐊᐱᖅᑯᑎᒋᓗᐊᒐᕋ 

ᐱᔾᔪᑎᒋᓪᓗᒍ ᕿᓂᒐᐅᔪᖃᓕᕌᖓᑦ 

ᓄᓇᓕᒋᔭᑦᑎᓐᓂ ᕿᓂᖅᑎᐅᔪᑦ 

ᐱᓕᕆᔪᑑᕙᓐᖏᒻᒪᑕ, ᑕᐃᒃᑯᐊᑦᑕᐅᖅ ᐊᕐᓇᐃᑦ 

ᐃᒐᓗᖅHᐃᓪᓗᑎᒃ, ᐊᓐᓄᕌᓂᒃ ᐸᓂᖅHᐊᐃᕙᑦᑐᑎᒃ 

ᐊᒻᒪᓗ ᒪᒃᑯᑦᑐᑦ ᖃᒪᓂᑦᑐᐊᕐᒥ ᐃᑲᔪᓪᓚᕆᑦᑕᕐᒪᑕ, 

ᐅᓐᓄᐊᓗᑦᑖᖅ ᐱᒑᖅHᐅᑎᒃ 

ᐅᖅHᐊᒃHᐊᐃᓪᓗᓕᑎᒃ, ᐸᕐᓇᐃᓪᓗᑎᒃ ᖃᒧᑎᓐᓂᒃ. 

 

ᑕᒪᓐᓇ ᐃᑲᔪᕐᓂᖃᓪᓚᕆᓐᓂᐊᕐᒪᑦ ᑕᒪᐃᓐᓄᑦ 

ᐃᑲᔪᓗᑦᑖᓚᐅᖅᑐᓄᑦ ᑕᒪᓐᓇ 

ᐊᑐᖅᑑᓪᓗᐊᕐᓂᐊᕐᓂᖅᐸᑦ ᖁᕕᐊᓇᑯᓂ. 

ᒪ’ᓇᓪᓗᐊᕕ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᒥᑭᓐᖑᐊᖅ. 

ᑭᓯᐊᓂ ᒥᓂᔅᑖ ᑭᐅᔪᒪᓐᓂᕈᕕᐅᒃ, 

ᓂᓪᓕᕐᕕᒋᔪᒪᒍᕕᐅᓪᓘᓐᓃᑦ ᐱᕕᖃᖅᑎᑉᐸᒋᑦ, ᒥᔅᑕ 

ᓴᒻᒧᖅᑑᖅ.  

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. (ᐋᒃᑲ). ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓴᒻᒧᖅᑑᖅ. 

ᐃᖅᑲᐃᑎᓚᐅᕐᓚᔅᓯᐊᐃ ᐅᕙᓃᒃᑲᑦᑕ, ᒪᑉᐱᖅᑐᕋᖓ 

J-7, ᐃᓄᑦᑎᑑᖓᔪᓂᑦ ᔨ-7. ᐱᓕᕆᕝᕕᐅᑉ 

ᓇᐃᓈᕈᑎᖓ ᓄᓇᓕᓐᓄᑦ ᒐᕙᒪᒃᑯᓄᓪᓗ. 

ᐱᔨᑦᓯᖅᑎᒃᑯᑦ ᓴᐳᒻᒥᓯᒪᓂᕐᒧᑦ ᐱᔨᑦᑎᕈᑏᑦ 

ᑲᑎᑦᑐᒋᑦ ᐊᐅᓚᔾᔪᑏᑦ ᐋᖅᑭᐅᒪᔾᔪᑎᓄᓪᓗ 

ᓂᕈᐊᖅᑕᐅᔪᔅᓴᑦ, $6,006,000. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒪᑉᐱᕐᓗᒍ. 

ᐅᕗᓐᖓᖅᑐᒍᑦ ᖃᓪᓗᓈᑎᑑᖓᔪᓂᑦ J-8, 

ᐃᓄᑦᑎᑑᖓᔪᓂᑦ ᔨ-8. ᒥᔅ ᐊᕐᓇᒃᑲᖅ ᐊᒻᒪᓗ 

ᑭᓇᑐᐃᓐᓇᖅ ᑕᕝᕙᓂ ᐊᐱᖅᓱᕈᒪᓂᐊᕈᓂ 

ᓇᓗᓇᐃᖅᓯᒪᕙᒌᕈᓐᓇᖅᑐᓯ. ᒥᔅ ᐊᕐᓇᒃᑲᖅ.  

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᓚᖓ ᑖᓐᓇ ᖁᕕᐊᒋᑦᑎᐊᖅᑕᕋ ᑕᐃᒃᑯᓂᖓ 

ᐃᒋᑦᑕᕆᐊᓕᓐᓂᑦ ᐊᑦᑕᑯᖃᕐᓂᖅ. 

 

ᕕᕝᕗᐊᕆ 28-ᖑᑎᓪᓗᒍ ᐱᓕᕆᕕᓯ ᑐᒃᓯᕋᐅᑎᓂᒃ 

ᐱᔪᒪᓚᐅᖅᓯᒪᒻᒪᑕ ᑳᓐᑐᕌᒐᔅᓴᓄᑦ ᐸᕐᓇᐅᑎᑦᑎᓐᓄᑦ 

ᑕᖏᓕᓐᓄᑦ ᐊᑦᑕᕐᕕᓐᓂᑦ ᓄᓇᕗᒻᒥ 

ᐊᑐᖅᑕᐅᖁᓪᓗᒍ. ᑖᒃᑯᐊ ᐱᔪᒪᓇᓲᑏᑦ 

ᒪᑐᓚᐅᖅᓯᒪᔪᑦ ᒫᔅᓯ 28-ᒥ, ᑕᐃᒃᑯᐊ ᑐᓴᕋᔅᓴᓂᒃ 

ᐱᔪᒪᓇᓱᒍᑎᒋᓚᐅᖅᑕᓯ ᑭᓱᓂᒃ ᓴᖅᑭᑦᑎᓚᐅᖅᐸᑦ, 

ᖃᖓᓗ ᓂᕆᐅᑉᐱᓯ ᑭᖑᓪᓕᖅᐹᖅᓯᐅᑦ ᐅᓂᒃᑳᖅ 

ᓴᖅᑭᑕᐅᒐᔭᕐᒪᖔᖅ ᖃᓄᐃᑦᑐᓪᓗ ᐊᑐᓕᖁᔭᐅᔪᑦ 

ᓴᖅᑭᑕᐅᒐᔭᕐᒪᖔᑕ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐊᕐᓇᒃᑲᖅ. ᒥᓂᔅᑕ 

ᓄᓇᓕᓐᓂ ᒐᕙᒪᒃᑯᓄᓪᓗ ᐱᔨᑦᓯᕋᖅᑎᒃᑯᓐᓄᑦ, ᒥᔅᑕ 

ᓴᒻᒧᖅᑑᖅ.  

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᓪᓗ ᑖᔅᓱᒧᖓ 

ᐊᐱᖅᑯᑕᐅᔪᖅ. ᐊᐱᖅᑯᑕᐅᔪᖅ ᑐᓂᔾᔪᑎᒋᓂᐊᕋᒃᑯ 

ᒥᔅᑕ ᒍᕇᓐᒧᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓴᒻᒧᖅᑑᖅ. ᒥᔅᑕ 

ᒍᕇᓐ. 

 

ᒍᕇᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒃᑯᐊ ᐱᔪᒪᓇᓲᑏᑦ ᑐᓴᒐᔅᓴᖏᑦ ᒪᑐᕋᑖᑦᑎᐊᕐᒪᑦ 

ᒫᓐᓇᐅᔪᖅ ᕿᒥᕐᕈᓇᓕᕋᑦᑕ, ᖃᐅᔨᒃᑲᐃᓕᕋᑦᑕ 

ᑕᐃᒃᑯᓂᖓ ᐱᓇᓱᖃᑕᐅᓚᐅᖅᑐᓄᑦ 

ᐅᓂᒃᑳᓕᐊᖏᓐᓂᑦ. ᑕᐃᒪᓕ ᐅᓂᒃᑳᓕᐊᒥᒃ 

ᐱᔭᕇᕈᑦᑕ ᑭᖑᕐᖓᒍᑦ ᑐᓂᔪᓐᓇᕐᓂᐊᖅᑕᕗᑦ 

ᑐᓴᒐᒃᓴᐃᑦ ᐃᓕᔅᓯᓐᓄᑦ, ᒪᓕᒐᓕᐅᕐᕕᒻᒧᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᒍᕇᓐ. ᒥᔅ 

ᐊᕐᓇᒃᑲᖅ.  

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᖃᖅᐲᑦ ᒥᔅᑕ ᒍᕇᓐ ᐃᒪᓐᓇ, 

ᓴᖅᑭᖅᑕᐅᔪᓐᓇᓛᖅᑐᖅ ᐅᓂᒃᑳᓕᐊᕆᔭᖅ ᑭᖑᓪᓕᕐᒥ 

ᑲᑎᒪᕐᔪᐊᓕᕈᑦᑖ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᓴᒻᒧᖅᑑᖅ.  

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐄ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓴᒻᒧᖅᑑᖅ. ᒥᔅ 

ᐊᕐᓇᒃᑲᖅ.  

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᒃ, ᑭᐅᒐᕕᑦ. ᐱᓕᕆᕕᓯ ᐆᑦᑑᑎᓕᐊᕆᔭᖏᑦ 

2014-17-ᒧᑦ ᐱᓕᕆᐊᔅᓴᓄᑦ ᐸᕐᓇᐅᑏᑦ 

ᐅᖃᖅᓯᒪᒻᒪᑕ ᐃᓚᖏᑦ ᑐᕌᒐᔅᓴᐅᓂᖓ 2014-15-ᒥ 

ᑮᓇᐅᔭᓕᕆᓂᖅ ᐊᕐᕌᒍᐊᓂ ᓴᓇᖁᓪᓗᒋᑦ ᓯᕕᑐᔪᒥᑦ 

ᐱᖁᑎᕐᔪᐊᓕᕆᓂᕐᒧᑦ ᐸᕐᓇᐅᑏᑦ ᓄᓇᕗᒻᒧᑦ. 

ᖃᖓᓕ ᑖᓐᓇ ᐸᕐᓇᐅᑎ ᐃᖅᑲᓇᐃᖅᑕᐅᓂᐊᖅᐸ 

ᓴᖅᑭᑕᐅᓗᓂᓗ ᒪᓕᒐᓕᐅᕐᕕᒻᒧᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐊᕐᓇᒃᑲᖅ. ᒥᓂᔅᑕ 

ᓄᓇᓕᓐᓂ ᒐᕙᒪᒃᑯᓄᓪᓗ ᐱᔨᑦᓯᕋᖅᑎᒃᑯᓐᓄᑦ, ᒥᔅᑕ 

ᓴᒻᒧᖅᑑᖅ.  

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᒻᓇ ᐱᐊᓂᒍᓐᓇᑐᔅᓴᐅᔪᖅ ᑕᒫᓂ 

ᑮᓇᐅᔭᓕᕆᓂᐅᑉ ᐊᕐᕌᒍᖓᓂ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᒥᐊᓇᖅ. ᑖᓐᓇ ᒥᔅᑕ 

ᒍᕇᓐ-ᒧᑦ ᑭᐅᔭᐅᑎᕋᑖᖅᑕᐃᑦ. ᒪᒥᐊᓇᖅ 

ᐅᓪᓗᑐᐃᓐᓇᐅᑎᓪᓗᒍ ᐅᔾᔨᓱᖅᑎᐊᖏᓐᓇᒪ. ᒥᔅ 

ᐊᕐᓇᒃᑲᖅ. ᑕᐃᒫᖅᐲᑦ? ᑲᔪᓯᓗᑕ. ᒥᔅᑕ Hᐃᒃᔅ.  

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑎᑭᑕᐅᑲᐅᖅᑐᖅᑐᖔᓯᑦ. 

 

ᐃᒃᓯᕙᐅᑖᖅ, ᓯᕗᓪᓕᐅᔾᔭᐅᓯᒪᔪᓂᒃ ᐱᓕᕆᐊᔅᓴᖅ 

157 ᒪᒃᐱᒐᕐᒥ ᑖᓐᓇ ᓯᕗᓪᓕᖅᐹᖅ ᐊᕐᕌᓂᓴᐅᔪᖅ 

2013-14-ᒥ. ᑖᒃᑯᐊ ᕿᓂᕐᒪᑕ ᓱᓕ ᓇᒻᒥᓂᖃᖅᑐᑦ 

ᒐᕙᒪᒃᑯᓪᓗ ᑲᑐᔾᔨᖃᑎᒌᓪᓗᑎᑦ ᑕᐱᕇᓪᓗᑎᖏᓛᒃ 

ᐱᓕᕆᖃᑎᒌᒍᓐᓇᕐᒪᖔᑕ. ᑖᒃᑯᐊ ᑮᓇᐅᔭᖏᑦ 

ᓯᕗᒧᐊᒍᓐᓇᕐᒪᖔᑕ ᑕᐃᒃᑯᐊ ᑕᖏᓕᓐᓄᑦ ᐊᑦᑕᕐᕖᑦ 

ᑕᒪᒃᑯᐊ ᐋᖅᑭᒋᐊᖅᑕᐅᔪᓐᓇᕐᒪᖔᑕ ᐊᑦᑕᕐᕕᕗᑦ  

ᑕᒫᓂ ᐊᑲᐅᓐᖏᓕᐅᕈᑎᒋᒐᑦᑎᒍ. ᑖᓐᓇ 

ᑐᒃᓯᕋᐅᑎᐅᔪᖅ ᓱᓕ ᐊᑐᖅᑕᐅᕙ ᐅᕝᕙᓗ 

ᓄᓇᕗᓕᒫᒧᑦ ᑐᕌᖓᕙ? ᐱᓕᕆᐊᔅᓴᐅᔪᖅ ᑖᓐᓇ 

ᓄᓇᓕᓐᓂ ᐊᑐᖅᑕᐅᖃᑦᑕᖅᐸ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ Hᐃᒃᔅ. 

ᒥᓂᔅᑕ.  

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ (ᑐᓵᔨᑎᒍᑦ): 

ᖃᓄᐃᔅᓴᖏᒃᑯᕕᑦ ᒥᔅᑕ ᒍᕇᓐ ᑭᐅᖁᒃᖤᕋᓗᐊᖅᐸᕋ 

ᑖᔅᓱᒥᖓ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᒍᕇᓐ.  

 

ᒍᕇᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖃᐅᔨᓴᖅᓯᒪᓕᖅᑕᕗᑦ ᑕᒪᒃᑯᐊ ᕿᒥᕐᕈᓇᖅᖢᑕ 

ᓇᒻᒥᓂᖃᖅᑐᑦ ᒐᕙᒪᒃᑯᓪᓗ ᑕᐱᕇᓪᓗᑎᑦ 

ᐱᓕᕆᔪᓐᓇᕐᒪᖔᑕ ᐊᑦᑕᕐᕖᑦ ᒥᔅᓵᓄᑦ ᓄᓇᕗᓕᒫᒥ 

ᕿᒥᕐᕈᓇᒃᑐᒍᑦ ᖃᓄᖅ ᑭᐅᔭᐅᔪᓐᓇᕋᔭᕐᒪᖔᑦ 

ᑕᒪᓐᓇ ᐊᑦᑕᕐᕕᓕᕆᓂᖅ. 

 

ᐃᓚᖓ ᐊᑲᐅᓐᖏᓕᐅᕈᑎᒋᒐᑦᑎᒍ ᓄᓇᕗᑦ 

ᐃᓗᐊᓂ ᓇᒻᒥᓂᖃᖅᑐᓪᓗ ᒐᕙᒪᒃᑯᓪᓗ 

ᑕᐱᕇᓪᓗᑎᑦ ᐱᓕᕆᓂᕆᔭᖓ ᓲᕐᓗ ᕿᓂᕋᒃᑕ 

ᑕᒪᒃᑯᐊ ᐊᒃᑐᐃᓂᕆᔪᓐᓇᖅᑕᖏᓐᓂ. ᐃᒡᓗᓂᑦ 

ᐱᖁᑎᕐᔪᐊᖅᑖᓂᕐᒧᑦ ᑕᒪᓐᓇ ᐃᒡᓗᓕᐅᕐᓂᒧᓪᓗ 

ᐱᖁᑎᕐᔪᐊᓕᐅᖅᑖᓂᕐᒧᓪᓗ ᑕᐃᒪᓐᓇ 

ᓇᒻᒥᓂᖃᖅᑐᑦ ᒐᕙᒪᒃᑯᓪᓗ ᑕᐱᕇᓪᓗᑎᑦ 

ᐱᓕᕆᖃᑎᒌᒍᓐᓇᕐᒪᖔᑕ ᕿᒥᕐᕈᓇᐃᓐᓇᖅᑐᒍᑦ 

ᒫᓐᓇᒧᑦ ᐊᑐᕐᓗᒍ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒍᕇᓐ. 

ᒥᔅᑕ Hᐃᒃᔅ.  

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᑦᑕᐅᖅ ᒥᔅᑕ ᒍᕇᓐ ᑐᓴᒐᒃᓴᒥᒃ 

ᖃᐃᑦᑎᒐᕕᑦ. ᐃᒃᓯᕙᐅᑖᖅ ᐊᒻᒪᓗᑦᑕᐅᖅ ᑕᕝᕙᓂ 

2014-15 ᓯᕗᓪᓕᐅᑎᓯᒪᔭᖏᑦ 158 ᒪᒃᐱᒐᖓᓂ 

ᑖᒃᑯᐊ ᕿᒥᕐᕈᓇᕐᒪᑕ ᐊᑑᑎᖃᓪᓚᑦᑖᒻᒪᖔᑕ 

ᑕᐃᒃᑯᐊ ᐃᒡᓗᕐᔪᐊᓄᑦ ᑎᑎᕋᐅᔭᖅᓯᒪᔪᑦ. 

 

ᑖᒃᑯᐊ ᑭᖑᓂᑦᑎᓐᓂ ᐅᖃᐅᓯᕆᓯᒪᖅᑰᕋᑦᑎᒍ ᓲᕐᓗ 

ᑕᐃᒪᓐᓇ ᐊᑕᐅᓯᕐᒧᑦ ᐊᑐᖃᑦᑕᕐᓗᑕ ᐃᒡᓗᕐᔪᐊᓄᑦ  



ᐅᓪᓗᑐᐃᓐᓇᖅ, ᒪᐃ 30, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑎᑎᕋᐅᔭᒐᖁᑎᒋᔭᖏᓐᓂᒃ ᓄᓇᕗᑦ ᐃᓗᐊᓂ 

ᐊᒻᒪᓗᑦᑕᐅᖅ ᑖᓐᓇ ᓯᕗᓪᓕᐅᔾᔭᐅᑎᑕᐅᒻᒪᑦ ᓱᓕ 

ᐊᕐᕌᒍ ᑭᖑᕐᖓᒍᑦ. ᑎᑎᕋᖅᓯᒪᔪᓂᒃ 

ᐊᔾᔨᒌᓐᖏᑦᑑᒻᒪᑕ ᐃᒡᓗᐃᑦ ᑎᑎᕋᐅᔭᖅᓯᒪᓂᖏᑦ 

ᐊᑐᖅᑕᐅᖃᑦᑕᖅᑐᑦ ᐊᑕᐅᓯᐅᓐᖏᑦᑑᒻᒪᑕ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ Hᐃᒃᔅ. 

ᒥᓂᔅᑕ ᓴᒻᒧᖅᑐᖅ.  

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᓐᓇᐃᓛᒃ ᑕᐃᒪᓐᓇᐃᓕᖓᕗᖅ 

ᓲᖃᐃᒻᒪ ᑮᓇᐅᔭᓂᒃ ᐃᒃᐱᒍᓱᓐᓂᐅᑉ ᒥᔅᓵᓄᑦ 

ᐋᖅᑭᐅᖑᒻᒪᑦ ᑭᓯᐊᓂ ᑭᐅᔭᐅᑦᑎᐊᓂᐊᕐᒪᑦ 

ᓈᒻᒪᔅᓴᕈᕕᑦ ᒥᔅᑕ ᒍᕇᓐ ᑭᐅᑦᑎᐊᕈᓐᓇᖅᑕᖓ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᒍᕇᓐ.  

 

ᒍᕇᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᐅᑖᖅ. 

ᕿᒥᕐᕈᓇᒃᑲᑦᑕ ᓇᓖᕌᕈᑎᓂᒃ ᐊᑐᖅᑕᐅᔪᓐᓇᖅᑐᓂᒃ 

ᑕᕝᕙᓂ. ᐃᓚᖏᑦ ᐊᑐᖅᑕᐅᑲᓐᓂᖃᑦᑕᖅᖢᑎᑦ 

ᑎᑎᕋᐅᔭᒐᐃᑦ ᖃᑦᑎᕆᕕᓐᓄᑦ ᐊᒻᒪᓗᑦᑕᐅᖅ 

ᖃᐅᔨᓴᐃᒻᒥᒐᑦᑕ ᑎᑎᕋᐅᔭᖅᓯᒪᔪᓂᒃ 

ᐊᑐᕈᓐᓇᕐᒪᖔᑦᑕ ᑖᒃᑯᓂᖓᑦᑕᐃᓐᓇᖅ. 

ᐅᖃᖃᑎᒋᓪᓗᒋᑦ ᐃᓕᓐᓂᐊᖅᑐᓕᕆᔨᒃᑯᓐᓄᑦ 

ᐊᑐᖅᑕᐅᑲᓐᓂᕈᓐᓇᕐᒪᖔᑕ ᑕᒪᒃᑯᐊ ᐃᒡᓗᑦ 

ᑎᑎᕋᐅᔭᖅᓯᒪᓂᖓᓄᑦ ᓴᓇᒪᓂᖏᑕ 

ᑎᑎᕋᐅᔭᖅᓯᒪᓂᖏᑦ. ᒫᓐᓇ ᑕᒪᒃᑯᐊ 

ᖃᐅᔨᓴᖅᐸᓪᓕᐊᓕᑕᐃᓐᓇᕋᑦᑎᒍ. ᖁᔭᓐᓇᒦᒃ, 

ᐃᒃᓯᕙᐅᑖᖅ.    

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒍᕇᓐ. 

ᒥᔅᑕ Hᐃᒃᔅ.  

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑐᑭᓯᑦᑎᐊᕈᒪ ᑖᒃᑯᐊ ᐊᑐᖅᑕᐅᖃᑦᑕᑲᓐᓂᕐᓂᖏᑦ 

ᑎᑎᕋᐅᔭᖅᓯᒪᔪᐃᑦ ᐊᑭᑭᓪᓕᒋᐊᖅᑎᒃᓯᓂᐊᕐᒪᑖ 

ᑕᒪᒃᑯᓂᖓ ᐃᒡᓗᒃᔪᐊᕐᓂᒃ ᓄᓇᕘᒥ ᖃᓄᕐᓗ 

ᐊᔾᔨᒌᖏᑦᑎᒋᒻᒪᑕ ᑎᑎᕋᐅᔭᖅᓯᒪᔾᔪᑎᖏᑦ 

ᐃᓪᓗᖏᑦ ᒫᓐᓇ ᐊᑐᖃᑦᑕᖅᑕᕗᑦ ᐃᒡᓗᒃᔪᐊᑦ. 

ᖁᔭᓐᓇᒦᒃ ᐃᒃᓯᕙᐅᑖᖅ. 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ Hᐃᒃᔅ. ᐊᖓᔪᖅᑳᖅ 

ᒥᓂᔅᑕ.  

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ (ᑐᓵᔨᑎᒍᑦ): 

ᖃᓄᐃᑦᓴᖏᒃᑯᕕᑦ ᒥᔅᑕ ᒍᕇᓐᒧᒃ ᑭᐅᔭᖁᔭᕋᓗᐊᕋ. 

ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᒍᕇᓐ. 

 

ᒍᕇᓐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᐊᑭᓖᔾᔮᕙᒃᑐᒍᑦ 8ᒥᑦ ᐊᒻᒪ 10%ᐳᓯᐊᑦᒧᑦ 

ᐃᓚᒋᐊᖅᑕᐅᓪᓗᓂ ᑖᓐᓇ ᐃᓪᓗᑉ ᐊᑭᑦᓴᖓᑦ 

ᑎᑎᕋᐅᔭᖅᑕᐅᓂᖓᓄᑦ ᓄᑖᒧᓂᓛᒃ ᐃᓪᓗᒧᑦ. ᑖᓐᓇ 

ᐃᓚᖃᒻᒥᔪᖅ ᑕᐃᒃᑯᐊ ᑎᑎᕋᐅᔭᖅᑐᒥᓃᑦ 

ᖃᐅᔨᓴᕆᐊᕈᑎᒋᖃᑦᑕᓂᐊᕐᒃᑕᖓᓂᒃ ᐃᓪᓗ 

ᓴᓇᔭᐅᑦᓯᐊᐸᓪᓕᐊᒐᓗᐊᕐᒪᖔᑦ ᑕᐃᒫᒃ 

ᑎᑎᕋᐅᔭᖅᓯᒪᖕᒪᓐ ᐊᒻᒪᑕᐅᖅ ᐅᑭᐅᖅᑕᖅᑐᒥᓛᒃ 

ᑕᐃᒫᒃ ᐱᒋᐊᖃᓲᖑᔪᒍᑦ ᐅᖓᓯᒌᒃᒍᑎᐊᓗᒃᒪᑕ 

ᐊᑭᑭᓐᓂᖅᓴᐅᖁᓪᓗᒍ ᓄᓇᕘᑉ ᒐᕙᒪᒃᑯᖏᓐᓄᑦ. 

ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᒍᕇᓐ. ᒥᔅᑕ Hᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᑕᐃᒫᒃ ᑮᓇᐅᔭᓂᒃ 

ᐊᑐᓗᐊᖏᓂᖅᓴᐅᓗᓂᓛᒃ ᐱᖁᑎᒃᑎᓐᓂᒃ 

ᐊᒥᓱᕈᑎᒃᓯᒍᑎᒃᓴᑯᓘᔮᖅᑑᖅ. ᑕᑦᕙᓂᑦᑕᐅᖅ 

ᐅᖃᖅᓯᒪᖕᒥᒻᒪᑕ ᑕᐃᒃᑯᐊ ᐊᖏᔪᓂᒃ ᓴᓇᓂᐅᓴᔪᓂᒃ 

ᑲᓐᑐᕋᒃᓯᒪᔪᓂᒃ ᐊᓯᔾᔨᒐᓱᓐᓂᐊᕋᑦᓯ ᖃᓄᖅ 

ᐊᐅᓚᑕᐅᖃᑦᑕᕐᒪᖔᑕ ᖃᓄᖅ 

ᐊᓯᔾᔨᕋᓱᓐᓂᐊᕋᒃᓯᐅᒃ ᑕᐃᒃᑯᐊ ᑲᓐᑐᕋᖃᑦᑕᖅᑕᓯ 

ᐊᖏᔪᓕᐅᖅᑎᑕᓯ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ Hᐃᒃᔅ. ᒥᓂᔅᑕ. 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᖁᔭᓐᓇᒦᒃ 

ᐃᒃᓯᕙᐅᑖᖅ. ᑖᓐᓇ ᑭᐅᔭᐅᑦᓯᐊᖁᓪᓗᒍ (ᑐᓵᔨᑎᒍᑦ) 

ᐱᕕᖃᖅᑎᒍᕕᖓ.  

ᐃᒃᓯᕙᐅᑕᖅ: ᒥᔅᑕ ᒍᕇᓐ.   

 

ᒍᕇᓐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᒫᓐᓇᓕ ᑖᒃᑯᐊ ᑲᓐᑐᕋᒃᑖᒃᑎᒃᓯᓂᕆᕙᒃᑕᕗᑦ 

ᐃᖅᑲᓇᐃᔭᖅᑏᑦ ᑲᓐᑐᕌᒃᑖᒃᑎᒃᓯᔨᒋᕙᒃᑕᕗᑦ 

ᐃᖅᑲᖅᑐᐃᓕᕆᔨᒃᑯᓐᓄᑦ ᐱᓕᕆᖃᑦᑎᖃᖅᑐᑦ 

ᕿᒥᕐᕈᐊᖅᓱᑎᒃ ᑲᓐᑐᕌᒃᑖᒃᑎᒃᓯᓂᐅᖃᖅᑕᖅᑐᓂᒃ 

ᑎᑎᕋᖅᓯᒪᓂᖏᓐᓂᒃ ᕿᒥᕐᕈᐊᕋᓱᒃᑐᐃᑦ ᖃᓄᖅ 

ᐊᔾᔨᒌᓕᖅᑎᑦᓯᔫᒥᖑᓐᓇᖏᒃᑲᓗᐊᕐᒪᖔᑦᑕ 

ᑲᓐᑐᕌᖃᑎᒃᓯᓂᕐᓂᒃ ᐊᔾᔨᒌᖏᑦᑐᕈᓘᔭᕐᓂᒃ ᐃᓛᒃ 

ᑭᒃᑯᑐᐃᓐᓇᕐᓂᒃ ᐊᑭᑐᓗᐊᖅᑎᒃᓯᑕᐃᓕᒪᓪᓗᒋᑦ. ᓱᓕ 

ᒫᓐᓇ ᐱᓕᕆᐊᖑᒻᒪᓐ ᓇᓗᓇᐃᕋᑦᓴᐅᖏᑦᑐᖅ 

ᖃᓄᖅ ᑖᒃᑯᐊ ᐊᖅᑭᑕᐅᓂᐊᕐᒪᖔᑕ 

ᖃᐅᔨᒪᓇᖏᑦᑐᖅᓱᓕ ᒫᓐᓇ 

ᑲᓐᑐᕌᒃᑎᕆᓂᐅᖃᑦᑕᖅᑐᑦ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᒍᕇᓐ. 

(ᑐᓵᔨᑎᒎᖏᑦᑐᖅ) ᑲᔪᓯᕙᓪᓕᐊᓗᑕ ᒥᔅᑕ ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᑕᑦᕙᓂ ᐱᓕᕆᐊᓴᓯᓐᓂ ᐸᓐᓇᐅᑎᓯᓐᓂ ᒪᑉᐱᒐᓂ 

157 ᐊᑐᓕᖅᑎᒃᓯᓗᓯᒎᖅ 

ᐃᓪᓗᓕᐅᖅᑕᐅᓂᐊᖅᑐᓄᑦ 

ᓴᓇᔭᐅᑦᓯᐊᕐᓂᐊᕋᓗᐊᕐᒪᖔᑕ ᖃᐅᔨᒪᔾᔪᑎᒃᓴᓂᒃ 

ᐃᓪᓗᓕᐊᖑᓕᐊᖅᑐᓕᒫᓄᑦ ᑖᓐᓇ ᖃᓄᖅ 

ᑐᑭᖃᓪᓚᑦᑖᕐᒪᖔᑦ ᓇᓗᓇᐃᕈᓐᓇᖅᑭᐅᒃ. ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᓴᕕᑲᑖᖅ. 

(ᑐᓵᔨᑎᒍᑦ) ᐊᖓᔪᖅᑳᖅ ᒥᓂᔅᑕ.  

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᖁᔭᓐᓇᒦᒃ 

ᐃᒃᓯᕙᐅᑖᖅ. ᐱᕕᖃᖅᑎᒍᕕᖓ ᑖᓐᓇ 

ᑭᐅᔭᐅᒃᑲᓂᐊᖅᑕᕋ ᒥᔅᑕ ᒍᕇᓐᒧᑦ.   

 

ᐃᒃᓯᕙᐅᑕᖅ: ᒥᔅᑕ ᒍᕇᓐ.   

 

ᒍᕇᓐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᓇᓗᓇᐃᑦᓯᐊᑲᐃᓐᓇᕈᒃ ᓇᓕᓐᓂ ᒪᑉᐱᖅᑐᒐᖓᓂ 

157-ᓂ ᐅᖃᐅᒥᖃᕋᕕᑦ. ᓇᓕᐊᓐᓂ ᑖᒃᑯᓇᓂ 

ᑲᑎᖓᐅᖅᑐᓂ ᑎᑎᕋᖅᓯᒪᔪᓂ. ᒥᔅᑕ ᓴᕕᑲᑖᖅ. 

ᐃᒃᓯᕙᐅᑕᖅ: ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᑭᖑᓪᓕᕐᐹᖅ ᑖᒃᑯᐊ 

ᑲᑎᖓᐅᖅᑐᑯᓗᐃᑦ 157ᒥ ᑎᑦᑕᑯᓘᒃ ᓴᓂᐊᓃᑦᑑᒃ 

ᑖᒃᑯᐊ ᑭᖑᓪᐹᕌᒃ. ᖁᔭᓐᓇᒦᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᒍᕇᓐ.   

 

ᒍᕇᓐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᑖᓐᓇ 

ᐱᔾᔪᑎᖃᖅᑐᖅ ᓄᓇᕘᒥ ᐃᓪᓗᓕᐅᖅᑐᓂ 

ᐊᔾᔨᒋᔭᐅᖏᑦᓯᐊᖓᓐ ᐃᓪᓗᓕᐅᓐᓂᐅᖃᑦᑕᖅᑐᓂ 

ᐅᖅᑯᓂᖅᓴᓃ ᐅᓇᓂ ᑕᐃᒫᒃ 

ᐃᓪᓗᓕᐅᖅᓯᐊᖃᑦᑕᖅᑐᐃᑦ ᒪᓕᒃᓴᖅᑕᐅᒐᓱᒃᓗᑎᒃ 

ᑖᒃᑯᐊ ᑎᑎᕋᐅᔭᖅᑏᑦ ᒪᓕᒋᐊᖃᓕᖅᑎᑕᐅᓪᓗᑎᒃ 

ᒪᓕᒋᐊᖃᓐᓂᐊᖅᑕᖏᓐᓂᒃ ᖃᐅᔨᒃᑲᖅᑕᐅᓗᑎᒃ 

ᐅᑭᐅᖅᑕᖅᑐᒥ ᐃᓪᓗᓕᐅᕐᓂᐊᖅᑲᑕ. ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᒍᕇᓐ. ᒥᔅᑕ 

ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᑭᖑᓪᓕᕐᐹᕆᓕᖅᑕᕋ ᐅᖃᕈᑎᒋᓪᓗᒋᑦ Hᐋᒻᓚᒃᑯᑦ 

ᑲᑎᒪᔨᓕᒫᕌᓗᖏᑦ ᐊᓪᓚᑦᑎᓪᓗ. 

 

ᒥᓂᔅᑕ ᓇᓗᓇᐃᖅᓯᒍᓐᓇᖅᑳ ᑮᓇᐅᔭᓕᕆᓂᖅ 

ᐱᔾᔪᑎᒋᓪᓗᒍ ᐊᖅᑯᑎ ᓄᓇᓕᒻᒦᑦᑐᖅ 

ᐊᑭᑭᓪᓕᕙᓪᓕᐊᒍᓐᓇᕐᒪᖔᑦ? ᖁᔭᓐᓇᒦᒃ 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓴᕕᑲᑖᖅ. ᒥᓂᔅᑕ. 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ (ᑐᓵᔨᑎᒍᑦ). 

ᖁᔭᓐᓇᒦᒃ. ᑭᐅᔾᔪᑎᖓ ᑐᓴᕋᑕᖅᑕᕋᓗᐊᕋ, ᒥᖦᑕ 

ᒧᐃᔪᒧᖔᖅ ᑭᐅᔭᐅᖁᔭᕋ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᒧᐃᔪ. 

ᒧᐃᔪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 

ᑭᐅᑯᑖᓚᐅᕐᓚᒎ. 

 

2009-ᒥᓂ ᑖᒃᑯᐊ ᑲᓇᑕᒥ ᑎᑎᕋᐅᔭᖅᑏᑦ 

ᐃᓪᓗᔅᓴᓂᑦ ᑲᑐᔾᔨᖃᑎᒌᖏᑦ ᐋᖅᑮᓚᐅᖅᓯᒪᒻᒪᑕ 

ᒪᓕᑦᑕᐅᒋᐊᖃᓂᐊᖅᑐᓂ ᓄᓇᓖᑦ ᒐᕙᒪᕋᓛᖏᓐᓄᑦ 

ᐊᑭᑭᓪᓕᒋᐊᖅᑎᑦᑎᐸᓪᓕᐊᖃᑦᑕᖁᔨᓪᓗᑎ ᐊᖅᑯᓂ 

ᐱᖃᓯᐅᔾᔨᔪᓗᑎ. ᐊᑭᒥᓂᖏᓐᓂ 

ᐊᑭᑭᓪᓕᒋᐊᖅᑎᑦᑎᕙᓪᓕᐊᓗᑎ 

ᐱᑐᖃᕈᖅᐸᓪᓕᐊᓂᖓ ᒪᓕᓪᓗᒍ. ᑕᐃᒫ ᑕᕝᕙ 

ᑮᓇᐅᔭᓕᕆᔨᓄᑦ ᑕᐃᒪᐃᖁᔭᐅᓯᒪᒻᒪᑦ 

ᑕᐃᒪᐃᓕᓯᒪᔪᖅ ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒧᐊᔪ. 

ᐅᓪᓗᑐᐃᓐᓇᐅᕙᓪᒪᐃᔪᖅ ᑕᓪᓕᕐᒥᐅᔪᖏᓛᖅ. 

ᐃᖅᑲᐃᑎᒪᐅᕐᓚᔅᓯ ᐅᕙᓃᒃᑲᑦᑕ, ᒪᑉᐱᖅᑐᒐᖓ J-8, 

ᐃᓄᑦᑎᑑᖓᔪᓂ ᔨ-8. ᓄᓇᓕᓐᓄᑦ ᒐᕙᒪᒃᑯᓄᓪᓗ 

ᐱᔨᑦᓯᕈᑏᑦ. ᐱᓕᕆᕝᕕᐅᑉ ᓇᐃᓈᕈᑎᖓ. ᐊᑭᑐᔫᑎᑦ 

ᐸᕐᓇᒍᑎᑦ ᐱᔭᕆᐊᑐᔪᓄᓪᓗ ᐱᔨᑦᓯᕈᑎᑦ. ᑲᑎᒃᖢᒋᑦ 

ᐊᐅᓚᔾᔪᑎᑦ ᐋᖅᑭᐅᒪᔾᔪᑎᓄᓪᓗ, ᓂᖁᐊᖅᑕᐅᔪᒃᓴᑦ 

$40,966,00 ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒪᒥᐊᓇᖅ. ᐅᑎᒪᐅᖅᑕ 

ᒪᑉᐱᖅᑐᒐᖓᓄᑦ ᔨ-3, ᐃᓄᑦᑎᑑᖓᔪᓂᑦ. 

ᖃᓪᓗᓈᑎᑑᖓᔪᓂᑦ J-3. ᐃᖅᑲᓴᐃᔭᕐᕖᑦ 

ᓴᐃᓈᕈᑎᖓ. ᓄᓇᓕᓐᓄᑦ ᒐᕙᒪᒃᑯᓄᓪᓗ 

ᐱᔨᑦᓯᕈᑎᑦ. ᐊᕕᑦᑐᖅᓯᒪᓂᖏᑦ ᐊᑭᓕᕿᐊᓖᑦ. 

ᑲᑎᒃᖢᒋᑦ. ᐊᐅᓚᔾᔪᑎᑦ ᐋᖅᑭᐅᒪᔾᔪᑎᓄᓪᓗ 

ᓂᕈᐊᖅᑕᐅᔪᒃᓴᑦ. $220,757,000. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᖏᖅᐱᑖ ᑖᓐᓇ 

ᓄᓇᓕᓐᓄᑦ ᒐᕙᒪᒃᑯᓄᓪᓗ ᐱᔨᑦᑎᕐᕕᒃ 

ᐱᔭᕇᕐᓂᕋᖅᖢᑎᒍ. ᐊᖏᖅᐱᓰ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑖᓐᓇ ᐱᔭᕇᕇᕋᑦᑎᒍᐊᓯ. 

ᒥᓂᔅᑕ ᑖᔅᓱᒧᖓ ᐱᔭᕇᖅᐸᓪᓕᐊᑎᓪᓗᑕ, 

ᐱᔭᕇᕈᑎᒥᒃ ᑖᔅᓱᒧᖓ ᐅᖃᐅᓯᔅᓴᖃᕈᕕᑦ ᒫᓐᓇ  

ᐱᕕᖃᖅᑎᑉᐸᒋᑦ. ᒥᓂᔅᑕ ᓴᒻᒧᖅᑐᖅ. 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ ᐊᒻᒪᓗ ᖁᔭᓐᓇᒦᒃ ᑖᒃᑯᐊ ᑲᑎᒪᔩᑦ 

ᑕᕝᕙᓃᑦᑐᑦ. ᐄ, ᑕᒪᒃᑯᐊ ᐅᖃᐅᓯᕆᓵᖅᑕᕗᑦ ᐊᒻᒪ 

ᐃᑉᐸᓴᕐᓗ ᐅᓪᓗᒥᓗ ᐅᖃᐅᓯᕆᓵᖅᑕᕗᑦ 

ᐱᓕᕆᐊᒃᓴᖃᕋᑦᑕ ᐅᕙᒍᑦ ᐱᓕᕆᕕᐅᓪᓗᑕ CGS-

ᑯᑦ ᐱᓕᕆᐊᔅᓴᖃᖅᑐᒍᑦ. ᓄᓇᓕᓐᓄᐃᓐᓴᐅᖏᑦᑐᖅ 

ᑲᒪᒋᔭᖃᕋᑦᑕ ᐊᒻᒪᓗ ᒐᕙᒪᒃᑯᑦ 

ᐊᐅᓪᓛᕐᓂᕆᔭᖏᓐᓂ ᑲᒪᒋᔭᖅᑐᑕ 

ᐱᓕᕿᐊᔅᓴᖃᐃᓐᓇᕋᑦᑕ. 

 

ᑕᒪᒃᑯᐊ ᐅᖃᐅᓯᕆᓵᖅᑕᕗᑦ ᐱᐊᓂᑦᑎᐊᕆᐊᕐᓗᑎᒍ 

ᐱᐊᓂᑦᑎᐊᕋᓱᓪᓚᑦᑖᕐᓗᒋᑦ ᐱᓕᕿᐊᕆᓂᐊᑦᑎᒍ 

ᑕᒪᑐᒥᖓ. ᑐᑭᓯᔭᐅᑦᑎᐊᖁᔭᕗᑦ 

ᐱᓕᕆᐊᑉᓴᓗᑦᑖᑎᓐᓂ ᑲᒪᒋᔭᖃᕐᓂᐊᕋᑦᑕ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᑦᑕᐅᖅ, ᒥᓂᔅᑕ. ᑖᓐᓇ 

ᐱᔭᕇᕋᑦᑎᒍ,ᐃᖅᓱᒃᑏ ᑖᒃᑯᐊ ᐃᖅᑲᓴᐃᔭᖅᑎᖏᒃ 

ᐊᓂᑎᑦᑐᓐᓇᕈᕕᒋᒃ. 

 

ᐊᒻᒪᓗ ᑖᒃᑯᐊ ᑲᔪᓯᕙᓪᓕᐊᓂᐊᕋᑦᑕ ᑭᖑᓪᓕᕐᒥᓪᓗ 

ᐱᓕᕆᐊᖃᕐᓂᐊᖅᑐᑕ ᐃᓕᓐᓂᐊᖅᑐᓕᕆᓂᕐᒧᑦ 

ᐱᓕᕆᕝᕕᐅᔪᒥᒃ. ᑖᒃᑯᐊ ᐸᐃᑉᐹᖁᑎᒋᔭᕗᑦ 

ᐸᕐᓇᓂᑦᑎᓐᓂ 10 ᒥᓂᒥᒃ ᓄᖅᑲᑲᐃᓐᓇᓂᐊᖅᑐᒍᑦ. 

ᖁᔭᓐᓇᒦᒃ.  

 

>>ᓄᖅᑲᖓᑲᐃᓐᓇᖅᑐᑦ 14:25ᒥ ᑲᔪᓯᒃᑲᓂᖅᑐᑎᓪᓗ 

14:50ᒥ 

 

ᒪᓕᒐᒃᓴᖅ 02 - ᑮᓇᐅᔭᓂᒃ ᐃᓚᒋᐊᕈᑦ 

(ᐊᐅᓚᔾᔪᑎᓄᑦ ᐋᖅᑭᐅᒪᒍᑎᓄᓪᓗ) ᒪᓕᒐᖅ, 

2014-2015 - ᐃᓕᓐᓂᐊᕐᓂᓕᕆᔨᒃᑯᑦ - 

ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ 

 

ᐃᒃᓯᕙᐅᑕᖅ: ᐅᓐᓄᓴᒃᑯᑦ. ᒫᓐᓇ ᑕᐃᒪ 

ᐱᒋᐊᕈᓐᓇᖅᓯᒐᑦᑕ ᓄᓇᕗᒻᒥᐅᓄᑦ ᑕᐃᒃᑯᓄᖓ 

ᐅᑕᖅᑭᕋᑖᖅᑐᓄᑦ, ᓇᓂᑐᐃᓐᓇᕐᓗ ᑕᓵᔪᓄᑦ, 

ᑕᐅᑐᒐᓱᖅᑲᐅᔪᓄᑦ, ᒪᒥᐊᓇᖅ, ᐅᕙᓂ 

ᒪᓕᒐᓕᐅᕐᕕᐅᑉ ᐃᓗᐊᓂ ᖃᒥᓐᖔᕋᑖᕋᑦᑕ.  



ᐅᓪᓗᑐᐃᓐᓇᖅ, ᒪᐃ 30, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐱᓕᕆᔨᕗᑦ ᐱᓕᕆᕈᓘᔭᑲᐅᖅᑐᕐᒪᑕ 

ᐅᑎᕈᓐᓇᖅᓯᒻᒥᒐᑦᑕ, ᒫᓐᓇ ᑲᔪᓯᕙᓪᓕᐊᓂᐊᓕᕋᑦᑕ. 

 

ᒫᓐᓇ ᒥᓂᔅᑕ ᖁᐊᓴ, ᐊᐱᕆᖅᑲᓚᐅᕐᓚᒋᑦ ᑕᕝᕙᓂ 

ᐊᐱᖅᓱᖅᑕᐅᕕᒻᒦᖃᑎᖃᕈᒪᒻᒪᖔᖅᐱᑦ? ᒥᔅᑕ 

ᖁᐊᓴ. 

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐄ, ᑕᒫᓃᖁᔨᕗᖓ ᐱᓕᕆᔨᑦᑎᓐᓂᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᖁᐊᓴ. ᑲᑎᒪᔩᑦ 

ᐊᖏᖅᐱᓰ ᑖᓐᓇ ᒥᓂᔅᑕ ᑕᕝᕙᓂ 

ᐊᐱᖅᓱᖅᑕᐅᕕᒻᒦᖃᑎᖃᕈᓐᓇᖁᓪᓗᒍ 

ᐃᑲᔪᖅᑎᒋᓂᐊᖅᑕᒥᓐᓂᒃ? ᐊᖏᖅᐱᓰ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐃᖅᓱᖅᑏ, 

ᐃᖅᑲᓇᐃᔭᖅᑎᖏᑦ ᐃᓯᖅᑎᑲᐃᓐᓇᓚᐅᒃᑭᑦ. 

 

ᖁᔭᓐᓇᒦᒃ, ᐃᖅᓱᖅᑏ. ᒥᓂᔅᑕ ᖁᐊᓴ, 

ᓇᓗᓇᓐᖏᑦᑎᐊᖁᓪᓗᒍ, ᑕᒻᒪᖅᑕᐅᔪᖁᓇᑕᓗ 

ᑖᒃᑯᐊ ᑕᕝᕙᓃᖃᑎᒋᔮᒃᑭᒃ ᐊᐱᖅᓱᖅᑕᐅᕕᒻᒥ 

ᑭᒃᑰᒻᒪᖔᑎᒃ ᐅᖃᐅᑎᐊᓪᓚᓚᐅᖅᑎᒍᑦ. ᒥᔅᑕ ᖁᐊᓴ. 

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᕝᕙᓃᖃᑎᒋᓂᐊᖅᑖᒃᑲ ᐅᓪᓗᒥᐅᔪᖅ ᐅᓐᓄᔅᓴᕐᒧᑦ 

ᑎᑭᓪᓗᒍ, ᓴᐅᒥᓐᓃᑦᑐᖅ ᒥᓂᔅᑕᐅᑉ ᑐᒡᓕᐊ, ᑳᑎ 

ᐅᑉᐱᒃ ᐊᒻᒪᓗ ᑕᓕᖅᐱᓐᓃᑦᑐᖅ ᑖᓐᓇ 

ᑮᓇᐅᔭᓕᕆᓂᕐᒧᑦ ᑐᑭᒧᐊᑦᑎᑦᑎᓪᓚᕆᒃ, ᒫᒃ ᕉᔅ. 

ᑖᒃᑯᐊ ᑕᕝᕙ ᐅᓪᓗᒥ ᐱᖃᑎᒋᓂᐊᖅᑖᒃᑲ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᖁᐊᓴ. ᒥᔅ ᐅᑉᐱᒃ 

ᐊᒻᒪᓗ ᒥᔅᑕ ᕉᔅ ᑐᓐᖓᓱᒋᑦᑎᒃ ᑲᑎᒪᕝᕕᐅᑉ 

ᐃᓗᐊᓄᑦ. ᒫᓐᓇ ᑲᔪᓯᕙᓪᓕᐊᓕᖅᑎᓪᓗᑕ ᒥᓂᔅᑕ 

ᐱᒋᐊᖅᑎᑦᑎᔾᔪᑎᒥᒃ ᐅᖃᐅᓯᔅᓴᖃᕈᕕᑦ ᒫᓐᓇ 

ᐱᕕᖃᖅᑎᑦᑐᒪᓪᓗᑎᑦ. ᒥᔅᑕ ᖁᐊᓴ. 

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᒻᒪᓗ ᐅᓪᓗᒃᑯᑦ, ᒪᓕᒐᓕᐅᖅᑎᐅᖃᑎᒃᑲ.  

ᑕᕝᕙᓃᓛᒃ ᖁᕕᐊᓱᑦᑎᐊᖅᐳᖓ ᐃᓕᔅᓯᓐᓄᑦ 

ᐅᖃᓪᓚᒍᓐᓇᕐᓂᐊᕋᒪ, ᐅᖃᓪᓚᒍᓐᓇᕐᓂᐊᕋᑦᑕ  

ᑖᒃᑯᐊ 2014-15-ᒥ ᓇᓗᓇᐃᔭᕋᓱᑦᑕᕗᑦ ᖃᓄᖅ 

ᐊᑐᕐᓂᐊᕐᓂᑦᑎᓐᓂᑦ ᐊᒻᒪᓗ ᑖᓐᓇ  

ᐃᓕᓐᓂᐊᖅᑐᓕᕆᓂᕐᒧᑦ ᑎᒥᐅᔪᖅ 

ᖃᓄᐃᓕᐅᕐᓂᐊᕐᓂᖏᓐᓂᑦ ᑕᒫᓂ 

ᐊᕐᕌᒍᒋᓛᖅᑕᑦᑎᓐᓂᑦ.  

 

ᑕᐃᒪ ᑖᒃᑯᐊ ᒐᕙᒪᒋᔭᕗᓂᓛᒃ ᐅᑉᐱᕈᓱᑦᑎᐊᕐᒪᑕ 

ᑕᒪᓐᓇ ᐃᓕᓐᓂᐊᕐᓂᖅ ᑐᓐᖓᕕᒻᒪᕆᐅᒻᒪᑦ ᑕᒪᒃᑯᓄᖓ 

ᐃᓅᓯᑦᑎᐊᕆᓐᓂᕐᒧᑦ ᑐᕌᖓᓪᓗᓂ, ᓴᓐᖏᓂᕐᒧᓪᓗ 

ᐊᒻᒪᓗ ᑕᒪᓐᓇ ᓄᓇᕗᒋᔭᕗᑦ ᖃᓄᖅ 

ᐱᕈᖅᑎᐊᖅᐸᓪᓕᐊᔪᓐᓇᕐᒪᖔᑦ ᑖᒃᑯᓄᖓ 

ᑐᕌᖓᓪᓚᕆᒻᒪᑦ ᐊᒻᒪᓗ ᑕᐃᒪ ᖃᐅᔨᒪᓂᐊᖅᐳᓯ 

ᑕᒪᑐᒧᖓ ᑐᕌᒐᕆᔭᑦᑎᓐᓄᑦ ᑕᒪᓐᓇ 

ᐊᑐᑦᑎᐊᕈᒪᓯᒪᔭᕗᑦ, ᑕᒪᓐᓇ ᐱᔾᔪᑎᒋᓗᐊᖅᑐᒍ 

ᓴᓐᖏᑦᑎᐊᖅᑐᒥᓪᓗ ᑕᑯᔅᓴᐅᑦᑎᐊᖅᑐᒥᓪᓗ 

ᓴᓐᖏᓂᕐᒥᑦ ᑕᒫᓂ ᓄᓇᕗᒻᒥᐅᓄᑦ 

ᐊᑐᖅᑕᐅᖃᑦᑕᕐᓂᐊᕐᒪᑦ ᑕᒪᓐᓇ ᐃᓕᓐᓂᐊᕐᓂᖅ ᐊᒻᒪᓗ 

ᑕᒪᒃᑯᐊ ᓴᓇᓂᕐᒧᑦ ᐃᓕᓐᓂᐊᖅᑎᑕᐅᕙᑦᑐᐃᑦ.  

 

ᑖᒃᑯᐊ ᐃᓕᓐᓂᐊᖅᑐᓕᕆᔩᑦ ᑕᐃᒪ ᑖᔅᓱᒥᖓ 

ᑐᕌᒐᖃᖅᑐᑕ ᖃᓄᖅᑑᕐᓂᕐᒥᒃ, ᑕᓐᓇ ᑐᕌᒐᕆᔭᕗᓂᓛᒃ 

ᑕᒪᑐᒥᖓ ᐃᓅᓯᓕᒫᒧᑦ ᓲᕐᓗ ᑕᐅᑐᒐᓱᒃᑲᑦᑕ 

ᐃᓕᓐᓂᐊᕐᓂᖅ ᑕᐅᑐᑦᑐᒍ. ᐊᒻᒪᓗ ᑕᒪᒃᑯᐊ 

ᓄᓇᕗᒻᒥᐅᑕᐃᑦ ᖃᓄᖅ ᐃᓕᓐᓂᐊᕐᓂᒃᑯᑦ 

ᐱᕚᓪᓕᕈᓐᓇᕐᒪᖔᑕ. ᑕᐃᒪ ᖃᐅᔨᒪᒐᑦᑕᐃᓛᒃ ᑕᒪᓐᓇ 

ᐃᓕᓐᓂᐊᕐᓂᖅ ᑕᐃᒪᓐᖓᑦ ᑭᓇᑐᐃᓐᓇᖅ ᐃᓅᓕᕈᓂ 

ᐃᓕᓐᓂᐊᓂᕐᒧᑦ ᐱᓯᑲᐅᑎᒋᒻᒪᑦ. ᑖᓐᓇ ᑕᕝᕘᓇ 

ᑐᕌᒐᕆᒐᑦᑎᒍᑦ ᐊᒻᒪᓗ ᑕᒪᓐᓇ ᐊᔾᔨᒌᓐᖏᑦᑐᓂᒃ 

ᐅᖃᐅᓯᖃᕐᓂᖅ ᒪᓕᓪᓗᒍ ᑕᐃᑲᓐᖓᑦ 

ᐃᓕᓐᓂᐊᓕᓵᖅᑐᓄᑦ ᑕᑉᐸᐅᖓ Grade 12-ᒧᑦ 

ᑎᑭᓪᓗᒍ ᑖᒃᑯᐊ ᑕᕝᕙ ᐊᑐᖃᑦᑕᖅᑕᕗᑦ ᐊᒻᒪᓗ 

ᑕᕝᕗᖓ ᐅᖓᑎᒃᑲᓂᐊᕐᔪᐊᓄᑦ ᑕᒪᒃᑯᐊ 

ᐃᓐᓇᕈᖅᐸᓪᓕᐊᓕᖅᑐᓄᑦ ᑐᕌᖓᓗᐊᕐᒥᔪᑦ ᑕᒪᒃᑯᐊ 

ᓴᓇᔭᒃᓴᐃᑦ ᓴᖅᑭᓛᕐᓂᐊᕐᓂᖏᓐᓂ ᓂᕆᐅᒋᑎᓪᓗᑎᒍᑦ.   

 

(ᑐᓵᔨᑎᒎᓕᖅᑐᖅ) ᐃᒃᓯᕙᐅᑖᖅ, ᓅᕖᕝᕙᐅᓚᐅᖅᑐᒥ 

ᑲᓇᑕᐅᑉ ᑕᒻᒪᖅᓯᒪᔪᖅᓯᐅᑎᖓ ᐅᓂᒃᑳᓕᐊᒥᓂᒃ 

ᐃᓕᓐᓂᐊᖅᑐᓕᕆᓂᕐᒥᑦ ᓴᖅᑮᔪᒻᒪᑦ ᐊᒻᒪᑦᑕᐅᖅ 

ᐊᑦᑕᓇᖅᑐᖃᓐᖏᒃᑯᓗᐊᕐᒪᖔᑦ ᓄᓇᕗᒻᒥ ᐃᓕᓴᕕᓐᓂ 

ᐸᐱᕆᕕᓐᓂᓗ. ᖃᓂᒋᓪᓗᒋᑦ ᑖᒃᑯᐊ 

ᐃᖅᑲᓇᐃᔭᖃᑎᒋᔪᔭᕗᑦ ᑲᓇᑕᐅᑉ 

ᑕᒻᒪᖅᓯᒪᔪᖅᓯᐅᑎᖏᑦ ᐊᕐᕌᒎᓗᐊᖅᑐᒥᒃ 

ᐱᔭᕇᕋᓱᑦᑎᓪᓗᒋᑦ ᐅᓂᒃᑳᓕᐊᒥᓂᒃ. ᑕᐃᒃᑯᐊ 

ᐅᒃᐱᕆᔪᔭᕗᑦ ᖃᐅᔨᔭᖏᑦ ᐊᒻᒪᑦᑕᐅᖅ 

ᓱᒋᐊᑦᑕᐅᑎᒋᓪᓗᑕ ᐋᖅᑭᒋᐊᕆᑦᑕᐅᑎᒋᓪᓗᑕ 

ᐊᖑᒻᒪᑎᒋᐊᕋᓱᑦᑐᑕ ᐊᑐᓕᖁᔭᓕᐊᖏᓐᓂ ᑲᓇᑕᐅᑉ 

ᑕᒻᒪᖅᓯᒪᔪᖅᓯᐅᑎᖓᑕ. 

 

(ᑐᓵᔨᑎᒎᕈᓐᓃᖅᑐᖅ) ᑕᒪᓐᓇᐃᓛᒃ ᐃᓕᓐᓂᐊᕐᓂᖅ 

ᐱᐅᔪᒥᒃ ᑲᔪᓯᑎᑦᑎᑦᑎᐊᕐᓂᐊᖅᑎᓪᓗᑕ ᐊᒻᒪᓗ 

ᓄᓇᕗᒻᒥᐅᓂᑦ ᐊᔪᕈᕐᓃᖅᓴᐃᑎᑦᑎᓂᐊᖅᑎᓪᓗᑕ 

ᓄᑖᓂᒃ ᐊᑐᖅᑕᐅᖃᑦᑕᓂᐊᖅᑐᓂᒃ  



ᐅᓪᓗᑐᐃᓐᓇᖅ, ᒪᐃ 30, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᓕᓐᓂᐊᕐᕕᑦᑎᓐᓂᑦ ᓴᖅᑭᑎᑦᑎᓂᐊᓕᖅᑐᒍᑦ ᐊᒻᒪ 

ᑖᒃᑯᐊ ᓴᖅᑭᑎᑦᑐᒪᔭᕗᑦ ᐱᔾᔪᑎᒋᓪᓗᒋᑦ ᑕᐃᒪ 

ᑮᓇᐅᔭᑦ ᐊᑐᕐᓂᐊᖅᑕᕗᑦ ᐃᒪᓐᓇ ᐊᖏᑎᒋᔪᖅ 

$184.2 ᒥᓕᐊᓐᓂᒃ ᐊᕐᕌᒍᒋᓛᖅᑕᑦᑎᓐᓂ 

ᐃᓕᓐᓂᐊᕐᓂᖅ ᑎᑭᓕᕐᒥᑉᐸᑦ.  
 

 (ᑐᓵᔨᑎᒎᓕᖅᑐᖅ) ᐃᓕᓐᓂᐊᖅᑐᓕᕆᓂᐅᑉ 

ᑕᒻᒪᖅᓯᒪᔪᖅᓯᐅᖅᑕᐅᓂᖓ ᑲᓇᑕᐅᑉ 

ᑕᒻᒪᖅᓯᒪᔪᖅᓯᐅᑎᖓᓄᑦ ᐅᕙᑦᑎᓐᓄᑦ 

ᓴᖅᑭᔮᑦᑎᐊᓪᓚᕆᑦᑐᑯᓗᒻᒥᒃ ᓇᓗᓇᐃᖅᓯᓯᒪᒻᒪᑦ 

ᖃᓄᐃᓕᖓᓕᕐᒪᖔᑦᑕ ᐊᑐᓕᖅᑎᑦᑎᕙᓪᓕᐊᓂᑦᑎᓐᓂ 

ᐃᓕᓐᓂᐊᖅᑐᓕᕆᓂᕐᒧᑦ ᐱᖁᔭᕐᒥ. ᑕᒪᓐᓇᑦᑕᐅᖅ 

ᓴᖅᑮᓂᒃ ᒪᕐᕉᓐᓂᒃ ᐅᖃᐅᓰᓐᓂᒃ ᐊᑐᕐᓗᓂ 

ᐃᓕᓐᓂᐊᑎᑦᑎᑎᐊᕐᓂᖅ ᐊᑐᓕᖅᑎᑦᑎᓂᒃᑯᑦ ᑭᓯᐊᓂ 

ᐃᓕᓐᓂᐊᖅᑐᓕᕆᓂᕐᒥ ᐱᖁᔭᕐᒥ ᓴᖅᑭᕋᖅᓴᐅᕗᖅ. 
 

ᑕᐃᒪ ᐊᑐᓕᖅᑎᒐᓱᓕᕈᑦᑎᒍ ᑕᖅᑲᒃᑯᓂᖓ ᖃᓄᖅ 

ᑕᖅᑯᑭᓂᖓ ᖃᓄᖅ ᐃᓱᒪᒋᔭᐅᒻᒪᖔᖅ 

ᖃᐅᔨᒋᐊᖃᑦᑕᕆᐊᖃᓛᖅᑐᖑᑦ ᐸᕐᓇᐅᓯᐅᖃᑦᑕᕐᓗᑕᓗ 

ᒪᓕᒐᓕᐅᕐᓗᒋᓪᓗ ᐃᓗᓕᔅᓴᖏᓐᓂ. 

ᕿᓂᖃᑦᑕᓐᖑᓱᑦᑐᒍᑦ ᐊᕐᕌᒍᑕᒫᖅ $400,000 

ᑐᒃᓯᕋᖃᑦᑕᓐᖑᓱᑦᑐᒍᑦ ᐊᕐᕌᒍᓄᑦ ᐱᖓᓲᓂᐊᖅᑐᓄᑦ 

ᒪᕐᕉᓐᓄᒃ ᐃᓕᓐᓂᐊᖅᑐᓕᕆᓂᕐᒥᒃ ᐱᖁᔭᖓᓂ 

ᐊᑐᓕᖅᑎᑦᑎᔨᓂᒃ ᐃᖅᑲᓇᐃᔭᖅᑎᑦᑎᒍᑎᔅᓴᓂᒃ. ᑖᓐᓇ 

ᐅᓂᒃᑳᖃᑦᑕᕆᐊᖃᕋᔭᖅᑐᓂ ᐊᑐᓕᖅᑎᑕᐅᒐᓱᓐᓂᖓᑕ 

ᑐᑭᒧᐊᑦᑎᑦᑎᔨᖓᓄᑦ ᑖᒃᑯᐊ ᐃᖅᑲᓇᐃᔭᖅᑏᑦ 

ᓴᓇᖃᑦᑕᕋᔭᖅᑐᑦ ᐱᓕᕆᔾᔪᑎᔅᓴᐅᓂᐊᖅᑐᓂᒃ 

ᐃᓕᓴᑎᑦᑎᒍᑎᔅᓴᐅᔪᓂᒃ ᐃᓕᓴᕕᓐᓂ 

ᐃᖅᑲᓇᐃᔭᖅᑎᓂ ᐊᒻᒪᑦᑕᐅᖅ ᓄᓇᓕᓐᓂ 

ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓂ 

ᒪᓕᒍᓐᓇᖅᓯᓂᐊᕐᖓᑕ 

ᐊᑐᓕᖅᑎᑦᑎᒍᓐᓇᖅᓯᓂᐊᕐᓗᑎᓪᓗ ᑖᒃᑯᓂᖓ ᓄᑖᓂᒃ 

ᐱᖁᔭᕐᒥ.  
 

(ᑐᓵᔨᒃᑰᖏᑦᑐᖅ)ᑕᐃᒪᓐᖓᓂᑦ 2013-14-ᒥ ᑕᐃᑲᓐᖓᑦ 

ᐱᒋᐊᖅᖢᑕ ᓄᑖᓂᒃ ᐃᑲᔪᕈᑕᐅᓂᐊᖅᑐᓂᒃ ᑕᒪᓐᓇ 

ᐃᓕᓐᓂᐊᕐᓂᖅ ᐊᔾᔨᒌᑦᑎᓐᓇᓱᐊᕐᓂᒃᑯᑦ ᑐᕌᖓᔪᒥᒃ 

ᓴᖅᑭᑎᑦᑎᓯᒪᕗᒍᑦ. ᑕᐃᒪ ᑕᒫᓂ $1 ᒥᓕᐊᓐ ᐅᖓᑖᓂ 

ᐊᑐᖅᓯᒪᕗᒍᑦ ᑕᒪᒃᑯᐊ ᐃᓕᓐᓂᐊᕈᑏᑦ 

ᐊᔾᔨᒌᑎᑦᑎᓇᓱᐊᕐᓂᕐᒧᑦ ᑐᕌᖓᓪᓗᑎᒍᑦ 

ᐱᓕᕆᓇᓱᐊᓚᐅᕋᑦᑎᒍᑦ ᐊᒻᒪᓗ ᑕᒪᒃᑯᐊ 

ᐊᑐᖅᑕᐅᕙᓐᓂᐊᖅᑐᐃᑦ ᐃᓕᓐᓂᐊᕐᕕᒻᒥ 

ᐅᖃᓕᒫᕆᐅᖅᓴᓂᕐᒧᑦ ᑐᕌᖓᔪᐃᑦ ᐊᒻᒪᓗ ᖃᓄᖅ 

ᖃᐅᔨᓴᖅᑕᐅᑦᑎᐊᕈᑏᑦ ᑕᒫᓂ 

ᐊᑐᖅᑕᐅᖃᑦᑕᓂᐊᕐᓂᖏᓐᓂ ᐃᓕᓐᓂᐊᕐᕕᓕᒫᑦᑎᓐᓂ 

ᓄᓇᕗᒻᒥ ᐊᒻᒪ ᑖᓐᓇ ᐃᑲᔫᑎᖃᑦᑎᐊᓂᐊᕐᒪᓂᓛᒃ 

ᑕᒪᒃᑯᓂᖓ ᐊᔾᔨᒌᓐᖏᑦᑐᓂᒃ ᐊᑐᖃᑦᑕᓂᐊᖅᑎᓪᓗᑕ 

ᖃᓄᖅ ᑕᒪᓐᓇ ᐱᕚᓪᓕᕈᑕᐅᔪᓐᓇᕐᒪᖔᑦ 

ᐃᓕᓐᓂᐊᖅᑐᖁᑎᑦᑎᓐᓄᑦ.  
 

ᐃᓕᓐᓂᐊᖅᑎᖁᑎᓕᒫᕗᑦ ᓄᓇᓕᓐᓂ ᐃᒫᒃ ᐱᐅᔪᒥᒃ 

ᓴᓐᖏᔪᒥᒃ ᐃᓕᓐᓂᐊᕐᕕᒻᒥ ᐃᓕᓐᓂᐊᕈᑎᓂᒃ  

ᐱᖁᒐᑦᑎᒍ, ᐊᒻᒪᓗ ᑕᒪᒃᑯᐊ ᓱᓕᑦᑎᐊᕐᓗᑎᑦ 

ᓴᓐᖏᓗᑎᓪᓗ ᑐᑭᒧᐊᖅᑎᑦᑎᑎᐊᕐᓂᐊᕐᒪᑕ 

ᒪᒃᑯᑦᑐᖁᑎᑦᑎᓐᓂ ᐃᓕᓐᓂᐊᖅᑐᓂᑦ, ᐊᒻᒪᓗ ᑕᒪᓐᓇ 

ᐃᓕᓐᓂᐊᕐᓂᖅ ᓴᓐᖏᑦᑎᐊᖅᑐᒥᑦ ᑕᑯᔪᒪᓪᓗᑕ.  
 

ᖃᐅᔨᓴᕐᓂᒃᑯᑦ ᑕᒪᓐᓇ ᑕᐅᑐᑦᑐᑎᒍᓂᓛᒃ 

ᑐᑭᓯᐅᒪᓕᕋᑦᑕ ᐅᖃᓕᒫᕆᐅᖅᓴᕐᓂᒃᑯᑦ 

ᓴᓐᖏᓗᐊᕌᕐᔪᖃᑦᑕᕐᒪᑕ ᑕᒫᓂ ᓄᓇᕗᑦᑎᓂ ᑖᒃᑯᐊ 

ᐃᓕᓐᓂᐊᕐᓂᕐᒧᑦ ᖁᑦᑎᓐᓂᓕᓐᓄᑦ 12 

ᑎᑭᑕᐅᒐᓗᐊᖅᑎᓪᓗᒍ. 
 

 (ᑐᓵᔨᑎᒍᑦ) ᑕᐃᒪᓐᓇ ᐱᓕᕆᐊᖃᕐᓂᐊᕆᓪᓗᑕ 

ᐅᖃᓕᒫᕆᐅᖅᓴᓂᕐᒧᑦ, ᑎᑎᕋᕆᐅᖅᓴᓂᕐᒧᑦ 

ᐱᕙᓪᓕᐊᓂᖃᒃᑲᓂᕐᓗᑕ ᑕᒪᓐᓇ 

ᐱᕙᓪᓕᐊᑎᑦᑎᑕᐅᑦᑎᐊᕐᓗᑎᑦ ᐅᖃᓕᒫᕆᐅᖅᓴᓂᕐᒧᑦ, 

ᑎᑎᕋᕆᐅᖅᓴᓂᕐᒧᓪᓗ ᐃᓕᓐᓂᐊᖅᑎᑕᐅᖃᑦᑕᕐᓗᑎᑦ, 

ᑎᑎᕋᖅᑎᑕᐅᖃᑦᑕᕐᓗᑎᓪᓗ. ᐊᒻᒪᓗ 

ᖃᐅᔨᓴᖅᑎᑕᐅᖃᑦᑕᕐᓗᑎᑦ, ᑕᑯᓐᓇᖅᑎᑕᐅᖃᑦᑕᕐᓗᑎᑦ. 

ᑖᒃᑯᐊ ᐃᓕᓴᐃᔩᑦ ᑕᐃᒪᓐᓇ ᑕᑯᑎᑦᑎᓂᐊᖅᐳᑦ 

ᑕᒪᒃᑯᓂᖓ ᑐᑭᓯᐅᒪᔭᐅᒋᐊᖃᖅᑐᓂᒃ. ᐃᓕᓐᓂᐊᖅᑏᑦ 

ᐊᔪᓐᖏᓴᖃᑦᑕᓂᐊᖅᑐᑦ ᑕᐅᑐᖃᑦᑕᖅᓯᒪᔭᒥᓂᒃ, ᐊᒻᒪᓗ 

ᑕᐃᒪᓐᓇ ᐃᓕᓐᓂᐊᖅᑎᑕᐅᒃᑲᓂᕐᓗᑎᒃ 

ᐸᕐᓇᖅᓯᒪᓕᕌᖓᑕ. 
 

ᑕᒪᒃᑯᐊ ᐋᖅᑭᐅᒪᒋᔭᐅᔪᑦ ᐅᖃᓕᒫᒐᕐᓂᑦ 

ᐊᑐᖃᑦᑕᕐᓂᐊᖅᐳᒍ. 2014-15-ᒥᓗ ᑕᐃᒪᓐᓇ 

ᐱᓕᕆᐊᖃᐃᓐᓇᓂᐊᖅᐳᒍ ᐃᓄᒃᑎᑐ ᐅᖃᓕᒫᒐᒃᓴᓂᑦ. 

ᑕᒪᒃᑯᐊ ᐅᖃᓕᒫᕆᐅᖅᓴᓂᕐᒧᑦ 

ᐊᑐᖅᑕᐅᖃᑦᑕᕐᓂᐊᖅᑐᓂᑦ. $1 ᒥᓕᐊᓐ ᐅᖓᑖᓄᑦ 

ᐊᑐᕐᓂᐊᖅᑐᑕᓗ, ᓄᓇᓕᓐᓂ ᐃᓄᓐᓂᑦ 

ᐅᖃᓕᒫᕆᐅᖅᓴᓂᑦ ᓴᖅᑭᑎᑦᑎᕙᓪᓕᐊᒍᓐᓇᖁᓪᓗᒋᑦ, 

ᐃᓄᒃᑎᑐᑦ ᑎᑎᕋᖅᓯᒪᔪᓂᑦ. 
 

ᐊᒻᒪᓗ ᑮᓇᐅᔭᓂᑦ ᐊᑐᕐᓂᐊᖅᐳᒍ $492,000-ᓂᒃ 

2014-15-ᒥᓗ ᑕᒪᒃᑯᐊ ᐃᓕᓐᓂᐊᖅᑎᑦᑎᔩᑦ ᓲᕐᓗ 

ᐃᓕᓴᖅᑕᐅᑦᑎᐊᓗᑎᑦ, ᐸᕐᓇᑦᑕᐅᓗᑎᑦ 

ᐅᖃᓕᒫᕆᐅᖅᓴᓂᕐᒧᑦ ᑕᐃᒪᓐᓇ ᐊᔪᓐᖏᓂᐊᕐᒪᑕ 

ᐃᓕᓐᓂᐊᖅᑎᑦᑎᓂᕐᒧᑦ ᐅᖃᓕᒫᕐᓂᕐᒧᑦ ᐊᒻᒪᓗ 

ᑎᑎᕋᕐᓂᕐᒧᑦ ᐊᑐᓂ ᓇᓪᓕᐊᑐᐃᓐᓇᕐᓂᑦ. 
 

(ᑐᓵᔨᒃᑰᖏᑦᑐᖅ) ᖃᐅᔨᒪᒐᑦᑕ ᑕᒪᒃᑯᐊ ᓄᑕᖅᑲᑦ 

ᐃᓕᓐᓂᐊᓕᑲᐅᓕᒋᕙᒻᒪᑕ, ᐊᓪᓛᑦ ᐃᓕᓐᓂᐊᕐᕕᓐᓄᑦ 

ᐃᓯᓚᐅᖅᑳᖅᑎᓐᓇᒋᑦ. ᑕᒪᓐᓇ ᐱᔾᔪᑎᒋᓪᓗᒍ ᑕᒪᒃᑯᐊ 

ᐃᓕᓐᓂᐊᕆᐊᕐᓂᐊᓕᓵᑐᓄᑦ ᑐᕌᖓᔪᒥᒃ ᖃᐅᔨᓴᕈᑎᒥᒃ 

ᓴᖅᑭᑎᑦᑎᓂᐊᓕᕐᒥᔪᒍᑦ. ᐊᒻᒪ ᑕᒪᒃᑯᐊ 

ᑐᑭᓯᐅᒪᑎᑦᑎᑎᐊᕐᓂᐊᕐᒪᑕ ᐅᕙᑦᑎᓂᒃ 

ᐃᓕᓐᓂᐊᕐᕕᑦᑎᓐᓄᑦ ᐃᓯᓚᐅᖅᑳᖅᑎᓐᓇᒋᑦ. ᑕᒪᒃᑯᐊ 

ᐃᑲᔫᑎᖃᑦᑎᐊᕐᓂᐊᖅᑐᓂᓛᒃ ᖃᓄᖅ 

ᐃᑲᔪᖅᑕᐅᑲᓐᓂᕈᓐᓇᕐᓂᐊᕐᒪᖔᑕ ᓄᑕᖅᑲᑦ, ᑕᐃᑯᖓ 

ᖁᑦᑎᓐᓂᓕᓐᓄ 1 ᑎᑭᓚᐅᖅᑳᖅᑎᓐᓇᒋᑦ ᐊᒻᒪᓗ 

ᑎᑭᑉᐸᑕ. ᑖᒃᑯᐊ ᖃᐅᔨᓴᕈᑏᑦ ᐊᖏᔪᖅᑳᕆᔭᐅᔪᓄᑦ 

ᖃᐅᔨᒪᑎᑦᑎᑎᐊᖃᑦᑕᕐᓂᐊᖅᑐᒍᑦ. 

ᑐᑭᓯᐅᒪᑦᑎᐊᓂᐊᕐᒥᒻᒪᑕ ᖃᓄᖅ ᑕᒪᒃᑯᐊ ᕿᑐᖓᖏᑦ,  



ᐅᓪᓗᑐᐃᓐᓇᖅ, ᒪᐃ 30, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

350 

ᓇᐅᒃᑯᑦ ᓴᓐᖏᓂᖃᕐᒪᖔᑦ, ᓇᐅᒃᑯᓪᓗ 

ᓴᓐᖐᓐᓂᖃᕐᒪᖔᑦ ᐃᓕᓐᓂᐊᕐᓂᖅ, ᐃᓕᓐᓂᐊᕐᕕᓐᓄᑦ 

ᐃᓯᓚᐅᖅᑳᑎᓐᓇᒍ.  

 

(ᑐᓵᔨᑎᒍᑦ) ᓯᕗᓂᐊᒍᑦ ᑖᒃᑯᐊ ᐊᕐᕌᒍᐃ ᐱᒻᒪᕆᐅᒻᒪᑕ 

ᓄᑕᖅᑲᑦ ᐱᕙᓪᓕᐊᓂᖃᖅᑎᓪᓗᒋᑦ. ᐃᑲᔪᖅᑐᖅᐸᕗᑦ 

ᑕᐃᒪᓐᓇᐃᓕᐅᖃᑦᑕᕐᓂᕆᔭᐅᔪᑦ ᐱᓕᕆᐊᑦ ᐊᒻᒪᓗ 

ᐱᔨᑦᓯᕋᐅᑏᑦ ᓄᓇᕗᑦᒥ. ᑕᐃᒪᓐᓇ ᐱᓕᕆᐊᖃᕐᓗᑕ 

ᑕᒪᒃᑯᓂᖓ ᓚᐃᓴᖃᖅᑐᓂᑦ ᐸᐃᕆᕝᕕᖃᐅᖅᑐᑕ. 

ᐋᓐᓂᐊᕐᓂᖃᖏᑦᑐᓂᑦ ᓄᑕᖅᑲᓄᑦ 

ᐱᒋᐊᖅᑕᐅᒍᓐᓇᖅᑐᓂᑦ, ᒪᒃᑯᑦᑐᑦ, ᐊᖓᔪᖅᑳᑦ, 

ᑕᒪᒃᑯᐊ ᐃᓕᓐᓂᓐᐊᖅᑎᑕᐅᒃᑲᓐᓂᖁᓪᓗᒋᑦ. 

ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ ᓄᑕᖅᑲᓂᑦ 

ᐃᓕᓐᓂᐊᑎᑦᑎᓂᕐᒧᑦ ᑮᓇᐅᔭᑦ ᐊᒻᒪᓗ ᑮᓇᐅᔭᖃᕐᓗᑕ 

ᐃᓕᓐᓂᐊᕈᑎᒃᑲᖏᓐᓄᑦ ᓱᕈᓰᑦ. ᑕᒪᒃᑯᐊ ᐱᓕᕆᐊᑦ 

ᐃᑲᔪᖅᑐᕐᓂᐊᕐᓗᒋᑦ $6.5 ᒥᓕᐊᓂᒃ ᐊᑐᕐᓂᐊᖅᑐᒍᑦ 

2014-15-ᒥᓗ. ᑕᒪᓐᓇ ᐊᒥᓱᓐᖑᕆᐊᖅᑐᖅ ᑮᓇᐅᔭᖅ 

$2.9 ᒥᓕᐊᓂᒃ ᐊᕐᕌᒍᓂ.  

 

ᑖᒃᑯᐊ ᑕᒻᒪᖅᓯᒪᔪᖅᓯᐅᖅᑎᕐᔪᐊᖅ 

ᐅᓂᒃᑳᓕᐅᓚᐅᖅᑎᓪᓗᒍ 

ᐅᓗᕆᐊᓇᖅᑐᒦᑦᑕᐃᓕᒋᐊᖃᕐᓂᖏᑦ ᐃᓕᓐᐊᕐᕖᑦ, 

ᐸᐃᕆᕝᕖᓪᓗ. ᑕᐃᒪᓐᓇ ᐱᓕᕆᐊᖃᓚᐅᖅᐳᒍᑦ. 

ᐋᖅᑭᒃᓱᐃᒋᐊᖅᑐᑕ ᑕᒪᒃᑯᓂᖓ ᐃᓱᒫᓗᒍᑕᐅᓯᒪᔪᓂᑦ 

ᐅᓂᒃᑳᓂᑦ. ᑕᒪᕐᒥ ᓄᑕᕋᖃᕐᑯᐅᖃᑦᑕᖅᑐᑦ 

ᖃᐅᔨᓴᖅᑕᐅᖃᑦᑕᕐᒪᑕ ᐱᐊᓂᒃᑕᐅᓯᒪᓕᖅᑐᑎᓪᓗ 

ᑕᒪᕐᒥᓪᓗ ᒫᓐᓇ ᓚᐃᓴᓐᓯᖃᖅᑎᑕᐅᓪᓗᑎ.  

 

ᑕᐃᒪ ᐊᕐᕌᒍᓚᐅᖅᑐᒥ ᑎᑭᓴᖅᐳᒍᑦ ᑕᒪᒃᑯᓄᖓ 

ᐳᔪᕐᓗᓐᓄᑦ ᖃᐅᔨᓴᕈᑎᒃᓴᓂᑦ ᖁᖁᐊᖃᑦᑕᖅᑐᓂ 

ᐊᒻᒪᓗ ᐋᓐᓂᖅᑐᓄᑦ ᓄᑕᖅᑲᓄᑦ ᑕᒪᒃᑯᐊ 

ᐊᑐᖅᑕᐅᖃᑦᑕᖅᑐᑦ ᐱᑕᖃᕈᓐᓇᖁᓪᓗᒋᑦ 

ᓄᑕᖅᑲᓗᑦᑖᓄᑦ ᓚᐃᓴᓐᓯᖃᖅᑐᓄᑦ ᐸᐃᕆᕝᕕᓐᓄᑦ 

ᑕᕝᕙᓂ ᐅᐱᕐᖔᒥ ᑖᒃᑯᐊ ᓇᔅᓯᐅᑎᔭᐅᓂᐊᖅᑐᑎ. 

 

(ᑐᓵᔨᑎᒎᕈᓐᓃᖅᑐᖅ) ᑕᐃᒪᓗ ᑮᓴᐅᔭᓂᑦ 

ᓇᓗᓇᐃᔭᖅᓯᒪᔪᒍᑦ ᑖᓐᓇ $834,000 ᑕᐃᑲᓂ 2014-

2015-ᒥ, ᑖᓐᓇᑦᑕᐅᖅ ᐃᑲᔫᑎᖃᓂᐊᕐᒥᔪᖅ 

ᑕᒪᒃᑯᓄᖓ ᓄᑕᖅᑲᓄᑦ ᐃᓕᓐᓂᐊᖏᑦᑐᓄᑦ 

ᑐᕌᖓᔪᓄᑦ. ᐊᐃᕆᕕᓐᓄᑦ, ᑕᒪᒃᑯᐊ ᐸᐃᕆᕖᑦ 

ᒐᕙᒪᒃᑯᑦ ᐃᓪᓗᖁᑎᒋᖏᑕᖏᑦ. 

 

ᑕᒪᒃᑯᐊ ᐃᑲᔫᑎᖃᓂᐊᕐᒪᑦ ᑕᒪᓐᓇ ᐃᒡᓗᕐᔪᐊᖁᑎᖓ 

ᓈᒻᒪᑦᓯᐊᕆᐊᖃᕐᓂᐊᓄᑦ 

ᓴᓇᔭᐅᒋᐊᖃᕐᓂᖏᓐᓄᓘᓐᓃᑦ ᐅᕝᕙᓘᓐᓃᑦ 

ᑕᒪᒃᑯᓄᖓ ᐃᓯᕐᔭᐅᑕᐃᒃᑯᓯᔅᓴᖏᓐᓄᑦ ᑭᒃᑯᑐᐃᓐᓇᕐᓄᑦ 

ᑕᒪᓐᓇ ᑐᕌᖓᓇᔭᖅᑐᖅ ᑖᒃᑯᓄᖓ. ᓲᕐᓗ ᒪᑯᐊ 

ᓂᓪᓕᐊᔭᑦᑐᑯᓗᓂᑦ ᐃᓯᕐᓂᐊᕈᕕᑦ Brother-

ᓂᕋᖅᑕᐅᔪᓂ ᑕᐃᒪᓐᓇᐃᑦᑐᓂ ᐃᓕᐅᖅᑲᐃᓇᔭᖅᑐᐃᑦ, 

ᐃᕝᕙᓘᓐᓃᑦ ᑭᒃᑯᑦ ᐃᓯᖅᐸᓪᓕᐊᔪᐃᑦ ᑕᑯᔅᓴᐅᓗᑎᑦ  

ᑏᕖᒃᑯᓘᓐᓃᑦ ᑕᐃᒪᓐᓴᐃᑦᑐᒥ 

ᐊᑦᑕᓇᖅᑕᐃᓕᔾᔪᑎᒃᓴᐃᑦ ᑖᒃᑯᐊ ᓄᑕᖅᑲᑎᓐᓄᑦ 

ᐸᐃᕆᕝᕕᒻᒦᖃᑦᑕᖅᑐᓄᑦ ᖃᐅᔨᒪᑦᑎᐊᓂᐊᕐᒪᑕ ᑭᒃᑯᑦ 

ᐃᓯᖅᐸᓪᓕᐊᒐᓗᐊᕐᒪᖔᑕ ᑕᒪᒃᑯᓄᖓ ᐊᒻᒪ ᑖᒃᑯᐊ 

ᓴᓇᖃᑎᒋᑦᑎᐊᓂᐊᖅᑕᕗᑦ ᓄᓇᓕᓐᓄᑦ ᒐᕙᒪᓕᕆᔩᑦ, 

ᓱᓇᒃᑲᓂᕐᓂᑦ ᐋᖅᑭᓱᐃᒃᑲᓐᓂᕆᐊᖃᕐᒪᖔᑦᑕ 

ᑕᒪᒃᑯᓄᖓ ᐸᐃᕆᕕᑦᑎᓐᓄᑦ. ᑕᒪᓐᓇ ᐃᓯᕐᕕᑎᓐᓄᑦ 

ᐃᓪᓗᖁᑎᑦᑎᓐᓄᑦ ᑕᒪᓐᓴ ᐋᖅᑭᓱᖅᐹᓕᓐᓂᐊᖅᑕᕗᑦ 

ᑕᒫᓂᓕ ᐃᖃᓗᐃᑦ ᐃᓕᔾᓐᓂᐊᕐᕕᓕᒫᖏᑦ 2014-ᒥ 

ᑖᒃᑯᐊ ᐱᐊᓂᑦᑕᐅᓯᒪᓂᐊᖅᑐᐃᑦ ᐃᖃᓗᓐᓂ. 

 

(ᑐᓵᔨᑎᒍᑦ) ᑲᑐᔾᔨᓗᑕ ᑖᒃᑯᐊ ᐃᓕᓴᐅᔨᑦ ᓄᓴᕗᒥ 

ᑲᑐᔾᔨᖃᑎᒌᒃᑯᖏᑦ ᐊᒻᒪᓗᑦᑕᐅᖅ ᑖᒃᑯᐊ ᓄᓇᕗᒥ 

ᐃᓕᓐᓂᐊᖅᑐᓕᕆᓂᕐᒧᑦ ᑲᑎᒪᔨᒃᑯᖏᑦ. ᑕᐃᒪ 

ᐱᓕᕆᐊᖃᕆᐊᖅᓯᒪᕗᒍᑦ ᐃᓚᒌᑦ ᓄᓇᓕᓐᓂᓗ 

ᑲᑎᒪᖃᑎᒌᖃᑦᑕᕈᓐᓇᖁᓪᓗᒋᑦ, ᑕᐃᒪᓐᓇ 

ᑕᐃᒍᖅᑕᐅᔪᒃᑯᑦ ᐊᖏᔪᖅᑳᑦ ᐱᒋᐊᖅᑎᑦᑎᖃᑦᑕᖅᑐᑦ 

ᐃᓕᓴᐃᔨᑦ ᐃᓚᐅᖃᑦᑕᖅᑐᑦ ᑲᑐᔾᔨᓗᑕ ᑕᐃᒪᓐᓇ 

ᐃᓕᓐᓂᐊᕌᓂᒍᓐᓇᖅᐳᒍᑦ ᑕᐃᒪᓐᓴᐃᓕᖓᔪᒥᑦ. 

ᑕᕝᕙᖓᑦ ᓇᓗᓇᐃᒃᑯᑕᕆᔭᐅᔪᒥ 

ᐅᖃᐅᓯᕆᓯᒪᔭᑦᑎᓐᓂ, ᖃᐅᔨᒪᓂᐊᖅᐳᒍᑦ 

ᐃᓕᓐᓂᐊᖅᑏᑦ ᑕᐃᒪᓐᓇ ᑭᖑᕙᖏᓪᓗᑎᑦ 

ᐃᓕᓐᓂᐊᕆᐊᖃᑦᑕᖁᓪᓗᒋᑦ ᐃᓱᒪᒥᒍᑦ ᑎᒥᒥᒍᓪᓗ 

ᐸᕐᓇᓯᒪᑦᑎᐊᕐᓗᑎ. 

 

(ᑐᓵᔨᑎᒎᕈᓐᓃᖅᑐᖅ) ᑕᐃᒪ 

ᐱᓕᕆᖃᑎᒋᑦᑎᐊᕈᒪᕙᔅᓰᓛᒃ ᑲᑎᒪᔨᐅᖃᑎᒃᑲ 

ᑲᑎᒪᔩᑦ, ᐊᒻᒪ ᑕᒃᑯᐊ ᓴᓇᖃᑎᒋᕙᒻᒥᔭᕗᑦ. ᑕᒪᓐᓇ 

ᐃᓕᓐᓂᐊᕐᓂᖅ ᖃᓄᖅ ᐱᐅᓯᕚᓪᓕᑯᓐᓇᕈᓐᓇᕐᖔᑎᒍᑦ, 

ᓲᖃᐃᒻᒪ ᓄᓇᕗᒻᒥᐅᑕᐃᑦ ᑖᒃᑯᐊ ᐱᐅᔪᓂ ᓴᓐᖏᔪᓂ 

ᐃᓕᓐᓂᐊᕐᕕᖃᑦᑎᐊᕆᐊᖃᕐᒪᑕ 

ᐃᓕᓐᓂᐊᕐᓂᖃᑦᑎᐊᕆᐊᖃᖅᑐᑎᓪᓗ. 

 

ᐃᔅᓯᕙᐅᑖᖅ, ᑕᐃᒪ ᖁᕕᐊᓱᑦᑎᐊᓂᐊᖅᑐᖓᐃᓛᒃ 

ᐊᒻᒪᓗ ᖁᕕᐊᓱᑦᑎᐊᖅᖢᖓ 

ᐊᐱᖅᓱᖅᑕᐅᖃᑦᑕᕐᓂᐊᕈᑦᑕ ᑕᒪᓐᓴ 

ᐃᓕᓐᓂᐊᖅᑐᓕᕆᓂᐅᑉ ᒥᔅᓵᓄᑦ. ᖁᔭᓐᓇᒦᒃ 

ᓈᓚᒍᓐᓇᓵᕋᔅᓯ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᑖᒃᑯᐊ 

ᐃᔅᓯ.ᔭᐅᑕᖓᑦ ᐃᓅᓯᓕᕆᓂᕐᒧᑦ ᑲᑎᒪᔨᑐᐃᓐᓇᐃᑦ 

ᐱᒋᐊᖅᑎᑎᔾᔪᑎᖏᑦ ᐅᖃᐅᔅᓯᔅᓴᖃᖅᐲᑦ. ᒥᔅᑕ ᔪᐊᓇᓯ. 

 

ᔪᐊᓇᓯ: ᖁᔭᓐᓪᓇᒦᒃ, ᐃᔅᓯᕙᐅᑖᖅ. ᐃᓅᓯᕐᒥᑦ 

ᖃᓄᐃᖏᑦᑎᐊᕋᓱᐊᓂᕐᒧᑦ ᑲᑎᒪᔨᕋᓛᓄᑦ 

ᐃᔅᓯᕙᐅᑕᕆᔭᐅᓪᓗᖓ ᖁᕕᐊᓱᑉᐳᖓ 

ᒪᑐᐃᖅᓯᔾᔪᑎᓄ ᐅᖃᐅᓯᖃᕈᓐᓇᕋᒪ, 

ᑲᑎᒪᔾᔪᑎᖃᖅᐸᓪᓕᐊᓂᐊᓕᖅᑎᓪᓗᑕ 

ᐃᓕᓐᓂᐊᖅᑐᓕᕆᔨᒃᑯᑦ 2014-15 ᑮᓇᐅᔭᓂᒃ 

ᐊᑐᕈᒫᕐᓂᐊᖅᑕᖏᓐᓂᑦ.  



ᐅᓪᓗᑐᐃᓐᓇᖅ, ᒪᐃ 30, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑖᖅ, ᐃᓕᓐᓂᐊᖅᑐᓕᕆᔨᒃᑯᑦ 2014-15-ᒥ 

ᐊᐅᓚᔾᔪᑎᓄᑦ ᐋᖅᑭᐅᒪᔾᔪᑎᓄᓪᓗ 

ᐊᑐᕈᒫᕐᓂᐊᖅᑕᖏᑦ $184.2 ᒥᓕᐊᖏᓐᓃᑉᐳᑦ 

ᐊᒻᒪᓗ ᐊᕐᕌᓂᓕᑕᐃᑦ ᑕᑯᓪᓗᒋᑦ 

ᐅᓄᖅᓯᒋᐊᒐᓛᑦᑐᑦ.  

 

ᑲᑎᒪᔨᕋᓛᑦ ᐅᔾᔨᕈᓱᓚᐅᕐᒥᔪᑦ ᑮᓇᐅᔭᒃᑲᓐᓂᕐᓂᑦ 

ᓴᓂᕐᕙᐃᓯᒪᓂᖏᓐᓂᑦ 

ᐊᑐᖅᑕᐅᔪᔅᓴᐅᑕᐅᓂᐊᖅᑐᓂᒃ 

ᐃᓕᓐᓂᐊᖅᑐᓕᕆᓂᕐᒧᑦ ᐱᖁᔭᕐᔪᐊᖅ 

ᐊᑐᓕᖅᑎᑕᐅᕙᓪᓕᐊᓂᖓᓄᑦ ᐃᓚᓕᐅᑎᓗᒍ 

ᐃᓕᓐᓂᐊᕈᑎᔅᓴᑦ, ᓴᓇᕐᕈᑏᑦ, ᖃᐅᔨᓴᐃᔾᔪᑏᓪᓗ 

ᓄᑖᓐᖑᕆᐊᖅᑎᑕᐅᓂᐊᕐᓗᑎᓪᓗ 

ᐃᓕᓐᓂᐊᕆᐅᖅᓴᓕᕆᔾᔪᑏᑦ ᐸᐃᕆᕖᓪᓗ 

ᐊᑦᑕᓇᖅᑐᒦᖁᓇᒋᑦ ᐅᐊᑦᑎᔨᖃᑦᑎᐊᖁᓪᓗᒋᓪᓗ.  

 

ᒪᓕᒐᓕᐅᖅᑏᑦ ᖃᐅᔨᒪᕗᑦ ᓄᓇᕗᒻᒥ ᐃᓕᓴᐃᔨᓄᑦ 

ᑲᑐᔾᔨᖃᑎᒌᖏᑦ, ᓄᓇᕗᑦ ᒐᕙᒪᒃᑯᖏᓪᓗ ᓄᑖᓂᒃ 

ᐊᖏᕈᑎᓂᒃ ᐱᔭᕇᖅᓯᕙᓪᓕᐊᓕᕐᓂᖏᓐᓂᑦ 

ᐋᔩᕋᕈᑕᐅᔪᒥᑦ ᐊᒻᒪᓗ ᓂᕆᐅᑉᐳᑦ ᑖᒃᑯᐊ ᐊᖏᕈᑏᑦ 

ᐱᔭᕇᓕᖅᑎᓪᓗᒋᑦ ᑮᓇᐅᔭᑦ ᐊᑐᕈᒫᕐᓂᐊᖅᑐᑦ 

ᐊᓯᔾᔨᖅᑕᐅᑐᐃᓐᓇᕆᐊᖃᕐᒪᑕ ᐱᓗᐊᕐᓗᒋᑦ 

ᑮᓇᐅᔾᔭᔅᓵᑦ ᐃᑲᔫᑏᓪᓗ, ᐊᒻᒪᓗ ᐊᓯᖏᓐᓂᓪᓗ ᓲᕐᓗ 

ᐃᓕᓴᐃᔩᑦ ᐃᓕᓐᓂᐊᖅᑎᑕᐅᓂᖏᓐᓄᑦ, 

ᐱᓕᒻᒪᔅᓴᑦᑕᐅᓂᖏᓐᓄᓪᓗ ᑐᕌᖓᔪᓂᑦ.  

 

ᐃᔅᓯᕙᐅᑖᖅ, ᐃᓄᓕᕆᔨᒃᑯᑦ ᐱᓕᕆᕝᕕᑦᑖᓵᖓᑦ 

ᐊᔾᔨᒌᓐᖏᑦᑐᓂᒃ ᐱᓕᕆᐊᓐᖑᖅᑎᑕᐅᓯᒪᔪᓂᒃ 

ᐱᔾᔨᑦᓯᕈᑎᓂᓪᓗ ᓴᖅᑭᔮᖅᑎᑦᑎᕙᒻᒪᑕ 

ᐃᓕᓐᓂᐊᕐᓂᓕᕆᓂᕐᒧᑦ ᐱᓕᒻᒪᔅᓴᐃᓂᕐᒧᓪᓗ ᐃᓐᓇᕐᓄᑦ 

ᑐᕌᖓᔪᓂᑦ ᐊᒻᒪᓗ ᐃᑲᔪᖅᓲᑏᑦ ᐱᔨᑦᓯᕈᑎᓂᓪᓗ 

ᓴᖅᑭᔮᖅᑎᑦᑎᒋᓪᓗᑎᒃ ᑕᒪᒃᑯᓄᖓ ᐃᑲᔪᖅᓱᐃᔪᓂᒃ. 

 

ᑖᒃᑯᐊᖑᒐᓗᐊᕐᒥᑎᓪᓗᒋᑦ ᐃᓕᓐᓂᐊᖅᑐᓕᕆᔨᒃᑯᑦ 

ᐊᑕᐅᓯᐅᓐᖏᑦᑐᒥᑦ ᐱᓕᕆᐊᓐᖑᖅᑎᑕᐅᓯᒪᔪᓂᑦ 

ᓴᖅᑭᔮᖅᑎᑦᑎᒻᒥᔪᑦ ᐃᓐᓇᕐᓄᑦ ᐃᓕᓐᓂᐊᒃᑲᓐᓂᕈᒪᔪᓄᑦ 

ᑐᕌᖓᔪᓂᑦ, ᓲᕐᓗ ᐃᓕᓐᓂᐊᕐᕕᐊᓗᒻᒥᑦ 

ᐃᓱᓕᑦᑎᑦᑎᔾᔪᑎᑖᕐᓂᕐᒧᑦ ᓄᑖᑦ ᐃᓕᓐᓂᐊᕈᑎᔅᓴᑦ ᐹᔅ-

ᖑᓂᕋᖅᑕᐅᔪᑦ ᐊᑐᖅᑕᐅᓪᓗᑎᒃ.  

 

ᒪᓕᒐᓕᐅᖅᑏᑦ ᒥᓂᔅᑕᒥᑦ ᐊᒻᒪᓗ 

ᐊᖏᔪᖅᑲᐅᑎᖏᓐᓂᑦ ᐊᔭᐅᖅᑐᐃᕗᑦ 

ᐃᖅᑲᓇᐃᔭᖃᑎᒌᖁᓪᓗᒋᑦ ᒥᓂᔅᑕ ᐊᒻᒪᓗ 

ᐃᓄᓕᕆᔨᒃᑯᓐᓄᑦ ᒥᓂᔅᑕ ᑖᒃᑯᐊ ᐃᓐᓇᐃᑦ 

ᓄᓇᕗᒻᒥᐅᑦ ᐱᔨᑦᓯᖅᑎᑕᐅᖃᑦᑕᕐᓂᐊᕐᒪᑕ 

ᐅᕝᕙᓘᓐᓃᑦ ᐱᔨᑦᓯᕈᑎᓂᒃ ᐊᑐᕋᓱᖃᑦᑕᕐᓂᐊᕐᒪᑕ 

ᐃᓕᓐᓂᐊᒃᑲᓐᓂᕈᒪᑎᓪᓗᒋᑦ ᐅᕝᕙᓘᓐᓃᑦ  

ᐃᖅᑲᓇᐃᔭᕐᓂᕐᒧᑦ ᑐᕌᖓᔪᓂᑦ 

ᐃᓕᓐᓂᐊᕈᓐᓇᕐᓂᐊᕐᒪᑕ. 

 

ᒪᓕᒐᓕᐅᖅᑏᑦ, ᓂᕆᐅᑉᐳᑦ ᑕᒪᒃᑯᐊ ᒥᔅᓵᓅᖓᔪᓂᑦ 

ᐅᓂᒃᑲᐅᔾᔭᐅᖃᑦᑕᕐᓂᐊᕐᓂᑦᑎᓐᓂᑦ ᐃᓐᓇᕐᓄᑦ 

ᐃᓕᓐᓂᐊᕈᑏᑦ ᑐᑭᒧᐊᒍᑕᐅᔪᑦ ᐱᔾᔪᑎᒋᓪᓗᒋᑦ 

ᓄᓇᕗᒻᒥ ᓯᓚᑦᑐᖅᓴᕐᕕᒃᑯᑦ ᐃᑲᔪᖅᑎᒋᓪᓗᒋᑦ.  

 

ᐃᒃᓯᕙᐅᑖᖅ, ᐃᓕᓐᓂᐊᖅᑐᓕᕆᔨᒃᑯᑦ 

ᓵᓐᖓᓗᐊᓐᖑᐊᕐᓂᐊᕐᓂᕆᓯᒪᔭᖏᑦ 

ᐃᓕᓐᓂᐊᕆᐅᖅᓴᓕᕆᓂᕐᒧᑦ ᖁᕕᐊᓇᖅᑐᖅ 

ᑐᓴᖅᑐᒍ. 

 

ᑲᓇᑕᒥ ᑕᒻᒪᖅᓯᒪᔪᖅᓯᐅᖅᑎᐅᑉ ᐅᓂᒃᑳᖏᓐᓂᑦ 

ᐱᔾᔪᑎᓕᓐᓂᑦ ᓄᓇᕗᒻᒥ ᐃᓕᓐᓂᐊᕐᕖᑦ ᐊᒻᒪᓗ 

ᐸᐃᕆᕖᑦ ᐊᑦᑕᓇᔾᔭᐃᖅᑕᐅᓯᒪᔭᕆᐊᖃᕐᓂᖏᓐᓄᑦ 

ᑭᐅᓪᓗᑎᒃ ᒪᓕᒐᓕᐅᖅᑏᑦ ᖃᐅᔨᒪᓕᖅᑐᑦ 

ᐃᓕᓐᓂᐊᖅᑐᓕᕆᔨᒃᑯᑦ ᐊᔅᓱᕉᑎᖃᕐᓂᖏᓐᓂᑦ 

ᐊᑦᑕᓇᕐᔭᐃᖅᑕᐅᓯᒪᑦᑎᐊᕐᓂᐊᕐᒪᑕ ᐃᓪᓗᕐᔪᐊᑦ 

ᓱᕈᓯᕐᓄᑦ, ᐃᓕᓐᓂᐊᖅᑐᓄᑦ ᐊᒻᒪᓗ 

ᐃᖅᑲᓇᐃᔭᖅᑎᒋᔭᐅᔪᓄᑦ ᐊᑐᖅᑕᐅᖃᑦᑕᖅᑐᓄᑦ. 

ᐃᓚᖏᓐᓂ ᓄᓇᓕᓐᓂ ᐸᐃᕆᕖᑦ 

ᐊᑐᐃᓐᓇᐅᖏᓐᓂᖏᓐᓂ ᐃᓱᒫᓘᓐᓇᖅᑐᖅ 

ᐱᒻᒪᕆᐅᓂᐊᖅᓱᓂᓗ 

ᐃᑲᔪᖅᓲᑎᖃᐅᑦᓯᐊᕆᐊᖃᕐᓂᖏᓐᓂ 

ᒪᑭᒪᑦᑎᐊᓂᐊᕐᒪᑕ ᐃᓅᓯᖅ ᐅᓄᖅᓯᒋᐊᕐᓗᑎᑦ 

ᐸᐃᕆᕕᓐᓂ ᐃᓂᔅᓴᐅᔪᑦ 

ᐊᑐᖅᑕᐅᖃᑦᑕᕈᓐᓇᓂᐊᕐᒪᑕ.  

 

ᒪᓕᒐᓕᐅᖅᑏᑦ ᐃᑲᔪᖅᓯᑲᓐᓂᖅᐳᑦ 

ᐱᓕᒻᒪᖅᓴᖅᑕᐅᑲᓐᓂᕈᒪᑎᓪᓗᒋᑦ 

ᐃᓕᓐᓂᐊᕆᐅᖅᓴᔾᔪᓕᕆᔩᑦ ᐃᖅᑲᓇᐃᔭᖅᑎᖏᑦ 

ᐊᒻᒪ ᐱᓕᕆᐊᖑᖅᑎᑕᐅᓯᒪᔪᑦ 

ᐱᐅᓯᒋᐊᖅᑕᐅᑲᓐᓂᕐᓗᑎᑦ ᓄᓇᓕᓐᓂ 

ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ ᐊᖅᑯᑕᐅᓗᑎᑦ.  

 

ᒪᓕᒐᓕᐅᖅᑏᑦ ᖃᐅᔨᒪᔪᑦ ᓱᕈᓰᑦ 

ᐃᓕᓐᓂᐊᖅᐸᓪᓕᐊᑎᒋᑲᐅᑎᒋᖃᑦᑕᕐᓂᖏᓐᓂ 

ᐃᓕᓐᓂᐊᕐᕕᓐᓄᑦ ᐃᓯᓚᐅᖅᑎᓐᓇᒋᑦ ᐊᒻᒪ 

ᓂᕆᐅᑉᐳᑦ ᐃᓕᓐᓂᐊᓕᓵᖅᑐᓄᑦ ᖃᐅᔨᓴᐅᑎᓂᒃ 

ᕿᒥᕐᕈᓇᓐᓂᐊᓂᑦᑎᓐᓂ ᓴᖅᑭᑦᑎᓂᐊᖅᑎᓪᓗᒋᑦ.  

 

ᐃᒃᓯᕙᐅᑖᖅ, ᐱᒋᐊᓕᓵᖅᑐᓄᑦ ᖁᕝᕙᓯᓐᓂᓕ 12-

ᒧᑦ ᑎᑭᓪᓗᒍ ᐃᓕᓐᓂᐊᑎᑦᑎᓂᖅ ᓄᓇᕗᒻᒥ 

ᐊᒃᓱᐋᓗᒃ ᐱᒻᒪᕆᐅᕗᖅ ᒪᒃᑯᑦᑐᖁᑎᕗᑦ 

ᓯᕗᓂᔅᓴᖃᑦᑎᐊᓂᐊᕐᒪᑕ. ᒪᓕᒐᓕᐅᖅᑏᑦ ᐊᒻᒪᓗ 

ᐊᓯᖏᑦ ᐃᓱᒫᓘᑎᖃᖅᓯᒪᔪᑦ ᐊᒥᓱᐋᓗᐃᑦ 

ᓄᓇᕗᒻᒥᐅᑦ ᐃᓕᓐᓂᐊᕐᕕᐋᓗᒻᒥ  



ᐅᓪᓗᑐᐃᓐᓇᖅ, ᒪᐃ 30, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

352 

ᐃᓕᓐᓂᐊᕌᓂᒃᑲᓗᐊᖅᑐᑦ 

ᐃᓕᓐᓂᐊᑎᐊᖅᓯᒪᓐᖏᓐᓂᖏᓐᓂ ᓲᕐᓗ 

ᐅᖃᓕᒫᕆᐅᓐᖏᑦᑐᑦ ᑎᑎᕋᕆᐅᑦᓯᐊᖏᑦᑐᑦ 

ᓈᓴᐅᓯᕆᑦᑎᐊᕈᓐᓇᖏᑦᑐᓪᓗ ᑕᒪᒃᑯᐊᓗ 

ᐊᑐᓗᐊᓐᖑᐊᖃᑦᑕᖅᓱᑎᑦ 

ᐃᖅᑲᓇᐃᔮᖅᑖᕆᔪᒪᓂᐊᖅᑕᒥᓂᒃ.  

 

ᒪᓕᒐᓕᐅᖅᑏᑦ ᖁᕕᐊᓲᑎᖃᖅᐳᑦ ᒥᓂᔅᑕ 

ᐊᖏᖅᓯᒪᑦᑎᐊᕐᒪᑦ ᐃᓕᓐᓂᐊᑦᑎᐊᕆᐊᖃᕐᓂᖏᓐᓂ 

ᓄᓇᕗᑦ ᐃᓕᓐᓂᐊᕐᕕᓕᒫᖏᓐᓂ 

ᓄᓇᓕᖁᑎᓕᒫᖏᓐᓂᓗ. ᑲᑎᒪᔨᕋᓛᑦ ᓂᕆᐅᑉᐳᑦ 

ᐃᓕᓐᓂᐊᖅᑐᓕᕆᔨᒃᑯᑦ ᐃᓕᓴᖅᑐᓂᒃ 

ᖃᐅᔨᓴᐅᑎᔅᓴᖏᑦᑕ ᐊᑐᓕᖅᑎᑕᐅᓂᖏᓐᓂ 

ᖃᐅᔨᓴᖅᑕᐅᖃᑦᑕᓂᐊᕐᓂᖏᓐᓂᓪᓗ ᐊᒻᒪ ᑕᒪᒃᑯᐊ 

ᓴᓇᖅᑯᑏᑦ ᐊᓯᖏᓐᓂ ᒐᕙᒪᖃᕐᕕᓕᕐᓂ 

ᐊᑐᖅᑕᐅᑎᓪᓗᒋᑦ ᓂᕆᐅᑉᐳᒍᑦ 

ᐃᓕᓐᓂᐊᑎᑦᑎᔾᔪᓯᕗᑦ ᖃᖓᑭᐊᖅ 

ᐊᓐᖑᑎᓂᐊᕐᓂᖓᓂ ᑲᓇᑕᒥᐅᖑᖃᑎᑦᑎᓐᓄᑦ 

ᐊᓯᖏᓐᓂ ᐊᕕᑦᑐᖅᓯᒪᔪᓂᒃ ᓄᓇᕗᑦ ᓯᓚᑖᓂ.  

 

ᐃᒃᓯᕙᐅᑖᖅ, ᑲᑎᒪᔨᕋᓛᑦ ᖃᐅᔨᒪᔪᑦ ᒪᕐᕉᓐᓂᒃ 

ᐅᖃᐅᓰᓐᓂ ᐊᑐᕐᓗᓂ ᓄᓇᕗᒻᒥ 

ᐃᓕᓐᓂᐊᑎᑦᑎᓂᖅ ᑕᐃᒪᐃᑦᑕᕆᐊᖃᖅᑎᑕᐅᒐᒥ 

ᐃᓕᓐᓂᐊᖅᑐᓕᕆᓂᕐᒧᑦ ᐱᖁᔭᕐᔪᐊᖓᒍᑦ ᐊᒥᓱᓂᒃ 

ᐱᔭᕐᓂᖏᑦᑐᖅᑕᖃᐅᕐᓂᐊᖅᑐᖅ. ᐃᓚᓕᐅᑎᓗᒍ 

ᓱᕈᓰᑦ ᐊᔾᔨᒌᓐᖏᑦᑐᓂᒃ ᐅᖃᕈᓐᓇᕐᓂᖏᑦ. 

 

ᐊᑐᐃᓐᓇᖃᕐᓂᖅ ᒪᕐᕉᓐᓂᒃ ᐅᖃᕈᓐᓇᖅᑐᓂᒃ 

ᐃᓕᓴᐃᔨᓂᒃ ᐊᒻᒪ ᐅᖃᐅᓯᓕᕆᓂᕐᒨᖓᔪᓂᑦ 

ᐱᖅᑯᓯᓕᕆᓂᕐᒨᖓᔪᓂᓪᓗ 

ᓴᓇᖅᑯᑎᖃᑦᑎᐊᑎᓐᓇᒋᑦ. ᑲᑎᒪᔨᕋᓛᑦ 

ᖁᕕᐊᓲᑎᖃᕋᓗᐊᖅᑎᓪᓗᒋᑦ ᐱᓕᕆᕝᕕᐅᔫᑉ 

ᑐᒃᓯᕋᖅᓯᒪᓂᖓᓂ ᓄᑖᓄᑦ ᐃᓄᐃᑦ ᐅᖃᐅᓯᖏᓐᓂ 

ᐅᖃᓕᒫᒐᓕᐅᕈᑎᓄᑦ ᑮᓇᐅᔭᓕᖅᑕᐅᓂᐊᕐᓂᖏᓐᓂ 

ᑐᕌᖓᓂᐊᕐᕕᒻᒦᑐᔅᓴᓄᑦ. ᒪᓕᒐᓕᐅᖅᑏᑦ ᒥᓂᔅᑕᒥᒃ 

ᐅᔾᔨᖅᓱᖅᑎᐊᖁᔨᕗᖅ. ᐅᖃᐅᓯᖃᑎᒌᓐᖏᑦᑐᖅ, 

ᐅᖃᐅᓯᑐᖃᕐᒥᓂᒃ ᐃᓕᓴᕆᔭᐅᓯᒪᖁᔨᓂᖏᓐᓂ 

ᓴᖅᑭᔮᖅᑎᑦᑎᖁᔨᓂᖏᓐᓂᓪᓗ. 

 

ᑲᑎᒪᔨᕋᓛᑦ ᐅᔾᔨᕈᓱᒻᒥᔪᑦ, ᓄᓇᓕᓐᓂ 

ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑕ 

ᐱᔭᒃᓴᖅᑖᖅᑎᑕᐅᓯᒪᓂᖏᓐᓂ 

ᐱᓕᕆᐊᒃᓴᖅᑖᖅᑎᑕᐅᓯᒪᓂᖏᓐᓂᓪᓗ, 

ᐃᓕᓐᓂᐊᕐᓂᓕᕆᓂᕐᒥᑦ ᓄᓇᓕᖏᑕ ᐃᓗᐊᓂ. 

ᒪᓕᒐᓕᐅᖅᑏᑦ ᓂᕆᐅᑉᐳᑦ  

ᑐᓴᖅᑎᑕᐅᓂᐊᕐᓂᖏᓐᓂ, ᖃᓄᖅ ᐃᓕᓴᐃᔩᑦ, 

ᐃᓕᓐᓂᐊᖅᑏᑦ ᕿᑐᖓᓖᑦ ᐊᒻᒪ ᓄᓇᓕᓐᓂ 

ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ 

ᐱᓕᕆᖃᑎᒌᒻᒪᖔᑕ. ᐱᓗᐊᕐᓗᒍ ᐃᓕᓐᓂᐊᖅᑏᑦ 

ᐅᐸᒍᑎᑦᑎᐊᖃᑦᑕᕐᓂᖏᑦ ᐱᔾᔪᑎᒋᓪᓗᒍ. 

ᒪᓕᒐᓕᐅᖅᑏᑦ ᐃᓱᒪᔅᓴᖅᓯᐅᕈᑎᖃᑦᑎᐊᖁᔨᕗᑦ 

ᐊᔾᔨᒌᓐᖏᑦᑐᓂᑦ, ᐱᔪᒥᑰᑎᒃᑲᓐᓂᐅᓂᐊᖅᑐᓂᒃ 

ᐅᐸᑦᑎᖃᑦᑕᖅᑐᑦ ᐱᔾᔪᑎᒋᓪᓗᒋᑦ. 

 

ᐃᒃᓯᕙᐅᑖᖅ, ᐃᓚᖓ ᐃᓱᒪᒋᔭᐅᖁᓗᐊᖅᑕᕗᑦ 

ᐱᒻᒪᕆᐅᓂᖓᓂᑦ ᓄᓇᕗᑦ ᐃᓕᓐᓂᐊᕐᕕᖏᑦ, 

ᐅᓪᓛᕈᕐᒥᑕᖅᑎᑦᑎᖃᑦᑕᕐᓂᖏᓐᓂ. ᒪᓕᒐᓕᖅᑏᑦ 

ᖃᐅᔨᒪᑦᑎᐊᖅᑐᑦ, ᐃᓕᓴᐃᔩᑦ ᐊᑭᓕᖅᓱᖅᑕᐅᖏᑦᑐᑦ 

ᐊᒻᒪ ᓄᓇᖅᑲᑎᒌᑦ ᐊᖏᖅᓯᒪᑦᑎᐊᖃᑦᑕᕐᓂᖏᓐᓂ 

ᐊᒃᓱᕈᖃᑦᑕᕐᓂᖏᓐᓂᓪᓗ, ᐃᓕᓐᓂᐊᕆᐊᖅᐸᓪᓕᐊᔪᑦ 

ᓂᕿᑦᑎᐊᕙᓐᓂ ᓂᕆᑎᑕᐅᖃᑦᑕᕈᓐᓇᕐᓂᐊᕐᒪᑕ 

ᐃᓕᓐᓂᐊᖅᓯᒋᐊᓚᐅᓐᖏᓐᓂᖏᓐᓂ. ᓱᕈᓰᑦ 

ᓯᓂᑦᑎᐊᖅᓯᒪᓂᑰᒍᑎᒃ, ᑳᖏᓗᐊᖅᑎᓪᓗᒋᑦ 

ᐃᓕᑦᑐᕐᓂᖅᓴᐅᓕᓲᑦ, 

ᐱᕙᓪᓕᐊᑦᑎᐊᕐᓂᖅᓴᐅᓲᖑᓪᓗᑎᓪᓗ. 

ᒪᓕᒐᓕᐅᖅᑏᑦ ᒥᓂᔅᑕᒥᑦ, ᐃᖅᑲᓇᐃᔭᖅᑎᖏᓐᓂᓪᓗ 

ᐊᔭᐅᖅᑐᐃᕗᑦ, ᐃᖅᑲᓇᐃᔭᖃᑎᖃᖁᔨᕗᓪᓗ, 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ, ᐃᓄᓕᕆᔨᒃᑯᓂᓪᓗ 

ᐅᓪᓛᕈᕐᒥᑕᖅᑎᑕᐅᔪᐃᓐᓇᐅᖃᑦᑕᕐᓂᐊᕐᒪᑕ 

ᐃᓕᓐᓂᐊᖅᑏᑦ ᓄᓇᕗᑦᒥ, ᐃᓕᓐᓂᐊᕐᕕᖏᓐᓂᑦ.  

 

ᐃᒃᓯᕙᐅᑖᖅ, ᑲᑎᒪᔨᕋᓛᑦ ᓂᕆᐅᑉᐳᑦ, ᐱᓕᕆᕝᕕᐅᑉ 

ᓴᖅᑭᓵᖅᑕᖏᑦ ᐃᓕᓐᓂᐊᖅᑏᑦ ᒥᒃᓵᓄᑦ 

ᑐᑭᓯᐅᒪᓪᓗᑎᑦ, ᖃᕋᓴᐅᔭᕐᒨᖅᑎᑕᐅᓂᖏᓐᓂ 

ᓄᓇᕗᑦ ᓄᓇᓕᓕᒫᖏᓐᓂ. ᑖᓐᓇ ᑐᓴᐅᒪᔾᔪᑏᑦ 

ᖃᕋᓴᐅᔭᕐᓅᖓᔪᑦ ᑲᑎᖅᓱᖅᑕᐅᔪᓐᓇᖅᓯᓂᐊᖅᑐᖅ 

ᐃᓕᓐᓂᐊᖅᑏᑦ ᒥᒃᓵᓄᑦ. ᐃᓗᖃᕐᓗᑎᒃ 

ᐃᓕᓐᓂᐊᕆᐊᖅᑐᑦ ᐅᐸᖃᑦᑕᕐᓂᖏᓐᓅᖓᔪᓂᒃ ᐊᒻᒪ 

ᖃᐅᔨᓴᖅᑕᐅᒍᓐᓇᕐᓂᐊᓂᖅᓴᐅᓪᓗᑎᑦ 

ᐃᓕᓐᓂᐊᖅᑏᑦ ᐅᐸᒍᑎᖃᑦᑕᕐᓂᖏᑦ ᐃᓕᑦᑐᕐᓂᖏᑦ. 

ᐊᓂᒍᐃᕙᓪᓕᐊᓂᖏᓐᓂᓪᓗ. ᒪᓕᒐᓕᐅᑏᑦ 

ᐃᓕᓐᓂᐊᑐᓕᕆᔨᒃᑯᓐᓂᑦ ᐃᑲᔪᖅᓱᐃᕗᑦ 

ᐅᖃᓕᒫᕆᐅᖅᓴᓂᕐᒥᑦ, ᑎᑎᕋᕆᐅᖅᓴᓂᕐᒥᓪᓗ 

ᐱᕚᓪᓕᖅᑎᑦᑎᑲᓐᓂᓂᐊᕐᓂᖏᓐᓂᒃ. 

 

ᐃᓕᓐᓂᐊᖅᑎᑕᐅᑲᓐᓂᕐᓂᖏᓐᓂᓪᓗ ᐃᓕᓴᐃᔩᑦ 

ᐃᑲᔪᖅᑎᖏᓐᓂᒃ. ᒪᓕᒐᓕᐅᑏᑦ ᓂᕆᐅᑉᐳᑦ 

ᖃᕋᓴᐅᔭᒃᑰᖅᑎᑕᐅᓕᖅᐸᑕ ᑎᑎᖃᖁᑏᑦ 

ᐱᐅᓯᒃᑲᓐᓂᕐᓂᐊᕐᓂᖏᓐᓂ  



ᐅᓪᓗᑐᐃᓐᓇᖅ, ᒪᐃ 30, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓇᐅᑦᓯᖅᓱᒐᓐᓂᓂᖅᓴᐅᓕᕐᓗᑎᑦ ᐃᓕᓐᓂᐊᑏᑦ 

ᐱᕙᓪᓕᐊᓂᖏᑦ ᐊᒻᒪ ᐃᑲᔪᖅᑕᐅᔭᕆᐅᓖᑦ 

ᐃᓕᓐᓂᐊᖅᑏᑦ ᖃᓄᖅ 

ᐃᓕᓐᓂᐊᖅᑎᑕᐅᓂᐊᕐᒪᖔᑕ ᐸᕐᓇᐅᑎᖏᑦ 

ᒪᓕᓪᓗᒋᑦ. 

 

ᐃᒃᓯᕙᐅᑖᖅ, ᒪᑐᐃᖅᓯᔾᔪᑎᒃᑲ ᐃᓱᓕᑉᐸᑦ. 

ᒪᓕᒐᓕᐅᖅᑎᑐᐃᓐᓇᐅᖃᑎᒃᑲ 

ᐊᐱᖅᑯᑎᒃᓴᖃᕐᓂᐊᑐᔅᓴᐅᔪᑦ ᐊᒻᒪ 

ᓂᓪᓕᐅᑎᔅᓴᖃᕐᓂᐊᑐᔅᓴᐅᒥᔪᑦ ᑕᒪᒃᑯᐊ 

ᑲᑎᒪᔾᔪᑎᒋᓕᕈᑦᑎᒍ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᔪᐊᓇᓯ. 

ᑲᔪᓯᕙᓪᓕᐊᑎᓪᓗᑕ ᐃᖅᑲᐃᑎᑲᐃᓐᓇᕐᓚᔅᓯ 

ᒪᓕᒐᕈᑎᑦᑎᓐᓂ ᓇᐃᓴᐅᑎᖃᖅᑐᖅ 77(1) ᐊᒻᒪᓗ 

77(2) ᐃᖅᑲᐅᒪᑦᑎᐊᕋᔅᓯᐅᒃ ᑭᓲᒻᒪᖔᑎᒃ ᑖᒃᑯᐊ 

ᒪᓕᒐᐃᑦ ᐊᒻᒪᓗ ᑕᒻᒪᓕᕈᔅᓯ 

ᐅᖃᐅᑎᖃᑦᑕᓂᐊᖅᑖᓗᒋᕙᔅᓯ. ᒫᓐᓇ 

ᐃᓱᒪᖃᓚᐅᕐᓚᖓ ᐅᑯᐊ ᐱᒋᐊᖅᑎᑎᔾᔪᑎᒧᑦ 

ᐅᖃᓕᒫᖅᑕᐅᕋᑖᖅᑐᑦ ᑕᒪᕐᒥᐸᓗᒻᒪᕆᒃ ᐅᕙᓂ 

ᐅᐸᖃᑦᑕᓂᐊᖅᑕᑦᑎᓐᓃᓂᐊᕐᒥᒻᒪᑕ ᒪᒃᐱᖅᑐᕋᓂ. 

ᐊᔪᕐᓇᖏᑦᑐᐊᖅᐸᑦ ᑎᓕᐅᕆᓪᓚᕆᒃᑲᓗᐊᖅᑐᖓ 

ᐊᐱᖅᑯᑎᔅᓴᖃᕈᔅᓯ ᑖᒃᑯᓇᓂ 

ᐱᒋᐊᖅᑎᑎᔾᔪᑕᐅᕋᑖᖅᑐᓂ ᐅᕙᓃᑉᐸᑕ 

ᒪᒃᐱᖅᑐᕋᖓᓃᓐᓂᐊᖅᑐᓂᒃ ᐅᑕᖅᑭᔾᔪᑎᒍᓐᓇᕈᔅᓯᐅᒃ 

ᑎᓕᐅᓪᓚᕆᒃᑲᓗᐊᖅᐸᔅᓯ. ᒫᓐᓇᓕ ᐊᐱᕆᔪᒪᔪᖓ 

ᐅᖃᐅᓯᔅᓴᑐᐃᓐᓇᓪᓚᕆᒻᒥᑦ ᑖᔅᓱᒧᖓ 

ᐱᒋᐊᖅᑎᑎᔾᔪᑕᐅᕋᑖᖅᑐᒧᑦ ᐅᖃᕈᒪᔪᖃᕐᒪᖔᑦ? ᒥᔅᑕ 

Hᐃᒃᔅ.  

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ 

ᑕᐃᑲᓂ ᒪᒃᐱᖅᑐᒍ ᐱᒋᐊᕐᓂᖓᓂ ᐅᖃᐅᓯᖃᕐᒪᑦ 

ᑕᒫᓂ ᓄᑕᖅᑲᓂ ᐃᓕᓐᓂᐊᕆᐊᖅᑕᓕᓵᖅᑐᓂᒃ. ᑕᐃᒪ 

ᐃᖅᑲᓇᐃᔭᕈᑎᒋᔪᒪᓂᐊᖅᑕᖏᓐᓂᒃ 

ᑕᒻᒪᕐᓂᑯᓯᐅᖅᑎᐅᑉ ᐅᖃᐅᓯᕆᔭᖏᓐᓂ ᑕᖅᑭ ᒪᕐᕉᒃ 

ᐊᓂᒍᖅᓯᒪᓕᖅᑑᒃ ᑕᐃᒪ ᓄᑖᕐᒥᒎᖅ 

ᓄᐃᑎᑕᐅᔪᖃᕐᓂᐊᕐᒪᑦ ᓴᖅᑭᑎᑕᐅᔪᖃᕐᓗᓂ 

ᑮᓇᐅᔭᖃᖅᑎᑕᐅᓗᓂᓗ ᑕᐃᒃᑯᐊ. ᑖᓐᓇ 

ᑲᔪᓯᒋᐊᖅᑎᑕᐅᓯᒪᓕᖅᐹ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ Hᐃᒃᔅ. ᒥᓂᔅᑕ 

ᖁᐊᓴ.  

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐄ, ᑕᐃᒪ ᖁᔭᓐᓇᒦᓪᓗ ᑖᓐᓇ 

ᒪᓕᒐᓕᐅᖅᑎᐅᖃᑎᒐ ᐊᐱᕆᓵᑦᑎᐊᕐᒪᑦ 

ᐊᐱᖅᑯᑎᑦᑎᐊᕙᒻᒥᒃ ᓲᖃᐃᒻᒪ ᑖᒃᑯᐊ 

ᐃᕐᖑᑕᖃᐅᑦᑎᐊᑎᓪᓗᑕ ᐃᓱᒪᒋᑦᑎᐊᕆᐊᖃᕋᑦᑎᒍ  

ᕿᑐᕐᖓᖃᐅᖅᖢᑕᓗ. ᑕᐃᒪ ᐆᒥᖓ 

ᓇᓗᓇᐃᔭᕈᓐᓇᖅᑐᖓ, ᐃᒃᓯᕙᐅᑖᖅ, ᑖᓐᓇ ᒫᓐᓇ 

ᑖᒃᑯᐊ $600,000-ᒥᖅᑲᐃ ᑕᐃᒪ ᑕᐃᑯᖓ 

ᖃᓄᖔᖅ ᓅᑦᑎᖔᖅᓯᒪᔪᒍᑦ ᑖᔅᓱᒧᖓ 

ᐊᐱᖅᑯᑎᒋᓵᖅᑕᖓᓄᑦ. 

 

ᑕᕝᕙᖓᑦ ᐊᓯᖏᓐᓂ ᑮᓇᐅᔭᓂᑦ ᑖᔅᓱᒧᖓ ᑕᑲᓄᖓ 

ᐃᓕᓯᖔᓵᖅᑐᒍᑦ ᑕᐃᑯᖓ ᑕᐃᒪᓐᓇ ᐊᖏᑎᒋᔪᒥᒃ 

ᑕᒪᒃᑯᓄᖓ ᐅᖃᐅᓯᐅᓗᐊᓚᐅᖅᑐᓄᑦ ᑖᔅᓱᒪᖓ 

ᑭᒡᓕᓯᓂᐊᖅᑎᒥᒃ. ᑭᐅᑦᑎᐊᕈᒃᑯ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᖁᐊᓴ. ᒥᔅᑕ Hᐃᒃᔅ.  

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪᓐᓇᑦᑕᐃᓐᓇᖅ ᑖᒃᑯᐊ ᐊᐱᖅᑯᑎᒋᔭᒃᑲ 

ᐱᔾᔪᑎᒋᓪᓗᒋᑦ ᑕᒫᓂ ᐃᖅᑲᓇᐃᔮᕆᔭᐅᔪᒪᔪᓂᒃ 

ᑕᒫᓂ ᓄᑕᖅᑲᓄᑦ ᒥᑭᓂᖅᓴᓄᑦ ᑮᓇᐅᔭᓂᑦ 

ᐃᓕᓐᓂᐊᑎᔅᓯᒍᑎᔅᓴᖏᓐᓂ ᑕᐃᒪ ᖃᓄᖅ 

ᐊᑐᖅᑕᐅᖃᑦᑕᓂᐊᕐᒪᖔᑕ ᑮᓇᐅᔭᐃᑦ 

ᑲᑎᒪᔨᒋᔭᐅᔪᓄᑦ ᓄᓇᓕᓐᓂ ᑕᐃᒫᒃ 

ᐊᐃᐳᕈᖑᑎᓪᓗᒍ ᐊᒻᒪ ᒪᐃ-ᒥ ᐊᐅᓚᑦᓯᒍᑎᔅᓴᓂ 

ᑕᐃᒪ ᐅᓂᒃᑳᓚᐅᖅᓯᒪᒻᒪᑕ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ Hᐃᒃᔅ. 

ᑐᓴᕆᐊᖅᑎᑕᐅᒃᑲᓐᓂᕈᓐᓇᖅᐱᑕ ᑖᔅᓱᒧᖓ. ᒥᓂᔅᑕ 

ᖁᐊᓴ.  

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ 

ᐊᒻᒪᓗ ᖁᔭᓐᓇᒦᖅᐸᕋ ᑖᔅᓱᒥᖓ ᐊᐱᖅᑯᑎᖃᓵᕐᒪᑦ 

ᒪᓕᒐᓕᐅᖅᑎᐅᖃᑎᒐ. ᑕᐃᒪ ᑖᒃᑯᐊ ᑮᓇᐅᔭᐃᓂᓛᒃ 

ᑕᒪᒃᑯᓄᖓ ᓱᕈᓯᓛᓄᑦ ᐃᓕᓐᓂᐊᓕᓐᖏᑦᑐᓄᑦ 

ᐃᓕᓐᓂᐊᕐᓂᕐᒧᑦ ᑖᒃᑯᐊ ᑐᕌᖓᓪᓚᕆᓐᓂᐊᕐᒪᑕ 

ᑮᓇᐅᔭᐃᑦ. ᑕᐃᒪ ᑕᒫᓂ $1 ᒥᓕᐊᓐ 

ᑐᓴᐅᒪᔭᒃᓴᕆᓕᖅᑕᓯ $1 ᒥᓕᐊᒥᒃ ᑖᓐᓇ 

ᐊᑑᑎᖃᕐᓂᐊᖅᑐᖅ ᐊᒻᒪ ᑖᓐᓇ 

ᓇᓗᓇᐃᔭᕈᒪᒻᒥᔭᕗᑦᑕᐅᖅ ᑕᐃᑲᖓᑦ ᐊᓯᖔᖓᓂᒃ 

ᑮᓇᐅᔭᒥᒃ ᑖᔅᓱᒧᖓ ᑐᕌᖓᖔᓕᖅᖢᒍ ᑕᒪᒃᑯᓄᖓ 

ᓱᕈᓯᓛᓄᑦ Early Childhood Education-ᒧᑦ 

ᑐᕌᖓᓗᐊᓪᓚᕆᓐᓂᐊᖅᑐᑦ. ᐃᒻᒪᖃ 

ᐃᓚᒃᑲᓐᓂᐊᕐᔪᓐᓂᐊᕐᒪᒍ ᐊᐱᕆᔪᒪᔭᒋᑦ ᑖᔅᓱᒧᖓ  



ᐅᓪᓗᑐᐃᓐᓇᖅ, ᒪᐃ 30, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑐᖏᓕᕐᓄᑦ ᐃᓚᒃᑲᓐᓂᕈᑎᔅᓴᖓᓂ 

ᑭᐅᒃᑲᓂᐊᕐᔪᒍᓐᓇᖅᐸᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᖁᐊᓴ. 

ᒥᔅ ᐅᑉᐱᒃ.  

 

ᐅᑉᐱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓇᓗᓇᐃᕆᒋᐊᒃᑲᓂᕈᒪᖃᐃ, ᑖᓐᓇ 

ᐅᖃᐅᓯᕆᕋᑖᖅᑕᖓ ᐸᐃᕆᕕᓕᕆᓂᕐᒧᑦ 

ᐃᖅᑲᓇᐃᔭᕐᕕᒃ ᐃᓕᓐᓂᐊᓕᓐᖏᑦᑐᓕᕆᔨᒃᑯᓐᓂ, 

ᑭᖑᕐᖓᒍᑦ ᐃᓚᔮᕇᑦᑐᓕᕆᔨᒃᑯᓐᓄᑦ 

ᓅᓚᐅᖅᑳᖅᑎᓐᓇᒍᑦ ᑖᒃᑯᐊ ᐊᕕᑦᑐᖅᓯᒪᔪᖁᑎᕗᑦ 

ᓇᒻᒥᓂᖅ ᐊᕕᑦᑐᖅᓯᒪᔪᓄᑦ ᑭᐅᑦᑕᓚᐅᕋᓗᐊᕐᒪᑕ 

ᐃᖅᑲᓇᐃᔭᖅᑎᖁᑎᕗᑦ ᑖᒃᑯᐊ ᓱᕈᓯᓛᓕᕆᓂᕐᒧᑦ, 

ᐱᓗᐊᖅᑐᒥ ᐸᐃᕆᕕᓕᕆᓂᕐᒧᑐᐊᖅ 

ᐃᖅᑲᓇᐃᔭᖅᑎᖃᐅᖅᐸᓚᐅᕋᑦᑕ, ᒫᓐᓇᐅᓕᖅᑐᖅ ᑖᓐᓇ 

ᐊᑐᐊᒐᖅ ᓴᖅᑭᓚᐅᖅᑎᓪᓗᒍ ᒪᕐᕉᓐᓂᒃ 

ᐃᖅᑲᓇᐃᔭᖅᑎᑖᒃᑲᓐᓂᓚᐅᖅᓯᒪᓪᓗᑕ 

ᐱᔨᑦᑎᕋᖅᑎᐅᓂᐊᖅᑑᓐᓂᒃ ᑖᒃᑯᓄᖓ 

ᐃᓕᓐᓂᐊᖅᑐᓕᕆᓂᕐᒧᑦ ᓄᓇᓕᓐᓄᑦ 

ᐃᑲᔫᑕᐅᖃᑦᑕᕐᓂᐊᖅᑐᑎᒃ ᑖᒃᑯᐊ ᓱᕈᓯᓛᓕᕆᓂᕐᒧᑦ 

ᐱᔨᑦᑎᕋᖅᑎᐅᒻᒪᑕ. 

 

ᑭᓯᐊᓂ ᑖᒃᑯᐊ ᑮᓇᐅᔭᐃᑦ ᓇᒻᒥᓂᖅ 

ᑮᓇᐅᔭᖁᑎᑦᑎᓐᓂᑦ ᓴᓂᕐᕙᐃᓪᓗᑕ, ᓲᕐᓗ 

ᓱᕈᓯᓛᓕᕆᓂᕐᒧᑦ ᐃᒫᒃ ᑎᒥᐅᓂᐊᖅᑐᒥᑦ 

ᓴᖅᑭᑎᑦᑎᒐᑦᑕ, ᑐᑭᒧᐊᖅᑎᑦᑎᔨᑖᕐᓂᐊᖅᑐᓂ, ᐊᒻᒪᓗ 

ᒪᕐᕉᓐᓂᒃ ᐊᐅᓚᑦᑎᔨᖃᕐᓂᐊᖅᑐᑎᒃ. ᑖᓐᓇ 

ᐊᐅᓚᑦᑎᔨᖓᑕ ᐃᓚᖓᑦ ᐸᐃᕆᕕᓪᓗᐊᑕᕐᓄᑦ 

ᑐᕌᖓᓂᐊᖅᑐᓂ ᐊᒻᒪᓗ ᐅᑯᐊ ᐊᐃᑉᐸᖏᑦ ᓲᕐᓗ 

ᓱᕈᓯᓛᓕᕆᓂᕐᒧᑦ ᓴᖅᑭᑦᑕᕆᐊᖃᖅᑕᕗᑦ 

ᐃᓕᓐᓂᐊᕈᑎᔅᓴᐃᑦ, ᐅᖃᓕᒫᒐᐃᑦ 

ᐃᓕᓐᓂᐊᖅᑕᐅᓂᐊᖅᑐᑦ ᑕᒪᒃᑯᓄᖓ ᑖᒃᑯᐊ 

ᑲᒪᔨᐅᓂᐊᖅᑐᑎᒃ ᑕᐃᒪᓐᓇ ᓴᓐᖏᑦᑎᒋᐊᕋᓱᑦᑕᕗᑦ 

ᑕᒪᓐᓇ ᓱᕈᓯᓛᓕᕆᓂᕐᒧᑦ ᐅᕙᓐᓄᓪᓗ 

ᑭᐅᑦᑕᖔᕋᔭᖅᑐᑎᒃ ᑖᓐᓇ ᑐᑭᒧᐊᖅᑎᑦᑎᔨᐅᓂᐊᖅᑐᖅ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐅᑉᐱᒃ. ᒥᔅᑕ Hᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᕝᕙᓂ ᐸᕐᓇᐅᑎᖏᓐᓂᑦ ᒪᓕᑦᑎᐊᖁᓪᓗᒋᑦ 

ᐊᑐᓕᖅᑎᑦᑎᔾᔪᑎᖏᓐᓂᓪᓗ ᒪᑐᐃᕆᐊᕈᑎᔅᓯᓐᓂᑦ 

ᑐᒡᓕᐊᓂ ᒪᑉᐱᒐᕐᒥᑦ ᐅᖃᐅᓯᖃᖅᓯᒪᒻᒪᑦ ᑕᐃᒃᑯᐊ 

ᐃᓕᓐᓂᐊᓕᓵᖅᑐᑦ ᒍᕋᐃᑦ 12-ᒧᑦ ᑎᑭᓪᓗᒋᑦ 

ᐱᓕᕆᔾᔪᑎᔅᓴᐅᔪᐃᑦ ᐃᖅᑲᓇᐃᔮᔅᓴᖏᓐᓄᑦ 

ᑐᓂᔭᐅᓚᐅᖅᑐᑦ. ᑕᐃᒃᑯᐊ ᑕᒻᒪᖅᓯᒪᔪᖅᓯᐅᖅᑎ 

ᐅᕙᓃᑎᓪᓗᒍ ᕿᒥᕐᕈᓇᓚᐅᖅᓯᒪᒻᒪᑕ  

ᐃᓕᓐᓂᐊᖅᑎᑦᑎᔾᔪᑏᑦ ᐃᓕᓐᓂᐊᓕᓵᖅᑐᓂᒃ ᒍᕋᐃᑦ 

3-ᒧᑦ ᑎᑭᓪᓗᒋᑦ ᐊᒻᒪᓗᑦᑕᐅᖅ ᐊᐅᔭᐅᓂᐊᖅᑐᖅ 

ᑖᓐᓇ ᐱᒋᐊᖅᑕᐅᓂᐊᓚᐅᕐᒪᑦ, ᐱᒋᐊᖅᑕᐅᓯᒪᓕᖅᐹ 

ᐅᕝᕙᓘᓐᓃᑦ ᕿᓚᓈᓗᐊᖅᐸᖓ? 

ᐊᐅᔭᐅᓇᓱᒋᓕᑲᐅᑎᒋᕙᕋ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐅᖃᖅᑎ: ᖁᔭᓐᓇᒦᒃ, ᒥᔅᑕ Hᐃᒃᔅ. ᒥᓂᔅᑕ 

ᐃᓕᓐᓂᐊᖅᑐᓕᕆᓂᕐᒧᑦ, ᒥᔅᑕ ᖁᐊᓴ.  

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᒻᒪᓗ ᑖᔅᓱᒥᖓ ᐊᐱᕆᔪᖅ ᒪᓕᒐᓕᐅᖅᑎᐅᖃᑎᒐ, 

ᖁᔭᓐᓇᒦᒃ. ᑕᐃᒪ ᐃᒻᒪᖃ ᐅᓂᒃᑳᕌᕐᔪᖅᑲᐅᔭᕋᓗᐊᕋ, 

ᑭᓯᐊᓂ ᐅᑭᐊᔅᓵᖑᓂᐊᖅᑐᒧᑦ ᑖᒃᑯᐊ ᐸᕐᓇᔅᓯᒪᔭᕗᑦ 

ᓄᑖᑦ ᐊᑐᕆᐊᕈᒪᓯᒪᔭᕗᑦ ᐅᖃᓕᒫᕆᐅᖅᓴᓂᕐᒧᑦ 

ᑐᕌᖓᒻᒥᔪᐃᑦ ᑕᐃᑯᖓ 2014-15-ᒥ ᐅᑭᐊᔅᓵᖅ 

ᐃᓕᓐᓂᐊᕆᐊᒃᑲᓐᓂᓕᕐᒥᑉᐸᑕ ᑖᒃᑯᐊ 

ᐱᒋᐊᕐᓂᐊᖅᑐᑦ. ᐊᒻᒪᓗ ᑖᒃᑯᐊ 

ᐃᖅᑲᓇᐃᔭᖅᑐᓕᕆᔨᒃᑯᑦ ᖃᐅᔨᓴᕈᑎᖏᑦ ᑕᐃᒪ 

ᑖᒃᑯᐊ ᖃᐅᓴᕈᐅᓂᐊᓪᓚᕆᓕᕐᒥᔪᐃᑦ ᑖᒃᑯᐊ 

ᐱᐊᓂᑲᓴᑦᑎᐊᓕᖅᑕᕗᑦ ᑖᒃᑯᐊ 

ᐊᑐᖅᑕᐅᖁᓂᐊᖅᑕᕗᓪᓗ ᐅᑭᐊᔅᓵᖑᓂᐊᖅᑐᖅ. 

 

ᑖᔅᓱᒥᖓ ᖃᐅᔨᒪᖁᑐᐃᓐᓇᖅᑕᔅᓯ, ᑖᓐᓇᐃᓛᒃ 

ᐊᑎᖃᖅᑎᑕᕗᑦ balancedliteracy initiative 

ᐊᔾᔨᒌᑎᑦᑎᓂᖅ, ᐃᓪᓗᒌᑎᑦᑎᓂᕐᓗ ᑖᓐᓇ 

ᐅᑭᐊᔅᓵᖑᓂᐊᖅᑐᖅ ᐊᑐᕆᐊᖅᑕᐅᓛᖅᑐᖅ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᖁᐊᓴ. ᒥᔅ Hᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᒻᒪᓗᑦᑕᐅᖅ ᓴᖅᑭᕐᓂᐊᕐᒥᔪᖅ ᐅᐱᕐᖔᒃᑯᑦ 2014-

ᒥ ᐃᓄᑦᑎᑐᑦ ᐅᖃᓪᓚᒍᓐᓇᖅᑐᑦ ᐃᓕᓴᐃᔩᑦ 

ᖃᑦᑎᐅᒻᒪᖔᑕ ᖃᐅᔨᓴᕐᓂᐊᓚᐅᕐᒪᑕ. ᓂᕆᐅᑦᑐᖓ 

ᑖᒃᑯᐊ ᐃᖅᑲᓇᐃᔭᖅᑕᐅᓯᒪᓂᕋᐃᖅᑲᐅᒻᒪᑦ, 

ᐃᖅᑲᓇᐃᔭᖅᑕᐅᖃᑦᑕᖅᓯᒪᓕᕐᒪᖔᖅ 

ᐅᓂᒃᑳᕈᓐᓇᖅᐲᑦ ᑖᔅᓱᒧᖓ ᑐᕌᒐᔅᓴᕆᔭᔅᓯ ᒥᔅᓵᓄᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ Hᐃᒃᔅ. ᒥᓂᔅᑕ 

ᖁᐊᓴ.  

 

ᐊᖓᔪᖅᑳᖅ ᐹᓪ ᖁᐊᓴ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐊᒻᒪᓗᑦᑕᐅᖅ ᖁᔭᓐᓇᒦᒃ ᐊᐱᕆᒐᕕᑦ. 

ᐅᖃᕈᓐᓇᖅᑐᖓ ᐃᖅᑲᓇᐃᔭᖅᑐᓕᕆᔨᒃᑯᑦ ᑕᐃᒃᑯᐊ 

ᖃᕋᓴᐅᔭᖁᑎᒋᔭᖏᑎᒍᑦ ᑐᓴᒐᔅᓴᓂᒃ  



ᐅᓪᓗᑐᐃᓐᓇᖅ, ᒪᐃ 30, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑐᓂᔭᐅᓂᐊᖅᑐᒍᑦ ᑭᓱᓂᒃ ᑭᖑᓪᓕᕐᒥ 

ᐱᓕᕆᓂᐊᕐᒪᖔᑦᑕ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᖁᐊᓴ. ᒥᔅᑕ Hᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᕝᕙᓂᔅᓴᐃᓐᓇᖅ ᕿᒥᕐᕈᓇᒃᑲᒪ. 

ᕿᒥᕐᕈᓇᓐᓂᐊᕐᒪᑕᒎᖅ ᐃᓕᓐᓂᐊᕈᑎᔅᓴᖏᓐᓂᑦ 

ᐊᒻᒪᓗᑦᑕᐅᖅ ᐃᓕᓴᐅᑎᔅᓴᓄᑦ. 

ᐃᓕᓴᐅᑎᔅᓴᓕᐅᕐᓂᕐᒧᑦ ᐃᓕᓐᓂᐊᕈᑎᔅᓯᓐᓂᓗ 

ᑖᒃᑯᐊ ᐃᓕᓐᓂᐊᓕᓵᖅᑐᓄᑦ ᒍᕋᐃᑦ 4-ᒧᑦ ᑎᑭᑦᓗᒍ 

ᐊᑐᓕᖅᑎᑕᐅᓂᐊᕐᒪᑕ ᐅᐱᖔᖓᓂ 2014 

ᒫᓐᓇᐅᔪᖅ ᐃᓕᓐᓂᐊᖅᑎᒐᓛᑲᐃᓐᓇᖓ ᑖᑦᓱᑐᒧᖓ 

ᑐᕌᒐᒃᓴᖁᑎᒋᔭᓯ. ᖁᔭᓐᓇᒦᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ Hᐃᒃᔅ. 

ᐊᖓᔪᖅᑳᖅ ᒥᓂᔅᑕ.  

 

ᐊᖓᔪᖅᑳᖅ ᐹᓐ ᖁᐊᓴ: ᖁᔭᓐᓇᒦᒃ ᐃᒃᓯᕙᐅᑕᖅ. 

ᑕᐃᒪ ᑖᓐᓇ ᐱᔾᔪᑎᒌᓗᐊᖅᓱᒍᐃᓛᒃ 

ᐃᓕᓐᓂᐊᕐᓂᕐᒧᑦ ᑖᓐᓇ ᐱᑕᖃᓐᓂᐊᕐᒪᑦ ᑕᐃᒪ 

ᒫᓐᓇᕈᓘᓛᖅᑐᖅ ᑖᒃᑯᐊ ᑕᒪᑐᒥᖓ 

ᐊᑐᖃᑦᑕᕐᓂᐊᖅᑐᐃᑦ 

ᐃᓕᓐᓂᐊᖅᑎᑕᐅᑦᓯᐅᕆᐊᖃᒻᒪᑕ ᑖᓐᓇ ᑕᑦᕙ 

ᑕᑦᕘᓇ ᐅᖃᕈᓐᓇᑦᓴᕋᒃᑯ ᐊᒻᒪᓗ 

ᒫᓐᓇᐅᓕᖅᑐᖏᓛᒃ ᐊᔾᔨᒌᖏᑦᑐᓂᒃ 

ᐸᓐᓇᓪᓚᕆᒃᑲᑦᑕ ᑕᐃᒪ ᐃᓕᓐᓂᐊᕐᓂᖅ ᓄᑖᖅ 

ᓴᖅᑭᕐᓂᐊᕐᒃᑎᓪᓗᒍ ᒫᓐᓇ ᐸᕐᓇᒃᓯᒪᔾᔪᐊᕋᑦᑕ 

ᐊᔾᔨᒌᖏᑦᑐᓂᒃ. 

 

ᐃᓕᓐᓂᐊᖅᑎᒃᓯᑲᑕᒃᓱᑕᓗ 

ᐃᓕᓐᓂᐊᖅᑎᒃᓯᑲᑕᓐᓂᐊᖅᓱᑕᓗ ᐊᒻᒪᓗ ᑕᐃᒪ 

ᒪᑯᐊ ᐅᖃᓕᒫᒐᒃᓴᐃᑦ ᐃᓕᓐᓂᐊᕐᕕᖕᒥ 

ᐊᑐᖅᑕᐅᓂᐊᖅᑐᑦ ᐊᒻᒪᓗ ᑕᒪᔾᔭ ᐱᓕᕆᑎᓕᕐᒥᔭᕗᑦ 

ᒫᓐᓇᐅᔪᖅ. ᒫᓐᓇ ᐊᔾᔨᒌᖏᑦᑐᓂᒃ ᐱᓕᕆᑲᑕᒃᑐᒍᑦ 

ᑕᐃᑯᖓ ᓄᑖᒧᑦ ᐃᓕᓐᓂᐊᕈᑕᐅᓂᐊᖅᑐᒧᑦ 

ᐸᕐᓇᒃᑎᓪᓗᑕ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᑯᐊᓴ. 

ᒥᔅᑕ Hᐃᒃᔅ.  

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒥᖅᐳᖓ 

ᐊᐱᖅᓱᕐᓂᐊᕐᒥᒐᒪ ᒥᓂᔅᑕᒥᒃ ᑕᐃᒃᑯᐊ 

ᕿᑐᖓᖅᑖᕋᑕᖅᑐᑦ ᒪᒃᑯᑦᑐᑦ ᒥᒃᓵᓐᓄᓐ. 

ᒪᓕᒃᓱᒋᑦ ᐱᓕᕆᐊᑦᓴᖏᑦ ᒪᒃᐱᒐᖅ 87-ᒥ 

ᑮᓇᐅᔭᐃᑦ ᑐᓂᔭᐅᓯᒪᔪᑦ ᒪᒃᑯᑦᑐᐃᑦ ᑕᐃᒃᑯᐊ 

ᐃᓕᓐᓂᐊᖏᓐᓇᖃᑦᑕᖁᓪᓗᒋᑦ 2013-14ᒥ ᑖᓐᓇ 

ᑮᓇᐅᔭᖃᖅᑎᑕᐅᓚᐅᖅᓯᒪᖕᒪᑕ  $132,000-ᓂᒃ. 

ᑕᑦᕙᓂ ᒪᒃᐱᒐᖅ ᔨ 11-ᒥ ᑖᒃᑯᐊ 

ᑮᓇᐅᔭᖅᑐᕈᑎᒃᓴᖏᓐᓂ 2013-14-ᒥ 

ᐊᖅᑭᒋᐊᖅᑕᐅᓯᒪᖕᒪᑕ ᒥᒃᓴᐅᓴᒃᑕᐅᓯᒪᔪᑦ ᒪᒃᑯᑦᑐᑦ 

ᕿᑐᖓᖃᖅᑐᑦ ᐃᓕᓐᓂᐊᖅᑎᑕᐅᖏᓐᓇᖁᓪᓗᒋᑦ 

$228,000-ᓄᑦ. 

 

ᒥᓂᔅᑕ ᐃᓕᓐᓂᐊᖅᑎᒃᓯᔪᓐᓇᖅᐸ ᐅᕙᓐᓂᑦ 

ᖃᓄᐃᒻᒪᑦ ᑖᓐᓇ ᒪᕐᕈᐃᖅᑎᓪᓗᐊᖅᓱᒍ 

ᐊᓄᖅᓯᒋᐊᕐᒪᑕ 2013-14-ᒥ ᐅᓄᕐᓂᕆᔭᖏᑦ 

ᕿᑐᖓᖅᑖᖃᑦᑕᖅᑐᑦ ᒪᒃᑯᑦᑐᑦ ᐅᓄᖅᓯᒋᐊᕐᒪᑖ 

ᐅᑦᕙᓘᓐᓂᑦ ᐃᑲᔪᖅᑐᖅᑕᐅᔾᔪᑎᒋᔭᖏᑦ ᑮᓇᐅᔭᐃᑦ 

ᐸᐃᕆᕕᖕᒧᕙᐅᕙᒃᑐᑦ ᐊᑭᑦᑐᕆᐊᕐᒪᑕ. ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ Hᐃᒃᔅ. (ᑐᓵᔨᑎᒍᑦ) 

ᐃᒃᓯᕙᐅᑕᕆᔭᐅᓪᓗᖓ ᐃᓱᒪᒋᔪᖓ ᑖᒃᑯᐊ 

ᐊᐱᖅᑯᑎᐅᔪᓐᓇᕐᒪᖔᑕ ᓈᓴᐅᑎᖏᑎᒍᑦ 

ᒪᑉᐱᖓᓄᐊᕈᑦᑕ. ᒥᔅᑕ Hᐃᒃᔅ. 

 

Hᐃᒃᔅ: ᖃᓄᐃᑦᓴᖏᒃᑯᕕᑦ ᐃᒃᓯᕙᐅᑖᖅ 

ᑕᐃᒪᐃᑦᓱᓐᓇᕆᕗᖓ ᑕᐃᑯᓐᖓᕈᓐᓇᖅᑐᖓ ᒫᓐᓇ 

ᐅᖃᐅᓯᕆᕋᕐᔪᒍᒪᑐᐃᓐᓇᖅᑕᕋ 

ᓱᒃᑲᓂᖅᓴᐅᔪᓐᓇᕐᓂᐊᕋᑦᑕ ᐅᐊᑦᓯᐊᕈ. ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ Hᐃᒃᔅ. 

ᓇᓕᐊᓐᓄᑐᐃᓐᓈᕈᓐᓇᑐᒃᓴᐅᔪᖅ ᑭᓯᐊᓂᓕ 

ᐱᔾᔪᑎᒋᓪᓗᒍ ᐃᓱᒪᓕᐅᕆᐊᖃᕋᒪ ᑖᑦᓱᒪ ᒥᒃᓵᓄᑦ. 

ᐅᖃᐅᓯᒃᓴᐃᑦ ᑕᒪᒃᑯᐊ ᑭᓱᑐᐃᓐᓇᕐᓄᑦ 

ᑐᕌᖓᑎᓐᓇᓱᖃᑦᑕᕋᑦᑎᒍ ᒪᑐᐃᕆᐊᕈᑎᓂ. 

ᐅᐱᒋᑦᓯᐊᕈᓗᐊᖅᑐᑎᑦ ᒥᔅᑕ Hᐃᒃᔅ 

ᐊᐱᕆᓂᐊᓕᕆᒃᑭᑦ ᐃᓗᓐᓇᑦᓯᐊᖏᑦ 

ᒪᓕᒐᓕᐅᖅᑎᐅᖃᑕᐅᔪᑦ ᐅᑕᖅᑭᖁᓪᓗᒋᑦ 

ᒪᑉᐱᒐᕐᓄᓐ ᕿᒥᕐᕈᓇᓕᕈᑦᑕ 

ᐊᐱᖅᓱᖃᑦᑕᖔᓂᐊᓕᖅᐳᓯ. 

 

ᒫᓐᓇ ᑲᔪᓯᑎᓐᓂᐊᖅᐸᕋ ᑭᓯᐊᓂ ᑭᓱᑐᐃᓐᓇᐃᓐᓄᓐ 

ᑐᕋᖓᔪᓂᒃ ᐅᖃᐅᓯᒃᓴᖃᕈᑦᓯ ᒪᑐᐃᕈᑎᓂᖔᖅᑐᓂᒃ 

ᐱᑕᖃᖏᑉᐸᑦ ᒪᑉᐱᒐᖅ ᔩ 4ᒧᐊᕐᓂᐊᓕᖅᐳᒍᑦ 

ᐊᑐᕈᒫᖅᑐᓂ ᖃᓪᓗᓈᑎᑐᖓᔪᓂ (ᑐᓵᔨᑎᒎᖏᑦᑐᖅ)  



ᐅᓪᓗᑐᐃᓐᓇᖅ, ᒪᐃ 30, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

356 

ᐃᓄᒃᑎᑑᖅᑐᓂ ᓃ 4 ᑕᐃᑯᖓᓚᐅᖅᑕ. ᑖᒃᑯᓇᓂ 

ᐊᐱᖅᑯᑎᒃᓴᖃᕐᕕᖃᕈᒪᒍᑦᓯ ᐱᕕᖃᑦᓯᐊᕐᓂᐊᕋᑦᓯ. 

ᐅᕙᓃᑦᐳᒍᑦ ᐃᓕᓐᓂᐊᕐᓂᓕᕆᔨᒃᑯᑦ. ᐱᓕᕆᒃᕕᐅᑉ 

ᓇᐃᓇᕈᑎᖓ. ᐊᖏᔪᖅᑲᐅᑏᑦ. ᖃᑎᒃᓱᒋᑦ 

ᐊᐅᓚᒃᔪᑏᑦ ᐊᖅᑭᐅᒪᔾᔪᑎᓪᓗ ᓂᕈᐊᖅᑕᐅᔪᒃᓴᑦ. 

$1,196,000. ᐊᖏᖅᐱᓯᐅᒃ. 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑕᐃᒪᐃᑉᐳᖅ. ᖁᔭᓐᓇᒦᒃ. 

ᒪᑉᐱᖅᑐᒐᖓ G-5 ᖃᓪᓗᓈᑎᑐᑦ, ᐃᓄᑦᑎᑐᑦ ᓂ-5. 

ᑎᑎᕋᖅᓯᒪᓂᖓ ᐱᓕᕆᕝᕕᐅᑉ ᓇᐃᓈᕈᑎᖓ 

ᐃᓕᓐᓂᐊᕐᓂᓕᕆᔨᒃᑯᑦ. ᐊᑐᐊᒐᑦ ᐸᕐᓇᓂᕐᓗ. 

ᑲᑎᒃᖢᒋᑦ ᐊᐅᓚᔾᔪᑎᑦ. ᒥᔅ ᐊᕐᓇᒃᑲᖅ. ᐊᒻᒪᓗ 

ᐱᒋᐊᖏᓐᓂᖓᓂ ᑕᕝᕙᓂ 

ᐊᐱᖅᑯᑎᒃᓴᖃᕐᓂᐊᕋᓱᒋᒍᔅᓯ ᐃᓵᑉᐸᒌᕈᓐᓇᖅᑐᓯ. 

ᖁᔭᓐᓇᒦᒃ, ᒥᔅ ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᑕᐅᓯᕐᒥ 

ᐊᐱᖅᒻᑯᑎᔅᓴᖃᕋᒪ J-5ᒧᑦ. G-5ᒧ ᐊᑐᕈᒫᖅᑐᓂ 

ᑖᒃᑯᓄᖓ ᓂᐅᕕᖅᑕᐅᕙᑦᑐᑦ ᐱᔨᑦᑎᕈᑎᖏᓐᓂ 

ᐋᖅᑭᒋᐊᖅᑕᐅᓯᒪᔪᖅ ᒥᔅᓴᐅᓴᑦᑕᐅᓯᒪᔪᑦ 2013-

2014-ᒥ $89,000-ᖑᓚᐅᕐᒪᑦ ᐊᒻᒪ 

ᒥᔅᓴᐅᓴᑦᑕᐅᓯᒪᔪᑦ 2014-2015 

ᓂᐅᕕᕈᑕᐅᕙᑦᑐᓄᑦ $139,000. ᑭᓱᒧᓄᑯᐊ 

ᐊᑭᑦᑐᕆᐊᕈᑎᖃᖅᑐᑦ? ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ 

ᐊᕐᓇᒃᑲᖅ. ᒥᔅᑕ ᖁᐊᓴᖅ. 

 

ᐊᖓᔪᖅᑳᖅ ᐹᓪ ᖁᐊᓴᖅ: ᖁᔭᓐᓇᒦᒃ, 

ᐃᔅᓯᕙᐅᑖᖅ. ᐊᒻᒪ ᖁᔭᓐᓇᒦ ᑖᔅᓱᒥᖓ ᐊᐱᕆᓵᕐᒪᑦ 

ᒪᓕᒐᓕᐅᖅᑎᐅᖃᑎᒐ. ᑖᒃᑯᐊ ᑐᕌᖓᓗᐊᖅᑐᐃᓂᓛᒃ 

ᒪᑯᓂᖓ ᑐᓴᐅᒪᑎᑦᑎᓂᕐᒧᑦ, 

ᖃᓄᐃᓘᕐᓂᐊᕐᓂᑎᓐᓂ ᒪᑯᐊ community and 

parental engagement, ᑕᒪᓐᓇ 

ᓴᖅᑭᐸᓪᓕᐊᓂᐊᖅᑎᓪᓗᑎᒍᒪᑯᐊ ᑐᓴᐅᒪᑎᑦᑎᔾᔪᑏᑦ 

ᑕᒪᒃᑯᓗᖓ ᑐᕌᖓᓗᐊᖅᑐᐃᑦ. ᑭᐅᑦᑎᐊᕐᓂᕈᒃᑯ. 

ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᖁᐊᓴᖅ. ᒥᔅ 

ᐊᕐᓇᒃᑲᖅ. ᑕᐃᒪ? ᐅᕙᓃᑦᑐᒍᑦ ᒪᑉᐱᖅᑐᒐᖅ. ᒥᔅᑕ 

Hᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 

ᐊᐱᖅᑯᑎᔅᓴᖃᕋᒪ ᑕᕝᕗᖓ ᓇᐃᑦᑐᒥᑦ. ᒪᑐᐃᒐᕐᓂᑦ 

ᐸᕐᓇᐃᓂᓪᓄᓪᓗ ᐅᓄᑲᓪᓚᑦᑐᑦ ᓄᓇᓖᑦ ᑕᐃᒃᑯᐊ  

ᐸᐃᕆᕕᑦᑖᑲᓐᓂᕈᒪᒻᒪᑕ ᕿᒥᕈᓇᖅᓯᒪᒐᑦᑕ 

ᓱᕈᓯᓛᓕᕆᔾᔪᑎᓯ ᑭᐅᓯᓯᒪᒻᒪᑕᒎᖅ ᑖᒃᑯᓂᖓ 

ᑭᓐᖒᒪᔭᐅᔪᓂᑦ. ᖃᓄᐃᑦᑐᓂ 

ᐃᓱᒪᖅᓴᖅᓯᐅᕈᑎᖃᖅᓯᒪᕕᓯ 

ᐃᑲᔪᖅᓱᐃᔾᔪᑎᒃᓴᐅᓂᐊᖅᑐᓂ ᓱᕈᓯᓛᓕᕆᔾᔪᑎᓂᑦ 

ᑖᒃᑯᓄᖓ? ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ Hᐃᒃᔅ. 

ᒥᓂᔅᑕ. 

 

ᐊᖓᔪᖅᑳᖅ ᐹᓪ ᖁᐊᓴᖅ: ᖁᔭᓐᓇᒦᒃ, 

ᐃᔅᓯᕙᐅᑖᖅ. ᐊᒻᒪ ᖁᔭᓐᓇᒦᒃ ᐊᐱᖅᑯᑎᐊ. ᑕᐃᒪ 

ᒫᓐᓇ ᑕᒪᓐᓇ ᖃᐅᔨᓴᕐᓂᖅ 

ᐱᒋᐊᓕᑕᐃᓐᓇᓪᓚᕆᒻᒪᑦ, ᖃᓄᖅ ᓱᓇᐃᑦ, ᑕᒪᒃᑯᐊ 

ᓴᖅᑭᒋᐊᖃᖅᑐᐃᑦ ᐅᕝᕙᓘᓐᓃᑦ ᐱᒋᐊᖃᖅᑐᐃᑦ 

ᓄᓇᑦᑎᓐᓂ ᑕᐃᒪ 

ᐱᕙᓪᓕᐊᓕᑕᐃᓐᓇᕋᖅᑎᒍᒫᓐᓇᐅᔪᖅ. ᐊᒻᒪᓗ ᑕᐃᒪ 

ᐊᕐᕌᒍᑕᒫᑦ ᑕᐃᒪ ᖃᐅᔨᓴᕈᑎᖃᖃᑦᑕᕋᑦᑕ ᖃᑦᓯ 

ᓄᑕᖅᑲᑦ ᑕᒪᒃᑯᐊ ᐸᐃᕆᕝᕕᖃᕆᐊᖃᕐᓂᖏᓐᓂ 

ᖃᐅᔨᓴᕈᑎᓂᑦ ᐊᕐᕌᒍᑕᒫᑦ ᑕᒪᓐᓇ 

ᐱᒋᐊᖃᑦᑕᕋᑦᑎᒍ ᐊᒻᒪᓗ 

ᐃᓂᔅᓴᖃᐸᓗᐊᖅᐸᖏᒃᖢᑎ ᓄᓇᓕᓐᓂ 

ᑕᐃᒪᓐᓇᐃᒻᒪᑦ ᐃᓪᓗᕐᔪᐊᖅᑕᖃᓗᐊᖅᐸᖏᑦᑐᓂᓗ, 

ᑕᒪᔾᔭᒐᒪᐅᒻᒪᑕ ᐅᖃᖅᑲᐅᑎᓪᓗᖓ ᑕᐃᒪ ᒫᓐᓇ 

ᓱᓕ ᑕᒪᒃᑯᐊ ᖃᐅᔨᓴᖅᐸᓪᓕᐊᖑᔭᕋᑦᑎᒍ. 

ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᖁᐊᓴᖅ. ᒥᔅᑕ 

Hᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 

ᒥᓂᔅᑕ ᖃᐅᔨᒪᑦᑎᐊᕐᒪᑦ ᑎᓕᔭᐅᓯᒪᔾᒧᑎᖏᑦ ᑕᒃᑯᐊ 

ᐃᓕᓐᓂᐊᕐᓂᓕᕆᓂᖅ, ᑕᐃᒃᑯᓄᖓ ᐊᑉᓗᖅᑕ 

ᐃᓗᐊᓃᑦᑐᓂ ᑖᓐᓇ ᐃᓕᓐᓂᐊᕐᓂᓕᕆᓂᖅ 

ᐱᒻᒪᕿᐅᑎᑕᐅᒻᒪᑦ ᐊᕐᕌᒍᓂ ᐱᖓᓱᓄᑦ, ᐊᕐᕙᒧᓪᓗ 

ᒪᓕᒐᓕᐅᖅᑎᐅᑎᓪᓗᒍ 2014-15-ᒥ 

ᐃᖅᑲᓴᐃᔭᕐᓂᐊᑎᓪᓗᒋᑦ ᐊᖏᔪᖅᑳᑦ 

ᐃᓚᒋᔭᐅᑦᑎᐊᖁᓪᓗᒋᑦ ᕿᑐᓐᖓᖃᖅᑐᑦ 

ᑐᓴᐅᒪᑎᑦᑎᔾᔪᑎᐅᖃᑦᑕᖅᑐᓂ. 

 

ᒥᓂᔅᑕ ᓇᓗᓇᐃᖅᓯᑲᓐᓂᕈᓐᓇᖅᐹ 

ᑐᓴᐅᒪᑎᑦᑎᔾᔪᑎᐅᖃᑦᑕᖅᑐᑦ ᖃᓄᐃᓘᓕᕐᒪᖔᑕ 

ᐊᒻᒪ ᖃᓄᖅ ᓯᕗᒧᐊᑦᑎᐊᖅᑎᒋᓯᒪᓕᕐᒪᖔᑦ 

ᑕᒪᓐᓇ? ᖁᔭᓐᓇᒦᒃ, ᐃᔅᓯᕙᐅᑖᖅ. 



ᐅᓪᓗᑐᐃᓐᓇᖅ, ᒪᐃ 30, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ Hᐃᒃᔅ. 

ᒥᓂᔅᑕ. 
 

ᐊᖓᔪᖅᑳᖅ ᐹᓪ ᖁᐊᓴᖅ: ᖁᔭᓐᓇᒦᒃ, ᐃᔅᓯᕙᐅᑖᖅ. 

ᑕᒪᓐᓴᐃᓛᒃ ᐱᒋᐊᕈᒪᔭᑦᑎᓐᓂ ᐊᐱᖅᑯᑖ 

ᑐᕌᖓᑦᑎᐊᓪᓚᕆᒻᒪᑦ. ᑭᓯᐊᓂ ᑕᒪᓐᓇ parental 

engagement ᐊᒻᒪ community engagement. 

ᐱᒋᐊᖅᐸᓪᓕᐊᓕᑕᐃᓐᓇᕋᑦᑕ. ᐊᒻᒪᓗ 

ᐅᖃᒪᐅᖅᑎᓪᓗᖓᐃᓛᒃ ᑕᐃᑦᓱᒪᓂ ᑖᒃᑯᐊ ᐃᓄᐃᑦ 

ᑕᐱᕇᑦ ᑲᓇᑕᒃᑯᖏᓐᓂ ᓴᓇᖃᑎᖃᕐᓗᑕ ᑕᒪᓐᓇ 

ᑲᔪᓯᖃᑎᒋᓂᐊᕋᑦᑎᒍ ᓄᓇᓖᖃᓄᖅ 

ᐃᒪᐅᒃᑲᓐᓂᕈᓐᓇᕐᒪᖔᑕ parental engagement, 

community engagement. 
 

ᑕᐃᒪ ᒫᓐᓇᒧᑦ ᑎᑭᒃᖢᒍᐃᓛᒃ ᑕᐅᒪ ᓯᐱᓯᒃᑯᓪᓗ 

ᐊᒻᒪᓗ APTN-ᑯᓪᓗ ᑕᒪᒃᑯᐊ ᓲᕐᓗ ᐅᖃᐅᔾᒧᐃᔾᔪᑏᑦ  

ads, ᑕᒪᒃᑯᐊ ᑕᑯᔅᓴᐅᑎᖃᑦᑕᓕᕋᓗᐊᖅᑕᕗᑦ ᖃᓄᖅ 

ᐃᓕᓐᓂᐊᕆᐊᕆᐊᖃᖃᑦᑕᕐᓂᖏᓐᓂᑦ ᑕᒪᒃᑯᐊ 

ᓄᑕᖅᑲᕗᑦ. ᐊᒻᒪᓗ ᑕᐃᒪ ᐅᖃᓕᒫᒐᕐᓂᑦ 

ᓴᖅᑭᑦᑎᕙᓪᓕᐊᓂᕐᐊᒥᒐᑦᑕ, ᖃᓄᖅ ᑕᒪᒃᑯᐊ 

ᐊᖏᔪᖅᑳᖑᔪᑦ, ᐊᖏᔪᖅᑳᖑᔪᓄᑦ 

ᖃᐅᔨᒪᔾᔪᑕᐅᓂᐊᕐᒥᔪᐃᑦ ᐅᖃᓕᒫᒐᐃᑦ, ᑕᒪᒃᑯᐊ 

ᑐᕌᖓᓗᐊᖅᑐᓂᑦ ᓴᖅᑭᑎᑦᑎᓂᐊᕆᓪᓗᑕ ᐊᒻᒪ ᑕᒪᓐᓇ 

ᖃᓄᖅ ᐃᓕᓐᓂᐊᕆᐊᒃᑲᓐᓂᕈᓐᓇᕐᒪᖔᑕ ᑕᐃᒪ 

ᑕᒪᒃᑯᐊ ᓴᖅᑭᔮᖅᑐᓂᑦ ᑕᑯᔅᓴᐅᑎᑦᑎᓂᐊᖅᑐᒍᑦ. 
 

ᐊᒻᒪ ᑕᒫᓂ ᐱᓇᓱᐊᕈᓯᕆᓂᐊᖅᑕᑎᓐᓂ, 

ᐱᓇᓱᐊᕈᓯᕆᓛᖅᑕᑦᑎᓐᓂ ᑖᓐᓇ ᑐᖏᓕᕋ 

ᒥᓂᔅᑕᐅᓂᕐᓄᑦ ᑲᑎᖃᑎᖃᕐᓂᐊᒥᒻᒪᑦ ᑖᒃᑯᓂᖓ 

ᐃᓄᐃᑦ ᑕᐱᕇᒃᑯᑦ ᑲᓇᑕᒥ, ᑕᒪᑐᒥᖓ ᖃᓄᖅ 

ᐊᖏᔪᖅᑳᕆᔭᐅᔪᐃᑦ ᐃᓚᒋᔭᐅᒃᑲᓐᓂᕈᓐᓇᕐᒪᖔᑕ 

ᑐᕌᖓᔪᒥᒃ ᐅᖃᐅᓯᖃᕐᓂᐊᖅᑐᑦ. ᑖᒃᑯᐊ 

ᖃᐅᔨᒪᓂᐊᖅᐸᕗᑦ ᐃᓄᐃᑦ ᑕᐱᕇᒃᑯᑦ 

ᑐᒃᓯᕋᖅᓯᒪᓚᐅᕐᒪᑕ ᐃᑲᔪᖅᑕᐅᔪᒪᓪᓗᑎ ᓄᓇᕗᑦ 

ᒐᕙᒪᒃᑯᓐᓂᑦ ᑕᒪᓐᓇ Parental Engagement 

ᑲᔪᓯᓂᐊᖅᑎᓪᓗᒍ ᑕᐃᒪ ᐅᖃᓚᐅᖅᓯᒪᒻᒪᑕ $50,000 

ᐃᓄᐃᑦ ᑕᐱᕇᑦ ᑲᓇᑕᒃᑯᖏᑦ ᓇᓗᓇᐃᔭᖅᓯᒪᒻᒪᑕ 

ᐊᔾᔨᖓᓂᑦ ᑕᒫᓂ ᓄᓇᕗᑦ ᒐᕙᒪᒋᔭᕗᑦ ᑕᒪᑐᒥᖓ 

ᐊᔾᔨᖓᓂᑦ ᓴᕝᕙᐃᔪᓐᓇᖅᐹᑦ, 

ᑕᐃᒪᐃᓐᓇᐃᓕᖓᓚᐅᖅᓯᒪᒻᒪᑕ ᐊᖏᖅᓯᒪᓪᓗᑎᒍᓪᓗ. 
 

ᑭᓯᐊᓂ ᑕᐃᒪ ᐊᐱᖅᑯᑏᑦ 

ᐃᓚᒋᐊᒃᑲᓐᓂᕈᒪᑐᐃᓐᓇᖅᑐᒍ, 

ᓇᓗᓇᐃᔭᑦᑎᐊᖅᓯᒪᔪᒥᒃ ᑐᓂᓯᒍᓐᓇᕐᓂᐊᖅᑐᒍ 

ᐱᓇᓱᐊᕈᓯᕆᓂᐊᖅᑕᑦᑎᓐᓂ ᑖᔅᓱᒧᖓ ᒥᒃᓵᓄᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ: ᖁᔭᓐᓇᒦᑦᑕᐅᖅ, ᒥᓂᔅᑕ ᖁᐊᓴ. 

ᒥᔅᑕ Hᐃᒃᓯ. 
 

Hᐃᒃᔅ (ᑐᓵᔨᑎᒍᑦ): ᐃᒃᓯᕙᐅᑖᖅ 

ᐱᓇᓱᐊᕈᓯᐅᓛᖅᑐᒥᖔᖅ ᐊᐱᕆᖔᓛᓕᖅᑲᕋ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ Hᐃᒃᓯ. 

ᑲᔪᓯᒋᐊᑦᑎᐊᑐᐃᓐᓇᖅᑕ (ᐃᒃᓯᕙᐅᑕᖅ) ᐊᒻᒪᓗ 

ᐅᖃᕈᒪᔭᕌᖓᔅᓯ ᐃᓵᑦᑎᐊᖃᑦᑕᕆᔅᓯ, ᐃᓐᓇᕐᒧ 

ᑕᐅᑐᑦᑎᐊᖏᑦᑐᑯᓘᒐᒪ ᑕᑯᖏᑦᑕᕈᒫᕋᒪ. ᒥᔅᑕ 

ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᕝᕙᓂ ᐊᑐᐊᒐᓕᕆᒐᑦᑕ ᐸᕐᓇᐅᑎᓂᓪᓗ 

ᐅᖃᐅᓯᖃᕋᑦᑕ. ᓇᓗᓇᐃᕆᐊᕈᓐᓇᖅᑭᒌᑦ ᑖᓐᓇ 

ᐊᑕᐅᓯᖅ ᐅᖃᖅᓯᒪᓂᖓ 2013-14, ᐱᒻᒪᕆᐊᓗᒻᒥᑦ 

ᐱᒋᐊᖅᑎᑦᑎᓐᓂᕋᔅᓯᒎᖅ 

ᐊᔾᔨᒌᓕᖅᑎᑦᑎᔫᒥᒐᓱᐊᖅᑐᓯ 

ᐃᓕᓐᓂᐊᖅᑐᓕᕆᓂᕐᒥᑦ. ᓇᓗᓇᐃᕈᓐᓇᖅᑭᐅ, ᑕᐃᒪ 

ᐃᓕᓐᓂᐊᖅᑐᑦ ᖁᑦᑎᓐᓂᓖᑦ 6 

ᓄᓇᓕᕋᓛᖑᓂᖅᓴᒥᑦ, ᑕᐃᒫᓪᓗᐊᖅ 

ᐃᓕᓐᓂᐊᖅᑎᑕᐅᖃᑦᑕᕐᓂᐊᓕᖅᑲ ᐃᖃᓗᓐᓂ 

ᐃᓕᓐᓂᐊᖅᑎᑕᐅᕙᒻᒪᑕ ᖁᑦᑎᓐᓂᓕᓐᓂ 6-ᒥᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓴᕕᑲᑖᖅ. 

ᐊᖓᔪᖅᑳᖅ ᒥᓂᔅᑕ. 

 

ᐊᖓᔪᖅᑳᖅ ᐹᓪ ᐅᑲᓕᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ, ᐊᒻᒪ ᖁᔭᓐᓇᒦᖅᑕᕋ ᒪᓕᒐᓕᐅᖅᑎ 

ᐊᕐᕕᐊᓄᑦ. ᑕᐃᒪ ᑖᓐᓇ ᑐᑭᖃᓗᐊᖅᑐᖏᓛᖅ 

ᑕᒪᒃᑯᐊ ᐃᓕᓐᓂᐊᕈᑕᐅᕙᑦᑐᑦ Curriculum 

ᑕᒪᒃᑯᐊ ᐊᔾᔨᒌᑦᑎᐊᕆᐊᖃᕐᓂᖏᓐᓂᒃ ᓄᓇᕗᑦᓕᒫᒥ 

ᐃᓕᓐᓂᐊᕐᕕᓐᓂᑦ ᐊᒻᒪᓗ ᖃᐅᔨᓴᖅᑕᐅᖃᑦᑕᕐᓂᖏᑦ 

Assessments ᖃᐅᔨᓴᖅᑕᐅᑦᑎᐊᕆᐊᖃᖃᑦᑕᕐᒪᑕ 

ᑕᒪᒃᑯᐊ ᐃᓕᓐᓂᐊᖅᑐᑦ ᓇᒦᓪᓚᕆᓕᕐᒪᖔᑕ. ᑖᓐᓇ 

ᓄᓇᕗᑦᓕᒫᒧᑦ, ᖃᓄᖅ ᐊᔾᔨᒌᓕᖅᑎᓐᓂᕐᒧᑦ ᑖᓐᓇ 

ᑐᕌᖓᔪᖅ ᐊᐱᖅᑯᑎᖓ. ᓇᓂᑐᐃᓐᓇᖅ ᓄᓇᕗᑦᒥ 

ᐃᓕᓐᓂᐊᕐᕕᓐᓅᖓᐅᔪᒪᓐᓂᖅᐸᑕ ᕿᑐᖓᕗᑦ 

ᐊᔾᔨᒌᑦᑎᐊᖅᑐᒥᑦ ᑕᑯᖁᓪᓗᒋᑦ. ᑖᓐᓇ ᑕᕝᕙ 

ᑖᔅᓱᒧᖓ Curriculum ᒧᑦ ᐊᒻᒪᓗ Assessment 

ᑖᒃᑯᐊ ᑐᕌᖓᓗᐊᖅᑑᒃ ᑖᒃᑯᓄᖓ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᐊᖓᔪᖅᑳᖅ ᒥᓂᔅᑕ. 

ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒥᓂᔅᑕ ᓇᓗᓇᐃᖅᑐᐃᒐᕕᑦᑕᐅᖅ ᖁᔭᓐᓇᒦᒃ. 

ᐃᑲᔪᖅᓯᓪᓚᕆᑦᑕᕋ ᑖᓐᓇ ᐱᒋᐊᖅᑎᒐᓱᔅᓯᒪᔭᖓᑦ  

ᐃᓕᓴᕕᓕᒫᑦᑎᐊᑦ ᐊᔾᔨᒌᒋᐊᖃᕋᓗᐊᕐᖓᑕ 

ᐃᓕᓐᓂᐊᖅᑕᐅᓂᖏᓂᓛᒃ ᐃᓗᓕᖏᓐᓂ. 

 

ᒥᓂᔅᑕ ᒫᓐᓇ ᐊᐱᕆᒍᒪᓕᕐᒥᔭᕋ. ᐊᔾᔨᒌᑉᐸᓐᖏᓛᑦ 

ᐃᓕᓴᑎᑕᐅᓂᖏᑦ ᖁᑦᑎᓕᕇᓐᓂᖏᑦ 

ᐊᔾᔨᒌᑉᐸᓐᖏᓛᑦ, ᓄᓇᓕᕋᓛᖑᓂᖅᓴᓂᑦ, 

ᓄᓇᓕᖅᐸᐅᓂᖅᓴᓐᓂᓗ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓴᕕᑲᑖᖅ. 

ᐊᖓᔪᖅᑳᖅ ᒥᓂᔅᑕ. 

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪ ᑭᐅᒻᒪᕆᐊᓐᓄᓚᐅᖅᑳᖅᑎᓐᓇᒍᖃᐃ 

ᐃᓚᒃᑲᓐᓂᐊᕐᔪᒍᒪᑐᐃᓐᓇᖅᑕᕋᐃᓛᒃ ᒪᑯᐊ 

ᓈᓴᐅᓯᓕᕆᓂᕐᒧᑦ ᐊᔾᔨᒌᑦᑎᐊᕆᐊᖃᕐᓂᖏᓐᓂᒃ 

ᑭᓪᓕᓯᓂᐊᕐᓂᖅ ᐅᖃᓪᓚᓐᓂᕐᒧᑦ 

ᐊᔾᔨᒌᑦᑎᐊᕆᐊᖃᕐᓂᖏᓐᓂ. ᐃᓛᓐᓂ ᐊᓪᓛᑦ 

ᓄᓇᑦᓯᐊᒦᖔᖅᑐᒥᒃ ᐃᓚᖏᓐᓂ ᓲᕐᓗ 

ᐊᑐᓕᖃᑦᑕᕋᑦᑕ ᐊᑐᖃᑦᑕᓂᐊᖅᖢᑕᓗ ᑭᓯᐊᓂ 

ᐊᔾᔨᒌᑦᑎᐊᕆᐊᖃᕐᒪᑕ ᐃᓕᓐᓂᐊᕐᕕᓕᒫᒥ.  

 

ᑕᐃᒪ ᐊᐱᖅᑯᑎᒋᖅᑲᐅᔭᖓ ᐊᔾᔨᒌᓐᓂᐅᑉ ᒥᔅᓵᓄᑦ, 

ᒫᓐᓇᒧᓂᓛᒃ ᐱᔾᔪᑎᒋᓪᓗᒍ ᒫᓐᓇ 

ᐊᑐᖅᑕᐅᖃᑦᑕᖅᑐᐃᑦ ᐊᑐᓂ ᐃᓕᓐᓂᐊᕐᕖᑦ ᖃᓄᖅ 

ᐃᓕᓐᓂᐊᕕᕐᒥ ᐊᑐᖅᑕᐅᓂᐊᖅᑐᓂ ᐊᑐᓂ 

ᐱᓯᒪᒻᒪᑕ ᒫᓐᓇ. ᑖᓐᓇ ᐱᔾᔪᑎᒋᓗᐊᖅᑐᒍ 

ᐊᔾᔨᒌᓐᖏᔾᔪᑎᒋᖃᑦᑕᖅᑕᖓ ᐃᓕᓐᓂᐊᕐᕖᑦ 

ᐃᓕᓐᓂᐊᕐᕕᒃ ᐃᓚᖏᑦ ᐊᔾᔨᒌᓐᖏᐊᕐᔪᑦᑐᓂᒃ ᒫᓐᓇ 

ᐊᑐᖃᑦᑕᕐᓂᖏᑦ ᐱᔾᔪᑎᒋᓪᓗᒍ ᑖᓐᓇ ᑕᕝᕙ 

ᓄᖅᑲᖁᓯᒪᔭᕗᑦ ᐊᑲᐅᓂᖅᓴᓪᓚᕆᐅᓂᐊᕐᒪᑦ 

ᓯᕗᓂᔅᓴᑎᓐᓄᑦ ᐊᔾᔨᒌᑦᑎᐊᖅᑐᒥᒃ.  

 

ᐃᒻᒪᖃ ᑖᓐᓇ, ᐃᒃᓯᕙᐅᑖᖅ ᖃᓄᐃᔅᓴᖏᒃᑯᕕᑦ 

ᐃᓚᒋᐊᒃᑲᓂᐊᕐᔪᓂᐊᕐᒪᒍ ᓇᓗᓇᐃᔭᒃᑲᓂᕐᓗᓂᐅᒃ 

ᑖᔅᓱᒥᖓ ᐊᐱᕆᔪᐊᐱᐅᑉ ᑭᐅᔭᐅᑦᑎᐊᑲᓐᓂᕐᓂᐊᕐᒪᑦ 

ᓇᓗᓇᐃᔭᒃᑲᓐᓂᖅᓯᒪᔪᒥᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᖁᐊᓴ. ᒥᔅ 

ᐅᒃᐱᒃ.  

 

ᐅᒃᐱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᓚᒋᐊᑐᐃᓐᓇᕐᓗᒍ ᓇᓗᓇᐃᖅᑐᕆᐊᕐᓗᒍ ᑖᓐᓇ 

ᐊᐱᖅᑯᑎᖓ ᐊᔾᔨᒌᓂᒃ ᐃᓕᓐᓂᐊᕈᑎᓂᒃ 

ᓴᖅᑭᔮᖅᑎᑦᑎᒍᒪᔪᒍᑦ ᓄᓇᕗᓕᒫᒥ. 

ᓇᓗᓇᐃᖅᓯᓯᒪᔪᒍᑦ ᖃᓄᐃᑦᑐᒥᒃ ᐃᓕᓐᓂᐊᕈᑎᓂᒃ 

ᐊᑐᖅᑎᑦᑎᒍᒪᓂᐊᕐᒪᖔᑦᑕ  

ᒪᓕᑦᑕᐅᒋᐊᖃᕐᓂᐊᖅᑐᓂᒃ ᐃᓕᓴᕕᓕᒫᓄᑦ ᐊᒻᒪᓗ 

ᖃᐅᔨᓴᕈᑎᖏᑦ ᑖᒃᑯᐊᓴᐃᓐᓇᐃᑦ 

ᐊᑐᖅᑕᐅᖃᑦᑕᕐᓂᐊᓕᕐᒥᔪᑦ ᓄᓇᕗᒻᒥ 

ᐃᓕᓐᓂᐊᖅᑎᓂᒃ ᖃᐅᔨᓴᕈᑏᑦ. ᐆᒃᑑᑎᒋᓗᒍ 

ᐊᔾᔨᒌᓂᒃ ᐱᓯᒪᒐᓗᐊᕐᒪᖔᑕ 

ᖃᐅᔨᒪᔾᔪᑎᒋᖃᕐᓂᐊᖅᑐᒍᑦ ᓂᐅᕕᖅᓯᒪᓪᓗᑕ 

ᓈᓴᐅᓯᕆᔾᔪᑎᓂᒃ ᐅᖃᓕᒫᒐᕐᓂᑦ ᐊᔾᔨᒌᓂᒃ 

ᐊᔾᔨᒌᓂᒃ ᐊᑐᕐᓂᐊᕐᖓᑕ ᑕᐃᒃᑯᐊ 

ᓈᓴᐅᓯᕆᔾᔪᑎᒥᓂᑐᖃᐃᑦ ᐃᓕᓴᐅᑎᒥᓂᑐᖃᐃᑦ 

ᐲᔭᖅᑕᐅᖁᓪᓗᑎᒍ ᐅᑯᓂᖓᖔᖅ 

ᐊᑐᖃᑦᑕᖁᔨᓂᐊᓕᖅᑐᒍᑦ.  

 

ᐅᖃᐅᓯᖃᒃᑲᓐᓂᕈᒪᔪᖓ ᓄᓇᓕᓐᓂ 

ᐱᓕᕆᓂᐅᖃᑦᑕᖅᑐᓂ ᓄᓇᓕᓐᓂ 

ᐋᖅᑭᑎᖅᑕᐅᖃᑦᑕᑐᓪᓕ ᐊᔾᔨᒋᑦᑎᐊᐸᓐᖏᒥᒻᒪᒋᑦ 

ᓄᓇᓕᖏᓐᓂ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑕ 

ᐃᓕᓴᕕᐅᓪᓗ ᐊᖏᔪᖅᑳᖓᓄᑦ ᓴᖅᑭᖅᑕᐅᓲᓪᓕ 

ᑕᐃᒃᑯᐊ. 

 

ᑖᒃᑯᐊ ᒪᓕᑐᐃᓐᓇᕋᔭᕐᒥᔪᑦ ᖃᓄᐃᑦᑐᓂᒃ 

ᐃᓕᓴᐃᔨᑖᖃᑦᑕᕐᓂᖏᑦ ᑲᔪᓯᖃᑦᑕᓂᐊᕐᒪᖔᑕ 

ᑕᐃᒃᑯᐊ 30-1 ᐊᒻᒪᓗ 30-2 ᖃᓪᓗᓈᑎᑐᑦ 

ᐃᓕᓴᒋᐅᖅᓴᓂᕐᒥ ᓇᓖᕌᕈᑎᖃᕈᓐᓇᕐᖓᑖ. 30-1-

ᒦᑉᐸᑦ ᓯᓚᑦᑐᓴᕐᕕᒻᒨᕈᑎᒋᔪᓐᓇᑕᖅᑳ ᐃᓕᓚᐅᓪᓗᓂ 

ᐊᒻᒪ 30-2 ᓯᓚᑦᑐᓴᕐᕕᓐᓄ ᐊᑦᑎᓂᖅᓴᓄᑦ 

ᐃᓯᕈᑎᒋᔪᓐᓇᑕᖅᑳ. ᑕᐃᒫᒃ ᑕᕝᕙ ᐊᔾᔨᒌᓐᖏᑦᑐᓂᒃ 

ᐃᓕᑉᐸᓪᓕᐊᒍᑎᔅᓴᓂ ᓄᓇᓕᓐᓂ 

ᐊᑐᐃᓐᓇᖅᑕᖃᓲᖑᒻᒪᑦ ᑖᒃᑯᐊ ᐃᓛᒃᑯᑦ ᓄᓇᓖᓪᓕ 

ᐃᓱᒪᖅᓲᑎᖃᕐᓂᐊᖅᑑᒐᓗᐊᑦ ᑕᐃᒪᐃᑦᑐᓂᒃ.  

 

ᒪᑯᐊ ᓈᓴᐅᓯᕆᓂᕐᔪᐊᓪᓚᕆᐊᓗᓐᓂᒃ ᐆᒻᒪᔪᕐᒧᓪᓗ 

ᑎᒥᖑᓐᓂ ᖃᐅᔨᓴᕈᑎᕐᔪᐊᕌᓗᓐᓂᒃ ᐃᓚᖏᑦ 

ᐃᓕᓴᖃᑦᑕᔮᖏᒻᒪᑕ 

ᑕᐃᒪᐃᑦᑐᒨᕆᐅᖅᓴᔾᔮᓛᖏᒃᑯᑎᑦ. ᓄᓇᓕᓐᓂ 

ᖃᓄᐃᑦᑐᓂᒃ ᐊᑐᐃᓐᓇᐅᑎᑦᑎᕙᒻᒪᖔᑕ 

ᖃᐅᔨᒐᓱᖃᖅᑳᖃᑦᑕᓂᐊᖅᑐᒍᑦ ᐊᒻᒪᓗᑦᑕᐅᖅ 

ᐃᓕᓴᐃᔨᖏᑦ ᑕᕝᕙᓂ ᓴᓐᖏᑎᐊᖅᑑᔮᕐᒪᖔᑕ 

ᖃᐅᔨᒋᐊᕐᓗᑕ. 

 

ᐊᒻᒪᑦᑕᐅᖅ ᖃᕋᓴᐅᔭᒃᑯᑦ ᐅᖓᓯᑦᑐᒦᑦᑐᓂᒃ 

ᐃᓕᓴᐃᔨᖃᖅᑐᓂ ᐃᓕᓴᓂᕐᒥᑦᑕᐅᖅ ᓄᓇᓕᓐᓂ 

ᐊᑐᐃᓐᓇᕈᖅᑎᑦᑎᒐᓱᖃᑦᑕᓂᐊᕐᒥᔪᒍᑦ. ᑕᐃᒃᑯᐊ  



ᐅᓪᓗᑐᐃᓐᓇᖅ, ᒪᐃ 30, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᓐᓇᕐᓂ ᐃᐅᓪᐴᑕᒥ ᐅᖓᓯᑦᑐᒥ 

ᐃᓕᓴᑎᑦᑎᔨᖏᓐᓂ ᐊᑐᕐᓗᑕ. 

 

ᐊᔾᔨᒌᑦᑎᐊᔮᖏᑦᑐᐃᑦ ᓄᓇᓕᓐᓂ 

ᓴᖅᑭᖅᑕᐅᖃᑦᑕᖅᑐᐃᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐅᒃᐱᒃ. 

ᑐᓂᓐᖏᓂᓐᓂ ᐃᖅᑲᐃᓯᑲᐃᓐᓇᓚᐅᕐᓚᖓᐃ 

ᐃᒃᓯᕙᐅᑕᐅᓪᓗᖓ ᐊᒻᒪᓗ 

ᐃᖅᑲᐃᓯᑲᐃᓐᓇᓚᐅᕐᓚᔅᓯ ᑲᑎᒪᔨᐅᖃᑎᒃᑲ ᐊᒻᒪᓗ 

ᑭᐅᔭᕆᐊᖃᖃᑦᑕᖅᑐᖅ ᐅᖃᓪᓚᒋᐊᖃᖃᑦᑕᖅᑐᑦ. 

ᑕᐃᒃᑯᐊᑦᑕᐅᖅ ᓄᓇᕗᒻᒥᐅᖑᖃᑎᕗᑦ 

ᑐᑭᓯᐊᑦᑎᐊᖁᓪᓗᒋᑦ ᐊᒻᒪᓗ ᐱᓕᕆᔮᓐᓄᑉᐳᑦ 

ᐱᓕᕆᑦᑎᐊᕈᓐᓇᖁᓪᓗᒋᑦ ᐅᖃᓪᓚᓕᕌᖓᑦᑕ 

ᓱᒃᑲᐃᔾᔫᒥᒋᐊᖃᑦᑕᕐᓗᑕ ᑐᓵᔨᑦᑎᐊᕚᓗᑉᐳᑦ 

ᐱᕕᖃᖅᑎᑦᑎᐊᕆᐊᖃᕋᑦᑎᒍᑦ. ᖁᔭᓐᓇᒦᒃ. ᒥᔅᑐ 

ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᐊᐱᕆᒃᑲᓐᓂᕋᓱᓐᓂᐊᕋᒪ 

ᓇᓕᒧᐊᓕᖅᑎᑕᐅᓯᒪᓂᐅᔪᓂᑦ. ᑕᐃᒪᐃᑦᑑᕚ 

ᖁᑦᑎᓂᓕᒫᓄᑦ? ᑲᔪᓯᔪᓐᓇᑦᑎᐊᕋᓗᐊᕐᒪᖔᖅ 

ᐃᓱᒪᔭᕆᐊᖃᖅᑰᖅᑐᒍᑦ ᓄᓇᓕᓐᓂ ᒥᑭᓐᓂᖅᓴᓂ 

ᑕᐃᒪᑦᑐᒥᒃ ᓴᖅᑭᑎᑦᑎᖃᑎᖃᕈᓐᓇᕋᔭᓐᖏᒻᒪᑕ 

ᓇᓕᒧᐊᓕᖅᑎᑕᐅᓯᒪᔪᓂᑦ ᐃᓕᓐᓂᐊᕈᑎᓂᑦ 

ᐊᑐᐃᓐᓇᐅᔪᓂᑦ ᓄᓇᓕᐸᐅᔭᐅᓂᖅᓴᓂ. ᑕᒪᓐᓇ 

ᓇᓕᒧᐊᓕᖅᑎᑦᑎᓂᖅ ᒥᑭᓛᓄᓪᓗ 

ᐊᖏᔫᑕᐅᓂᖅᓴᓄᓪᓗ ᐃᓕᓐᓂᐊᕕᓐᓅᓕᖓᒐᔭᖅᐹ? 

ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ 

ᓴᕕᑲᑖᖅ. ᒥᓂᔅᑕ. 

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ ᐃᔅᓯᕙᐅᑖᖅ. 

ᐄ. (ᑐᓵᔨᑎᒍᑦ) ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. (ᑐᓵᔨᑎᒍᑦ) ᐄ. ᒥᔅᑕ 

ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᐊᓯᐊᓄᓪᓕ. ᐱᓕᕆᕕᓯ ᓄᐃᑎᑦᑎᓯᒪᕗᑦ ᓄᑖᓂᑦ 

ᒪᓕᑦᑕᐅᒋᐊᓕᓐᓂᑦ ᐅᐃᒍᓯᒪᓂᐊᖅᑐᓂᑦ 

ᐃᓕᓐᓂᐊᕐᓂᓕᕆᓂᐅᑉ ᒪᓕᒐᖓᓄᑦ. ᐱᓕᕆᕕᖁᑎᓯ  

ᓯᕗᓪᓕᐅᑎᓂᐊᖅᑕᖏᑦ ᑭᓲᕙᑦ 2014-15-ᒧᑦ? 

ᐱᖃᓯᐅᑎᒐᔭᖅᑐᖅ ᒪᓕᑦᑕᐅᒋᐊᓕᓕᐊᑦ ᐊᖏᕐᕋᒥ 

ᐃᓕᓴᐃᓂᕐᒥᒃ. ᖃᓄᐃᓕᖓᕙ ᐊᖏᕐᕋᒥ 

ᐃᓕᓴᐃᓂᐅᔪᖅ ᓄᓇᕘᓕᒫᒥ ᐊᒻᒪᓗ ᑕᒪᒃᑯᐊ 

ᐊᖏᕐᕋᒥ ᐃᓕᓴᖅᑕᐅᔪᐃᑦ 

ᐊᒥᓱᕈᕆᐊᕐᓂᐊᕋᓱᒋᕕᓯᐅᒃ ᒫᓐᓇᒫᐸᓗᒃᑯᑦ? 

ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᒥᑭᓐᖑᐊᖅ): ᒪ’ᓇᓪᓗᐊᕕᒃ. ᒥᔅᑐ 

ᖁᐊᓴ. 

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ ᐃᔅᓯᕙᐅᑖᖅ. 

ᖁᔭᓐᓇᒦᑦᑕᐅᖅ ᒪᓕᒐᓕᐅᖅᑎᐅᖃᑎᒐ ᐊᐱᖅᑯᑏᑦ. 

ᑖᓐᓇᓕ ᐊᖏᕐᕋᒥ ᐃᓕᓐᓂᐊᕐᓂᖅ ᒥᔅᓵᓄᑦ ᑖᒃᑯᐊ 

ᐊᑐᐊᒐᖏᑦ. ᑖᒃᑯᐊᓕ ᐊᑐᐊᒐᖏᑦ 

ᐱᓕᕆᕙᓪᓕᐊᓂᐊᓕᑕᐃᓐᓇᖅᑕᕗᑦ ᐊᖏᕐᕋᒥ 

ᐃᓕᓐᓂᐊᕐᓂᐅᑉ ᐊᑐᐊᒐᒃᓴᖏᑦ. ᑕᒫᓂ ᐊᖏᕐᕋᒥ 

ᐃᓕᓐᓂᐊᕐᓂᖅ ᐃᓱᒪᒋᔭᕗᑦ ᐄᐳᕈ 2015-ᖑᓕᖅᐸᑦ 

ᑭᓯᐊᓂ ᑖᒃᑯᐊ ᕿᒥᕐᕈᐊᓕᑕᐃᓐᓇᕋᔭᕋᑦᑎᒍᑦ. 

 

ᐊᒻᒪᓗ ᑐᓴᐅᒪᑎᑦᑎᓂᖅ ᐊᔾᔨᒌᓐᖏᑦᑐᓂᑦ ᑕᐃᒪ 

ᑕᕝᕙᓂ ᒪᑐᐃᕈᑎᓐᓂ ᐅᖃᓪᓚᑎᓪᓗᖓ 

ᐅᖃᐅᓯᖃᖅᑲᐅᒐᒪ ᑖᒃᑯᐊ ᒪᓕᒐᐃᑦ 

ᐃᓕᓐᓂᐊᕐᓂᓕᕆᓂᕐᒧᑦ ᐊᑐᐊᒐᖏᑦ ᐱᔭᕆᑐᒻᒪᑕ 

ᐊᔾᔨᒌᓐᖏᑦᑐᓂᑦ ᐊᑐᕆᐊᖃᖅᐸᒃᖢᑕ 

ᑐᓴᐅᒪᑎᑦᑎᓂᖅ ᒪᑯᐊ ᑕᒪᔾᔭ ᐊᑐᕆᐊᖃᓲᖑᒻᒪᑕ 

ᑕᐃᒪ ᑕᒪᓐᓇ ᐊᐱᖅᑯᑎᒋᔭᖓᓕ ᑕᐃᒫᒃ 

ᑕᐃᒪᓐᓇᐃᓕᐅᓕᑕᐃᓐᓇᓕᕋᔭᕋᑦᑎᒍᑦ ᑕᐃᑲᓂ 

ᓂᕆᐅᓇᖅᑐᖅ ᐄᐳᕈ 2015-ᒥ ᑭᓯᐊᓂ. ᖁᔭᓐᓇᒦᒃ 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᑕᐃᒪᓕ ᐊᖏᕐᕋᒥ ᐃᓕᓐᓂᐊᖅᑎᑕᐅᓕᕈᓂ, ᑕᐃᒃᑯᐊ 

ᐃᓕᓴᐃᓂᐅᑉ ᐅᖃᐅᖓᓄᑦ ᒪᓕᒐᐃᑦ 

ᐊᑐᖅᑕᐅᒋᐊᖃᕋᔭᕆᕚᑦ? ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᖁᐊᓴ. 

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ ᐃᔅᓯᕙᐅᑖᖅ. 

ᐊᐱᖅᑯᑎᑦᑎᐊᕙᒃ. ᐃᒻᒪᖄ ᑖᓐᓇ 

ᒪᓕᒐᓕᐅᖅᑎᐅᖃᑎᒐ ᐃᒪᓐᓇᑐᐃᓐᓇᖅ 

ᐅᖃᐅᑎᔪᓐᓇᖅᑕᕋ ᒫᓐᓇ ᑖᓐᓇ ᑭᐅᔾᔪᑎᔅᓴᖓ  

ᐱᓯᒪᓐᖏᓇᑦᑎᒍ ᐅᑎᕐᕕᒋᔪᓐᓇᕐᓂᐊᖅᑕᕗᑦ ᑖᓐᓇ 

ᐊᐱᖅᑯᑎᖓᓄᑦ. ᖁᔭᓐᓇᒦᒃ ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᓈᒪᔅᓯᔪᑎᑦ. ᑖᑉᑯᐊ 

ᐊᑏᑦ ᒪᓕᒡᓗᒋᑦ, ᒥᓯᔅ ᐊᕐᓇᒃᑲᖅ. 

 

ᐊ̀ᖕᓇᑲᖅ: ᖁᔭᓐᓇᒦᒃ ᐃᔅᓯᕙᐅᑖᖅ. (ᑐᓵᔨᑎᒍᑦ) 

ᒪᕐᕉᓐᓂᒃ ᐊᐱᕆᔪᒪᑐᐃᓐᓇᖅᑐᖓ 

ᒪᓕᒐᓕᐅᖅᐸᓪᓕᐊᓂᕐᒧᐊᖓᔪᓂᒃ ᐱᔾᔪᑎᖃᖅᑐᒥᒃ 

ᐸᐃᕆᕕᓕᕆᓂᕐᒧᑦ. ᑕᐃᒃᑯᐊ ᐊᓯᔾᔨᖃᑦᑖᖅᑐᑦ 

ᐃᖅᑲᓇᐃᔭᖅᑏᑦ ᐸᐃᕆᕕᓐᓂ ᓲᕐᓗ 

ᐃᓕᓐᓂᐊᓕᓐᓂᖏᑦᑐᓄᑦ ᐃᓕᓴᐃᔨ. 

ᖃᓄᐃᓘᕋᔭᖅᐱᓯ ᑕᒪᒃᑯᐊ ᐃᓕᓐᓂᐊᓕᓐᖏᑦᑐᓄᑦ 

ᐃᓕᓴᐃᔩᑦ ᖃᐅᔨᒪᑦᑎᐊᖁᓪᓗᒋᑦ ᒪᓕᒐᕐᒥᒃ 

ᐊᐅᓚᔾᔪᓯᒋᕙᑦᑕᖏᓐᓂᒃ? ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. (ᑐᓵᔨᑎᒍᑦ) ᒥᓂᔅᑕ 

ᐹᓪ ᖁᐊᓴ. 

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ ᐃᔅᓯᕙᐅᑖᖅ 

ᐊᒻᒪ ᖁᔭᓐᓇᒦᒃ ᐊᐱᖅᑯᑏᑦ. ᑖᓐᓇ ᑕᕝᕙᓂ 

ᒪᓕᒐᖓᓂ ᑎᑎᕋᖅᓯᒪᒻᒪᑦ ᐊᒻᒪ ᑖᒃᑯᓇᓂ 

ᐊᑐᐊᒐᖁᑎᖏᓐᓂ ᓇᓗᓇᐃᔭᖅᓯᒪᔪᖅ. ᑕᐃᒪᓕ 

ᓄᑖᕐᒥᒃ ᑕᐃᒪ ᐊᑎᓕᐅᖅᓯᒪᓵᖅᑐᒧᑦ ᑖᒃᑯᓄᖓ 

ᓄᓇᓕᓐᓂ ᐃᓕᓐᓂᐊᖅᑐᓕᕆᔨᒃᑯᓐᓄᑦ DEA-ᑯᓐᓄᑦ 

ᖃᓄᖅ ᑖᒃᑯᐊ ᐊᑐᖅᑕᐅᒋᐊᖃᕐᓂᖏᓐᓂᒃ Manual 

ᐊᑐᐊᒐᕆᒋᐊᖃᖅᑕᖏᓐᓂ ᑖᓐᓇ ᑖᒃᑯᓄᖓ 

ᒪᒃᑯᑦᑐᓄᑦ Early Childhood Education-ᒧᑦ 

ᑐᕌᖓᓗᐊᖅᑐᐃᑦ ᖃᓄᖅ ᐊᑐᖅᑕᐅᒋᐊᖃᕐᓂᖏᓐᓂ 

ᐊᑎᓕᐅᖅᓯᒪᓵᕐᒥᒐᒪ ᑐᕌᒐᕆᓇᔭᖅᑕᖓᓂ. ᑕᐃᒪ 

ᒫᓐᓇ ᐃᓄᑦᑎᑑᓕᖅᑎᑕᐅᓇᐅᓱᒃᖤᖅᐳᖅ ᐊᒻᒪᓗ 

ᖃᓄᖅ ᐋᖅᑭᓯᒪᓂᐊᕐᓂᖓᓂ ᑕᐃᒪ 

ᓇᓗᓇᐃᔭᕈᑎᒥᒃ ᐱᑕᖃᖅᐸᓪᓕᐊᓂᐊᖅᑐᖅ 

ᓇᓗᓇᓐᖏᑦᑐᖅ ᓂᕆᐅᒋᑐᐃᓐᓇᖅᑕᕋ. ᐃᒻᒪᖃ 

ᐅᑭᐊᔅᓴᖑᓕᖅᐸᓂᓛᒃ ᑖᓐᓇ ᓴᖅᑭᑎᓛᖅᑕᕗᑦ 

ᓴᖅᑭᑎᓛᖅᑕᕗᑦ ᑕᒪᓐᓇ ᒪᑯᓄᖓ Early 

Childhood Education-ᒥᒃ Workshop 

ᑕᖃᓕᖅᐸᑦ ᐅᑭᐊᔅᓵᖑᓛᖅᑐᒥ. ᑖᔅᓱᒥᖓ 

ᓇᓗᓇᐃᔭᕈᒪᒋᕗᖓ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓗᐊᕕᒃ. ᒥᓯᔅ ᐊᕐᓇᒃᑲᖅ.  

 

ᐊᕐᓇᒃᑲᖅ (ᑐᓵᔨᑎᒍᑦ): ᑭᖑᓪᓕᖅᐹᓪᓕ ᐊᐱᖅᑯᑎᒐ 

ᑕᕝᕙᓂ. ᖃᖓ ᑕᐃᒪ ᐱᖁᔭᐅᑉ 

ᐊᓯᔾᔨᖅᑕᐅᒍᑎᔅᓴᖓᓂ ᓴᖅᑮᓛᖅᑭᓯ ᑕᕝᕗᖓ  

ᒪᓕᒐᓕᐅᕐᕕᒻᒧᑦ ᐸᐃᕆᕕᓕᕆᔪᒥᒃ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓗᐊᕕᒃ. ᒥᔅᑕ ᖁᐊᓴ.  

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐃᒃᕙᐅᑖᖅ 

ᐊᒻᒪᓗ ᖁᔭᓐᓇᒦᒃ ᑖᔅᓱᒥᖓ ᐊᐱᖅᑯᑎᖃᓵᕋᕕᑦ 

ᒪᓕᒐᓕᐅᖅᑎ. ᑕᐃᒪᐃᓛᒃ ᑕᒪᓐᓇ 

ᐱᑐᐃᓐᓇᐅᖏᓪᓚᕆᒻᒪᑕ ᑕᒪᒃᑯᐊ 

ᐃᓕᖅᑯᓯᐅᕙᒃᑐᐃᑦ. ᑕᐃᒪ ᐸᕐᓇᒍᑎᓂᒃ 

ᓴᖅᑭᑎᑦᑎᒋᐊᖃᕋᔭᕋᑦᑕ There’s a process that 

we have to follow. ᒫᓐᓇ ᐅᖃᕈᓐᓇᖅᐳᖓ 

ᖃᑯᒍᒻᒪᕆᒃ ᓴᖅᑭᓪᓚᕆᓐᓂᐊᕐᒪᖔᑕ. ᑕᐃᒪ 

ᓯᕗᓂᐊᓂ ᐱᔭᒃᓴᐃᑦ ᒪᑯᐊ ᐊᖏᖅᑕᐅᔭᕆᐊᓕᑦ 

ᒪᑯᐊ ᐊᔾᔨᒌᓐᖏᑦᑐᑦ processes 

ᐱᒋᐊᖃᕐᓂᐊᕋᑦᑎᒍ. ᐅᖃᕈᓐᓇᖏᑦᑐᖓ ᒫᓐᓇᐅᔪᖅ 

ᖃᑯᒍᒻᒪᕆᒃ ᓴᖅᑭᓂᐊᕐᒪᖔᑦᑎᒍᑦ. ᑭᓯᐊᓂ 

ᐱᕙᓪᓕᐊᓯᒪᓕᖅᑐᖅ ᒫᓐᓇ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓗᐊᕕᒃ. 

ᐊᐱᖅᑯᓯᔅᓴᖃᒃᑲᓂᖅᐱᑦ? ᓈᒻᒪᔅᓯᔪᖅ. 

ᐊᑎᖁᑎᖃᕈᓐᓃᕋᒪ. ᑖᒃᑯᓇᓂ (ᑐᓵᔨᑎᒎᓕᖅᑐᖅ) 

ᐃᓕᓐᓂᐊᖅᑐᓕᕆᔨᒃᑯᑦ ᐊᑐᐊᒐᓕᕆᔨᒃᑯᑦ 

ᐸᕐᓇᒃᑐᓕᕆᔨᒃᑯᓪᓗ ᐊᐅᓚᓂᕐᒧᑦ ᐋᖅᑭᐅᒪᓂᕐᒧᓪᓗ. 

ᑲᑎᓪᓗᒋᑦ $1,458,000. ᐊᖏᖅᐱᓰ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᔪᓯᓗᑕ. 

ᐃᓕᓐᓂᐊᖅᑐᓕᕆᔨᒃᑯᑦ ᓇᐃᓈᖅᓯᒪᔪᑦ 

ᑮᓇᐅᔭᓕᕆᒃᑯᖏᑦ. ᑲᑎᓪᓗᒋᑦ ᐊᐅᓚᓂᕐᒧᑦ 

ᐋᖅᑭᐅᒪᓂᕐᒧᓪᓗ ᓂᕈᐊᒐᒃᓴᐃᑦ $3,320,000. ᒥᔅᑕ 

Hᐃᒃᔅ. G-6-ᒥ.  

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒪᒥᐊᓇᖅ ᐅᖃᓕᒫᖅᑎᓪᓗᖓ ᐳᐃᒍᑲᓴᑉᐳᖓ 

ᐊᖏᖅᑕᐅᑲᓴᑉᐳᑦ. 

 

ᐃᒃᓯᕙᐅᑖᖅ, ᒐᕙᒪᒃᑯᑦ ᐃᓄᐃᑦ 

ᐃᖅᑲᓇᐃᔭᖅᑎᑕᐅᓂᖏᓐᓄᑦ 

ᐃᓕᓐᓂᐊᑎᑦᑎᔨᑖᕆᐊᖃᕐᓂᖏᓐᓄᑦ ᐃᓄᓐᓂᑦ 

ᐱᓕᕆᔨᑖᕆᐊᖃᕐᓂᖏᓂᓪᓗ ᑕᒪᓐᓇ 

ᐅᖃᐅᓯᕆᔭᐅᖃᑦᑕᕋᒃᑯ. ᑖᓐᓇ 

ᑕᒻᒪᖅᓯᒪᔪᖅᓯᐅᑎᕐᔪᐊᖅ ᑕᕝᕙᓃᑎᓪᓗᒍ ᑕᐃᒪᓐᓇ 

ᐅᖃᖃᑕᐅᓚᐅᕐᒪᑦ. ᑕᐃᒪᓐᓇ ᑭᓱᓂᒃ 

ᐊᒃᓱᕉᑎᖃᖅᐱᓯ ᖃᓄᕐᓗ ᐊᒃᓱᕉᑎᒋᔭᒃᓯ  

ᐋᖅᑭᑦᑕᐅᓂᐊᖅᐸᑦ ᑕᒪᑐᒪ ᒥᔅᓵᓄᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓗᐊᕕᒃ. ᒥᔅᑕ ᖁᐊᓴ.  

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ ᐊᐱᖅᑯᑎᑦᑎᐊᕙᐅᒻᒥᔪᖏᓛᖅ 

ᒪᓕᒐᓕᐅᖅᑎᐅᖃᑎᒪ ᐊᐱᕆᓵᖅᑕᖓ. ᓲᖃᐃᒻᒪ 

ᑕᒪᓐᓇ ᑐᕌᒐᕆᔭᐅᖏᓐᓇᐸᒻᒪᑦ ᑕᐃᒪᖓᑦ 

ᓄᓇᕗᖃᓕᖅᑎᓪᓗᑕ. ᑭᓯᐊᓂ ᑖᓐᓇ ᐊᐱᖅᑯᑖᓄᑦ 

ᑕᒪᒃᑯᐊ ᐃᓄᑦᑎᑐᑦ ᐅᖃᕈᓐᓇᖅᑐᓂᒃ ᐃᓕᓴᐃᔨᓂᒃ 

ᑖᓐᓇ ᐊᒥᒐᖅᓰᓐᓇᖅᐸᑲᑦᑕ ᑖᓐᓇ ᑕᕝᕙ 

ᐊᒥᒐᖅᓯᒍᑎᒋᓗᐊᖃᑦᑕᖅᑕᕗᑦ ᐃᓄᒃᑎᑐᑦ 

ᐅᖃᕈᓐᓇᖅᑐᓂᑦ ᐃᓕᓴᐃᔨᓂᒃ. ᑭᓯᐊᓂ 

ᓲᖃᐃᒻᒪᑦᑕᐅᖅ, ᐊᔭᐅᖅᑐᐃᓐᓇᖃᑦᑕᕋᓗᐊᕐᒥᔪᒍᑦ, 

ᐊᔭᐅᑦᑐᖅᑎᐊᖃᑦᑕᕋᓗᐊᖅᐳᒍᑦ ᐃᓕᓴᐃᔨᒃᓴᓂᑦ 

ᐃᓄᒃᑎᑐᑦ ᐅᖃᕈᓐᓇᑦᑎᐊᖅᑐᓂᑦ ᑖᓐᓇ 

ᐊᒥᒐᕈᑎᒋᓗᐊᖃᑦᑕᖅᑕᕗᑦ. ᐃᓯᕙᐅᑖᖅ, ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪᑦᓇᓪᓗᐊᕕᒃ. ᒥᔅᑕ Hᐃᒃᓯ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ 

ᒥᓂᔅᑕᖃᐃ ᖃᐅᔨᑎᑦᑎᒍᓐᓇᖅᐹᖓ, ᓱᓇᓂᑦ 

ᐊᒃᓱᕉᑎᖃᕐᒪᖔᑕ, ᓱᒻᒪ ᐃᓄᓐᓂᑦ 

ᐃᓕᓐᓂᐊᖅᑎᑦᑎᔨᖃᖏᒻᒪᖔᑕ ᐅᖃᕈᓐᓇᖅᑐᓂᑦ 

ᐃᓄᒃᑎᑐᑦ. 

 

ᐃᒃᓯᕙᐅᑕᖅ: ᒪᑦᓇᓪᓗᐊᕕᒃ. ᒥᔅᑕ ᖁᐊᓴ. 

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪᐃᓛᒃ ᐆᒥᖓ ᐅᖃᐅᓯᕐᒥᑦ ᐅᖃᕐᓗᒍ 

ᑭᐅᑲᐅᑎᒋᒍᓐᓇᖅᑰᖅᑐᒃᓴᐅᒐᓗᐊᖅᑐᖓ 

ᐃᒪᓐᓇᐃᓕᓗᖓ, ᐱᔪᒪᓂᒥᓂ ᑭᓯᐊᓂ. ᐱᔪᒪᔪᐃᑦ, 

ᐱᔪᒪᓂᕐᒥᑦ ᐱᑕᖃᕆᐊᖃᕐᒪᑦ ᑭᓯᐊᓂᑦᑕᐅᖅ. 

ᑖᓐᓇᑐᐊᖅ ᑕᕝᕙ, ᐱᔪᒪᓂᖅ (ᑐᓵᔨᑎᒍᑦ), 

ᐅᖃᐅᓯᕆᓗᒍᓗ ᑕᐃᒪᓐᓇ ᑕᒪᒃᑯᐊ 

ᐃᓕᓐᓂᐊᕌᓂᑦᑐᖅ, ᑕᐃᒪᓐᓇ 

ᐃᓕᓐᓂᐊᖅᑎᑦᑎᔨᖑᕈᒪᒋᐊᖃᕐᒪᑕ. (ᑐᓵᔨᑎᒍᑦ) 

ᐱᔪᒪᓂᖅ ᑭᓯᐊᓂ ᑖᓐᓇᐅᒻᒪᑦ. 

 

ᑭᓯᐊᓂ ᒫᓐᓇ ᒫᓐᓇᐃᓛᒃ 2014-ᒥ ᑕᒫᓂ 

ᖃᐅᔨᒪᒐᑦᑕ ᐃᒻᒪᖃ ᑕᒫᓂ 22-ᖑᔪᐃᑦ ᑖᒃᑯᐊ 

ᐃᓕᓴᐃᔨᒃᓴᐃᑦ ᐱᐊᓂᓐᓂᐊᑐᒃᓴᐅᔪᑦ ᑕᒪᔾᔭ 

ᐃᑲᔫᑎᖃᑦᑎᐊᖃᑦᑕᖅᑐᐃᑦ ᐅᕙᑦᑎᓐᓄᑦ. 22-ᓂᑦ 

ᒫᓐᓇ ᓂᕆᐅᑦᑐᒍᑦ. ᑕᐃᒪᖓ ᑕᐃᒪᖓᓂᓛᒃ 2006- 

ᒥᑦ ᐱᒋᐊᖅᑐᒍ ᑕᐅᕙᖓ 107-ᖑᖅᓯᒪᓕᖅᑑᒐᓗᐊᑦ 

ᑕᒪᒃᑯᐊ ᐃᓄᐃᑦ ᐃᓕᓴᐃᔨᔅᓴᐃᑦ 

ᐱᐊᓂᒃᓯᒪᓕᖅᑎᓪᓗᒋᑦ. 

 

ᑕᐃᑲᖓ 2006-ᒥᑦ ᐊᒻᒪ ᖃᐅᔨᒪᓂᐊᕆᕗᒍᑦᑕᐅᖅ 

ᑖᓐᓇ ᐃᓚᒃᑲᓐᓂᐊᕐᔪᒍᒪᑐᐃᓐᓇᖅᑕᕋ, ᑕᕝᕙᓐᖓ 

ᐅᕙᑦᑎᓐᓂ ᐃᓕᓐᓂᐊᖅᑐᓕᕆᔨᒃᑯᓐᓂ 

ᑐᓂᓯᖃᑦᑕᕐᒥᒐᑦᑕ $2.2 ᒥᓕᐊᓂᒃ ᑕᒪᒃᑯᓄᖓ 

ᐃᓕᓴᐃᔨᒃᓴᓄᑦ ᑐᕌᖓᔪᒥ NTEP Program -

ᖑᓂᕋᖅᑕᑦᑎᓐᓄ. ᑖᔅᓱᒥᖓ 

ᐃᓚᒋᐊᒃᑲᓐᓂᕈᒪᖅᑲᐅᔪᖓ. ᐊᒻᒪ ᑕᒫᓂ 2014-ᒥᑦ 

ᑖᒃᑯᐊ ᐃᓕᓴᐃᔨᒃᓴᓄᑦ ᐃᓕᓐᓂᐊᖅᑎᑦᑎᔪᐃᑦ 

ᐃᓐᓇᐃᑦ ᐃᓕᓴᕐᕕᖓᓂᑦ ᐅᑯᐊᖑᔪᐃᑦ, ᐃᖃᓗᓐᓂ, 

ᐅᖅᓱᖅᑑᒥ, ᑕᓗᕐᔪᐊᕐᓂ, ᐊᕐᕕᐊᑦ, ᑲᖏᖠᓂᖅ, 

ᓴᓂᑭᓗᐊᖅ, ᑭᓐᖓᐃᑦ, ᑲᖏᖅᑐᒑᐱ, ᒥᑦᑎᒪᑕᓕᒻᒪ 

ᐊᒻᒪ ᓴᓂᕋᔭᒻᒥ, ᑖᒃᑯᐊ ᑕᕝᕙ ᑕᒫᓂ 

ᐊᕐᕌᒍᒋᔭᑦᑎᓐᓂ ᐃᓕᓴᐃᔨᒃᓴᓂᑦ ᐃᓐᓇᐃᑦ 

ᐃᓕᓴᕐᕕᖓᓐᓂᑦ ᒫᓐᓇ ᐃᓕᓴᖅᑐᖃᖅᑐᖅ. 

ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪᑦᓇᓪᓗᐊᕕᒃ. ᒥᔅᑕ Hᐃᒃᓯ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ 

ᐅᖃᖅᑲᐅᒐᒪ ᐊᐱᖅᓱᖅᑎᓪᓗᑕ, 

ᐊᐱᖅᓱᕐᓇᐅᑎᓪᓗᒍ ᐅᓪᓗᒥ, ᑕᐃᒪᓐᓇ ᑮᓇᐅᔭᓂᑦ 

ᐱᑕᖃᕆᐊᖃᕐᒪᑦ ᐃᓱᐊᖅᓴᒋᐊᖃᕐᒪᑕᓗ 

ᑮᓇᐅᔭᒃᓴᐅᑎᒋᔭᒥᓐᓂ ᐃᓕᓐᓂᐊᖅᑎᑦᑎᔩᑦ. 

 

ᑕᐃᒪᓐᓇ 2006-ᖑᓚᐅᖅᑐᒥᑦ 107 

ᐃᓕᓐᓂᐊᕌᓂᓛᐅᕐᒪᑕ ᐃᓕᓴᐃᔨᒃᓴᐃᑦ. ᑖᓐᓇ 

ᐃᓕᓐᓂᐊᖅᑐᓕᕆᓂᕐᒧᑦ ᒥᓂᔅᑕᐅᓚᐅᖅᓯᒪᔪᖅ, 

ᐃᒪᓐᓇ ᐸᕐᓇᐅᑎᖃᓚᐅᖅᓯᒪᒻᒪᑦ 

ᐃᓕᓐᓂᐊᖅᑎᑦᑎᔨᐅᔪᒃᓴᓂᑦ 2006-ᒥᑦ 2016-ᒧᑦ 

ᑎᑭᓪᓗᒍ, ᐃᓕᓴᐃᔨᒃᓴᐅᒐᔭᖅᑐᓂᑦ. 

 

ᑖᓐᓇ ᐸᕐᓇᐅᑎᒋᔭᐅᔪᖅ ᐃᓕᓐᓂᐊᖅᑐᓕᕆᓂᕐᒧᑦ 

ᒪᓕᒐᖅ, ᓴᓇᔭᐅᓚᐅᖅᑎᓐᓇᒍ ᑕᒪᓐᓇ 

ᐱᒋᐊᖅᑕᐅᓚᐅᖅᓯᒪᒻᒪᑦ, ᖃᓄᕐᓕ 

ᐱᕙᓪᓕᐊᓂᖃᖅᓯᒪᓕᖅᐱᓯ, ᐊᒃᓱᕉᓴᖅᑐᓯ 

ᐃᓕᓴᐃᔨᒃᓴᓂᑦ ᐱᖃᑦᑕᕈᒪᓪᓗᓯ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪᑦᓇᓪᓗᐊᕕᒃ. ᒥᔅᑕ ᖁᐊᓴ. 

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ ᐃᒃᓯᕙᐅᑖᖅ. 

ᑕᐃᒪ ᑖᓐᓇ ᐃᓕᓐᓂᐊᖅᑐᓕᕆᓂᕐᒧᑦ 

ᐃᓕᓐᓂᐊᕐᓂᖅ ᑖᓐᓇ ᖃᓄᐃᓕᖓᒻᒪᖔᑦ  



ᐅᓪᓗᑐᐃᓐᓇᖅ, ᒪᐃ 30, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᕿᒥᕐᕈᐊᒃᑲᓐᓂᕐᓂᐊᕋᑦᑎᒍ (ᑐᓵᔨᑎᒍᑦ) 

ᕿᒥᕐᕈᒍᒪᒐᑦᑎᒍ ᑕᒪᓐᓇ ᐃᓕᓐᓂᐊᖅᑎᑦᑎᔨᐅᓂᕐᒧᑦ 

ᐱᓕᕆᐊᕆᔭᐅᓂᐊᖅᑐᖅ, ᕿᒥᕐᕈᑦᑎᐊᕈᒪᒐᑦᑎᒍ 

ᐊᒻᒪᓗ ᐊᑕᐅᑦᑎᒃᑯᑦ ᐊᖏᔪᖅᑳᑦ ᑐᖏᓕᖏᑦ ᑖᒃᑯᐊ 

ᐃᓕᓐᓂᐊᖅᑎᑕᐅᓂᐊᕐᒪᑕ. ᐄ, ᑕᕝᕙ ᑖᔅᓱᒪ 

ᓴᓂᐊᒍᑦ ᐊᓯᖏᓐᓂᑦ ᐱᓕᕆᐊᖃᕐᒥᔪᒍᑦᑕᐅᖅ 

ᐃᓕᓐᓂᐊᕈᑎᔅᓴᐅᒐᔭᖅᑐᓂᒃ. ᑖᒃᑯᐊ 

ᐃᑲᔪᖅᑕᐅᔪᓐᓇᕋᔭᕐᓂᖏᑦ ᐃᑲᔪᖅᑐᖅᑕᐅᓯᒪᓗᑎᒃ 

ᐃᓕᓐᓂᐊᖅᑏᑦ ᐊᒻᒪᓗ ᓄᓇᓕᓐᓂ 

ᐃᓕᓴᐃᔨᐅᒐᔭᖅᑐᑦ. ᐊᒻᒪᓗ ᐅᑎᕐᓗᖓ, ᑖᒃᑯᐊ 

ᕿᒥᕐᕈᓂᐊᕋᑦᑎᒍ ᑕᒪᓐᓇ ᐃᓕᓴᐃᔨᔅᓴᐅᖃᑦᑕᖅᑐᖅ 

ᐃᓕᓐᓂᐊᖅᑎᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᖁᐊᓴ. ᒥᔅᑕ Hᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, 

ᑖᒃᑯᐊ ᐱᓕᕆᐊᕆᔭᓯ ᐃᓕᓐᓂᐊᖅᑐᓕᕆᔨᒃᑰᔪᓯ 

ᑕᐃᒪᓐᓇ ᐊᑐᐊᒐᓕᐅᖅᑐᑎᑐᑦ ᐱᓕᕆᕐᔪᐊᖅᑑᔮᕋᔅᓯ. 

 

ᑖᒃᑯᐊ ᑮᓇᐅᔭᓕᕆᓂᕐᒧᑦ ᐱᓕᕆᐊᕆᔭᐅᓂᐊᖅᑐᑦ 

$600,000-ᖑᒻᒪᑕ, ᒥᓂᔅᑕ ᐅᖃᕈᓐᓇᖅᐹ ᑖᒃᑯᐊ 

ᓱᒻᒪᓐ ᐅᓄᖅᓯᒋᐊᖅᓯᒪᒻᒪᖔᑕ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ Hᐃᒃᔅ. ᒥᓂᔅᑕ 

ᐃᓕᓐᓂᐊᖅᑐᓕᕆᓂᕐᒧᑦ, ᒥᔅᑕ ᖁᐊᓴ. 

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ ᐃᒃᓯᕙᐅᑖᖅ. 

ᑖᒃᑯᐊ ᑭᐅᔪᓐᓇᑦᑎᐊᕐᓂᐊᖅᑕᕗᑦ ᐊᐱᖅᑯᑎᖓ. 

ᐊᔾᔨᒌᓐᖏᑦᑐᓄᑦ ᑖᓐᓇ ᑐᕌᖓᔪᖅ ᖃᓄᖅ 

ᑭᓱᒐᓚᐅᒻᒪᖔᑕ. ᐃᒻᒪᖃ ᐅᓂᒃᑳᕌᕐᔪᓪᓗᖓ, ᒪᑯᐊ 

ᓲᕐᓗ $251,000-ᒧᑦ ᑖᒃᑯᐊ ᓄᑖᑦ 

ᐅᖃᐅᓯᕆᖅᑲᐅᔭᒃᑲ ᐅᖃᓕᒫᒐᔅᓴᐃᑦ ᐃᓕᓐᓂᐊᕐᕕᒻᒥ 

ᐊᑐᖅᑕᐅᓂᐊᖅᑐᐃᑦ ᖃᖓᑕᔾᔪᑎᔅᓴᖏᑦ 

ᑎᑭᓴᐃᓯᒪᖃᑦᑕᕐᓂᐊᖅᑎᓪᓗᑕ ᐊᒻᒪᓗ ᒪᑯᐊ 

ᐃᓕᓐᓂᐊᕐᕕᑦᑎᓐᓂ ᐃᓗᐊᓃᑦᑐᑦ ᓲᕐᓗ 

ᖃᕆᓴᐅᔭᕐᒧᑦ ᑐᕌᖓᓗᐊᖅᑐᐃᑦ $100,000-ᒥᒃ 

ᑖᒃᑯᐊ ᖃᕆᓴᐅᔭᕐᓄᑦ, $63,000-ᒥᒃ ᑕᒪᒃᑯᐊ 

ᐅᖃᓕᒫᒐᐃᓪᓗ ᐊᒻᒪᓗ ᖃᕆᓴᐅᔭᐃᑦ  

ᐸᐸᑕᐅᑦᑎᐊᕆᐊᖃᕐᓂᖏᓐᓂᑦ (storage). ᐊᒻᒪᓗ 

ᓚᐃᓴᓄᑦ ᒪᑯᓄᖓ ᐊᔾᔨᒌᓐᖏᑦᑐᓄᑦ ᐱᐅᓴᓐ 

ᐃᑯᐃᓚ ᓚᐃᓴᐃᑦ ᖃᕆᓴᐅᔭᓄᑦ ᑐᕌᖓᒻᒥᔪᖅ  

ᑖᓐᓇ $55,000 $66,000 ᐅᕙᓂ 

ᓇᓗᓇᐃᔭᖅᓯᒪᑦᑕᖅᐳᖅ. ᑕᒪᒃᑯᐊ ᐃᓕᓐᓂᐊᕐᕕᐅᑉ 

ᐃᓗᐊᓃᑦᑐᓄᑦ ᐊᑑᑎᖃᖅᑐᑦ ᐊᔾᔨᒌᓐᖏᑦᑐᓄᑦ 

ᑖᓐᓇ ᑐᕌᖓᔪᖅ. ᖁᔭᓐᓇᒦᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᖁᐊᓴ. ᒥᔅᑕ Hᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᒃᑯᐊ ᖃᕆᑕᐅᔭᕐᓄᑦ $100,000 ᑖᒃᑯᐊᕌᓘᒻᒪᑕ 

ᓄᑕᖅᑲᕆᔭᕐᓄᑦ ᑐᕌᖓᔫᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ Hᐃᒃᔅ. ᒥᓂᔅᑕ 

ᐃᓕᓐᓂᐊᖅᑐᓕᕆᓂᕐᒧᑦ, ᒥᔅᑕ ᖁᐊᓴ. 

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᒃᑯᐊ ᐃᓕᓐᓂᐊᕐᕕᑦᑎᓐᓄᑦ 

ᐊᑑᑎᖃᑐᐃᓐᓇᕐᓂᐊᖅᑐᐃᑦ ᑕᒪᒃᑯᓄᖓ 

ᐸᐃᕆᕝᕕᐅᓐᖏᑦᑐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᖁᐊᓴ. ᒥᔅᑕ Hᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑭᖑᓪᓕᖅᐹᒥ ᐊᐱᕆᒍᒪᔪᖓ ᑕᐃᒪ ᑐᖏᓕᕆᔭᖓ 

ᐃᓚᖓ ᑭᐅᓚᐅᖅᑕᕋᓗᐊᖓ ᑕᒻᒪᕐᓂᑯᓯᐅᖅᑎᒥᑦ 

ᐱᓕᕆᑎᓪᓗᒋᑦ, ᑕᐃᒪ ᑖᒃᑯᐊ ᓄᑕᖅᑲᓂᑦ 

ᐃᓕᓐᓂᐊᖅᑐᓂᒃ ᖃᐅᔨᒪᒍᑏᑦ ᑖᒃᑯᐊ 

ᐋᖅᑭᔅᓯᒪᓗᑦᑖᓚᐅᖅᐹᑦ ᓄᓇᓕᐅᑉ ᐃᓕᓴᐃᖏᓐᓃᑦ? 

ᑕᒫᓂ ᐊᑐᕈᑎᔅᓴᓐᓇᕆᔭᖏᑦ ᑕᒪᒃᑯᐊ 

ᑎᑎᕋᖅᑎᑖᖅᓯᒪᔪᐃᓐᓇᐅᓕᖅᐹᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ Hᐃᒃᔅ. ᒥᓂᔅᑕ 

ᐃᓕᓐᓂᐊᖅᑐᓕᕆᓂᕐᒧᑦ, ᒥᔅᑕ ᖁᐊᓴ. 

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᕕᐊᓱᑦᑐᖓ ᑭᐅᔪᓐᓇᕋᒪ, ᐃ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᖁᐊᓴ. ᐅᕙᓃᒃᑲᑦᑕ 

ᖃᓪᓗᓈᑎᑑᖓᔪᓂᑦ G-6, ᐃᓄᑦᑎᑑᖓᔪᓂ ᓂ-6. 

ᐃᓕᓐᓂᐊᕐᓂᓕᕆᔨᒃᑯᑦ ᐱᓕᕆᕝᕕᐅᑉ ᓇᐃᓈᕈᑎᖓ.  

ᑮᓇᐅᔭᓕᕆᔩᑦ ᐱᔨᑦᓯᕈᑎᖏᑦ. ᑲᑎᒃᖢᒋᑦ ᐊᐅᓚᔾᔪᑎᑦ 

ᐋᖅᑭᐅᒪᔾᔪᑎᓪᓗ. ᓂᕈᐊᖅᑕᐅᔪᒃᓴᖅ $3,320,00 

ᐊᖏᖅᐱᓯᐅᒃ? 

 

ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᒪᑉᐱᕐᓗᒍ, ᒪᑉᐱᖅᑐᒐᖓ 

ᖃᓪᓗᓈᑎᑑᖓᔪᓂᑦ G-7, ᐃᓄᑦᑎᑐᑦ ᓂ-7. 

ᐅᕙᓃᒃᑲᑦᑕ ᐱᓕᕆᕝᑯᐅᑉ ᓇᐃᓈᕈᑎᖓ 

ᐃᓕᓐᓂᐊᕐᓂᓕᕆᔨᒃᑯᑦ. ᐃᓕᓴᖅᑐᑦ 12, 

ᖁᕝᕙᓯᓐᓂᓕᓐᓄᑦ ᐊᐅᓚᔾᔪᑎᑦ. ᑲᑎᑦᑐᒋᑦ ᐊᐅᓚᔾᔪᑎᑦ 

ᐋᖅᑭᐅᒪᔾᔪᑎᓪᓗ. ᓂᕈᐊᖅᑕᐅᔪᒃᓴᖅ $154,135,000. 

ᐊᖏᖅᐱᓯᐅᒃ? ᒪᒥᐊᓇᖅ. ᒥᔅ ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᐊᓚᑯᓂ. ᑕᐸᒃᓯᒪᑐᑕ ᑭᓯᐊᓂ. ᐄ, ᑕᐃᒪ ᑖᒃᑯᐊ 

ᑲᑐᔾᔨᖃᑎᒌᖑᒧᐃᑦ ᖃᓄᐃᑦᑐᒥ ᐱᔪᓐᓇᕐᓂᖃᕐᒪᖔᑕ 

ᒪᓕᒐᐃᑦ ᒪᓕᒃᖢᒋᑦ. ᖁᔭᓐᓇᒦᒃ ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐊᕐᓇᒃᑲᖅ. ᒥᓂᔅᑕ. 

 

ᐊᖓᔪᖅᑳᖅ ᐹᓪ ᖁᐊᓴᖅ: ᖁᔭᓐᓇᒦᒃ, ᐃᔅᓯᕙᐅᑖᖅ. 

ᑕᕝᕙᓂ ᒪᓕᐅᑉ Education Act ᐃᓗᐊᓃᓐᓂᖓᓂ 

ᑖᓐᓇ ᑕᐃᑲᓂ ᓇᓗᓇᐃᔭᖅᓯᒪᔪᖅ ᑖᒃᑯᐊ 

ᐃᓕᓐᓂᐊᖅᑐᓕᕆᔩᑦ ᑲᑎᒪᔨᖏᑕ ᑲᑐᔾᔨᖃᑎᒌᖓᑦ 

ᑕᕝᕙᓂ ᐃᓕᓐᓂᐊᖅᑐᓕᕆᓂᐅᑉ ᒪᓕᒐᖓᑕ 

ᐊᑖᓃᑦᑐᐃᑦ. 

 

ᑕᐃᒪ ᑖᒃᑯᐊ ᐱᔭᒃᓴᒥᓂ ᓇᓗᓇᐃᔭᖅᓯᒪᑦᑎᐊᕐᒪᑕ 

ᑕᒪᒃᑯᐊ ᓲᕐᓗ ᐃᓕᓴᐃᔨᒃᓴᖏᓐᓂ ᑕᕝᕙᓂ 

ᓄᓇᓕᖏᓐᓂ ᑕᒪᒃᑯᐊ ᐃᓕᓴᐅᔩᑦ, ᑕᑯᓄᖓ 

ᐱᔪᓐᓇᐅᑎᖃᖅᑎᓪᓗᒋᑦ ᑖᒃᑯᐊ coalition-ᖑᔪᐃᑦ 

ᑕᐃᒪ ᑕᒪᒃᑯᓂᖓ ᓲᕐᓗ ᐊᕕᑦᑐᖅᓯᒪᔪᓂᑦ ᓴᓇᔨᓂᑦ 

ᑖᒃᑯᐊ ᑲᒪᔨᐅᖃᑦᑕᕆᐊᓖᑦ. ᑕᐃᑲᓂᓗ, ᐊᒻᒪ 

ᑮᓇᐅᔭᐃᑦ ᐊᑐᖅᑕᐅᕙᓐᓂᐊᖅᑐᑦ ᑖᒃᑯᓇᖓᑦ 

ᓄᓇᓕᓐᓂ ᐃᓕᓐᓂᐊᖅᑐᓕᕆᔩᑦ ᑲᑎᒪᔨᖏᓐᓂ 

ᑕᒪᒃᑯᐊ ᕿᒥᖁᐊᖅᑕᐅᖃᑦᑕᕐᒥᔪᑦ ᐊᒻᒪᓗ 

ᖃᓄᖅᑑᕈᑎᔅᓴᓂ ᐅᕙᓐᓄᑦ ᒥᓂᔅᑕᒧᑦ ᑖᑦᓱᒧᖓ 

ᓇᓗᓇᐃᔭᐃᔨᐅᕙᒃᖢᑎ ᑲᑐᔾᔨᖃᑎᒌ ᓄᓇᓕᓐᓂ 

ᐃᓕᓐᓂᐊᖅᑐᓕᕆᔨᒃᑯᓐᓄᑦ ᐊᒻᒪ ᑕᐃᒪ 

ᑲᑎᖃᑎᒋᕙᑦᑐᑎᒎᒻᒪᑕ ᑲᑎᖃᑎᒋᓂᐊᕐᒥᔭᕗᑦᑕᐃᒪ 

ᐱᓇᓱᐊᕈᓯᕆᓛᖅᑕᑎᓐᓂ ᑕᒪᓐᓇ ᐱᓕᒻᒪᔅᓴᐃᓂᕐᒧᑦ 

ᐸᕐᓇᐅᑦ ᖃᓄᐃᓕᖓᓂᐊᕐᒪᖔᑕ 

ᐅᖃᓪᓚᖃᑎᒋᓂᐊᕐᒥᔭᕗᑦ ᑖᒃᑯᐊ ᑲᑐᔾᔨᖃᑎᒌ 

ᓄᓇᓕᓐᓂ ᐃᓕᓐᓂᐊᖅᑐᓕᕆᔨᒃᑯᓐᓄᑦ. ᖁᔭᓐᓇᒦᒃ 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᖁᐊᓴᖅ. ᒥᔅ 

ᐊᕐᓇᒃᑲᖅ. ᒥᔅ ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᓱᒪᑐᐃᓐᓇᖅᑐᖓ ᑖᒃᑯᐊ ᐃᓕᓐᓂᐊᖅᑐᓕᕆᔩᑦ 

ᑖᒃᑯᐊ ᐃᓕᓴᐃᔨᓂᑦ ᐊᕕᑦᓯᒍᓐᓇᖅᐸᑦ ᐊᒻᒪᓗ 

ᓂᕈᐊᕈᓐᓇᖅᐸᑦ? ᖁᔭᓐᓇᒦᒃ ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐊᕐᓇᒃᑲᖅ. ᒥᓂᔅᑕ. 

 

ᐊᖓᔪᖅᑳᖅ ᐹᓪ ᖁᐊᓴᖅ: ᖁᔭᓐᓇᒦᒃ, 

ᐃᔅᓯᕙᐅᑖᖅ. ᑖᒃᑯᐊ ᓄᓇᓕᓐᓂ 

ᐃᓕᓐᓂᐊᖅᑐᓕᕆᔩᑦ ᑲᑎᒪᔨᖏᑦ 

ᐃᓚᒋᔭᐅᖃᑦᑕᖅᑑᒐᓗᐊᑦ ᑕᒪᒃᑯᓂᖓ ᐃᓕᓴᐃᔩᑦ 

ᓂᖁᐊᖅᑕᐅᕙᓐᓂᐊᑎᓪᓗᒋᑦ, 

ᐃᓚᒋᔭᐅᑐᐃᓐᓇᖃᑦᑕᖅᑐᐃᑦ ᑭᓯᐊᓂ 

ᓄᖅᑲᑎᑦᑎᔪᓐᓇᖏᑦᑐᑦ, ᐃᓚᒋᔭᐅᔪᓐᓇᖅᑑᒐᓗᐊᑦ 

ᓂᕈᖅᓯᕐᓂᐊᓕᕌᖓᑕ ᑕᒪᒃᑯᓂᖓ ᐃᓕᓴᐅᔩᑦ 

ᐊᖏᔪᖅᑳᖏᓐᓂ. ᖁᔭᓐᓇᒦᒃ ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᖁᐊᓴᖅ. ᒥᔅ 

ᐊᕐᓇᒃᑲᖅ.  

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪ ᑖᓐᓴᐃᓐᓇᖅ ᑭᐅᒻᒪᑦ. ᐊᐱᕆᔪ ᑖᒃᑯᐊᑭᐊᖅ 

ᖃᓄᖅ ᐊᕕᑦᑐᖅᓯᒪᕙᑦ ᑮᓇᐅᔭᒐᓵᓗᐃᑦ ᓱᓇᓄᑦ 

ᐊᑐᕐᓂᐊᕐᒪᖔᑕ? ᖁᔭᓐᓇᒦᒃ ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐊᕐᓇᒃᑲᖅ. ᒥᓂᔅᑕ. 

ᐊᐱᕆᔭᐅᑦᑕᕐᓂᐊᕋᕕᑦ ᒥᔅ ᐊᕐᓇᒃᑲᖅ 

ᐊᐱᕆᖅᑳᓚᐅᕐᓚᖓ ᓇᓪᓕᐊ ᐊᑐᖅᑐᔅᓴᓂ 

ᐅᖃᐅᓯᖃᕐᒪᖔᖅᐱᑦ? ᖁᔭᓐᓇᒦᒃ. ᒥᔅ ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓄᓇᓕᓐᓂ ᐃᓕᓐᓂᐊᖅᑐᓕᕆᔨᒃᑯᑦ 

ᑲᑐᔾᔨᖃᑎᒌᖏᓐᓄᑦ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐊᕐᓇᒃᑲᖅ. ᒥᓂᔅᑕ.  

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ. ᖁᔭᓐᓇᒦᓪᓗ 

ᑖᔅᓱᒥᖓ ᓇᓗᓇᐃᔭᑦᑎᐊᖅᑐᒥ ᐊᐱᕆᒐᕕᑦ. ᑕᐃᒪ 

ᐅᑯᐊ ᐃᒪᓐᓇᐃᓕᖓᔪᑦ ᑖᒃᑯᐊ 

ᑲᑐᔾᔨᖃᑎᒌᒋᔭᐅᔪᐃᑦ ᓄᓇᓕᓐᓂ 

ᐃᓕᓐᓂᐊᖅᑐᓕᕆᔩᑦ ᑲᑎᒪᔨᖏᓐᓄᑦ. ᐅᑯᐊ 

ᐃᒪᓐᓇᐃᓕᖓᔪᑦ, ᑖᒃᑯᐊ ᓯᕗᓕᐅᖅᑎᖏᑦ 

ᑲᑎᒪᓂᖏᑦ Executive meetings $47,000, 

ᐊᕐᕌᒍᑕᒫᖅᓯᐅᑎᖏᓐᓄᑦ ᐊᑭᖓ $185,000, 

ᑕᓚᐴᒃᑯᑦ ᑲᑎᒪᔾᔪᑎᔅᓴᖏᑦ $5,000, ᐊᒻᒪ ᑖᒃᑯᐊ 

ᑮᓇᐅᔭᖏᓄᓪᓗ ᐊᓯᖏᓐᓄᓪᓗ ᐃᑲᔫᑏᑦ 

$205,000, ᐃᖏᕐᕋᔪᑎᖏᑦ Travel $40,000, 

ᑐᓴᖅᑐᓕᕆᓂᕐᒧᑦ ᐅᕝᕙᓘᓐᓃᑦ ᐃᓄᑦᑎᑑᓕᕈᑏᑦ  

$82,000, ᑎᑎᕋᕐᕕᖏᓐᓄᓪᓗ ᒪᑯᐊ ᐱᖁᑎᖏᓐᓄᑦ 

ᑐᕌᖓᔪᑦ Supplies $35,000, 

ᐃᓕᓐᓂᐊᑎᑦᑎᓂᕐᒧᑦ ᑐᕌᖓᒧᖅ $30,000, ᐊᒻᒪᓗ 

ᑎᑎᕋᕐᕕᖓᓄᑦ ᐊᑭᖓ ᐊᑐᖅᑕᐅᓂᖓ $36,000. 

ᑖᓐᓇ ᑲᑎᒃᖢᒍ ᑖᒃᑯᓄᖓ ᑐᕌᖓᔪᖅ $665,000-

ᖑᔪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅ ᐊᕐᓇᒃᑲᖅ.  

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᒃ ᑕᐃᒃᑯᓂᖓ. ᐊᐱᕆᒍᒪᓕᕐᒥᔪᖓ 

ᐱᔾᔪᑎᖃᖅᑐᖅ ᑖᒃᑯᓂᖓ ᓱᓕ ᑲᑐᔾᔨᖃᑎᒌᖏᓐᓂᒃ. 

ᖃᑉᓯᓂᑭᐊᖅ ᑖᒃᑯᐊ ᐃᓕᓴᐃᔩᑦ ᑲᑐᔾᔨᖃᑎᒌᖏᑦ 

ᐱᓕᕆᔨᖁᑎᖃᖅᐸᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐊᕐᓇᒃᑲᖅ. ᒥᓂᔅᑕ.  

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ ᐃᒃᓯᕙᐅᑖᖅ. 

ᑖᓐᓇ ᐊᐱᖅᑯᑎᑦᑎᐊᕙᒃ ᐊᒻᒪ ᑭᐅᑦᑎᐊᕐᓂᐊᕆᕙᕋ. 

ᑖᒃᑯᐊ ᒪᕐᕈᐃᓈᕐᓄᓪᓕ ᐅᕙᒍᑦ 

ᐃᓕᓐᓂᐊᖅᑐᓕᕆᔨᐅᓪᓗᑕ ᓇᓗᓇᐃᔭᖅᓯᒪᔪᒍᑦ 

ᑖᒃᑯᐊ ᓴᓇᔨᔅᓴᖏᓐᓄᑦ ᑐᑭᒧᐊᑦᑎᖓᓄᑦ 

Executive Director ᐊᒻᒪᓗ ᑖᓐᓇ ᑐᒡᓕᖓ 

Executive Director Assistant. ᑖᒃᑯᓄᖓ 

ᒪᕐᕉᓐᓄᒃ ᑐᕌᖓᔪᒥᒃ ᑮᓇᐅᔭᒥᒃ 

ᓇᓗᓇᐃᔭᖅᓯᒪᖃᑦᑕᖅᑐᒍᑦ. ᑭᓯᐊᓂ ᑖᒃᑯᐊ 

ᓇᒻᒥᓂᖅᑕᐅᖅ ᑲᑐᔾᔨᖃᑎᒌ ᓄᓇᓕᓐᓂ 

ᐃᓕᓐᓂᐊᖅᑐᓕᕆᔨᒃᑯᓐᓄᑦ 

ᓴᓇᔨᑖᒃᑲᓐᓂᕈᒪᓐᓂᕈᑎᑦ 

ᓴᓇᔨᑖᒃᑲᓐᓂᕈᓐᓇᖅᑑᒐᓗᐊᑦ. ᖁᔭᓐᓇᒦᒃ 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅ ᐊᕐᓇᒃᑲᖅ.  

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᓪᓗ ᒥᓂᔅᑕ. ᑕᐃᒪ ᑖᒃᑯᐊ ᑮᓇᐅᔭᐃᑦ 

ᑐᓂᔭᐅᖃᑦᑕᖅᑐᑦ 2014-ᒥ 

ᐊᒥᓲᓐᖏᓂᖅᓴᐅᓕᕐᓂᐊᕐᒪᑕ. ᑕᐃᒪ ᑖᒃᑯᐊ 

ᐃᓕᓐᓂᐊᖅᑐᓕᕆᔨᒃᑯᑦ ᐱᓕᕆᐊᔅᓴᖏᑦ ᐊᒥᓲᒻᒪᑕ 

ᓇᓗᓇᐃᔭᑦᓯᐊᖅᓯᒪᓪᓗᑎᑦ ᒪᓕᒐ ᐃᓕᓐᓂᐊᕐᕕᐅᑉ 

ᑐᓐᖓᕕᖏᓐᓂ. ᑕᐃᒪ ᖃᓄᐃᒻᒪᑦ ᑖᒃᑯᐊ 

ᐊᒥᓲᓐᖏᓂᖅᓴᐅᓂᐊᓕᖅᐸᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐊᕐᓇᒃᑲᖅ. ᒥᓂᔅᑕ.  

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ ᐊᐱᖅᑯᑎᑦᑎᐊᕙᐅᔪᖅ. ᑕᒪᕐᒥᓕᒫᖅ 

ᐊᐱᖅᑯᑎᑦᑎᐊᕙᐅᖃᑦᑕᖅᑐᑦ ᐊᐱᕆᔭᐅᔪᑦ. ᐃᒻᒪᖃ 

ᑖᔅᓱᒪ ᑮᓇᐅᔭᓕᕆᓂᕐᒧᑦ ᑐᑭᒧᐊᑦᑎᑎᓪᓚᕆᒻᒧᑦ 

ᑖᓐᓇ ᑭᐅᔭᐅᑦᑎᐊᓂᐊᕐᒪᑦ ᓇᓗᓇᐃᔭᑦᑎᐊᖅᓯᒪᔪᒥᒃ 

ᐊᐱᖅᑯᑎᒋᔭᐅᔪᖅ ᑭᐅᔭᐅᔪᓐᓇᖅᐸᑦ ᑖᔅᓱᒧᖓ 

ᑮᓇᐅᔭᓕᕆᔨᓪᓚᑦᑖᑎᓐᓄᑦ. ᖃᓄᐃᔅᓴᖏᒃᑯᕕᑦ 

ᐃᒃᓯᕙᐅᑖᖅ? ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒥᔅᑕ ᕉᔅ.  

 

ᕉᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ 

ᑕᐃᒪᓐᓇ ᐊᐱᕆᒻᒪᑦ. ᑕᐃᒪ 

ᐊᒥᓲᔪᓐᓇᐃᑲᓐᓂᓂᖅᓴᐅᔪᖅ ᑮᓇᐅᔭᓄᑦ 

ᐊᑐᖅᑕᐅᕙᑦᑐᓂᒃ. ᑕᐃᒃᑯᐊ $6-ᒥᓕᐊᓐ ᑕᒪᒃᑯᓄᖓ 

ᑐᓂᔭᐅᓂᖅᓴᐅᓕᓚᐅᕐᒪᑦ ᑕᒪᒃᑯᓄᖓ ᓄᑕᖅᑲᓄᑦ 

ᐃᓕᓐᓂᐊᕈᑎᔅᓴᖏᓐᓄᑦ ᒥᑭᓂᖅᓴᓄᑦ ᐊᒻᒪᓗ 

ᑕᐃᒃᑯᐊᓗ ᐃᓚᖏᓪᓗ ᐊᑭᓕᖅᑕᐅᑦᑕᕈᓐᓃᕐᒪᑕ 

ᑖᒃᑯᓄᖓ ᑭᓯᐊᓂ ᒐᕙᒪᓪᓚᕆᓐᓄᑦ 

ᐃᓕᓐᓂᐊᖅᑐᓕᕆᔨᓐᓄᑦ ᑕᐃᒪ 

ᐊᑭᓕᖅᑕᐅᖔᖃᑦᑕᓕᕐᒪᑕ. ᐊᑭᓕᖅᑐᕋᒃᓴᖏᑦ 

ᐊᒥᓲᓐᖏᓂᖅᓴᐅᑦᑕᓕᕐᒪᑕ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕉᔅ. ᒥᔅ 

ᐊᕐᓇᒃᑲᖅ.  

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ 

ᐊᒻᒪᓗ ᖁᔭᓐᓇᒦᖅᐸᕋ ᒥᔅᑕ ᕉᔅ ᑭᐅᒐᕕᑦ ᑕᐃᒪ 

ᑐᑭᓯᓇᕐᒪᑦ. ᖃᓄᐃᑦᑐᓂᑭᐊᖅ ᐱᓕᕆᖃᑎᖃᓲᖑᕕᓯ 

ᑕᐃᒃᑯᓂᖓ ᒐᕙᒪᐅᔪᑎᒍᑦ ᑕᐃᒃᑯᓂᖓ 

ᑲᑐᔾᔨᖃᑎᒌᖁᑎᖏᓐᓂ ᐃᓕᓐᓂᐊᖅᑎᑦᑎᔩᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ 

ᐊᕐᓇᒃᑲᖅ. ᒥᓂᔅᑕ ᖁᐊᓴ.  

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ ᐊᐱᖅᑯᑏᑦ. 

ᑕᐃᒪ ᓇᖕᒥᓂᖅ ᑖᒃᑯᐊ ᑲᑐᔾᔨᖃᑎᒌ ᓄᓇᓕᓐᓂ 

ᐃᓕᓐᓂᐊᖅᑐᓕᕆᔨᒃᑯᓐᓄᑦ ᑖᒃᑯᐊ 

ᑲᑐᔾᔨᖃᑎᒌᖑᔪᐃᑦ ᓇᖕᒥᓂᖅ ᖃᓄᖅ ᑮᓇᐅᔭᓂᒃ 

ᐊᑐᕐᓂᐊᖅᑕᒥᓂᒃ ᐊᐅᓚᓂᕐᒧᑦ ᐸᕐᓇᐅᑎᒃ ᑕᐃᒪ 

ᐅᕙᑦᑎᓐᓄᑦ ᓴᖅᑎᑎᖃᑦᑕᕐᒪᑕ ᑕᐃᒪᓐᓇ 

ᐊᕐᕌᒍᑕᒫᑦ. ᐊᒻᒪᓗ ᑲᑎᖃᑎᒌᓐᓇᖅᐸᒃᖢᑎᒍᒃ 

ᐅᒡᓗᖅᓯᐅᑏᑦ ᒪᕐᕉᖅ ᐱᐊᓂᒃᑳᖓᑦ, 

ᖃᓄᐃᓕᐅᕐᒪᖓᑕ. ᑕᐃᒪᓐᓇ ᑕᕝᕙ  



ᐅᓪᓗᑐᐃᓐᓇᖅ, ᒪᐃ 30, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᓕᖅᑯᓯᕆᔭᐅᔪᖅ ᒫᓐᓇᒧᑦ ᑎᕿᖦᖢᒍ. ᐄ, 

ᑖᑦᓱᒧᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᖁᐊᓴ. ᒥᔅ 

ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ):ᖁᔭᓐᓇᒦᒃ 

ᐅᖃᐅᑎᔪᓐᓇᖅᐱᖔ ᖃᓄᖅ ᖃᓄᕐᓕᑭᐊ 

ᐱᓕᕆᖃᑎᖃᓲᖑᕕᓯ ᓄᓇᓖᑦ ᑲᑎᒪᔨᖏᓐᓂᑦ 

ᐃᓕᓐᓂᐊᕕᓕᕆᔨᓂᒃ.  

 

ᐃᒃᓯᕙᐅᑕᖅ: ᒥᓂᔅᑕ ᖁᐊᓴ. 

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᒃᑯᐊ ᓄᓇᓕᓐᓃᖔᖅᑐᐃᑦ ᓄᓇᓕᓕᒫᑦ 

ᑕᒪᒻᒥᒃᑎᐊᖅ ᐃᓕᓐᓂᐊᖅᑐᓕᕆᕐᒧᑦ 

ᑲᒪᑎᔨᖃᐅᔨᒪᑕ, ᓴᓇᖃᑎᒋᑦᑎᐊᖃᑦᑕᖅᑕᕗᑦ 

ᑖᒃᑯᐊ ᑐᑭᓯᐅᒪᖃᑎᒋᑦᑎᐊᖅᖢᑎᓪᓗ ᐊᒻᒪ 

ᑐᑭᓯᑎᑕᐅᑦᑎᐊᐸᒃᖢᑕ ᑖᒃᑯᓇᓐᖓᑦ, 

ᖃᓄᐃᓕᖓᒻᒪᖔᑕ. ᐊᒻᒪᓗ ᐅᕙᒍᑦ 

ᑐᑭᓯᐅᒪᒃᑎᐊᖅᖢᑕ ᓇᓃᓪᓚᕆᖕᒪᖔᑦᑕ 

ᓴᓇᖃᑎᒋᑦᑎᐊᖃᑦᑕᖅᑕᕗᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᒥᔅ ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑕᐃᒪ ᐃᓛᒃ 

ᐃᖅᑲᐅᒪᒐᒪ ᐊᕐᕌᓂ ᐅᑭᐅᒃᓵᒃᑯᑦ ᑕᒫᓂ 

ᐊᖏᖃᑎᒌᖏᓐᓇᑕᖃᓚᖅᐅᓯᒪᖕᒪᑦ ᑕᒫᓂ 

ᐃᓕᓐᓂᐊᕐ…ᓄᓇᕗ ᒐᕙᒪᖏᑦᑕ 

ᐃᓕᓐᓂᐊᖅᑐᓕᕆᔨᖏᑦ ᐊᒻᒪᓗ ᑕᐃᒃᑯᐊ 

ᓄᓇᓕᖕᓂᐅᑦ ᑲᑎᒪᔨᖏᑦ 

ᖁᕕᐊᓱᖃᑎᒌᓐᖏᓚᐅᖅᓯᒪᖕᒪᑕ. ᑕᒪᒃᑯᐊ 

ᑐᓴᕈᒥᓇᕋᓱᒃᑐᑐᐃᓐᓇᕐᓂᖅ 

ᐅᖃᓗᐊᖃᑦᑕᓚᐅᕐᓂᕆᔭᖏᓐᓄᑦ. ᒥᓂᔅᑕᐅᔪᑎᑦ 

ᖃᓄᖅ ᑭᐅᔪᓐᓇᖅᐱᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ. 

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᖃᖅᑲᐅᑎᓪᓗᖓ ᑕᐃᒪ 

ᓴᓇᖃᑎᒋᑦᑎᐊᖃᑦᑕᕋᑦᑎᒍᑦ, ᑕᐃᒪ 

ᑲᑎᖃᑎᒋᕙᒃᑕᕗᑦ ᖃᓄᑐᐃᓐᓇ ᐅᖃᐅᓯᒃᓴᖃᕌᖓᑕ 

ᓱᓇᑐᐃᓐᓇᕐᒥᒃ ᐊᒻᒪ ᓈᓚᒍᓐᓇᖅᑎᐊᖅᖢᑕᓗ 

ᐊᒻᒪᓗ ᐅᖃᓪᓚᖃᑎᒋᔪᓐᓇᑦᑎᐊᖢᑎᒍᑦ. ᑭᓯᐊᓂ 

ᖃᐅᔨᒪᓂᐊᕆᕗᒍᑦ ᑖᓐᓇ ᐃᓕᓐᓂᐊᖅᑐᓕᕆᓂᒃᒧᑦ  

ᒪᓕᒐᖅ ᑖᓐᓇ ᐊᑐᖅᐸᒃᑲᑦᑎᒍ. ᑖᒃᑯᐊ 

ᐃᓗᐊᓃᑦᑐᐃᑦ ᑎᑎᕋᖅᓯᒪᔪᓕᒫᑦ ᐊᑐᕆᐊᖃᕋᑦᑎᒍᑦ 

ᒪᓕᒃᐸᑦᑕᕗᑦ. ᐃᓛᓐᓂ ᓈᒻᒪᒋᔭᐅᕙᓐᖏᑑᒐᓗᐊᑦ 

ᑭᓯᐊᓂ ᑖᒃᑯᐊ ᒪᓕᒐᐃᑦ ᑭᓯᐊ…ᐊᑐᕐᓗᑎᒍ 

ᐊᓯᔾᔨᖅᑕᐅᓚᖅᑳᖅᑎᓐᓇᒋᑦ ᒪᓖᓐᓇᕐᓂᐊᕋᑦᑎᒍᑦ 

ᑖᒃᑯᐊ ᐃᓕᓐᓂᐊᖅᑐᓕᕆᓂᕐᒧᑦ ᒪᓕᒐᐅᔪᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᖁᐊᓴ. 

 

ᐊᕐᓇᒃᑲᖅ (ᑐᓵᔨᑎᒍᑦ):ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪ ᑖᒃᑯᐊ ᑕᐃᒪ ᒥᓂᔅᑕᐅᒐᕕᑦ 

ᐊᑯᓂᐅᓗᐊᖏᑦᑐᖅ ᒥᓂᔅᑕᐅᓕᕋᕕ 

ᐃᓕᓐᓂᐊᖅᑐᓕᕆᔨᒃᑯᓐᓄᑦ. ᑕᐃᒪ 

ᐊᐱᕆᔪᒪ….ᑐᖓᓕᕆᔭᐃᓪᓕ ᑖᓐᓇ ᖃᓄᖅ 

ᑲᑎᖃᑎᒋᒐᔪᒃᑐᒋᕙᑦ ᓄᓇᓖᑦ ᑲᑎᒪᔨᖁᑎᖏᓐᓂᒃ 

ᐃᓕᓐᓂᐊᖅᑐᓕᕆᔨᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᖁᐊᓴ. 

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᓪᓗᖅᓯᐅᑎᓂᒃ 6 ᐅᖓᑎᐊᕐᔪᐊᓂᖃᐃ ᑕᕝᕙᓂ 

ᒥᓂᔅᑕᐅᓕᖅᑎᓪᓗᖓ ᓄᓇᓕᓐᓄᐊᑐᐊᕌᖓᒪ ᑕᐃᒪ 

ᑕᒃᑯᐊ ᓄᓇᓕᖕᓂ ᐃᓕᓐᓂᐊᖅᑐᓕᕆᓂᕐᒧᑦ ᑲᑎᒪᔩᑦ 

ᑲᑎᖃᑎᒋᖃᑦᑕᖅᓯᒪᓕᖅᑕᒃᑲ ᖃᔅᓯᐊᕐᔪᖕᓄᑦ 

ᓄᓇᓕᓐᓄᐊᖅᓯᒪᓕᕋᒪ, ᑕᐃᒪᓐᓇ 

ᒥᓂᔅᑕᓐᖑᑎᓪᓗᖓ. ᑭᓯᐊᓂ 

ᖃᐅᔨᒪᑦᑎᐊᕐᓂᐊᖅᐳᒍᑦ ᑖᒃᑯᐊ 

ᓄᓇᓕᓐᓂᐊᑐᐊᕌᖓᒪ ᓇᓕᐊᓐᓄᑐᐃᓐᓇᑦᑎᐊᖅ 

ᑖᒃᑯᐊ ᑲᑎᖃᑎᒋᖃᑦᑕᕐᓂᐊᖅᑕᒃᑲ ᓄᓇᓕᓐᓂ 

ᐃᓕᓐᓂᐊᖅᑐᓕᕆᕐᒧᑦ ᑲᑎᒪᔩᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᖁᐊᓴ. ᒥᔅᑕ ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᑐᖓᓕᕆᔭᐃᓪᓕ ᖃᓄᖅ 

ᑲᑎᒪᖃᑎᖃᕋᔪᒃᑎᒋ ᑖᑉᑯᓂᖓ. 

ᐃᒃᓯᕙᐅᑕᖅ: ᖁᔭᓐᓇᒦᒃᑕᐅᖅ. ᒥᓂᔅᑕ ᖁᐊᓴ. 

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪ ᐃᓛᒃ ᐊᔪᓐᓇᕈᓐᓃᑐᐊᕌᖓᑦ ᑕᐃᒪᖓ ᐅᕙᒍᑦ 

ᑕᒪᑉᑕ, ᓲᕐᓗ ᐱᓕᕆᔨᒃᑲ ᑕᒪᑦᑕᐅᓛᑦ. 

ᐊᔪᕈᓐᓃᑐᐊᕌᖓᑦᑕ ᓄᓇᓕᓐᓃᒃᑳᖓᑦᑕ ᑖᓐᓇ 

ᑲᑎᒪᓂᕐᒧᑦ ᑲᑎᒪᖃᑎᒋᔪᒪᓲᕆᔭᕗᑦ ᑕᒪᕐᒥᒃ ᑕᕝᕙᓂ 

ᐃᓕᓐᓂᐊᖅᑐᓕᕆᓂᕐᒧᑦ ᓄᓇᓕᖕᓂ ᐱᓕᕆᔪᐃᑦ, 

ᑲᑎᖃᑎᒋᕙᒃᖢᑎᒍᓪᓗ. ᐊᒻᒪᓗ ᖃᐅᒫᐸᓗᒃ ᓱᓕ 

ᑕᓚᐴᒃᑯᑦ ᑕᐃᒪᓐᖓᑦ ᐅᖃᓪᓚᖃᑎᒋᕙᒃᖢᑎᒍᓪᓗ 

ᑕᐃᒪᓐᓇᐃᖃᑦᑕᕋᓗᐊᖅᑐᒍᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᖁᐊᓴ. ᒥᔅᑕ 

ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᒃᑯᐊ ᖃᐅᔨᒋᐊᖅᓯᒪᕕᓯ ᑕᒪᒃᑯᐊ 

ᑮᓇᐅᔭᖃᐃᓐᓇᑎᑦᑎᖃᑦᑕᓂᕐᒥᑦ ᐃᓱᒪᕕᓯ, 

ᐅᓪᓛᕈᕐᒥᑕᖅᑎᑦᑎᖃᑦᑕᓂᕐᒥᑦ ᐃᓕᓐᓂᐊᖅᑐᓂᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐊᕐᓇᒃᑲᖅ. 

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒫᓐᓇᒧᑦ ᑎᑭᑦᑐᒍ ᑖᒃᑯᐊ ᐅᓪᓛᒃᑯᑦ 

ᓂᕆᔾᔪᑕᐅᕙᑦᑐᐃᑦ ᐃᓕᓐᐊᓂᕐᕕᒻᒥ ᑕᒪᒃᑯᓇᖓᑦ 

ᒐᕙᒪᒃᑯᑦ ᓯᓚᑖᓂᑦ ᑮᓇᐅᔭᓂᑦ ᐊᑐᖅᐸᒻᒪᑕ ᐊᒻᒪᓗ 

ᑖᒃᑯᐊ ᐃᓕᓐᓂᐊᕐᕕᓕᒫᑦ ᑖᒃᑯᓇᓐᖓᑦ 

ᑐᒃᓯᕋᖅᐸᑦᑐᑎᑦ, ᐅᕙᑦᑎᓐᓃᓐᖓᖃᑦᑕᖏᒻᒪᑕ 

ᑕᒪᒃᑯᐊ ᑮᓇᐅᔭᐃᑦ, ᐃᓕᓐᓂᐊᖅᑐᓕᕆᓂᕐᒥᑦ 

ᑭᓯᐊᓂ ᐊᓯᖏᓐᓂ ᑕᒪᒃᑯᓇᖓ 

ᑮᓇᐅᔭᖅᑖᖃᑦᑕᖅᑐᐃᑦ ᒪᑯᓇᖓᑦ ᓲᕐᓗ ᓄᓇᓕᓕᒫᑦ 

Hᐋᒻᓚᖏᑦ ᑮᓇᐅᔭᖅᑖᐸᒻᒪᑕ 

ᓯᕗᓂᒃᓴᖃᑦᑎᐊᖅᑐᓕᕆᔨᒃᑯᓐᓂᑦ. ᑕᐃᑰᓇ ᑕᕝᕙ 

ᐃᓕᓐᓂᐊᕕᓕᒫᑦ ᑐᒃᓯᕋᖃᑦᑕᖅᑐᐃᑦ, ᐊᒻᒪ 

ᓂᕆᔾᔪᑎᒃᓴᖏᓐᓄᑦ ᑐᕌᖓᕙᑦᑐᑎᑦ. 

ᐅᕙᑦᑎᓐᓃᓐᖓᖃᑦᑕᖏᑦᑐᑦ ᒫᓐᓇᒧ ᑎᑭᑦᑐᒍ. 

ᑕᒪᒃᑯᐊᓗ ᑕᐃᒪ ᐃᓕᓐᓂᐊᖅᑐᓕᕆᔨᒃᑯᑦ 

ᑲᑎᒪᔨᖏᑦ ᓇᒻᒥᓂᖅᑕᐅᖅ ᑮᓇᐅᔭᓂᑦ 

ᐱᕈᖅᓰᕙᑦᑐᑎᑦ ᑕᐃᒪᓐᓇᐃᓕᐅᖃᑦᑕᖅᓯᒪᒻᒪᑕ 

ᒫᓐᓇᒧᑦ ᑎᑭᑦᑐᒍ ᑕᐃᒪᓐᓇᐃᓕᖓᔪᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅ ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᕝᕙ ᐊᐱᕆᓚᕿᔾᔪᑎᒋᕋᑖᖅᑕᕋ ᑖᓐᓇ 

ᐱᔾᔪᑎᒋᓪᓗᒍ. ᐅᕙᖓ ᑐᑭᓯᓯᒪᔭᖓᒍᑦ 

ᐅᖃᖃᑎᖃᓚᐅᖅᑐᖓ, ᐊᒃᓱᕈᖅᑐᐊᓘᕙᑦᑐᓂᑦ 

ᐃᖅᑲᓇᐃᔭᖅᑐᐊᓘᕙᑦᑐᑎᒃ ᐃᓕᓴᐃᔨᓃ. 

ᑕᐃᒃᑯᓂᖓ ᐃᑉᐱᒍᓱᑦᑎᐊᓪᓚᕆᒃᑲᓗᐊᕐᖓᑕᒎᖅ 

ᓱᕈᓯᓛᓂᑦ ᐃᓕᓴᔭᖅᑐᐸᑦᑐᓂᒃ, ᑳᖃᑦᑕᖁᔨᒐᑎ. 

ᐃᖅᑲᓇᐃᔭᖅᓯᓐᓈᑦ ᖃᖓᒍᒃᑲᓐᓂᖅ 

ᑐᒃᓯᕋᐅᑎᓕᐅᖅᐸᑦᑐᑦ, ᓇᒻᒥᓂᖅ ᓂᐅᕕᕆᐊᖅᑐᑦ 

ᓂᐅᕕᕐᕕᓐᓂ ᐃᓕᓴᕕᒻᒧᑦ ᓇᔅᓴᖅᑐᑎᑦ. 

ᖄᖓᒍᒃᑲᓐᓂᖅ ᐃᖅᑲᓇᐃᔮᖏᒍᑦ. 

 

ᖃᐅᔨᒪᔪᐃᓐᓇᐅᔪᒍᑦ ᑕᒪᒃᑯᐊ ᓱᕈᓯᓛᑦ 

ᐃᓕᓴᔭᖅᑐᖃᑦᑕᕈᒪᒋᐊᖃᕋᑦᑎᒍ. ᑕᐃᒪ 

ᐆᓇᖅᑐᑯᓗᒻᒥᑦ ᐅᓪᓛᕈᕐᒥᑕᕐᓂᕐᒥᑦ 

ᐱᒍᒪᔭᖅᑐᖃᑦᑕᖁᒐᑦᑎᒍ, ᐊᒻᒪ 

ᐃᓕᑦᑎᐊᓂᖅᓴᐅᓲᖑᒻᒪᑕ ᖃᐅᔨᒪᒐᑦᑎᒍ 

ᐊᕿᐊᕈᕐᒥᖅᓯᓯᒪᒐᐃᒻᒪᑕ ᓂᕿᒥᑦ. 

 

ᑕᐃᒃᑯᐊᖃᐃ ᐃᓄᓕᕆᔨᒃᑯᑦ 

ᐃᔅᓯᕚᖃᑎᒋᒍᓐᓇᖅᑭᓯᐅ ᑲᑎᖃᑎᒋᓗᒋᑦ. 

ᐋᓐᓂᐊᖅᑕᐃᓕᓕᕆᔨᒃᑯᓪᓗ ᖃᐅᔨᒐᓱᓪᓗᓯ ᖃᓄᖅ 

ᐃᓕᓴᕖᑦ ᑮᓇᐅᔭᖅᑖᑎᑕᐅᖃᑦᑕᕈᓐᓇᕐᓂᐊᕐᖓᑕ 

ᖃᐅᔨᒪᔭᒥᓂ ᖃᑦᑎᓂᒃ ᐱᓛᒪᖔᕐᒥᓂᑦ ᐊᕐᕌᒍᑕᒫᑦ. 

ᑕᐃᒫᓪᓗ ᐅᓪᓘ ᐃᓚᐃᓐᓇᖓᓂᑦ 

ᐃᖅᑲᓇᐃᔭᖃᑦᑕᕈᓐᓇᕐᓂ 

ᐃᖅᑲᓇᐃᔭᖅᑎᑦᑎᖃᑦᑕᕈᓐᓇᕋᔭᕐᖓᑕ ᑕᒪᒃᑯᐊ 

ᐃᓕᓴᐃᔨᓄᑦ, ᐱᔭᕆᐊᑦᑑᓴᕐᓂᖃᑦᑕᖅᑐᑦ 

ᐃᓚᖓᕐᔫᒥᒐᓱᓪᓗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ 

ᐊᕐᓇᒃᑲᖅ. ᐊᖓᔪᖅᑳᖅ ᒥᓂᔅᑕ. 

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐄ, ᐊᖏᖃᑎᒋᑦᑎᐊᖅᐸᕋ, ᓯᕗᓪᓕᖅᐹᒥ ᑕᒪᒃᑯᐊ 

ᐃᓕᓴᐃᔩᑦ ᐃᓕᓴᐃᔨᐅᒋᐊᖃᕐᒪᑕ 

ᐃᓕᓐᓂᐊᖅᑎᑦᑎᒋᐊᖃᕐᒪᑕ, ᓲᕐᓗ ᑖᓐᓇ 

ᓯᕗᓪᓕᖅᐹᓪᓕᕆᐅᒋᐊᖃᕐᒪᑦ Teaching ᓲᕐᓗ. 

ᑕᒪᓐᓇ ᓄᓇᓕᓐᓄᑦ, ᓄᓇᓕᓐᓂᑦ  

ᐊᐅᓚᑕᐅᓂᖅᓴᐅᒋᐊᖃᖅᑰᔨᒻᒪᑦ ᑕᒪᓐᓇ ᓄᓇᓕᓐᓂ 

ᑕᒪᓐᓇ ᐊᐅᓚᑕᐅᓂᖅᓴᐅᒋᐊᖃᖅᑰᔨᒻᒪᑦ. ᑕᒪᒃᑯᐊ 

ᐅᓪᓛᖅᓯᐅᑎᒃᑯᑦ ᓂᕆᔾᔪᑕᐅᖃᑦᑕᖅᑐᐃᑦ 

ᐃᓕᓐᓂᐊᕆᐊᖅᑐᑯᓗᓐᓄᑦ. 

 

ᐊᒻᒪᓗ ᓯᕗᓪᓕᖅᐹᒥ ᐊᖏᔪᖅᑳᖑᔪᐃᑦ ᑕᒪᔾᔭ, 

ᓲᖃᐃᒻᒪᑦᑕᐅᖅ ᑕᒪᑐᒥᖓ ᐱᔭᒃᓴᖃᕋᓗᐊᕐᒥᒻᒪᑕ, 

ᓲᖃᐃᒻᒪ ᐊᖏᔪᖅᑳᖑᒐᒥ. ᑖᓐᓇ ᑕᕝᕙ 

ᐅᖃᒃᑲᓐᓂᕈᒪᖅᑲᐅᔭᕋ. ᑕᒪᓐᓇ 

ᐊᖏᖃᑎᒋᑦᑎᐊᕆᕙᒋ, ᓲᖃᐃᒻᒪ 

ᐃᑲᔫᑎᖃᑦᑎᐊᖃᑦᑕᖅᑐᖅ ᑕᒪᒃᑯᐊ 

ᐅᓪᓛᕈᒥᑕᖅᑎᑦᑎᒍᑏᑦ ᐊᒻᒪ ᑕᐃᑲᓂ ᓂᐊᖁᓐᖓᒥ 

ᐳᓛᓚᐅᖅᓯᒪᒐᑦᑕ ᑕᐃᒃᓱᒪᓂ 

ᑐᑭᓯᑦᑎᐊᓚᐅᖅᓯᒪᕗᖓ 

ᐃᓕᓐᓂᐊᕆᐊᕐᓂᖅᓴᐅᖃᑦᑕᕐᓂᖏᓐᓂᑦ 

ᑕᐃᒪᓐᓇᐃᑦᑐᒥᑦ ᐱᑕᖃᖅᑎᓪᓗᒍ. ᑕᒪᓐᓇ 

ᐃᑲᔪᖅᑐᑦᑎᐊᖏᓐᓇᐸᑦᑕᕗᑦ ᓄᓇᓕᓐᓂ 

ᐊᐅᓚᑕᐅᔪᓐᓇᕐᓂᖅᓴᐅᒍᓂ ᐊᑲᐅᓂᖅᓴᐅᖅᑰᖅᑐᖅ. 

ᑭᓯᐊᓂ ᐊᖏᖃᑎᒋᕙᒋᑦᑕᐅᖅ ᑖᒃᑯᐊ 

ᐃᓄᓕᕆᓂᕐᒧᓪᓗ, ᐋᓐᓂᐊᖅᑕᓕᓕᕆᓂᕐᒧᓪᓗ. 

ᑖᒃᑯᐊ ᒥᓂᔅᑕᐅᔪᐃᑦ ᑲᑎᖃᑎᒋᒃᑲᓐᓂᕈᓐᓇᓂᕐᒥᔭᒃᑲ 

ᑕᒪᑐᒧᖓ ᐅᖃᐅᓯᕆᒃᑲᓐᓂᕐᓗᒍ 

ᖃᓄᖅᑑᑲᓐᓂᕈᓐᓇᕐᒪᖔᑦᑕ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᖁᐊᓴ. ᒥᔅ 

ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ, 

ᖁᔭᓐᓇᒦᑦᑕᐅᖅ ᑕᐃᒫ ᑭᐅᒐᕕᖓ. ᖁᔭᒋᒋᒃᑭᑦ 

ᐅᖃᖃᑎᖃᒃᑲᓐᓂᕈᓐᓇᕐᓂᕋᕋᕕᑦ 

ᐋᓐᓂᐊᖅᑕᐃᓕᓕᕆᔨᒃᑯᑦ, ᐃᓄᓕᕆᔨᒃᑯᓪᓗ 

ᒥᓂᔅᑕᖏᓐᓂ. ᑖᓐᓇ ᐱᒻᒪᕆᓪᓚᕆᐅᓱᒋᒐᒃᑯᐃᓛᒃ 

ᐱᒋᐊᖅᑎᑕᐅᓯᒪᔪᖅ ᐊᒻᒪᓗ ᕿᑐᕐᖓᑎᓐᓄᑦ 

ᑮᓇᐅᔭᓂᒃ ᐃᓕᐅᖅᑲᐃᑲᓐᓂᕆᐊᖃᖅᐸᑦᑐᑦ 

ᐱᕈᑦᑎᐊᓂᐊᕐᖓᑕ.  

 

ᒥᓂᔅᑕ ᐊᐱᕆᒍᒪᔭᕋ, ᐊᖏᕈᓐᓇᖅᑮᑦ ᑕᕝᕗᖓ 

ᐅᑎᕈᓐᓇᓛᕐᓗᑎᑦ ᒪᓕᒐᓕᐅᕐᕕᒻᒧᑦ, 

ᒥᓂᔅᑕᐅᖃᑏᒃᑭᒃ ᑕᐃᒃᑯᐊ ᐅᖃᖃᑎᒌᒍᕕᒋᑦ ᖃᓄᖅ 

ᐸᕐᓇᐅᑎᓕᐅᕐᓂᕐᒪᖔᔅᓯ ᑕᕝᕗᖓ 

ᐅᓂᒃᑳᕆᐊᖅᑐᕈᓐᓇᓛᖅᑮᑦ ᐅᓪᓛᕈᒥᑕᖃᑦᑕᕐᓂᖅ 

ᐱᔾᔪᑎᒋᓪᓗᒍ?  ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐊᕐᓇᒃᑲᖅ. ᒥᓂᔅᑕ 

ᐃᓕᓐᓂᐊᖅᑐᓕᕆᓂᕐᒧᑦ, ᒥᔅᑕ ᖁᐊᓴ.  

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐄ, ᑕᐃᒪᓐᓇᐃᑦᑐᓐᓇᕐᓂᐊᕆᕗᒍᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᖁᐊᓴ. 

ᑲᔪᓯᕙᓪᓕᐊᓗᑕ. ᒥᔅᑕ Hᐃᒃᔅ.  

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐱᒋᐊᕈᑎᖃᕈᒪᔪᖓ ᑕᕝᕙᓂ 2013, ᒪᑉᐱᒐᖓᓂ 

81-ᖓᓃᑦᑐᒥᑦ ᐅᖃᐅᓯᖃᕐᖓᑦ ᐊᑐᓕᖅᑎᑦᑎᓂᕐᒥᒃ, 

ᐃᖅᑲᓇᐃᔭᕆᐅᖅᓴᑎᑦᑎᓂᕐᒥᑦ ᒍᕋᐃᑦ 7-ᒥ ᒍᕋᐃᑦ 

12-ᒧᑦ. ᑖᓐᓇ ᐱᓕᕆᐊᕆᔭᐅᓂᐊᕐᖓᑦ 

ᑐᓴᐅᒪᑎᑦᑎᔾᔪᑎᔅᓴᒥᒡᒎᖅ ᓴᓇᓂᐊᖅᑐᓯ ᑕᒪᑐᒧᖓ.  

 

ᑐᓴᖃᑦᑕᖅᓯᒪᒐᒪᐃᓛᒃ ᐃᓕᓐᓂᐊᖅᑎᓂᑦ ᑐᑭᓯᔪᓂᒃ 

ᐃᓅᓯᕐᒥᓂᒃ ᓱᒍᒪᓛᕐᒪᖔᕐᒥᓂᒃ ᑭᓱᓂᓪᓘᓐᓃᑦ 

ᐃᓕᓴᒍᒪᒻᒪᖔᑕ. ᐅᐊᑦᑎᐊᕈᒃᑲᓐᓂᖅ 

ᐃᓕᓴᕙᓪᓕᐊᓪᓗᑎᒃ ᓂᕈᐊᑲᒻᒪᒌᖅᓯᒪᓕᖅᑐᑎᒃ 

ᖃᐅᔾᔨᐊᓪᓚᓲᖑᒻᒪᑕ ᐆᒥᖓᖔᖅ 

ᐃᓕᓴᒋᐊᓕᒥᓂᐅᓱᒋᒐᓗᐊᖅᑐᑎᒃ ᐊᒻᒪᓗ 

ᐃᖅᑲᓇᐃᔮᖅᑖᕋᓱᓕᕐᖓᑕ 

ᐊᐳᖅᑕᐅᒍᑎᒋᖔᑦᑕᓕᖅᑳ. ᑕᐃᒫᒃ ᑕᕝᕙ 

ᐃᑲᔪᑦᑎᐊᕆᐊᖃᓪᓚᕆᑉᐸᕗᑦ ᐃᓕᓐᓂᐊᖅᑎᖁᑎᕗᑦ 

ᖃᓄᐃᑦᑐᒥᒃ ᐃᖅᑲᓇᐃᔮᖅᑖᕈᒪᓛᕐᒪᖔᑕ 

ᐋᖅᑮᒐᓱᑦᑎᓪᓗᒋᑦ ᐃᓕᓴᐃᔨᖏᓪᓗ, 

ᐊᖏᔪᖅᑳᖏᓪᓗ ᐱᖃᑎᒋᓗᒋᑦ. ᑖᒃᑯᐊ 

ᐃᓕᓐᓂᐊᖅᑏᑦ ᐃᓕᓴᑎᑕᐅᓗᑎᒃ ᖃᓄᖅ 

ᐃᓕᓐᓂᐊᕐᓂᖅ ᒪᑐᐃᖅᑎᕆᒍᓐᓇᕐᒪᖔᖅ 

ᐱᒐᔅᓴᐅᔪᓂᑦ ᑕᖅᑳᓂ ᑖᔅᓱᒪ 

ᓯᕗᓂᕆᓂᐊᖅᑕᖓᓄᑦ ᓱᕈᓯᐅᑉ. 

ᐱᒡᒐᓇᕐᓂᖅᓴᐅᑐᐃᓐᓇᕆᐊᓕᒃ 

ᐃᓕᓐᓂᐊᐸᓪᓕᐊᓂᖓᓂ, 

ᐱᒡᒐᓇᖅᑐᑰᕐᓂᖅᓴᐅᑐᐃᓐᓇᕆᐊᓕᒃ ᑭᓯᐊᓂ 

ᐊᓂᒍᐃᑦᑎᐊᕋᐃᒻᒪᑕ ᐊᑐᐃᓐᓇᕈᖅᑐᑦ 

ᐊᒥᓲᓂᖅᓴᕐᔪᐊᒻᒪᕆᐊᓘᓲᑦ.  

 

ᒥᓂᔅᑖ, ᐅᖃᐅᑎᒍᓐᓇᖅᑭᓐᖔ ᖃᖓᒃᑯᑦ ᑕᒪᓐᓇ 

ᓴᖅᑭᐸᓪᓕᐊᒍᓐᓇᕋᔭᕐᒪᖔᖅ, ᐊᕐᕌᒎᖅᑲᐃ ᒪᕐᕈᐸᓘᒃ 

ᑕᒪᓐᓇ ᓴᖅᑭᐸᓪᓕᐊᒍᓐᓇᕋᔭᖅᑑᖅ, ᒥᓂᔅᑕ 

ᓇᓗᓇᐃᖅᓯᒍᓐᓇᖅᑳ ᖃᖓᒃᑯᑦ ᑕᒪᓐᓇ 

ᓴᖅᑭᐸᓪᓕᐊᒍᓐᓇᕐᒪᖔᖅ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ Hᐃᒃᔅ. ᒥᓂᔅᑕ 

ᐃᓕᓐᓂᐊᖅᑐᓕᕆᓂᕐᒧᑦ, ᒥᔅᑕ ᖁᐊᓴ.  



ᐅᓪᓗᑐᐃᓐᓇᖅ, ᒪᐃ 30, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ ᐊᐱᖅᑯᑎᑦᑎᐊᕙᐅᔪᖅ ᐊᒻᒪᓗ ᖁᔭᓕᕙᕋ 

ᑖᓐᓇ ᐊᐱᖅᑯᑎᖓᓂᑦ. ᐃᒻᒪᖃ ᐃᒃᓯᕙᐅᑖᖅ, 

ᖃᓄᐃᔅᓴᖏᒃᑯᕕᑦ ᑖᓐᓇ ᑐᒡᓕᕋ ᐅᑉᐱᒃ ᑖᔅᓱᒥᖓ 

ᑭᐅᒃᑲᓐᓂᐊᕐᔪᒍᓐᓇᖅᐸᑦ ᑐᑭᓯᑦᑎᐊᕐᓂᐊᕐᒪᑦ 

ᐊᐱᖅᑯᑎᓕᒃ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᖁᐊᓴ. ᒥᔅ ᐅᑉᐱᒃ . 

 

ᐅᑉᐱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒍᑦ) 

ᐊᖏᖃᑎᒋᓪᓚᕆᒃᑭᔅᓯ ᑖᓐᓇ ᑕᕝᕙ 

ᐱᑕᖃᕆᐊᖃᓪᓚᕆᑦᑐᖅ ᐊᖏᔪᖅᑳᕆᔭᐅᔪᓄᑦ 

ᐃᓕᓐᓂᐊᖅᑎᓄᓪᓗ ᐱᔭᐅᔭᕆᐊᖃᓪᓚᕆᑦᑐᖅ 

ᓂᕈᐊᑦᑎᐊᖃᑦᑕᕐᓂᖅ ᖃᓄᖅ ᐃᓕᓴᕙᒻᒪᖔᑕ. 

ᒫᓐᓇ ᑕᐃᒪ ᐃᖅᑲᓇᐃᔭᕆᐅᖅᓴᓂᕐᒧᑦ 

ᐋᖅᑭᓱᖅᓯᒪᔭᕗᑦ ᑕᑭᔪᕕᔾᔪᐊᕌᓘᒻᒪᑕ ᒪᓕᒐᖏᑦ, 

ᐊᑐᐊᒐᖏᑦ. ᑕᐃᒪ ᐅᖃᖃᑎᐅᖃᑦᑕᖅᑐᑎᒃ 

ᐊᓈᓇᒃᑯᒋᔭᐅᔪᑦ 

ᓇᓗᓇᐃᖅᓯᒐᓱᐊᖃᑦᑕᕆᐊᖃᕐᖓᑕ ᖃᓄᖅ 

ᐃᖅᑲᓇᐃᔮᒧᑦ ᑐᕌᕈᒪᓛᕐᒪᖔᖅ ᑖᓐᓇ 

ᐃᓕᓐᓂᐊᖅᑎ. ᐊᓪᓛᑦ ᒍᕋᐃᑦ 6-ᒦᓕᕋᐃᒻᒪᑕ 

ᐃᓱᒪᖃᑦᑕᖅᑐᒍᑦ ᑖᒃᑯᐊ ᓯᕗᒧᑦ 

ᑕᑯᓐᓈᖅᐸᓪᓕᐊᒋᐊᖃᓕᖅᑐᒋᓪᓗᒋᑦ 

ᐊᖏᔪᖅᑳᖏᓪᓗ ᐊᕐᕌᒍᑦ ᑎᓴᒪᑦ, ᑕᓪᓕᒪᓪᓘᓐᓃᑦ 

ᐊᓂᒍᖅᑲᑕ ᖃᓄᐃᓕᖓᖁᔭᐅᓛᕐᒪᖔᖅ. 

 

ᑕᐃᒪ ᒫᓐᓇ ᑭᐅᓪᓚᕆᑦᑕᐅᑎᒋᔪᓐᓇᖏᒃᑲᓗᐊᖅᑐᒍᑦ 

ᑖᔅᓱᒪ ᐱᕙᓪᓕᐊᑎᑕᐅᓂᕆᓂᐊᖅᑕᖓᓂ 

ᐅᓂᒃᑳᖃᕆᐊᖅᑐᑲᓐᓂᕈᓐᓇᓛᖅᑐᒍᑦ ᑕᕝᕗᖓ 

ᐅᑎᕐᓗᑕ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐅᑉᐱᒃ. ᒥᔅᑕ Hᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒥᓂᔅᑕ ᑐᖏᓕᖓᓗ ᖁᔭᓐᓇᒦᖅᑳᒃᑲ ᑭᐅᒻᒪᑎᒃ. 

ᓂᕆᐅᑦᑎᐊᓪᓚᕆᑉᐳᖓ ᑐᓴᖅᑎᑕᐅᓛᕆᐊᔅᓴ 

ᑖᒃᑯᓂᖓ. ᓯᕗᒧᐊᒋᐊᒐᓛᒃᑲᓐᓂᑲᐃᓐᓇᕐᓚᖓ,  

ᑕᕝᕗᖓ ᐅᑎᒃᑲᓂᕐᓂᐊᕋᓗᐊᕐᒥᔪᖓ ᐅᐊᑦᑎᐊᕈ. 

2014-15 ᑖᒃᑯᐊ ᑕᑦᕗᖓ ᐊᑦᑐᐊᓂᖃᖅᑑᔭᕐᒥᒻᒪᑦ. 

 

82-ᖓᓃᑦ ᑕᑦᕙᓂ ᐸᕐᓇᐅᑎᒃᓯᓐᓂ 

ᐊᔾᔨᒌᔾᔪᒥᑎᒃᓯᒐᓱᐊᕈᒪᒐᑦᑎᒍ ᑕᑦᕙᓂ 

ᐃᓕᓐᓂᐊᕈᑎᓂᒃ ᐃᓕᓐᓂᐊᖅᑏᑦ ᐱᔭᕇᕐᔪᒥᖁᓪᓗᒋᑦ 

ᐊᒻᒪ ᐊᔾᔨᖃᑎᐸᓗᒐᓱᓪᓗᒋᑦ ᖁᑦᓯᓐᓂᖏᑦ ᑲᓇᑕᒥ 

ᐊᓯᑦᑎᓐᓂ ᐃᓕᓐᓂᐊᕐᕕᓐᓂ ᑕᒪᒃᑯᐊ 

ᐃᓕᒃᑕᐅᓯᒪᔭᕆᐊᓖᑦ ᓴᓂᓕᖃᖅᑎᑕᐅᔪᓐᓇᖅᑳᑦ 

ᖃᓪᓗᓈᓂ ᐃᓕᑕᐅᓯᒪᒋᐊᓕᒃᓂᒃ 

ᐱᕋᔭᕇᕈᑕᐅᓂᐊᕐᓗᑎᒃ. ᖁᔭᓐᓇᒦᒃ ᒥᓂᔅᑕ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ Hᐃᒃᔅ. 

ᐊᖓᔪᖅᑳᖅ ᒥᓂᔅᑕ. 

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ ᐃᒃᓯᕙᐅᑖᖅ. 

ᒫᓐᓇᒧᑦ ᑕᐃᒪ ᑎᑭᑦᓱᒍᐃᓛᒃ ᒪᑯᐊ ᐃᓕᓴᕐᕕᖕᒥ 

ᐃᓕᓴᕐᕕᒃᑎᓐᓂ ᒪᑯᐊ ᖁᑦᓯᓐᓂᖅᓴᐅᔪᓄᑦ 

ᖃᐅᔨᓴᕈᑕᐅᕙᒃᑐᐃᑦ ᐃᓕᓐᓂᐊᖅᓯᒪᓂᖏᑦᑕ 

ᑭᓪᓕᖏᓐᓂᒃ ᑕᒪᔾᔭ ᐊᑐᖃᑦᑕᖅᑕᕋᑦᑎᒍᑦ ᑭᓯᐊᓂ 

ᖃᐅᔨᓴᖅᓯᐊᕆᐊᖃᖅᑐᒍᑦ ᓱᓕ 

ᓇᓂᑦᓚᕆᓕᕋᓗᐊᕐᒪᖔᑦ. 

ᖃᐅᔨᒋᐊᖅᑕᐅᒋᐊᖃᒻᒪᑕᓱᓕ ᑕᒪᒃᑯᐊ 

ᐊᐱᖅᑯᑎᖓᑕ ᑐᕌᖓᔪᐃᑦ 

ᖃᐅᔨᓴᒃᑲᓐᓂᕆᐊᖃᖅᑕᕗᑦ ᓱᓕ. 

 

ᑕᐃᒪ ᒫᓐᓇᒧᑦ ᑎᑭᑦᓱᒍᐃᓛᒃ ᑕᐃᒪ ᒪᑯᐊ 

ᓇᓃᒋᐊᖃᓐᓂᓐᓂᒃ ᐊᖅᑭᒋᐊᖃᒻᒪᑕ ᓱᓕ 

ᓇᓂᑦᓚᕆᒻᒪᖔᑕ ᑭᓯᐊᓂ ᑖᓐᓇ ᑕᑦᕘᓇ 

ᑭᐅᔪᓐᓇᖅᑐᒍᑦ. ᑕᐃᒪ ᐅᖃᖅᑲᐅᑎᓪᓗᖓ 

ᓇᓂᒻᒪᖔᑕ ᑭᓪᓕᒋᔭᐅᔪᓐᓇᖅᑐᑦ ᑕᒪᓐᓇ ᑐᕋᖓᒻᒪᓐ 

ᖃᐅᔨᔪᓐᓇᖅᑐᒍᑦ ᑭᓯᐊᓂ ᑕᐃᒃᑯᐊ 

ᓇᓗᓇᐃᕌᓂᒃᑎᓪᓗᒋᑦ ᓇᓂᓪᓚᕆᒃᑲᓗᐊᕐᒪᖔᑕ 

ᑲᓇᑕᓕᒫᖅ ᑕᐅᑐᓪᓗᑎᒍ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ. ᒥᔅᑕ Hᐃᒃᔅ. 

 

Hᐃᒃᔅ: ᖁᔭᓐᓇᒦᒃ ᐃᒃᓯᕙᐅᑖᖅ. 

ᑕᒫᓂᑦᓴᐃᓐᓇᐸᓗᒃ ᐊᐱᕆᓗᖔ ᐱᒡᒐᓇᖃᑦᑕᖅᑐᖅ 

ᑕᑦᕙ ᐅᖃᐅᓯᐅᖃᑦᑕᖅᓯᒪᔪᖅ ᐅᕙᓐᓅ. ᑕᐃᒪ 

ᑲᓇᑕᐅᑉ ᑕᒻᒪᖅᓯᒪᔪᖅᓯᐅᖅᑎᖓ ᐅᓂᒃᑳᖏᑦ 

ᐅᖃᐅᓯᐅᑎᓪᓗᒋᑦ ᑖᓐᓇ ᐅᐸᖃᑦᑕᑦᓯᐊᖏᓐᓂᖅ 

ᐱᒻᒪᕆᐅᒻᒪᑦ ᓱᓕ ᐃᓱᒫᓗᑎᒋᔭᐅᓪᓗᓃ. 

ᖃᓄᐃᑦᑐᓂᒃ ᑕᐃᒪ ᐃᓕᓐᓂᐊᖅᑐᓕᕆᔨᒃᑯᑦ  



ᐅᓪᓗᑐᐃᓐᓇᖅ, ᒪᐃ 30, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐱᒋᐊᖅᑎᒃᓯᓯᒪᕙᓐ ᐊᐅᓚᒃᓯᐊᖅᑐᓂᒃ 

ᐊᐅᓚᒃᓯᐊᕈᓐᓇᖅᑐᓂᒃ 

ᐊᖏᓪᓕᒋᐊᖅᑎᑕᐅᔪᓐᓇᖅᑐᓂᒃ. ᖁᔭᓐᓇᒦᒃ 

ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ Hᐃᒃᔅ. 

ᐊᖓᔪᖅᑳᖅ ᒥᓂᔅᑕ. 
 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ ᐃᒃᓯᕙᐅᑖᖅ. 

ᐊᒻᒪᓗ ᖁᔭᓐᓇᒦᒃ ᑖᒃᓱᒥᖓ ᐊᐱᕆᒐᕕᑦ 

ᒪᓕᒐᓕᐅᖅᑎᐅᖃᑏᒃ. ᑕᐃᒪ ᒪᑯᐊ ᓱᕐᓗ ᒫᓐᓇᓵᖅ 

ᐅᑭᐅᕆᓚᐅᖅᑕᑎᓐᓂ ᑕᑦᕙᓂ ᐃᖃᓗᖕᓂ ᐃᑲᓂ 

ᐊᖅᓴᓐᓂᑦ ᐃᓕᓐᓂᐊᕐᕕᖓᓂ ᖃᕆᓴᐅᔭᒃᑯᑦ ᓯᔅᑯ 

ᓴᓇᖃᑎᒋᓪᓗᑎᒍᑦ ᑕᐃᒪ ᖃᕆᓴᐅᔭᒃᑯᑦ ᓇᑭᑐᐃᓐᓇᖅ 

ᒫᖓᑦ ᑲᓇᑕᒥᑦ ᓯᓚᑎᑎᓐᓂᑦ ᐃᓕᓐᓂᐊᖅᑐᑯᓗᐃᑦ 

ᐃᓕᓐᓂᐊᖃᑎᖃᕈᓐᓇᖅᑎᓪᓗᒋᑦ. ᑕᐃᑲᓂ 

ᖃᐅᔨᓚᐅᖅᐳᒍᑦᓕ ᐃᓕᓐᓂᐊᕆᐊᖃᑦᑕᖅᑐᐃᑦᒎᖅ 

ᖁᑦᕙᕐᐹᓕᓚᐅᖅᑐᑦ ᖃᐅᕆᓴᐅᔭᖅᑕᖃᓕᕐᒃᒪᑦ 

ᐊᑐᐃᓐᓇᐅᓕᖅᓱᓂᓗ ᒪᑯᓄᖓ ᐊᓯᖏᓐᓄᑦ 

ᐃᓕᓐᓂᐊᕐᕕᓐᓄᑦ ᐃᓕᓐᓂᐊᕈᑎᒥᓂᒃ 

ᐃᓕᓐᓂᐊᖃᑎᖃᕈᓐᓇᖅᑐᐃᑦ ᐊᒻᒪ ᑖᓐᓇ 

ᖃᐅᔨᓯᒪᓕᕋᑦᑎᒍᑦ ᐃᑲᔪᑏᖃᓪᓚᕆᒻᒪᑦ 

ᐃᓕᓐᓂᐊᕆᐊᖃᖅᑕᖅᑐᓄᑦ 

ᖁᑦᓯᓯᕙᓪᓕᕈᑎᐅᖃᑕᐅᒻᒪᑦ ᑕᐃᒪ ᑕᐃᑯᖓ 

ᐊᕐᕕᐊᓐᓄᑦ ᐊᒻᒪ ᐊᑐᕐᓂᐊᓕᕐᒥᔭᕗᑦ ᐊᒻᒪᓗ ᐊᓯᓄᑦ 

ᓄᓇᓕᖕᓄᑦ ᐆᑦᑐᑐᒋᓂᐊᕐᒥᔭᕗᑦ. ᑖᓐᓇ 

ᑐᓴᐅᒪᑎᓪᓗᑎᒍᑦ ᑕᒻᒪᑯᐊ ᐃᓕᓐᓂᐊᖅᑐᓄᑦ 

ᐃᓕᓐᓂᐊᕆᐊᖃᑦᑕᖅᑐᓄᑦ 

ᖁᑦᕙᕐᐹᓕᕈᑕᓪᓚᕆᐅᓚᐅᕐᒪᑦ. 
 

ᑕᐃᒪ ᐊᔾᔨᒌᖏᑦᓱᓂ ᑖᒃᑯᐊᓄᖓ ᒍᕋᐃᑦ 6-ᒥᑦ ᒍᕋᐃᑦ 

9-ᒧᑦ ᑎᑭᑦᓱᒍ ᐊᔾᔨᒌᖏᑦᑐᓂᒃ  

ᓴᖅᑭᑎᒃᓯᓇᓱᐊᓕᕐᒥᔪᒍᑦ ᖃᓄᖅ ᑖᒃᑯᐊ 

ᐃᓕᓐᓂᐊᕆᐊᑲᓐᓂᕈᓐᓇᕐᒪᖔᑕ ᒪᑯᓂᖓ 

ᖃᕆᓴᐅᔭᓕᕆᓂᕐᒧᑦ ᐊᒻᒪᓗ ᒪᑯᐊ ᒪᐅᖓ ᓄᓇᓖᑦ 

ᓯᓚᑖᓄᑦ ᐊᐅᓪᓚᖃᑦᑕᓂᕐᒧᑦ ᑕᒪᒃᑯᐊ ᑕᑦᕙ 

ᓴᖅᑭᕙᑲᓐᓂᕈᒪᔭᕗᑦ ᐊᒻᒪᓗ ᒪᑯᐊ ᐊᔾᔨᒌᖏᑦᑐᓂ 

ᐃᓕᓐᓂᐊᕐᕕᓐᓂ ᖁᕕᐊᒋᔭᐅᔪᓂ 

ᓴᖅᑭᑎᒃᓯᕙᓪᓕᑲᓐᓂᕈᒪᔪᒍᑦ ᐃᒻᒪᖄ ᓱᓇᓂᑭᐊᖅ 

ᐃᓐᖏᕆᐅᖅᓴᓂᕐᒥᑦᓘᓐᓂᑦ ᐅᑦᕙᓘᓐᓂᑦ ᒪᑯᓂᖓ 

ᐃᓐᖏᐅᑎᓂᒃ ᐊᑐᕆᐅᖅᓴ ᒪᒃᑯᐊ ᖁᕕᐊᒋᔭᐅᔪᓂᒃ 

ᓴᖅᑭᑎᕐᐹᓪᓕᕈᒪᔪᒍᑦ. 
 

ᐊᒻᒪ ᑕᐃᒪ ᒫᓐᓇ ᑕᒪᒃᑯᓂᖓ ᐅᖃᓕᒫᒐᐅᔪᓂᑦ 

ᐃᓕᓐᓂᐊᕐᕕᓐᓄᑦ ᒫᓐᓇ ᓴᖅᑭᑎᑦᑎᕙᓪᓕᐊᒻᒥᔪᒍᑦ 

ᖃᓄᖅ ᑕᒪᒃᑯᐊ ᐃᓕᓐᓂᐊᕈᑏᑦ 

ᐊᑐᖅᑕᐅᑦᑎᐊᒃᑯᓐᓂᕈᓐᓇᕐᒪᖔᑕ 

ᑐᓐᖓᓇᕐᓗᑎᓪᓗᑎᓪᓗ ᐊᒻᒪᓗ 

ᐱᒃᑯᒋᔾᔪᑕᐅᖃᑦᑕᕐᓗᑎᒃ ᓇᓃᑦᑐᒪᒻᒪᖔᑕ ᑕᒪᒃᑯᐊ 

ᐃᓕᓐᓂᐊᕐᕖᑦ, ᐃᓕᓐᓂᐊᖃᑦᑕᖅᑐᐃᑦ. ᑕᒪᒃᑯᐊ ᑕᕝᕙ 

ᐊᔾᔨᒌᓐᖏᑦᑐᓂᒃ ᑕᐃᒫᒃ ᑲᔪᓯᓐᓇᕐᓂᐊᕐᒥᔪᖑᑦ ᖃᓄᖅ  

ᐃᓕᓐᓂᐊᖅᑐᖁᑎᕗᑦ ᐃᓕᓐᓂᐊᕐᕕᑦᑎᓐᓄᑦ 

ᐅᐸᒃᑲᓐᓂᕈᓐᓇᕐᒪᖔᑕ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᖁᐊᓴ. ᒥᔅᑕ Hᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓂᕆᐅᑦᑎᐊᓂᐊᖅᑯᖓ ᑕᒪᓐᓇ 

ᐱᕙᓪᓕᐊᑎᑕᐅᓂᐊᕐᓂᖓᓂᑦ. 

 

ᑭᖑᓪᓕᖅᐹᖑᓕᖅᑐᖃᐃ ᐊᐱᖅᑯᑎᒐ. ᑕᐃᒃᑯᐊ 

ᒪᓕᑦᑕᐅᖃᑦᑕᖅᑐᑦ ᐃᓕᓴᐃᔨᐅᑯᑖᔅᓯᒪᔪᒥᑦ 

ᐃᓕᓴᐃᔨᕈᕋᑖᒥᓃᑦ, ᑕᕝᕙᓂ ᓯᕗᓪᓕᐅᖁᔭᔅᓯᓐᓂᑦ 

2013-14-ᒥ ᐅᖃᐅᓯᖃᖅᓯᒪᒻᒪᑦ ᑕᕝᕙᓂ 

ᒪᑉᐱᒐᖓᓂ 81 ᐊᑎᐸᓗᐊᓂ ᑕᒪᒃᑯᐊ 

ᐃᓕᓴᐃᔨᐅᑦᑕᐅᑎᒋᔪᓂᑦ ᒪᓕᔅᓱᐊᖃᑦᑕᕐᓗᑎᒃ. 

ᐋᖅᑭᓱᖅᑕᐅᓯᒪᒻᒪᑕ ᓄᓇᕗᒻᒥ ᐃᓕᓴᐃᔨᓄᑦ, 

ᐋᖅᑭᓱᖅᑕᐅᓯᒪᓪᓗᓂ ᐱᔭᕇᖅᑕᐅᓛᕐᓂᐊᕐᓗᓂ 

ᑕᕝᕙᓂ ᐊᐃᐳᕈᒥ ᐊᕐᕌᒍᑦᑎᓐᓂ 

ᕿᒥᕐᕈᔭᐅᒍᓐᓇᖅᑐᓂ ᐊᖏᖅᑕᐅᒍᓐᓇᖅᑐᓂᓗ 

ᑭᖑᓂᐊᒍᑦ. ᑖᓐᓇ ᐱᔭᕇᖅᑕᐅᓯᒪᓕᖅᑳ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ Hᐃᒃᔅ. ᒥᓂᔅᑕ 

ᐃᓕᓐᓂᐊᖅᑐᓕᕆᓂᕐᒧᑦ, ᒥᔅᑕ ᖁᐊᓴ.  

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᒻᒪᓗ ᖁᔭᓐᓇᒦᖅᑕᕋ ᑖᓐᓇ ᐊᐱᖅᑯᑎᑦᑎᐊᕙᒻᒥᑦ 

ᐊᐱᕆᒻᒪᑦ. ᑕᒪᒃᑯᐊ ᐃᓕᓴᐃᔩᑦᑕᐅᖅ 

ᐱᒻᒪᕆᐅᒻᒥᒻᒪᑕ ᑕᕝᕙᓂ ᐃᓕᓐᓂᐊᕐᕕᑦᑎᓐᓂᑦ. 

ᑕᐃᒪ ᑖᒃᑯᐊ ᐱᖓᓱᓗᐊᓂᑦ ᐊᔾᔨᒌᓐᖏᑦᑐᓂᒃ 

ᑖᒃᑯᐊ ᐃᓕᓴᐃᔨᕗᑦ ᐱᒋᐊᖅᐹᓪᓕᕈᑎᔅᓴᓂᒃ 

ᐊᑐᐃᓐᓇᐅᑎᓐᓂᐊᖅᑕᕗᑦ ᖃᕋᓴᐅᔭᒃᑯᑦ (website) 

ᑖᒃᑯᐊ ᐊᔾᔨᒌᓐᖏᑦᑐᓂᒃ ᑐᓴᖅᑕᐅᒋᐊᖃᖅᑐᓂᒃ 

ᑕᒪᒃᑯᓄᖓ ᓄᑖᓄᑦ ᐃᓕᓴᐃᔨᓄᑦ ᑕᒫᓂ ᓄᓇᕗᒻᒥ 

ᐃᓕᓴᐃᔨᐅᓂᐊᖅᑐᓄᑦ ᑐᕌᖓᔪᖅᑕᖃᑦᑕᕐᒪᑦ ᐊᒻᒪᓗ 

ᑖᓐᓇ ᑕᒫᓂ 2014-ᒥ ᓴᖅᑭᕐᓂᐊᖅᑐᓂ, 

ᐅᑭᐊᔅᓵᖑᓛᖅᑐᒥ.  

 

ᐊᒻᒪᓗ ᑖᒃᑯᐊᑦᑕᐅᖅ ᐃᓕᓴᐃᔩᑦ ᐃᓕᓐᓂᐊᕐᕕᐅᑉ 

ᖃᓄᐃᓕᐅᖃᑦᑕᕐᓂᖓᓂ ᐃᓗᐊᓂ, ᑖᒃᑯᐊ 

ᐃᓕᓴᖅᑎᑕᐅᑦᑎᐊᖃᑦᑕᕋᔭᕐᒥᔪᐃᑦ, ᓲᖃᐃᒻᒪ 

ᓄᓇᓕᓐᓄᐊᕌᖓᒥᒃ ᓄᓇᓖᑦ ᐊᔾᔨᒌᓐᖏᒻᒥᒻᒪᑕ 

ᑕᒪᒃᑯᓂᖓ ᑐᓴᐅᒪᑎᑕᐅᑦᑎᐊᕆᐊᖃᕐᓂᐊᕐᒥᔪᐃᑦ 

ᐃᓕᓴᐃᔩᑦ ᐊᒻᒪᓗ ᑕᐃᒪ ᒫᓐᓇ 

ᐋᖅᑭᔅᓱᖅᑕᐅᕙᓪᓕᐊᔪᖅ ᑕᒪᒃᑯᐊ ᐃᓕᓴᐃᔨᓄᑦ 

ᓲᕐᓗ ᐊᔾᔨᒌᑦᑐᓂᒃ mentoring program-ᒥᑦ  

ᑕᐃᒪᓐᓇᐃᑦᑐᒥᑦ ᐋᖅᑭᔅᓱᐃᓯᒪᓇᓱᐊᖅᑐᒍᑦ ᑕᒪᒃᑯᐊ 

ᓄᑖᑦ ᐃᓕᓴᐃᔩᑦ ᑎᑭᑉᐸᓪᓕᐊᓂᐊᖅᑐᑦ 

ᓄᓇᕗᑦᑎᓐᓄᑦ.  

 

ᑕᐃᒪ ᐃᓱᒪᓯᒪᔪᒍᑦ ᑖᓐᓇ ᐊᑐᖅᑕᐅᖃᑦᑕᕐᓂᐊᖅᑐᖅ 

ᐱᐊᓂᑦᑎᐊᖅᓯᒪᓛᖁᓪᓗᒍ ᐃᒻᒪᖃ ᑕᒫᓂ ᔫᓂ 

2014-ᖑᓕᖅᐸᑦ, ᓴᖅᑭᔮᖅᑐᒥᑦ 

ᐊᑐᖅᑕᐅᖃᑦᑕᕈᓐᓇᕐᓂᐊᖅᑐᒥᑦ. ᑖᔅᓱᒥᖓ ᑕᕝᕙ 

ᓇᓗᓇᐃᔭᐃᑦᑎᐊᖅᑕᖅᐳᒍᑦ, ᐊᒻᒪᓗ ᑕᒪᒃᑯᐊ 

ᐃᓕᓴᐃᔨᔅᓴᓂᑦ ᐃᓕᓐᓂᐊᖃᑦᑕᖅᑐᐃᑦᑕᐅᖅ 

ᑖᒃᑯᓄᖓᑦᑕᐅᖅ ᑕᐃᒪ ᓄᑖᖑᓂᐊᖅᑐᓄᑦ 

ᐃᓕᓴᐃᔨᐅᓂᐊᖅᑐᓄᑦ ᑕᒪᒃᑯᓄᖓᓗ 

ᖃᓪᓗᓈᓃᓐᖔᖅᑐᓂᒃ ᑕᒪᒃᑯᐊ ᑕᕝᕙ ᑖᒃᑯᓄᖓ 

ᑐᕌᖓᓗᐊᕐᓂᐊᖅᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᖁᐊᓴ. 

ᑲᔪᓯᕙᓪᓕᐊᓗᑕ. ᒥᔅᑕ ᒥᑭᓐᖑᐊᖅ.  

 

ᒥᑭᓐᖑᐊᖅ: ᒪ’ᓇᓪᓗᐊᕕ, ᐃᒃᓯᕙᐅᑖᖅ. 

ᒪᓕᒐᓕᐅᖅᑎᐅᖃᑎᒋᔭᒃᑲ ᐃᓚᖏᑦ 

ᐊᐱᖅᓱᓚᐅᖅᑑᒐᓗᐃᑦ, ᑭHᐃᐊᓂ ᑖᒃᑯᐊ business 

plan-ᖁᑎᒋᔭᔅᓯᓐᓂ ᑕᕝᕙᓂ ᒪᑉᐱᖓᓂ 80, ᑖᓐᓇ 

ᓇᓕᐊᑭᐊᖅ ᐊᐱᖅHᐅᓚᐅᖅᑑᒐᓗᐊᖅ, ᑭHᐃᐊᓂ 

ᐃᓕᓐᓂᐊᓕᕋᑖᓂᑦ ᒍᕋᐃᑦ 12-ᒧᑦ 

ᐃᓕᓐᓂᐊᖅᑎᑦᑎᓂᖅ ᑮᓇᐅᔭᖓ ᑭᒃᖠᒋᐊᓚᐅᖅᑐᓂ 

ᓇᓗᓇᐃᑦᑐᓂ. 

 

ᐊᒻᒪᓗᑦᑕᐅᖅ ᑖᓐᓇ ᐊᑎᑦᑎᐊᑯᓗᐊᓂ, ᐊᑖᓂ 

Hᐅᓕ Support to District Education 

Authorities ᑮᓇᐅᔭᖓᑦᑕᐅᖅ ᒥᑭᓪᓕᒋᐊᕆᓪᓗᓂ. 

ᑕᕝᕙᓂᔅᓴᐃᓐᓇᖅ ᓱᓕ School Operations 

Regional ᑮᓇᐅᔭᖓ ᐊᓪᓕᒋᐊᖅᑐᓂ 

ᐊᐱᖅᑯᑎᒋᔭᕋ ᑖᒃᑯᐊ ᓄᓇᓕᓐᓂᑦ ᐊᑦᑐᐊᓪᓚᕆᑦᑑᒃ 

ᒪᕐᕉᒃ, ᑮᓇᐅᔭᖏᑦ ᒥᑭᓪᓕᒋᐊᖅᑎᓪᓗᒋᑦ. ᑖᒃᑯᐊ 

Regional School Operations ᑮᓇᐅᔭᖏᑦ 

ᐊᓪᓕᒋᐊᖅᐸᑦ ᓱᒻᒪᑦ? ᒪᑦᓇ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᒥᑭᓐᖑᐊᖅ. ᐊᖓᔪᖅᑳᖅ ᒥᓂᔅᑕ. 

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑖᖅ ᑖᓐᓇ 

ᐊᐱᖅᑯᑕᐅᖅᑰᖅᑲᐅᔫᒐᓗᐊᖅᑕᐅᖅ, ᐃᒻᒪᖃ 

ᓇᓗᓇᐃᔭᑦᑎᐊᑲᓐᓂᖅᓯᒪᔪᒥᒃ ᑭᐅᔾᔪᑎᒃᓴᑲᓐᓂᕐᒥᑦ 

ᑐᓂᓯᓂᐊᕋᑦᑕ. ᐊᐱᕆᔪᒪᕙᒋᑦ ᑖᓐᓇ ᑐᖏᓕᕋ  

ᑖᔅᓱᒪ ᐃᓚᒋᐊᕈᑎᒃᓴᖏᓐᓂᑦ 

ᑭᐅᖅᑲᐅᒐᓗᐊᖅᑎᓪᓗᖓ, ᐃᓚᒋᐊᕈᑎᔅᓴᖏᓐᓂᑦ 

ᐱᔪᓐᓇᕐᒪᖔᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. 

ᑭᐅᖅᑲᐅᔭᕋᓗᐊᑦ ᑭᓯᐊᓂ ᐃᓚᒋᐊᕈᑎᖃᕈᒪᒍᕕᐅᒃ. 

ᒥᔅ ᐅᑉᐱᒃ. 

 

ᐅᑉᐱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒍᑦ) 

ᑖᒃᑯᐊ ᓄᓇᓕᓐᓂ ᐃᓕᓐᓂᐊᖅᑐᓕᕆᔨᒃᑯᑦ 

ᐃᑲᔪᖅᑕᐅᖃᑦᑕᕐᓂᖏᑦ ᐅᖃᐅᓯᕆᖅᑲᐅᔪᐃᑦ, 

ᐃᓄᐃᓴᓪᓕᒋᐊᖅᑲᐅᔪᑦ $1.6 ᒥᓕᐊᓐ 

ᓱᕈᓯᓛᓕᕆᔾᔪᑎᐅᖃᑦᑕᖅᑐᑦ ᓄᓇᓕᓐᓂ 

ᐃᓕᓐᓂᐊᖅᑐᓕᕆᔨᒃᑯᑦ ᑮᓇᐅᔭᖁᑎᒋᔭᖓ, 

ᑕᐃᒃᑯᓄᖓ ᓱᕈᓯᓛᓕᕆᔾᔪᑎᓄᑦ, 

ᓄᑦᑎᖅᑕᐅᓯᒪᓕᖅᑐᖅ ᐊᑐᓕᖅᑎᑕᐅᓂᐊᕐᒪᑦ 

ᑕᐃᓐᓇ ᑮᓇᐅᔭᖅ. 

 

ᐊᒻᒪᓗᑦᑕᐅᖅ ᐱᖃᑖ ᑕᐃᓐᓇ ᑕᕝᕗᖓ 

ᐊᑦᑐᐊᓂᖃᓚᐅᕐᒥᔪᖅ ᐊᑭᓕᖅᓱᐃᔾᔪᑏᑦ ᓄᓇᓕᓐᓂ 

ᐃᓕᓐᓂᐊᖅᑐᓕᕆᔨᒃᑯᓐᓂᑦ ᒪᓕᖃᑦᑕᖏᒻᒪᑕ 

ᑮᓇᐅᔭᓕᕆᓐᓇᐅᑉ ᐊᕐᕌᒍᐊᓂ ᐊᑐᖃᑦᑕᖏᒻᒪᑦᑕ, 

ᑕᓪᓕᒪᖓᓐᓂᑦ ᓲᕐᓗ ᑕᐃᖃᑦᑕᖅᑕᑦᑎᓐᓂ ᐊᑐᑦᑐᒍᑦ 

ᑕᓪᓕᒪᖓᓐᓂ ᐊᑭᓕᖅᓱᐃᔾᔪᑎ 

ᐃᓕᓐᓂᐊᖅᑐᓕᕆᔨᒃᑯᑦ ᐱᓕᕆᕕᖓᓐᓄᑦ ᓄᓇᕗᑦ 

ᒐᕙᒪᒃᑯᖏᑕ ᐅᑎᖅᑎᑦᑎᓚᐅᖅᓯᒪᒻᒪᑕ 

ᐃᖅᑲᓇᐃᔭᖅᑎᑖᓚᐅᐱᓪᓚᖃᑦᑕᓂᐊᕐᓂᕆᔭᖏᑦ 

ᓄᓇᓕᓐᓂ ᐃᓕᓐᓂᐊᖅᑐᓕᕆᔨᒃᑯᑦ 

ᑲᒪᒋᓚᐅᖅᑕᕋᓗᐊᖓ ᐅᑎᖅᑎᑕᐅᓚᐅᖅᓯᒪᒻᒪᑕ 

ᓄᓇᕗᑦ ᒐᕙᒪᒃᑯᖏᓐᓄᑦ. ᐱᔾᔪᑎᒋᓪᓗᒍ 

ᐃᖅᑲᓇᐃᔭᖅᑎᑖᓚᐅᑲᐱᓪᓚᖃᑦᑕᓕᕋᑦᑕ ᒐᕙᒪᒃᑯᑦ 

ᐃᖅᑲᓇᐃᔭᖅᑎᑖᖔᖃᑦᑕᖅᑐᑦ, ᓄᓇᓕᓐᓂ 

ᐃᓕᓐᓂᐊᖅᑐᓕᕆᔨᒃᑰᖏᑦᑐᖅ. ᑖᓐᓇ $300,000-

ᓂᒃ ᒥᑭᓪᓕᒋᐊᖅᑕᐅᓚᐅᖅᑐᖅ. 

 

ᑮᓇᐅᔭᖅᑖᕈᑎᒃᓴᖏᑦ ᓄᓇᓕᓐᓂ 

ᐃᓕᓐᓂᐊᖅᑐᓕᕆᔨᒃᑯᑦ ᐱᔾᔪᑎᒋᓪᓗᒍ 

ᐊᑭᑦᑐᕆᐊᕈᑎᖏᑦ ᐃᓕᓐᓂᐊᕐᕖᑦ 

ᐊᐅᓚᑕᐅᓂᖏᓐᓄᑦ. ᑖᓐᓇ ᓄᑖᖑᒻᒪᑦ 

ᐃᓕᓐᓂᐊᕈᑎᐅᔪᖅ. ᐃᓕᓐᓂᐊᖅᑐᓕᕆᔨᒃᑯᑦ 

ᐱᓯᒪᔭᖏᑦ, ᒪᕐᕉᓐᓄᒃ ᐃᖅᑲᓇᐃᔭᖅᑎᒃᓵᓐᓄᑦ 

ᐊᑐᖅᑕᐅᓂᐊᖅᑐᓂ ᐃᓕᓐᓂᐊᕐᓂᓕᕆᓂᕐᒧᑦ 

ᐱᖁᔭᕐᔪᐊᖅ. ᑕᐃᓐᓇ ᐊᑐᓕᖅᑎᑦᑎᓂᕐᒧᑦ 

ᑲᒪᔨᐅᖃᑦᑕᕐᓂᐊᖅᑐᖅ ᐊᒻᒪᓗᑦᑕᐅᖅ ᖃᓄᐃᒻᒪᑦ 

ᑕᓐᓇ ᐊᑭᑦᑐᕆᐊᕐᒪᖔᖅ ᑭᖑᓂᑦᑎᓐᓂ, 

ᑕᓪᓕᒪᐅᖃᑦᑕᓚᐅᕐᒪᑕ. ᑐᓵᔨᖃᖃᑦᑕᓚᐅᕋᓗᐊᕋᑦᑕ 

ᐊᒡᒐᒧᑦ ᑐᓵᖏᑦᑐᓄᑦ ᑐᓵᔨᐅᖃᑦᑕᖅᑐᓂᑦ 

ᐃᖅᑲᓇᐃᔭᖅᑎᒋᓚᐅᖅᑕᕗᑦ.  



ᐅᓪᓗᑐᐃᓐᓇᖅ, ᒪᐃ 30, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᖅᑲᓇᐃᔭᖅᑎᑖᕆᓚᑦᑖᕆᓪᓗᖏ, ᑮᓇᐅᔭᐃᑦ 

ᑕᐃᒃᑯᐊ ᐲᖅᑕᐅᓯᓪᓗᑎᑦ. ᑳᓐᑐᕌᒃᑕᐅᓯᒪᔪᑦ 

ᑮᓇᐅᔭᖁᑎᖏᓐᓂᑦ, ᑮᓇᐅᔾᔭᒃᓵᓄᑦ ᐃᑲᔫᓯᐊᓄᓪᓗ 

ᓄᑦᑎᖅᑕᐅᓪᓗᑎᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐅᑉᐱᒃ. ᒥᔅᑕ 

ᒥᑭᓐᖑᐊᖅ.  

 

ᒥᑭᓐᖑᐊᖅ: ᒪᑦᓇᓪᓗᐊᕕᒃ, ᐃᒃᓯᕙᐅᑖᖅ. 

ᑐᑭᓯᓐᓇᑦᑎᐊᓕᕐᒪᓪᓗ ᑖᒃᑯᐊ ᒥᒃᖠᒋᐊᓐᓂᕐᒪᖔᖅ 

ᐊᒻᒪᓗ ᑖᓐᓇ ᐅᕿᓪᓕᒋᐊᕐᓂᒪᖔᑦ, 

ᑐᑭᓯᓇᑦᑎᐊᓕᕐᒪᑦ, ᒪᑦᓇᓪᓗᐊᕕᒃ. 

 

ᑖᓐᓇᓕ ᐊᐱᖅᓱᒐᐅᓚᐅᕐᒪᖔᖅ 

ᖃᐅᔨᒪᖖᒋᑦᑐᖓᐅᒐᓗᐊᖅ, ᑎᑎᖅᑲᓪᓗᐊᓄᑦ 

ᑭᐅᑦᑕᕐᒪᑦ. ᑕᕝᕙᓂ ᒪᑉᐱᒐᖓᓂ 81 ᐊᐅᓚᓂᕐᒧᑦ 

ᐸᕐᓇᐅᑎᒃ (ᑐᓵᔨᑎᒍᑦ) ᐱᖓᔪᖓ 

ᓯᕗᓪᓕᐅᔾᔭᐅᓯᒪᔪᖅ ᑖᓐᓇ. (ᑐᓵᔨᒃᑰᖏᑦᑐᖅ) 

ᐊᐱᒻᑯᑎᖃᕋᒪ... 

 

ᖃᓄᖅ ᑕᒪᓐᓇ ᐃᓕᓐᓂᐊᒐᓕᖅᐸᓪᓕᐊᓂᖅ, 

ᐃᓕᑕᖅᓯᓂᖅ ᐊᓯᔾᔨᕐᓗᐊᕐᓂᐊᖅᑑᔭᖅᐸ? ᒪᑦᓇ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᒥᑭᓐᖑᐊᖅ. 

ᐊᖓᔪᖅᑳᖅ ᒥᓂᔅᑕ. 

 

ᐊᖓᔪᖅᑳᖅ ᐹᓪ ᖁᐊᓴ: ᒪᒥᐊᓇᖃᐃ, 

ᐃᒃᓯᕙᐅᑖᖅ. ᑐᑭᓯᑦᑎᐊᖃᐅᖏᓐᓇᒃᑯ 

ᓇᓕᐊᓪᓚᕆᓐᓂ ᐱᖓᔪᐊᓐᓂ ᑕᖅᓴᓕᒻᒥ 

ᐅᖃᐅᓯᖃᕐᒪᖔᖅ, ᓇᓗᓇᐃᒃᑲᓐᓂᐊᕐᔪᓪᓖ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᓇᓕᐊᒎᖅ 

ᓱᓇᒐᖅ? ᒥᔅᑕ ᒥᑭᓐᖑᐊᖅ. 

 

ᒥᑭᓐᖑᐊᖅ: ᒪᑦᓇᓪᓗᐊᕕᒃ. (ᑐᓵᔨᑎᒍᑦ) 

ᐱᓕᕆᐊᒃᓴᐃᑦ ᐸᕐᓇᐅᑎᖏᓐᓂᑦ ᒪᑉᐱᒐ 81-ᒥᑦ. 

ᓯᕗᓪᓕᐅᔾᔭᐅᓯᒪᔪᑦ, ᐊᑖᓂ 2013-14ᒥ ᐱᖓᔪᖓ 

ᐋᖅᑭᓐᖑᐊᖅ ᑖᓐᓇ. ᐃᓕᓐᓂᐊᖅᑎᑦᑎᖃᑦᑕᕐᓗᑎᑦ 

ᐊᑐᓕᖅᑎᑦᑎᖁᓪᓗᒋᑦ ᓄᑖᒥᑦ ᐃᓕᓐᓂᐊᕐᕕᒻᒥᑦ 

ᐃᓕᓐᓂᐊᕇᖅᑐᖅ ᒪᓕᒐᖏᓐᓂᑦ ᑕᐃᒃᑯᐊ 

ᐃᖅᑲᓇᐃᔭᖅᑏᑦ. ᑕᖅᑲᒃᑯᐊ 

ᓱᖅᑯᐃᖅᓯᑦᑎᐊᖁᓪᓗᒋᑦ ᐊᓯᔾᔨᕈᑕᐅᔪᓂᑦ. ᑕᐃᒪ 

ᑕᑯᓕᕋᑦᑕ ᐊᓯᔾᔨᖅᑕᐅᔪᖃᓛᕐᒪᑦ ᐊᖏᔪᑲᓪᓚᒻᒥᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᒥᑭᓐᖑᐊᖅ. 

ᑐᑭᓯᓇᖅᓯᕚᓪᓕᖅᐳᖃᐃ? ᒥᓂᔅᑕ ᖁᐊᓴ.  

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᒃ ᑕᒪᑐᒥᖓ ᑐᑭᓯᑎᑕᐅᑦᑎᐊᑲᓐᓂᓵᕋᒪ. 

ᑖᓐᓇ ᐱᖓᔪᒋᔭᐅᔪᖅ ᓱᓇᒐᖃᐃ ᐅᕝᕙᓘᑭᐊᖅ 

ᖃᕐᔪᒃ. ᐋᖅᑮ. ᑖᒃᑯᐊ ᑕᐃᒪ ᐃᒻᒪᖃ ᐆᒥᖓ 

ᑭᐅᕌᕐᔪᑐᐃᓐᓇᕐᓗᖓ. 

 

ᐅᑭᐊᔅᓵᖑᓛᖅᑐᖅ ᑕᐃᒪ ᑖᒃᑯᐊ ᐃᓕᓐᓂᐊᕐᕕᒻᒥ 

ᐃᓕᓴᐃᔩᑦ ᐊᖏᔪᖅᑳᖏᑦ ᑲᑎᖃᑎᒋᓛᕋᑦᑎᒍ 

ᑕᐃᒃᑯᓇᖓ ᓇᓗᓇᐃᔭᒃᑲᓐᓂᕈᓐᓇᓛᖅᑕᐃᑦ ᐃᒻᒪᖃ 

ᑖᓐᓇ ᐃᓚᒋᐊᒃᑲᓐᓂᐊᕐᔪᑐᐃᓐᓇᕋᓗᐊᕆᕙᕋ 

ᑐᖏᓕᓐᓄᑦ. ᓇᓗᓇᐃᑦᑎᐊᖅᑐᒥᒃ 

ᑭᐅᔭᐅᑦᑎᐊᓂᐊᕐᒥᒻᒪᑦ ᒪᓕᒐᓕᐅᖅᑎᐅᖃᑎᒐ. 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒥᓂᔅᑕ ᑐᖓᓕᖓ, ᒥᔅ ᐅᒃᐱᒃ.  

 

ᐅᒃᐱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ 

ᐊᓯᔾᔨᕆᐊᕈᑎᐅᓚᐅᖅᑐᑦ ᐅᖃᐅᓯᐅᓚᐅᖅᓯᒪᔪᑦ 

ᒫᓐᓇᕋᑖᖑᓚᐅᖅᓯᒪᔪᖅ ᒥᓂᔅᑑᑉ ᐱᕙᓪᓕᐊᔪᒃᑯᑦ 

ᐅᖃᐅᓯᕆᓚᐅᖅᓯᒪᔭᖏᑦ ᑖᒃᑯᐊ 

ᐊᓯᔾᔨᓗᐊᕌᓗᓐᖏᒃᑲᓗᐊᖅᖢᑎᑦ 

ᐊᓯᔾᔨᐊᖅᑐᑐᐃᓐᓇᖅᖢᑎᑦ ᓲᕐᓗ ᑖᒃᑯᐊ 

ᐃᖃᐃᓕᓴᖅᑐᓕᕆᓂᕐᒧᑦ ᐃᒃᑯᐊ ᑐᓴᖃᑦᑕᕋᑦᑕ 3 

Credits ᐊᒻᒪ 5 Credits.  

 

ᐃᒪᓐᓇ ᑐᑭᖃᓗᐊᓐᖑᐊᖅᑐᖅ 3 credits ᐃᒻᒪᖃ 

75-ᓂᑦ ᐃᑲᕐᕋᓂᒃ ᐃᓕᓐᓂᐊᕐᓗᑎᑦ ᑕᕝᕙ 3 

Credits ᑖᖅᐳᖅ. 5 Credits-ᑖᕐᓂᐊᕈᓂ 125 

ᐃᑲᕐᕋᓂ ᐃᓕᓐᓂᐊᕐᓗᓂ ᓲᕐᓗ 1 credit ᑐᑭᖃᕐᒪᑦ 

25 ᐃᑲᕐᕋᐃᑦ ᐃᓕᓐᓂᐊᖅᑕᒥᒍᑦ. ᑖᒃᑯᐊ 

ᐃᖃᐃᓕᓴᖅᑐᓕᕆᓂᕐᒧᑦ ᐊᒥᓱᐋᓗᐃᑦ 5 Credits-

ᓂᑦ ᐃᓕᓐᓂᐊᑎᑦᑎᐸᒌᖃᑦᑕᓚᐅᕐᒪᑕ ᑖᓐᓇ 

ᐊᓯᔾᔨᕆᐊᓚᐅᖅᑕᕗᑦ ᐱᖓᓱᓂᒃ 3 credit – 5 

credit-ᒧᑦ. ᑖᓐᓇᐅᑦᑕᓚᐅᖅᑯ ᑖᓐᓇ ᐊᓯᔾᔨᖅᑐᓂ.  

 

ᐊᒻᒪᓗ, ᐊᐃᑉᐸᖓ ᑖᓐᓇ ᐊᐅᓚᔮᖅᑐᖅ 

ᖁᕝᕙᓯᓐᓂᓕᓐᓄᑦ 12-ᒧᑦ 

ᐃᓕᓐᓂᐊᖅᑕᐅᔭᕆᐊᖃᓪᓚᕆᓐᓂᖓ ᐲᖅᑐᑎᒍ 

ᑖᒃᑯᐊ ᐊᓯᔾᔨᕋᑎᑦ ᖁᕝᕙᓯᓐᓂᓖᑦ 10 ᐊᒻᒪ 11 

ᐊᐅᓚᔮᖅᑐᑦ ᐃᓕᓐᓂᐊᕐᓗᑎᑦ. ᑭᓯᐊᓂ ᓱᓕ 

ᐃᓕᓐᓂᐊᖅᑐᖅ ᓂᕈᐊᖏᓐᓇᕈᓐᓇᖅᑐᖅ ᑖᔅᓱᒥᖓ 

ᐊᐅᓚᔮᖅᑐᑦ ᖁᕝᕙᓯᓐᓂᓕᓐᓂ 12-ᒥ ᐱᔪᒪᑉᐸᑦ. 

ᑖᓐᓇ ᐱᔾᔪᑎᒋᓗᐊᓚᐅᖅᑕᕗᑦ 

ᐊᓯᔾᔨᕆᐊᕈᑎᒋᓗᐊᓚᐅᖅᑕᕗᑦ ᑖᒃᑯᐊ ᒪᑯᓂᖓ 

ᑭᓪᓕᓯᓂᐊᕐᓂᒧᓪᓘᓐᓃᑦ ᓈᓴᐅᓯᕆᓂᕐᒧᓪᓘᓐᓃᑦ  



ᐅᓪᓗᑐᐃᓐᓇᖅ, ᒪᐃ 30, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

372 

ᐃᓱᒪᖅᓱᓂᖅᓴᐅᓗᑎᑦ ᑕᒪᒃᑯᓂᖓ 

ᓂᕈᐊᖅᓯᓂᖅᓴᐅᔪᓐᓇᖁᓪᓗᒋᑦ. 

 

ᑖᒃᑯᐊ ᑕᕝᕙ ᐊᓯᔾᔨᕆᐊᕈᑎᓪᓗᐊᑕᐅᓚᐅᖅᑐᑦ. 

ᑖᒃᑯᐊ ᐊᓯᔾᔨᕆᐊᕈᑏᑦ ᐃᖅᑲᓇᐃᔭᖅᑐᖁᑎᕗᑦ 

ᐊᕕᑦᑐᖅᓯᒪᔪᓃᑦᑐᑦ ᐊᐅᓚᑦᑎᔨᐅᖃᑦᑕᖅᑐᑦ ᐊᒻᒪ 

ᐃᑲᔪᖅᑐᐃᖃᑦᑕᖅᑐᑦ ᐃᓕᓐᓂᐊᕐᕕᓐᓂ ᑖᒃᑯᐊ 

ᓯᕗᓪᓕᖅᐹᖑᓪᓗᑎᒍᑦ ᑲᑎᒪᖃᑎᒋᓪᓗᑎᒃᑯᑦ 

ᐸᐃᑉᐹᓂᓪᓗ ᓇᔅᓯᐅᔾᔨᕕᒋᓪᓗᑎᒃᑯᑦ. ᑖᒃᑯᐊ 

ᓯᐊᒻᒪᑦᑎᕆᔭᕆᐊᖃᕐᓂᐊᖅᑐᑎᑦ ᐊᒻᒪ ᕇᓚᐅᖅᑐᑎᑦ 

ᐃᓕᓐᓂᐊᕐᕕᓐᓂ ᐊᒻᒪ ᑖᒃᑯᐊ ᑭᓯᐊᓃᓛᒃ 

ᐋᒌᓯᐅᓕᖅᑲᑦ ᓰᑏᕝᕙᐅᓕᖅᑲᑦ ᑖᒃᑯᐊ ᐃᓕᓴᐃᔩᑦ 

ᐊᖏᔪᖅᑳᓕᒫᖏᑦ ᑕᐃᒪ ᑎᑭᑎᓕᕐᒥᒍᑦᑎᒍ ᑖᒃᑯᐊ 

ᖃᐅᔨᒃᑲᑲᓐᓂᕐᓂᐊᕐᒥᔭᕗᑦ ᓇᓗᓇᓐᖏᒻᒪᑦ ᐃᓚᖏᑦ 

ᓄᑖᒡᒍᑎᐅᓂᐊᕐᒪᑕ. 

 

ᐊᒻᒪ ᐅᕙᒍᑦ ᑐᓴᐅᒪᖃᑦᑕᐅᑎᔪᓕᕆᔨᕗᑦ 

ᐃᖅᑲᓇᐃᔭᕐᕕᑦᑕ ᐃᓗᐊᓂ ᐊᖏᔪᖅᑳᕆᔭᐅᔪᓄᑦ 

ᖃᓄᖅ ᐊᓯᔾᔨᕆᐊᕈᑏᑦ ᑎᑎᖅᑲᐅᓗᒍᓘᓐᓃᑦ 

ᐅᕝᕙᓘᓐᓃᑦ ᐃᓕᓐᓂᐊᕐᕕᒻᒥ ᓴᖅᑭᔮᕐᓂᐊᖅᑐᒥ 

ᓴᖅᑭᔮᖅᑎᑦᑎᓂᐊᖅᑐᒍᑦ ᑕᕝᕗᖓ ᐃᓕᓐᓂᐊᕐᓂᖅ 

ᐱᒋᐊᓚᐅᓐᖏᓐᓂᖓᓂ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐅᒃᐱᒃ. ᒥᔅᑕ 

ᒥᑭᓐᖑᐊᖅ.  

 

ᒥᑭᓐᖑᐊᖅ: ᒪ’ᓇᓗᐊᕕᒃ, ᐃᒃᓯᕙᐅᑖᖅ. 

ᒪ’ᓇᓗᐊᕕᓪᓗ ᑭᐅᔭᐅᑦᓯᐊᕋᒪ. ᐊᓯᐊᓄᐊᕐᓗᖓᓕ 

ᑕᐃᒪ ᑕᕝᕙᓂ ᐸᕐᓇᐅᑎᖓᓂ ᓱᓕ ᒪᒃᐱᒐᖓᓂ 82 

ᓯᕗᓪᓕᐅᑎᓯᒪᔭᐅᔪᒪᔪᑦ 14, 15 ᑐᒡᓕᐊᓃᑦᑐᑦ 

ᐋᖅᑭᒋᐊᕈᑎ ᐊᑐᓕᖅᑎᑦᑎᓂᖅ ᓄᓇᕗᓕᒫᒥ 

ᖃᐅᔨᓴᕈᑎᐅᖃᑦᑕᓂᐊᖅᑐᑦ ᐃᓕᓐᓂᐊᖅᑎᑦ 

ᑎᑎᕋᕈᓐᓇᕐᒪᖔᖅ ᐅᖃᓕᒫᕈᓐᓇᕐᒪᖔᓪᓗ 

ᐅᖃᐅᓯᕐᒥ ᐊᒻᒪ ᓇᐃᓴᐅᓯᕆᔪᓐᓇᑦᑎᐊᕋᓗᐊᕐᒪᖔᑦ. 

ᐊᐱᖅᑯᑎᒋᓕᖅᐸᕋᓕ ᐱᔾᔪᑎᖃᖅᖢᒍ 

ᐆᒃᑑᑎᖃᖅᑑᓗᐊᖅᖢᖓ. 

 

ᒪᓕᒐᓕᐅᖅᑎᐅᓪᓗᑕ ᐅᖃᐅᓯᖃᖅᑐᐃᓐᓇᐅᒐᑉᑕ 

ᐊᓪᓚᒌᓂᑦ ᐅᖃᐅᓯᖃᕈᒪᓗᑦᑖᖅᖢᑕ 

ᐊᐱᖅᓱᕈᒪᑦᑐᕋᐅᓕᕌᖓᑦᑕ  

ᐃᓚᔅᓯᐊᑐᕋᐅᓕᕌᖓᑉᑕᓘᓐᓃᑦ 

ᓈHᐊᐅHᐃᕆᓕᕌᖓᑦᑕᓘᓐᓃᑦ 

ᑐᑭHᐃᓐᖏᑦᑐᖃᕋᓗᓕᕌᖓᑦᑕ ᖃᓪᓗᓈᑐᑦ 

ᑐᑭHᐃᒋᐊᖅᑎᑦᑐHᐊᐅᑦᑕᔪᒐᑦᑕ. ᖃᓄᕐᓕ ᑕᒪᓐᓇ 

ᐱᓕᕆᐊᕆᒻᒪᖔᑉᓯᐅᒃ? ᒪ’ᓇ, ᐃᒃᓯᕙᐅᑖᖅ.  

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᒥᑭᓐᖑᐊᖅ. ᒥᓂᔅᑕ 

ᐃᓕᓐᓂᐊᖅᑐᓕᕆᓂᕐᒧᑦ, ᒥᔅᑕ ᖁᐊᓴ.  
 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ ᐊᐱᖅᑯᑎᑦᑎᐊᕙᓪᓚᕆᐅᕗᕐᖏᓛᒃ.ᑕᕝᕙᓂ 

ᓇᓗᓇᐃᔭᑦᑎᐊᖅᓯᒪᒐᑦᑎᒍᑦ ᓲᖃᐃᒻᒪ ᑖᒃᑯᐊ ᑕᒪᕐᒥᒃ 

ᓇᓗᓇᐃᔭᑦᑎᐊᖅᓯᒪᒋᐊᖃᕋᑦᑎᒍ, ᑕᐃᒪ 

ᐊᔾᔨᒌᓐᖏᑦᑐᓂᑦ ᒪᑯᓂᖓ 

ᖃᐅᔨᓴᕈᑕᐅᓇᔭᓐᖑᐊᖅᑐᓂᒃ multi-layered 

approach to assessment. 
 

ᑕᐃᑲᓂ 2014-15-ᒥ ᐃᓕᓐᓂᐊᓕᖅᐸᑕ 

ᐊᑑᑎᖃᕐᓂᐊᖅᑐᑦ ᑖᒃᑯᐊ ᖃᐅᔨᓴᕈᑏᑦ ᐊᒻᒪᓗ ᑖᓐᓇ 

ᐊᑎᖃᖅᑐᖅ Fountas and Pinnel ᖃᐅᔨᓴᐅᑎᒃ 

ᑖᓐᓇ ᑕᕝᕙ ᐊᑐᕐᓂᐊᕋᑦᑎᒍ ᑕᐃᑲᓂ 2014-15-ᒥ. 

ᐊᒻᒪᓗ ᑖᒃᑯᐊ ᑕᕝᕙ ᒍᕋᐃᑦ 7-ᒧᑦ, ᒍᕋᐃᑦ 8 ᐊᒻᒪᓗ 

ᒍᕋᐃᑦ 9 ᑖᒃᑯᐊ ᐊᔾᔨᒌᑦᑐᓂᒃ ᖃᐅᔨᓴᕈᑎᓂᒃ 

ᐊᑑᖅᑕᐅᖃᑦᑕᕐᓂᐊᖅᑐᑦ ᐃᓘᓐᓇᖏᓐᓄᑦ 

ᖃᐅᔨᓴᐃᓂᖅ. 
 

ᑖᒃᑯᐊ ᐃᓕᓐᓂᐊᖅᑐᖁᑎᑦᑎᓐᓄᑦ ᑖᒃᑯᓄᖓ ᒍᕋᐃᑦ 7, 

8 ᐊᒻᒪᓗ 9 ᐊᒻᒪᓗ ᑕᐃᒪ ᑖᒃᑯᓄᖓ 

ᐃᓕᓐᓂᐊᓕᓵᓄᑦ ᒍᕋᐃᑦ 12-ᒧᑦ ᑎᑭᓪᓗᒍ ᑕᒪᒃᑯᐊ 

ᐊᑐᖃᑦᑕᕐᓂᐊᕐᒥᔭᕗᑦ Canadian Achievement 

Test, Version 4 ᑖᒃᑯᓄᖓᓕᒫᖅ ᐃᓕᓴᖅᑐᓄᑦ 

ᑖᓐᓇ ᐊᑑᑎᖃᕐᓂᐊᖅᑐᖅ, ᐊᑐᖃᑦᑕᕐᓂᐊᖅᑕᕗᑦ 

ᑕᐃᑲᓂ. ᐅᖃᖅᑲᐅᑎᓪᓗᖓ ᑖᒃᑯᐊ 2014-15-ᒥ 

ᐸᕐᓇᔅᓯᒪᔭᕗᑦ ᐊᒻᒪᑦᑕᐅᖅ, ᓲᖃᐃᒻᒪ ᑖᒃᑯᐊ 

ᐃᓕᓴᐃᔩᑦᑕᐅᖅ ᑕᒪᕐᒥᑦᑎᐊᖅ 

ᐊᔪᓐᖏᑦᑎᐊᕆᐊᖃᕐᒥᒻᒪᑕ ᑕᒪᒃᑯᓄᖓ ᓄᑖᓂᒃ 

ᐃᓕᓐᓂᐊᕐᕕᒻᒥᑦ ᐊᑐᖅᑕᐅᖃᑦᑕᕐᓂᐊᖅᑐᓂᒃ 

ᑖᒃᑯᐊᑦᑕᐅᖅ ᐃᓕᓴᖅᑎᑕᐅᑦᑎᐊᕐᓂᐊᖅᑐᐃᑦ 

ᐃᓕᓴᐃᔩᑦ ᐊᕐᕌᒍ ᐅᑯᓂᖓ ᑕᕝᕙ 

ᐊᑐᖃᑦᑕᕐᓂᐊᕐᓂᖏᓐᓂᑦ ᓇᓗᓇᐃᔭᖅᓯᒪᔪᒥᒃ.  
 

ᑖᒃᑯᐊ ᑕᕝᕙ ᐸᕐᓇᔅᓯᒪᒻᒥᔭᕗᑦ ᑕᐃᑯᖓ ᓯᑎᐱᕆᒥ 

ᑕᐃᑯᖓ ᑎᓯᐱᕆᒧᑦ 2014-ᒥ, ᑖᒃᑯᐊ professional 

development training, ᑖᑯᐊ ᐱᒋᐊᕐᓂᐊᕐᒥᔪᑦ. 

ᐊᒻᒪᓗ ᔮᓐᓄᐊᕆ 2015-ᒥ ᑎᑭᓪᓗᒍ ᑕᒪᓐᓇ 

ᐃᑲᔫᑎᔅᓴᖏᓐᓄᓪᓗ ᓴᖅᑭᔮᖅᑎᑦᑎᓂᐊᕐᒥᔪᒍᑦ. ᑖᒃᑯᐊ 

ᐊᔾᔨᒌᓐᖏᑦᑐᑦ ᐃᓕᓴᕈᑏᑦ training plans 

ᐱᒋᐊᖅᓯᒪᓂᐊᕐᒪᑕ. ᐊᓪᓛᑦ ᑕᒫᓂ ᑕᐃᒪ ᒪᐃ 20, 

ᐱᓇᓱᐊᕈᓯᕆᓚᐅᖅᑕᑦᑎᓐᓂ ᑖᒃᑯᐊ Webinar 

balance literacy-ᒧᑦ ᑖᒃᑯᐊ 

ᐊᔪᕈᓐᓃᖅᓴᖅᑎᑕᐅᓯᒪᓚᐅᖅᑐᐃᑦ ᑖᒃᑯᓇᓐᖓᑦ 

ᐊᕕᑦᑐᖅᓯᒪᔪᓂᑦ, ᑖᒃᑯᐊ ᐃᓱᒪᑕᐅᓂᖅᓴᐅᔪᐃᑦ ᑖᒃᑯᐊ 

ᑕᒪᒃᑯᓂᖓ ᖃᐅᔨᑎᑕᐅᓯᒪᓚᐅᖅᑐᐃᑦ.  
 

ᓯᑎᐱᕆᐅᓕᕐᒥᑉᐸᑦ ᐅᑭᐊᔅᓵᖅ 9-20-ᒧᑦ, 2014-ᒥ 

ᑖᒃᑯᐊ ᐃᓕᓴᐃᔩᑦ ᓯᕗᓕᐅᖅᑎᐅᔪᐃᑦ ᐃᓕᓐᓂᐊᕐᓂᕐᒧᑦ 

ᑕᐃᒪ ᑲᑎᒪᕐᔪᐊᓛᕐᒥᒻᒪᑕ education leader’s 

conference ᑕᒪᑐᒥᖓ ᓱᓕ ᐅᖃᓕᒫᕆᐅᖅᓴᓂᕐᒧᑦ 

ᖃᐅᔨᓴᖅᑕᐅᖃᑦᑕᕐᓂᕐᒧᑦ assessment ᐊᒻᒪᓗ  



ᐅᓪᓗᑐᐃᓐᓇᖅ, ᒪᐃ 30, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᖃᓄᖅ ᑕᒪᒃᑯᐊ ᐊᑐᖅᑕᐅᖃᑦᑕᕐᓂᐊᕐᓂᖏᓐᓂᑦ ᑖᓐᓇ 

ᐃᓗᓴᐃᔾᔪᑕᐅᓂᐊᖅᑐᖅ. ᐊᒻᒪᓗ ᓯᑎᐱᕆ ᓄᖑᓕᖅᐸᑦ, 

ᐅᑐᐱᕆ ᐱᒋᐊᕐᓂᖓᓄᑦ ᑎᑭᓪᓗᒍ ᑖᒃᑯᐊᑦᑕᐅᖅ 

ᐊᔾᔨᒋᓐᖏᑕᖓᓂᑦ ᐊᒻᒪᓗ ᑕᐅᕙᓂ ᑭᕙᓪᓕᕐᒥ, 

ᕿᑎᕐᒥᐅᓂᓪᓗ, ᐃᖃᓗᓐᓂᓗ 

ᐊᕕᑦᑐᖅᓯᒪᒐᓗᐊᖅᑎᓪᓗᒋᑦ ᑖᒃᑯᐊ 

ᐃᓕᓐᓂᐊᖅᑎᑕᐅᒃᑲᓐᓂᕐᓂᐊᕐᒥᔪᑦ 

ᐊᑐᖅᑕᐅᕙᓐᓂᐊᖅᑐᓂᒃ ᑕᕝᕙᓂ 2014-15-ᒥ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  
 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᖁᐊᓴ. ᒥᔅᑕ 

ᒥᑭᓐᖑᐊᖅ.  
 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᖅᐸᕋ ᑖᓐᓇ ᒥᓂᔅᑕ ᑭᐅᑦᑎᐊᕐᒪᑦ. 

ᑕᕝᕙᓂᔅᓴᐃᓐᓇᖅ ᑕᕝᕙᓂ 

ᓯᕗᓪᓕᖅᐸᐅᑎᑕᐅᒋᐊᖃᖅᑐᓂᒃ 2014-15-ᒥ 

ᐊᑎᓕᐅᖅᓯᒪᒋᐊᖃᕐᓂᐊᖅᐹᑦ ᐅᓗᕆᐊᓇᓐᖏᑦᑐᒥᑦ 

ᑖᒃᑯᐊ ᐃᓕᓐᓂᐊᕐᕕᖃᕆᐊᖃᕐᓂᖏᑦ ᐱᔾᔪᑎᒋᓪᓗᒋᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  
 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᒥᑭᓐᖑᐊᖅ. ᒥᓂᔅᑕ.  
 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ 

ᐊᒻᒪ ᖁᔭᓐᓇᒦᒃ ᑖᔅᓱᒥᖓ ᐊᐱᖅᑯᑎᖃᓵᕋᕕᑦ. ᑕᐃᒪ 

ᐅᓪᓗᒥᑲᓐᓂᐅᓵᖅᑐᑦ ᐅᓪᓛᖑᖅᑲᐅᔪᖃᐃ. 

 

ᑖᒃᑯᐊ ᓄᓇᕗᑦ ᓄᓇᓕᓐᓂ ᒐᕙᒪᓕᕆᔩᑦ ᑖᒃᑯᐊ 

ᐅᖃᓪᓚᑦᑎᓪᓗᒋᑦ ᑕᒪᑐᒥᖓ ᐊᐱᖅᑯᑎᑕᖄᕐᔪᖅᑲᐅᒻᒪᑦ 

ᐊᔾᔨᐸᓗᐊᓂ. ᑕᐃᒪ ᑭᐅᔪᓐᓇᑐᐃᓐᓇᖅᑐᖓ ᑖᒃᑯᐊ 

ᓄᓇᓕᓐᓂ ᒐᕙᒪᓕᕆᔩᑦ ᐱᔨᑦᑎᕋᖅᑏᓪᓗ ᑖᒃᑯᐊ 

ᓴᓇᖃᑎᒋᓂᐊᖅᑕᕗᑦ ᑕᒪᒃᑯᓂᖓ ᐊᒻᒪᓗ 

ᓴᓇᖃᑎᒋᕙᑦᑐᑎᒍᑦ ᑖᒃᑯᓄᖓ ᒥᔅᓵᓄᑦ. ᒪᑯᐊ 

ᐃᓕᓐᓂᐊᕐᕖᑦ ᐊᑦᑕᓇᖅᑕᐃᓕᓂᕐᒧᑦ ᑐᕌᖓᔪᓂᒃ 

ᐱᓕᕆᖃᑎᒋᑦᑎᓪᓗᑎᒍᑦ ᑖᒃᑯᐊ 

ᓴᓇᖃᑎᒋᖃᑦᑕᖅᑕᕗᑦ ᐊᒻᒪ 

ᑲᑎᒪᔨᕋᓛᖅᑕᖃᕐᒥᒻᒪᑦᑕᐅᖅ ᑕᐃᒪ ᑕᒪᒃᑯᐊ 

ᐊᑦᑕᓇᖅᑕᐃᓕᓂᕐᒧᑦ ᐃᓕᓐᓂᐊᕐᕕᒻᒥ ᑐᕌᖓᔪᒧᑦ Safe 

School Committee ᑕᖃᕐᒥᒻᒪᑦ ᑖᒃᑯᓇᖓᑦ 

ᒐᕙᒪᒃᑯᓃᖔᖅᑐᓂ ᒪᕐᕉᓐᓂᒃ ᐱᑕᖃᒃᖤᕐᒪᑦ ᐊᒻᒪ 

ᑖᒃᑯᓇᖓᑦ ᐃᓕᓴᐃᔩᑦ ᑲᑐᔾᔨᖃᑎᒌᖏᓐᓂ ᒪᕐᕉᓐᓂᒃ 

ᐱᑕᖃᒃᖤᒥᒻᒪᑦ ᐊᒻᒪᓗ ᐱᖓᓱᓂᒃ 

ᐃᓕᓐᓂᐊᕕᒻᒦᖔᖅᑐᓂᒃ ᐃᓚᖃᖅᖢᓂ ᑖᓐᓇ 

ᑲᑎᒪᔨᕋᓛᑦ ᑕᒪᒃᑯᓄᖓ ᐊᑦᑕᓇᖅᑕᐃᓕᓂᕐᒧᑦ 

ᐃᓕᓐᓂᐊᕐᕕᑦᑎᓐᓄᑦ ᑐᕌᖓᔪᓂᑦ ᑲᒪᔨᐅᖃᑦᑕᖅᑐᓂᒃ 

ᑲᑎᒪᔨᕋᓛᖅᑕᖃᕆᓪᓗᓂ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᖁᐊᓴ. ᒥᔅᑕ 

ᒥᑭᓐᖑᐊᖅ.  
 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪᓗ 

ᖁᔭᓐᓇᒦᖅᐸᕋ ᑕᐃᒪᓐᓇ ᑭᐅᑯᑖᒻᒪᑦ. ᑕᐃᒪ ᑕᐅᑐᒃᖢᒋᑦ 

ᑕᒪᒃᑯᐊ ᐅᓗᕆᐊᓇᖅᑕᐃᓕᒪᒋᐊᖃᕐᓂᖏᑦ  

ᐃᓕᓐᓂᐊᕐᕕᒻᒥ ᓱᓇᑐᐃᓐᓇᐃᑦ ᒪᕐᕉᓕᖓᔪᒃᑯᑦ 

ᑕᐃᒪᓐᓇ ᑕᐅᑐᒍᓐᓇᕋᑦᑎᒍ ᑖᒃᑯᐊ ᐃᒡᓗᕐᔪᐊᖁᑎᖏᑦ 

ᐅᓗᕆᐊᓇᕆᐊᖃᓐᖏᑦᑐᑦ ᑖᒃᑯᓄᖓ ᖃᐅᔨᓴᖅᑎᓄᑦ 

ᖃᐅᔨᓴᖅᑕᐅᖃᑦᑕᖅᖢᑎᑦ ᐱᒻᒪᑕ ᐊᒻᒪᓗᑦᑕᐅᖅ ᐄ, 

ᑖᒃᑯᐊ ᐊᐱᖅᑯᑎᒋᒍᒪᖅᑲᐅᔭᒃᑲ ᓲᕐᓗ ᓂᖓᑦᑐᖃᖅᐸᑦ 

ᐊᖓᔪᖅᑳᕆᔭᐅᔪᒥᒃ ᐃᖢᐃᓕᐅᕈᑎᖃᖅᐸᑦ 

ᐃᓕᓐᓂᐊᑎᑦᑎᔨᒥᒃ ᐊᒻᒪᓗ ᐃᓕᓐᓂᐊᕐᕕᒻᒧᐊᕐᓗᓂ 

ᑲᑉᐱᐊᓇᖅᑐᖃᖅᑎᑦᑎᓕᖅᐸᑦ. ᑕᒪᓐᓇ 

ᖃᓄᐃᓕᐅᕈᑎᒋᖃᑦᑕᖅᐱᓯᐅᒃ? 

ᐅᖃᓪᓚᖃᑎᖃᖅᓯᒪᕕᓰ ᑕᒪᓐᓇ ᐱᔾᔪᑎᒋᓪᓗᒍ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᒥᑭᓐᖑᐊᖅ. ᒥᓂᔅᑕ.  

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑕᖅ. 

ᑖᓐᓇ ᑐᑭᓯᑦᑎᐊᖅᑕᕋ ᐅᖃᐅᓯᕆᔭᖓ. ᐄ, ᒫᓐᓇᓵᖅ 

ᑕᐃᒪ ᑖᓐᓇ ᐃᓕᓐᓂᐊᕐᕕᐅᑉ ᐃᒡᓗᔪᐊᖁᑎᓪᓚᑦᑖᖓ 

ᐅᖃᐅᓯᕆᑐᐃᓐᓇᓵᕋᑦᑎᒍᑦ ᑭᓯᐊᓂ 

ᖃᐅᔨᒪᑦᑎᐊᕆᓪᓗᑕ ᐅᖓᑎᒃᑲᓂᒻᒪᕆᐋᓄᒃ ᑕᒪᓐᓇ 

ᐊᑦᑕᓇᖅᑕᐃᓕᓂᖅ ᐱᔾᔪᑎᖃᕐᒪᑦ. 

 

ᓲᕐᓗ ᒪᑯᓂᖓ ᐊᑦᑕᓇᖅᑕᐃᓕᔾᔪᑎᓕᕆᓂᖅ 

ᐱᓕᕆᑎᑦᑎᖃᑦᑕᕆᕗᒍᑦ ᐃᓕᓐᓂᐊᕐᕕᓕᒫᑦᑎᓐᓂ 

ᖃᓄᖅ ᑕᒪᒃᑯᐊ ᓈᒻᒪᖏᑦᑐᖃᑳᓪᓚᓂᑉᐸᑦ ᐃᓗᐊᓂ 

ᐅᕝᕙᓘᓐᓃᑦ ᓯᓚᑖᓂ ᖃᓄᐃᒋᐊᖃᕐᓂᖏᓐᓂ.  

 

ᑐᐊᕕᕐᓇᖅᑐᓕᕆᓂᕐᒧᑦ ᑎᑭᑕᐅᑳᓪᓚᑉᐸᑕ 

ᖃᓄᐃᓕᐅᕆᐊᖃᕐᓂᖏᓐᓂ ᑕᒪᓐᓇ ᑕᐃᒪᓐᓇᐃᑦᑐᒥᒃ 

ᐱᑕᖃᐅᖅᑐᖅ ᐊᒻᒪᓗ ᑐᐊᕕᕐᓇᖅᑐᓕᕆᓂᕐᒧᑦ 

ᓄᓇᓕᓕᒫᑦ ᑐᐊᕕᕐᓇᖅᑐᒦᓕᕐᓂᖅᐸᑦ ᑖᒃᑯᐊᑦᑕᐅᖅ 

ᓴᓇᖃᑎᒋᒻᒥᔭᕗᑦ ᐋᓐᓂᐊᖅᑕᐃᓕᓕᕆᓂᕐᒧᑦ, 

ᐃᖅᑲᖅᑐᐃᔨᓕᕆᓂᕐᒧᑦ, ᓄᓇᓕᓐᓂ ᒐᕙᒪᓕᕆᔩᑦ, 

ᐃᓄᓕᕆᔩᑦ, ᑕᒪᒃᑯᐊᓗ ᐳᑭᖅᑕᓖᑦ, ᑕᒪᒃᑯᐊ ᑕᕝᕙ 

ᐱᓕᕆᖃᑎᒋᖃᑦᑕᖅᑕᕗᑦ ᓲᕐᓗ ᓄᓇᓕᓕᒫᖅ 

ᑐᐊᕕᕐᓇᖅᑐᓕᕆᓂᕐᒧᑦ ᑐᕌᖓᓕᕐᓂᖅᐸᑦ 

ᐊᔾᔨᒌᓐᖏᑦᑐᑦ. ᖃᓄᖅ ᑕᒪᒃᑯᐊ ᐃᓕᓐᓂᐊᕐᕖᑦ 

ᒪᑐᔭᐅᑲᐅᑎᒋᔪᓐᓇᖅᐸᑦ ᓯᓚᑖᓂ ᐊᑦᑕᓇᖅᑐᒥ 

ᐱᑕᖃᓕᕐᓂᖅᐸᑦ? ᐃᑭᑦᑐᖃᓕᕐᓂᖅᐸᑦ? 

 

ᐅᕝᕙᓘᓐᓃᑦ ᐃᓕᓐᓂᐊᕐᕕᐅᑉ ᐃᓗᐊᓂ 

ᑐᖁᔪᖃᑳᓪᓚᓂᖅᐸᑦ? ᐅᕝᕙᓘᓐᓃᑦ 

ᐋᓐᓂᖅᑐᖃᕐᓂᖅᐸᑦ ᖃᓄᖅ ᑕᒪᓐᓇ 

ᑲᒪᒋᔭᐅᔪᓐᓇᕐᒪᖔᑦ. ᑕᒪᔾᔭᒐᓚᐅᒻᒪᑕ ᐊᔾᔨᒌᓐᖏᑦᑐᑦ 

ᐃᒡᓗᔪᐊᑐᐃᓐᓇᕐᒧᑦ ᑐᕌᖓᔪᒥᒃ ᐱᑕᖃᓐᖏᑦᑐᒍᑦ 

ᑭᓯᐊᓂ ᐃᓕᓐᓂᐊᖅᑐᓕᒫᓄᑦ ᐃᓕᓴᐃᔨᓕᒫᓪᓗ 

ᓴᓇᔨᓕᒫᓪᓗ ᑖᒃᑯᐊ ᐊᑦᑕᓇᖅᑐᒦᒋᐊᖃᓐᖏᒻᒪᑕ. 

ᑖᔅᓱᒧᖓ ᑕᕝᕙ ᐱᓕᕆᖃᑦᑕᖅᑐᒍᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.   

 



ᐅᓪᓗᑐᐃᓐᓇᖅ, ᒪᐃ 30, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᒥᑭᓐᖑᐊᖅ.  

 

ᒥᑭᓐᖑᐊᖅ:  ᖁᔭᓐᓇᒦᒃ, ᐃᒃᕙᐅᑖᖅ. ᐊᒻᒪᓗ 

ᖁᔭᓐᓇᒦᖅᐸᕋ ᒥᓂᔅᑕ ᑖᓐᓇ ᑭᐅᑦᑎᐊᕐᒪᑦ. 

 

ᑐᓴᕈᒪᖅᑲᐅᔭᕐᓂᑦ ᑭᐅᔭᑦᑎᐊᖅᐳᖓ. ᑖᓐᓇ 

ᑭᖑᓪᓕᖅᐹᖅ ᐊᐱᖅᑯᑎᒋᒍᒪᔭᕋ ᐱᔾᔪᑎᖃᖅᑐᖅ, ᑕᕝᕙ 

ᑲᑎᒪᔨᐅᖃᑎᒐ ᐊᐱᕆᔪᖃᓚᐅᕐᒪᑦ ᑖᒃᑯᐊ 

ᐃᓕᓐᓂᐊᖅᑐᓕᕆᔨᒃᑯᑦ ᑕᐃᒪᓐᓇ, 

ᐅᓪᓛᕈᕐᒥᑕᖅᑎᑦᑎᖃᑦᑕᓂᐊᕐᒪᖔᑕ ᐃᓕᓐᓂᐊᕐᕕᒻᒥ? 

ᑕᐃᒃᑯᐊ ᐃᓕᓐᓂᐊᕆᐊᕐᔫᒥᓂᖅᓴᐅᖃᑦᑕᖁᓪᓗᒋ 

ᐃᓕᓐᓂᐊᖅᑐᑦ. ᑕᐃᒪ ᒥᓂᔅᑕ ᐃᖅᑲᐅᒪᔪᒃᓴᐅᔪᖅ 

ᐊᐱᕆᓚᐅᕋᒪ, ᓄᓇᓕᓐᓂ ᒐᕙᒪᓕᕆᔨᒃᑯᓐᓂᑦ 

ᐱᔨᑦᑎᕋᖅᑎᑯᓐᓂᓗ, 

ᐃᑲᔪᖅᑐᐃᖃᑕᐅᓯᒪᖃᑕᐅᒻᒪᑕᑕᐅᖅ 

ᖃᓄᐃᓕᐅᕈᑎᒃᓴᐅᒐᔭᖅᑐᓂᑦ. ᑕᒪᒃᑯᐊ 

ᓵᓚᒃᓴᐅᑎᑕᐅᒍᓐᓇᖁᓪᓗᒋᑦ ᖃᕆᑕᐅᔭᓂᑦ ᓲᕐᓗ, 

ᐃᓕᓐᓂᐊᕐᕕᓐᓂ ᐃᓕᓐᓂᐊᓕᓵᖅᑐᑯᓗᐃᑦ ᐊᒻᒪᓗ 

ᖁᑦᑎᑦᑐᒥ ᐃᓕᓐᓂᐊᕐᓂᖅᓴᐅᔪᑦ. 

 

ᐃᓕᓐᓂᐊᖅᑐᓕᕆᔨᐅᓪᓗᓯ ᑕᒪᓐᓇ ᕿᒥᕐᕈᓯᒪᕕᓯᐅᒃ 

ᑕᒪᒃᑯᐊ ᐃᓕᓐᓂᐊᓕᓵᖅᑐᑦ ᐊᒻᒪᓗ 

ᐃᓕᓐᓂᐊᖅᑐᑐᖃᐅᓕᖅᑐᑦ. ᑕᐃᒪᓐᓇ 

ᐃᓕᓐᓂᐊᕆᐊᕋᔪᒃᑳᖓᑕ ᓵᓚᔅᓴᓗᑦᑖᖃᑦᑕᖁᓪᓗᒋᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᒥᑭᓐᖑᐊᖅ. 

ᐊᖓᔪᖅᑳᖅ ᒥᓂᔅᑕ. 

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪ ᑕᒫᓂ ᐊᔾᔨᒌᓐᖏᑦᑐᓂᑦ ᐃᓕᓐᓂᐊᖅᑐᓕᕆᔩᑦ 

ᓄᑖᓂᑦ ᐱᒋᐊᕈᒪᓯᒪᒻᒪᑕ. ᐃᓚᒋᔭᐅᕗᖅ ᑕᐃᒪ ᒪᑯᐊ 

ᐊᖏᔪᖅᑳᖑᔪᐃᑦ ᖃᓄᖅ 

ᐃᓚᐅᑎᒃᑲᓐᓂᕈᓐᓇᕐᒪᖔᑎᒍᑦ, 

ᐃᓕᓐᓂᐊᖅᑐᖁᑎᑦᑎᓐᓄᑦ. ᐊᖓᔪᖅᑳᕆᔭᓂᑦ 

ᐃᓚᐅᑎᑦᑎᓂᖅ ᑖᓐᓇ ᑕᕝᕙ ᑕᕝᕘᓇ 

ᐱᓕᕆᒋᐊᕈᑎᒋᒃᑲᓐᓂᕈᒪᓯᒪᔭᕗᑦ ᐊᒻᒪ 

ᑕᐃᒪᓐᓇᐃᓕᐅᕐᓂᐊᖅᑐᑕ. ᑕᐃᒪ ᒫᓐᓇᐸᓗᒃ, ᑖᒃᑯᐊ 

ᐃᓄᐃᑦ ᑕᐱᕇᒃᑯᑦ ᑲᑎᒪᔨᖏᓪᓗ, ᐊᓯᖏᓪᓗ ᑖᒃᑯᐊ 

ᑕᒪᑐᒥᖓ ᓴᓇᖃᑎᒋᓂᐊᖅᑕᕗᑦ, ᑕᐃᒪ 

ᑲᑎᖃᑎᒋᓛᕋᑦᑎᒍ, ᑖᓐᓇ ᑕᕝᕙ ᐊᖏᔪᖅᑳᑦ ᖃᓗᖅ 

ᐃᓚᒋᔭᐅᒃᑲᓐᓂᕈᓐᓇᕐᒪᖔᑕ 

ᐊᒃᓱᕉᑎᒋᔾᔪᑎᒋᓂᐊᖅᑕᕗᑦ, ᐊᐱᖅᑯᑎᐊᑕ ᒥᒃᓵᓄᑦ. 

ᖁᔭᓐᓇᒦᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᐊᖓᔪᖅᑳᖅ ᒥᓂᔅᑕ. 

ᐃᖅᑲᐃᑎᓚᐅᕐᓚᔅᓯ ᐅᕙᓃᒃᑲᑦᑕ 

ᖃᓪᓗᓈᑎᑐᖓᔪᓂᑦ G-7, ᐃᓄᒃᑎᑑᖓᔪᓂᑦ ᓂ-7, 

ᐃᒪᐃᓕᖓᔪᑦ, ᐱᓕᕆᕝᕕᐅᑉ ᓇᐃᓈᕈᑎᖓ  

ᐃᓕᓐᓂᐊᕐᓂᓕᕆᔨᒃᑯᑦ. ᐃᓕᓴᖅᑐᑦ ᑎᑦᑕᖅ 12 

ᖁᕝᕙᓯᓐᓂᓕᓐᓄᑦ ᐊᐅᓚᔾᔪᑎᑦ. ᑲᑎᑦᑐᒋᑦ. ᐊᐅᓚᔾᔪᑎᑦ 

ᐋᖅᑭᐅᒪᔾᔪᑎᓪᓗ. ᓂᕈᐊᖅᑕᐅᔪᒃᓴᑦ. $154,135,000. 

ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒪᑉᐱᓚᐅᕐᓚᕗᑦ, 

ᒪᑉᐱᖅᑐᒐᖓ ᖃᓪᓗᓈᑎᑑᖓᔪᓂᑦ G-8, ᐃᓄᒃᑎᑑ ᓂ-

8. ᐃᒪᐃᓕᖓᔪᖅ, ᐃᓕᓐᓂᐊᕈᑎᒃᓴᑦ, 

ᐃᓕᓐᓂᐊᕐᕕᓐᓄᓪᓗ ᐱᔨᑦᑎᕈᑎᑦ. 

ᐃᓕᓐᓂᐊᕐᓂᓕᕆᔨᒃᑯᑦ ᐱᓕᕆᕝᕕᐅᑉ ᓇᐃᓈᕈᑎᖓ. 

ᑲᑎᑦᑐᒋᑦ ᐊᐅᓚᔾᔪᑎᑦ, ᐋᖅᑭᐅᒪᔾᔪᑎᓄᓪᓗ 

ᓂᕈᐊᖅᑕᐅᔪᒃᓴᑦ. ᒥᔅᑕ ᓴᕕᑲᑖᖅ. 

 

ᓴᕕᖃᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᐱᖅᑯᑎᖃᕋᒪ ᒥᓂᔅᑕᒧ, ᐅᕙᓂ ᑕᐃᒪ 

ᓯᕗᓪᓕᖅᐸᐅᑎᑕᐅᖁᔭᐅᔪᑦ 2014-15 ᑖᒃᑯᐊ 

ᐃᓕᓐᓂᐊᕈᑎᑦ. ᐅᖃᓕᒫᑦᑎᐊᕐᓂᖅ, ᐊᒻᒪᓗ 

ᓈᓴᐅᑎᓕᕆᓂᖅ ᐊᒻᒪᓗᑦᑕᐅᖅ ᑎᑎᕋᕐᓂᖅ. 

ᐊᖅᑭᒃᓱᖅᑕᐅᒋᐊᖃᕐᓂᐊᖅᑐᓂᓕ ᐱᓕᕆᐊᖃᕐᓂᖅ. 

ᑕᐃᒪ ᐃᓕᓐᓂᐊᕈᑎᒋᔭᐅᔪᑦ ᑖᒃᑯᐊ ᑕᕝᕙ 

ᐱᔭᐅᓂᐊᕐᓗᑎᑦ, ᖃᓄᐃᓕᐅᖅᐸᓪᓕᐊᕕᓯ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓴᕕᑲᑖᖅ. ᑕᓐᓇ 

ᑲᔪᓯᑎᒋᐊᓚᖖᒋᓐᓂᓐᓂ ᐃᖅᑲᐃᓯᓗᖓ ᑕᕝᕙᓂ 

ᒪᑉᐱᖅᑐᒐᕐᓂᑦ G-8, ᓂ-8, ᐊᐱᖅᑯᑎᒃᓴᕋᔅᓱ ᐊᑎᖅᓯ 

ᑎᑎᕋᖅᑕᐅᓯᒪᕙᒌᕐᓂᐊᕐᒪᑕ ᓇᓗᓇᐃᖅᓯᒪᓂᐊᖅᐳᓯ. 

ᐊᖓᔪᖅᑳᖅ ᒥᓂᔅᑕ, ᐊᐱᖅᑯᑕᐅᔪᒧᑦ. 

 

ᐊᖓᔪᖅᑳᖅ ᐹᓪ ᐅᑲᓕᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᒻᒪ ᑖᓐᓇ ᐊᐱᖅᑯᑎᑦᑎᐊᕙᒃ. ᑖᒃᑯᐊ 

ᐱᒋᐊᕈᒪᓯᒪᔭᕗᑦ ᓇᓗᓇᐃᖃᑦᑕᖅᓯᒪᔭᕗᑦ ᑕᐃᒪᓐᖓ 

ᑕᒪᓐᓇ ᐱᒋᐊᓕᓵᖅᑎᓪᓗᒍ. ᑖᓐᓇ 

ᑐᕌᕈᑎᖃᓗᐊᕐᓂᐊᖅᑐᖅ ᐅᖃᐅᓯᕆᖃᑦᑕᖅᑕᑦᑎᓐᓄ 

based on balance literacy, ᑖᔅᓱᒨᓇ 

ᑐᓐᖓᕕᖃᖅᑐᑎᒃ ᑕᐃᒃᑯᓂᖓ ᐊᔪᓐᖏᑦᑎᐊᕐᓂᕐᒥᑦ 

ᐅᖃᓕᒫᕈᓐᓇᕐᓂᕐᒥᒃ ᖃᓪᓗᓈᑎᑐᑦ ᐃᓗᐊᓂ ᐱᑕᖃᕐᒪᑦ 

balance literacy, ᑖᒃᑯᐊ reading, writing and 

words-ᓂᒃ ᐅᖃᐅᓯᖃᓵᖅᑐᖓ ᑖᓐᓇ ᑐᕌᖓᔪᖅ. ᒪᑯᐊ 

guided reading, guided writing and word 

study ᓲᕐᓗ ᑖᒃᑯᐊ ᐱᒋᐊᕈᑎᓪᓚᕆᐅᓂᐊᕐᒪᑕ ᑕᕝᕙᓂ 

balance literacy-ᐅᓂᕋᖅᑕᑦᑎᓐᓂᑦ. ᒪᒥᐊᓇᖅ 

ᖃᓪᓗᓇᐅᔭᓕᓚᐅᖅᐸᑦᑐᖓᓗ, 

ᐃᓄᑦᑎᑑᓕᓚᐅᖅᐸᑦᑐᖓᓘᒐᒪ. 

 

ᑖᒃᑯᐊ ᐅᖃᓕᒫᕆᐅᖅᓴᓂᕐᒧᑦ ᑐᕌᖓᓗᐊᓪᓚᕆᑦᑐᐃᑦ, 

ᐊᔾᔨᒌᓐᖏᑦᑐᑦ ᑕᕝᕙ ᑖᒃᑯᐊ ᐊᑐᖅᑕᐅᕙᓪᓕᐊᓂᐊᖅᑐᑦ 

ᑕᐃᑲᓂ 2014-15-ᒥ. ᐊᔾᔨᒌᓐᖏᒻᒪᑕ, ᓲᕐᓗ  



ᐅᓪᓗᑐᐃᓐᓇᖅ, ᒪᐃ 30, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᓂᒃᑳᒃᑲᓐᓂᐊᕐᔪᒍᓐᓇᖅᑐᖓ ᑖᓐᓇ ᐅᖃᐅᓯᕆᔭᕗᑦ 

ᐅᖃᓕᒫᕆᐅᖅᓴᓂᕐᒥᒃ ᑐᕌᖅᑎᑕᐅᓂᐊᕈᓂ guided 

reading, ᐅᖃᓕᒫᖃᑦᑕᕆᐊᖃᕐᓂᐊᖅᑐᖅ ᐃᒪᓐᓇ 

ᓂᐱᖃᕐᓗᓂ ᐃᒻᒪᖃ ᐃᓕᓴᐃᔨᓄᑦ ᑖᒃᑯᓄᖓ 

ᐃᓕᓐᓂᐊᖃᑎᒥᓄᓪᓗ ᓈᓚᑦᑕᐅᓪᓗᓂ. ᓲᖃᐃᒻᒪ 

ᐃᓕᓐᓂᐊᕐᕕᒻᒥ 

ᑕᐃᒪᓐᓇᐃᓕᐅᖏᓐᓇᒍᖅᐸᐅᑦᑑᒐᓗᐊᑦ ᑭᓯᐊᓂ 

ᑖᒃᑯᓂᖓ ᓄᑖᖑᔪᓂᓪᓕ ᓴᖅᑭᔮᖅᑎᑦᑎᓂᐊᕈᑦᑕ 

ᐃᓕᓐᓂᐊᕐᕕᑦᑎᓐᓂ ᑕᒪᒃᑯᐊ ᐊᑐᖅᑕᐅᒋᐊᖃᖅᑐᐃᑦ 

balance literacy-ᒥ ᓲᕐᓗ ᐅᖃᓕᒫᕆᐅᕐᓂᖅ 

ᑖᓐᓇ ᐱᒻᒪᕆᐅᓪᓚᕆᓐᓂᐊᕐᒪᑦ, 

ᓴᓐᖏᔪᒻᒪᕆᐅᒋᐊᖃᕐᒪᑦ. 

 

ᐊᒻᒪᓗ ᐃᓕᓐᓂᐊᕐᕕᓕᒫᑦ, ᐅᖃᖅᑲᐅᑎᓪᓗᖓ 

ᐃᒻᒪᖃ ᐅᐊᑦᑎᐊᒃᑲᓐᓂᖅ, ᐃᓕᓐᓂᐊᕐᕕᓕᒫᑦ 

ᐊᑕᐅᓰᓐᓇᕐᒥᒃ ᐊᑐᖅᑎᑕᐅᓂᐊᕐᒪᑕ ᐊᔾᔨᒌᑦᑎᐊᕐᒥᑦ 

standardized ᓲᕐᓗ. ᐊᔾᔨᒌᓐᖏᑦᑐᓂᓪᓗ ᓲᖃᐃᒻᒪ 

ᐅᖃᓕᒫᒐᕐᓂᒃ ᑕᒪᒃᑯᓂᖓ 

ᐊᑐᖃᑦᑕᕐᓂᐊᕐᓂᖏᓐᓂᑦ ᐅᖃᓕᒫᕐᓂᕐᒥᓪᓗ, 

ᐅᖃᓕᒫᕆᐅᖅᓴᓂᕐᒥᓪᓗ ᐊᒻᒪᓗ ᖃᓄᖅ 

ᐊᔾᔨᒌᓐᖏᑦᑐᓂᒃ ᐃᓕᓐᓂᐊᖃᑦᑕᕐᓂᐊᖅᑎᓪᓗᒋᑦ 

ᐃᓕᓴᐃᔨᐅᑉ ᑐᕌᖅᑎᑦᑎᐊᖃᑦᑕᕐᓂᐊᖅᑕᖏᑦ ᑕᒪᓐᓇ 

ᐅᖃᓕᒫᕐᓂᖓ ᐱᔾᔪᑎᒋᓪᓗᒍ guided reading.  

 

ᐃᓄᑦᑎᑐᑦ ᑐᑭᓯᓇᑦᑎᐊᕐᓂᕋᓗᐊᕐᓂᖅᐸᑦ ᑖᒃᑯᐊ 

ᐅᖃᐅᓯᕆᔭᒃᑲ. ᐃᒻᒪᖃ ᑭᐅᑦᑎᐊᖅᑕᔅᓴᕆᒐᓗᐊᖅᐸᕋ 

ᒪᓕᒐᓕᐅᖅᑎᐅᖃᑎᒻᒪ ᐊᐱᖅᑯᑖ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᖁᐊᓴ. ᒥᔅᑕ 

ᓴᕕᑲᑖᖅ.  

 

ᓴᕕᑲᑖᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᐄ, 

ᑭᐅᑦᑎᐊᖅᑐᑎᑦ ᒥᓂᔅᑖ. (ᑐᓵᔨᑎᒍᑦ) ᑕᐃᒪ ᑖᓐᓇ 

ᐃᓕᓐᓂᐊᕐᓂᕐᒥᒃ ᐱᔾᔪᑎᒋᒃᑲᓐᓂᖅᑕᕋ. ᑕᐃᒪ 

ᐅᖃᓪᓚᒋᐊᓕᓵᖅᑐᑎᑦ ᑕᒫᓂ $492,000 

ᐊᑐᕐᓂᐊᕐᓂᕈᔅᓯ ᑕᒪᒃᑯᐊ 

ᐃᓕᓐᓂᐊᖅᑎᑕᐅᓯᒪᓇᔭᖁᓪᓗᒋᑦ. ᖃᓄᖅ 

ᐃᓕᓐᓂᐊᖅᑎᑦᑎᒍᓐᓇᑦᑎᐊᖃᑦᑕᕈᓐᓇᕋᔭᕐᒪᖔᑕ 

ᖃᓪᓗᓈᑎᑐᑦ ᐃᓕᓴᐃᔨᓂᑦ. ᑕᐃᒪ ᒫᓐᓇᓗ ᐅᕝᕙ 

ᐊᔪᖅᑐᓂᒃ, ᖃᓪᓗᓇᐅᔭᕐᓂᖅ ᐊᔪᖅᑐᓂᓪᓘᓐᓃᑦ 

ᐃᓕᓴᐃᔨᖁᑎᖃᕋᑦᑖ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓴᕕᑲᑖᖅ. ᒥᓂᔅᑕ 

ᐃᓕᓐᓂᐊᖅᑐᓕᕆᓂᕐᒧᑦ, ᒥᔅᑕ ᖁᐊᓴ.  

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᒪᒃᑯᐊ ᐃᓕᓴᐃᔨᒋᔭᕗᑦ ᐊᔾᔨᒌᓐᖏᑦᑑᒻᒪᑕ, 

ᐃᓚᖏᑦ ᖃᓪᓗᓈᑎᑐᑦ ᓲᕐᓗ ᐅᖃᐅᓯᒃᑲᓐᓂᕆᒻᒪᔾᔪᑦ 

second language-ᒋᒻᒪᔾᔪᑦ ᑖᓐᓇ 

ᐱᔾᔪᑎᒋᓗᐊᖅᑐᒍ ᑕᒪᒃᑯᐊ. ᐃᒻᒪᖃ 

ᐅᓂᒃᑳᕌᕐᔪᑯᓗᖅᑲᐅᓪᓗᑕ ᐃᓛᓐᓂᒃ ᑕᒪᒃᑯᐊ 

ᐃᓕᓴᐃᔩᑦ ᐊᖓᔪᖅᑳᖏᑦ 

ᑲᑎᑎᖔᖃᑦᑕᕐᓂᐊᖅᑐᑎᒍ, ᐃᒻᒪᖃ ᐃᖃᓗᓐᓄᑦ, 

ᐅᕝᕙᓘᓐᓃᑦ ᑲᖏᖅᖠᓂᕐᒧᑦ, ᐅᕝᕙᓘᓐᓃᑦ 

ᐃᖃᓗᑦᑑᑦᑎᐊᕐᒧᑦ ᑕᒪᒃᑯᐊ ᓄᑖᓂᒃ ᓴᓇᔨᓂᑦ 

ᐱᒻᒪᕆᔾᔮᖏᒃᑲᓗᐊᖅᑎᓪᓗᑕ, ᑭᓯᐊᓂ ᐃᓕᓴᐃᔩᑦ 

ᐃᓚᖏᑦ ᐊᔪᓐᖏᔾᔪᑎᖃᕐᒥᒻᒪᑕ ᐃᒪᓐᓇ 

ᐃᓕᓴᐃᔨᐅᖃᑎᒥᓂᒃ ᐃᓕᓐᓂᐊᖅᑎᑦᑎᔪᓐᓇᕐᒥᒻᒪᑕ 

ᓄᑖᓂᒃ ᓴᓇᔨᓂᒃ ᐃᓱᒪᓯᒪᓐᖏᑦᑐᓂᒃ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᖁᐊᓴ. ᒥᔅᑕ 

ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

(ᑐᓵᔨᑎᒎᖏᑦᑐᖅ) ᑐᑭᓯᑦᓯᐊᓐᓂᕈᒪ ᐃᓄᒃᑑᓚᕐᓘᒃ. 

ᑖᒃᑯᐊ ᐃᓕᓐᓂᐊᖅᑎᒃᓯᔩᑦ ᐃᓚᖏᑦ 

ᐃᓕᓐᓂᐊᖅᑎᒃᓯᓂᕐᒥᑦ ᐊᔪᖅ ᐅᖃᓕᒫᕈᓐᓇᓂᕐᒥᒃ 

ᑎᐊᓐᓇ ᐅᖃᐲᓐ. (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᓴᕕᑲᑖᖅ. ᒥᓂᔅᑕ. 

 

ᐊᖓᔪᖅᑳᖅ ᐹᓪ ᑯᐊᓴ: ᖁᔭᓐᓇᒦᒃ ᐃᒃᓯᕙᐅᑖᖅ. 

ᐃᒻᒪᖄ ᑐᑭᓯᑦᓯᐊᖏᓐᓂᕐᒪᒍ ᐅᑦᕙᓗᑭᐊᖅ 

ᐅᖃᑦᓯᐊᖏᓐᓂᕈᒪᓗᑭᐊᖅ ᑕᐃᒪᓐᓇᐃᖏᑦᓯᐊᖅᑐᖅ 

ᐃᓕᓴᐃᔨᕗᑦ ᑕᒪᖕᒥᒃ ᐊᔪᖏᑦᓯᐊᖅᑐᑦ 

ᖃᐅᔨᒪᓂᐊᖅᐳᒍ ᓱᖃᐃᒻᒪ ᐃᓕᓴᐃᔩᑦ ᑕᒪᕐᒥᒃ 

ᐊᔪᖏᑦᓯᐊᕐᓗᑎᒃ ᑭᓯᐊᓂ ᐃᓕᓴᐃᔪᓐᓇᑦᓯᐊᕐᒪᑕ 

ᑕᐃᒪᓐᓇ ᒪᒥᐊᓇᖅ ᑐᑭᓯᑎᒃᓯᑦᓯᐊᖏᓐᓂᕋᒃᑯ 

ᐅᖃᖅᑎᓪᓗᖓ ᑭᐅᓇᓱᒃᑎᓪᓗᖓ. ᑕᐃᒪ ᐃᓚᖏᑦ 

ᐃᓴᐃᔨᕗᓂᓛᒃ ᐃᓴᐃᓕᖁᑎᑖᕆᔭᕗᑦ 

ᐊᔪᖏᔾᔪᑎᖃᖅᐸᒻᒥᒻᒪᑕ ᐊᔾᔨᒋᖏᑦᑕᖓᓂᒃ ᓱᕐᓗ 

ᐃᓕᓴᐃᔨᒃᑎᓐᓂᒃ ᐃᓚᖏᓐᓂᒃ ᑕᒪᔾᔭ ᑖᒃᑯᐊ 

ᐊᑐᖅᑲᑦᑕᕈᓐᓇᕋᔭᕋᑦᑎᒍ ᐊᒻᒪᓗ ᑕᐃᒪ ᒪᑯᓂᖓ 

ᐅᖃᐅᓯᕆᖅᑲᐅᔭᒃᑎᓐᓂᒃ. 

 

ᐊᕐᕌᒍᒧᑦ ᐊᑐᖅᑕᐅᓂᐊᖅᑐᓂᒃ ᓄᑖᖑᒻᒪᑕ 

ᐃᓕᓴᐃᔩᑦ ᑕᒪᖕᒥᒃ 

ᐃᓕᓐᓂᐊᖅᑎᑕᐅᒋᐊᖃᓐᓂᐊᕐᒪᑕ ᑕᒪᒃᑯᓂᖓ 

ᐊᑐᖃᑦᑕᕐᓂᐊᖅᑕᑎᓐᓂᒃ ᓄᑖᓂᒃ ᑖᑦᓱᒨᓇ ᑕᑦᕙ  



ᐅᓪᓗᑐᐃᓐᓇᖅ, ᒪᐃ 30, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒻᒪᖄ ᐊᐱᖅᑯᑖ ᑐᕌᖓᓗᐊᖅᑯᒻᒪᑦ. ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᐊᖓᔪᖅᑳᖅ 

ᒥᓂᔅᑕ. ᒥᔅᑕ ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᒋᔭᕋ ᑖᓐᓇ 

ᑐᑭᖃᑦᓯᐊᖅᑐᒥᒃ ᒥᓂᔅᑕ ᐅᖃᕐᒪᑦ ᑕᐃᒪ ᑲᓇᑕᒥ 

ᑕᒻᒪᓂᑭᓯᐅᖅᑏᑦ ᒐᕙᒪᐃᑦ ᐱᓕᕆᐊᖏᓐᓂᒃ ᑕᐃᒪ 

ᓇᓗᓇᐃᖅᓯᓚᐅᖅᓯᒪᖕᒪᑦ ᒫᑦᓯᒥ ᐃᓚᖏᓐᖒᖅ 

ᐃᓕᓐᓂᐊᖅᑐᑦ ᖃᓄᖅ 

ᐃᓕᐊᒐᓂᓯᒪᓂᕋᖅᑕᐅᓪᓗᑎᒃ ᑕᐃᒪ 

ᐊᔾᔨᒌᖏᑦᑐᒻᒪᕆᐊᓗᖕᓂᑦ ᓈᓴᐅᑎᖃᖃᑦᑕᓚᐅᕐᒪᑕ 

ᐃᓚᖏᑦ 30 ᐃᓛᓐᓂᒃᑯᑦ 30 ᐳᓴᓂᒃ ᐃᓚᖏᑦ 30 

ᐳᓴᓂᒃ ᒥᑭᓂᖅᓴᓂᒃ ᖃᐅᔨᓴᖅᑕᐅᓪᓗᑎᒃ. 

 

ᑕᐃᒪ ᒥᓂᔅᑐᒧᖃᐃ ᐅᖃᐅᑎᒍᓪᓗᐊᕐᐹᑎᒍᑦ ᖃᓄᖅ 

ᑕᐃᒪ ᐃᒪᐃᓗᐊᖅ ᐊᔪᖅᑐᐊᓘᒃ 

ᐊᔪᕈᔪᒃᑐᐊᓘᔪᓂᕐᔪᒥᓇᔭᕐᒪᖓᑕ ᑕᒪᒃᑯᐊ 

ᐊᔾᔨᒌᓪᓗᔾᔪᒥᒐᔭᒋᐊᓴᖏᓐᓂᒃ ᖁᑦᓯᓐᓂᖏᑦ 

ᐃᓕᓴᖅᓯᒪᓂᖏᑦᑕ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᓴᕕᑲᑖᖅ. ᒥᓂᔅᑕ. 

 

ᐊᖓᔪᖅᑳᖅ ᐹᓪ ᑯᐊᓴ: ᖁᔭᓐᓇᒦᒃ ᐃᒃᓯᕙᐅᑖᖅ. 

ᑖᓐᓇ ᐊᐱᖅᑯᑎᒃᓯᐊᕙᐅᔪᖅ ᐃᒻᒪᓐᓇ 

ᐅᖃᕈᓐᓇᖅᐳᖓ ᑕᐃᒪᐃᓛᒃ ᑕᒪᒃᑯᓂᖓ 

ᓄᑖᖑᔪᓂᒃ ᐃᓕᓐᓂᐊᕐᕕᓐᓂ 

ᐊᑐᖅᑕᐅᖃᑦᑕᕐᓂᐊᕐᒃᑐᓂᒃ ᑕᐃᒪ 

ᓴᖅᑭᑎᒃᓯᓇᓱᒃᐳᒍᑦ ᐊᒻᒪ ᑕᒪᓐᓇ ᖃᐅᔨᓯᒪᒐᑦᑎᒍ 

ᐃᓛᓐᓂ ᐃᓕᓐᓂᐊᕐᕕᒃᑎᓐᓂ ᑕᒪᒃᑯᐊ ᓱᕐᓗ ᐅᕙᓂ 

ᖁᑦᓯᓐᓂᖃᒻᒪᓐ ᐃᓕᓐᓂᐊᕈᑖ ᒍᕋᐃᖓ ᐃᓚᓐᓂ 

ᐊᑦᓯᓂᖅᓴᐅᖁ. ᑖᓐᓇ ᑕᑦᕙ ᐱᔾᔪᑎᒋᓪᓗᒍ ᓄᑖᓂᒃ 

ᐃᓕᓐᓂᐊᕈᑕᐅᓂᐊᖅᑐᓂᒃ ᓴᖅᑭᑎᒃᓯᓇᓱᓐᓂᐊᐳᒍᑦ 

ᓴᖅᑭᑎᒃᓯᓂᐊᖅᑐᑕᓗ ᐅᓂᒃᑳᑲᑕᖅᑲᐅᔭᒃᑲ ᐅᕙᓂ 

2014-15-ᒥ ᐊᑐᖅᑕᐅᓛᖅᑐᓂᒃ. 

 

ᑕᐃᒪᓗ ᐊᐱᖅᑯᑖᑕ ᒥᑦᓵᓄᑦ ᑕᐃᒪ 

ᖃᐅᔨᖃᑦᑕᕐᓂᐊᖅᑐᒍᑦ ᑭᓯᐊᓂ ᑕᒪᒃᑯᓂᖓ 

ᖃᐅᔨᓴᕈᑎᓂᓐᓂᒃ ᐊᑐᐊᓪᓚᓚᐅᕐᓗᑕ ᐊᒻᒪ ᑕᐃᒪ 

ᑕᐃᓐᓇ ᓄᑖᖑᔪᖅ ᐃᓕᓐᓂᐊᖅᑐᓄᑦ ᖃᐅᔨᓴᕈᑎ 

ᑕᐃᑰᓇ ᖃᐅᔨᑦᓯᐊᓕᑕᐃᓐᓇᕐᓂᐊᖅᑐᒍᑦ 

ᓇᓃᑦᓚᕆᒻᒪᖔᑕ ᐊᒻᒪ ᐅᓇ ᐃᑲᔪᑎᖃᓐᓂᐊᕐᒥᔪᖅ 

ᓇᓗᓇᖏᑦᑐᖅ. ᑕᒪᒃᑯᐊ ᐃᓕᓐᓂᐊᕐᕕᓕᒫᑦ 

ᐊᔾᔨᒌᓂᒃ ᐃᓕᓐᓂᐊᕐᕕᓐᓂ ᐊᑐᓕᕈᑦᑕ ᓱᕐᓗ ᑕᒪᓐᓇ 

ᐃᑲᔪᑎᖃᑦᓯᐊᕐᓂᐊᖅᑯᒻᒪᑦ ᐊᒻᒪ ᑕᐃᒃᑯᐊ  

ᓄᑖᖑᔪᐃᑦ ᐊᑐᖅᑕᐅᕙᓪᓕᐊᓂᐊᖅᑐᐃᑦ 

ᐃᓕᓐᓂᐊᕐᕕᓐᓂ ᑕᐃᒃᑯᐊ ᐊᑐᖅᑕᐅᓕᖅᐸᑕ ᑕᒪᓐᓇ 

ᖁᑦᓯᓯᕙᓪᓕᕐᓂᖅ ᐱᒻᒪᕆᐅᓂᐊᕐᒪᑦ. 

 

ᐊᒻᒪ ᑕᐃᒃᑯᐊᑕᐅᖅ ᐊᓯᖏᑦᑕᐅᖅ ᓱᕐᓗ 

ᓄᓇᑦᓯᐊᕐᒥᐅᑕᐃᑦ ᔪᑳᓐᒥᐅᑕᐃᑦ ᒥᓂᔅᑑᖃᑎᒃᑲ 

ᑕᐃᒃᑯᐊ ᑕᒪᑐᒥᖓ ᐅᖃᐅᓯᖃᖅᓯᒪᖃᑦᑕᕐᒥᒐᑦᑕ 

ᑕᒪᓐᓇ ᑕᑦᕙ ᓄᓇᕗᑐᐃᓐᓇᕐᒥ 

ᐃᓱᒫᓗᑎᐅᒋᔭᐅᖃᑦᑕᖏᒻᒪᓐ ᑭᓯᐊᓂ 

ᓴᓇᖃᑎᒋᓪᓚᕆᑦᓯᒪᓂᐊᖅᑐᒍᑦᑕᐅᖅ 

ᐱᕚᓪᓕᖁᓪᓗᒍ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᖁᐊᓴ. ᒥᔅᑕ 

ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᒋᕙᕋ ᑖᓐᓇ ᒥᓂᔅᑕ ᑕᐃᒪᓐᓇ ᑭᐅᒻᒪᑦ. ᑕᐃᒪ 

ᖃᐅᔨᒪᒐᒪ ᑕᒪᓐᓇ ᐃᓕᓐᓂᐊᕈᑎᑦᑎᔾᔪᓯᖅ ᑕᒪᓐᓇ 

ᓄᑖᖑᓂᕋᖅᑕᓯ ᓄᑖᓚᕈᓐᖏᑎᑦᑎᔮᖏᒻᒪᑦ ᖃᐅᑉᐸᑦ 

ᑕᐃᒪ ᖃᖓᓕᑭᐊᖅ ᑖᒃᑯᐊ ᐊᒃᓱᕈᖅᑐᐋᓘᒐᕕᑦ 

ᒥᓂᔅᑕᐅᓪᓗᑎᑦ ᖃᖓᑭᐊᖅ ᑐᑭᓯᓇᖅᓯᔪᒫᖅᑰᖅᐸ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓴᕕᑲᑖᖅ. ᒥᓂᔅᑕ.  

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ 

ᐊᒻᒪ ᒪᓕᒐᓕᐅᖅᑎᐅᖃᑎᒐ ᐊᐱᖅᑯᑎᒋᔭᖓ. 

ᐃᒪᓐᓇ ᐅᖃᕈᒪᓇᔭᓐᖑᐊᕋᓗᐊᖅᖢᖓ ᖃᐅᑉᐸᑦ. 

 

ᑭᓯᐊᓂ ᑖᓐᓇ ᖃᐅᑉᐸᑦ ᐱᑲᐅᑎᒋᔾᔮᖏᑦᑑᒐᓗᐊᖅ 

ᑭᓯᐊᓂ ᑕᐃᒪ ᑖᒃᑯᐊ ᐊᑐᖅᐸᓪᓕᐊᒍᒪᔭᕗᑦ ᓲᕐᓗ 

ᖃᐅᔨᓴᕈᑕᐅᓂᐊᖅᑐᑦ Assessment 

ᐃᓕᓐᓂᐊᕐᕕᓕᒫᑦᑎᓐᓂ Assessment ᑕᒪᓐᓇ 

ᓄᑖᖅ ᖃᐅᔨᓴᕈᑎ ᐊᑐᓕᓚᐅᖅᑎᓪᓗᒍ ᐊᒻᒪ 

ᑕᒪᒃᑯᐊ ᓄᑖᖑᔪᐃᑦ ᐃᓕᓐᓂᐊᕐᕕᒻᒥ 

ᐊᑐᓕᓚᐅᖅᑎᓪᓗᒋᑦ ᓂᕆᐅᒍᒪᑦᑎᑦᐊᖅᐳᖓᓖᓛᒃ 

ᐃᓕᓐᓂᐊᕐᕕᑦᑎᓐᓂ ᑕᒪᒃᑯᐊ ᓄᑖᑦ 

ᐊᑐᖅᑕᐅᕙᓪᓕᐊᔪᐃᑦ ᐊᒻᒪ ᖃᐅᔨᒪᒐᑦᑕ ᑕᐃᒪ 

ᑕᒪᓐᓇ ᐃᓕᓐᓂᐊᖅᑐᓕᕆᓂᕐᒧᑦ ᒪᓕᒐᐅᔪᖅ ᑕᐃᒪ 

ᕿᒥᕐᕈᐊᖅᑕᐅᓂᐊᕐᒪᑦ. ᑕᒪᒃᑯᐊ ᑕᕝᕙ ᐱᔭᒃᓴᐃᑦ 

ᐱᐊᓂᓚᐅᖅᑎᓪᓗᒋᑦ ᓂᕆᐅᒍᒪᑦᑎᐊᖅᐳᖓ 

ᐃᓕᓐᓂᐊᕐᕕᑉᐳᑦ ᐊᒻᒪ ᐃᓕᓴᐃᔨᖁᑎᕗᑦ ᑕᒪᒃᑯᐊ 

ᖁᑦᑎᓐᓂᖏᑦ ᐃᓕᓐᓂᐊᕈᑎᖏᑦ ᑲᓇᑕᓕᒫᒧᑦ 

ᐊᔾᔨᒌᑦᑎᐊᕐᓂᐊᕐᓂᖏᓐᓂ ᓴᓐᖏᓂᖏᓪᓗ  

ᐊᔾᔨᒌᑦᑎᐊᓂᐊᕐᓂᖏᓐᓂ ᐊᒻᒪ ᑕᒪᒃᑯᐊ ᒪᑯᐊ 

ᐃᓕᓐᓂᐊᕆᐊᓐᖏᑦᑐᑯᓗᐃᑦ ᒫᓐᓇ ᓱᓕ ᑖᒃᑯᓄᖓ. 

 

ᑕᐃᒪ ᓵᓯᒪᔾᔫᒥᔪᒪᓂᐊᕐᒥᒐᑦᑕ. ᑕᐃᓐᓇ ᓄᑖᖅ 

ᓱᕈᓰᑦ Early Years Evaluation ᓲᕐᓗ 

ᐃᓕᓐᓂᐊᕆᐊᓚᐅᖅᑳᑎᓐᓇᒋᓪᓘᓐᓃᑦ 

ᖃᐅᔨᓴᖅᑕᐅᖃᑦᑕᓕᖅᐸᑕ. ᑕᐃᑲᓐᖓᑦ 

ᐱᒋᐊᒻᒪᕆᓪᓗᒍ ᑕᒪᓐᓇ 

ᐱᕚᓪᓕᕈᑎᓪᓚᕆᐅᖅᑰᓂᐊᖅᑐᑦ. Early Years 

Evaluation ᑖᓐᓇ ᐱᒋᐊᓚᐅᖅᑎᓪᓗᒋᑦ ᓲᕐᓗ 

ᐊᔾᔨᒌᓐᖏᑦᑐᑦ ᑕᒪᒃᑯᐊ ᑕᐃᒪ 

ᐱᒋᐊᕆᐊᖃᕐᓂᐊᕐᒪᑕ ᐊᑐᖅᑕᐅᓕᕐᓗᑎᓪᓗ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᖁᐊᓴ. ᒥᔅᑕ 

ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪ ᒪᒃᐱᕐᓗᒍ 83-ᒥ ᑕᐃᑲᓂ ᖃᕐᔪᖑᐊᖅ 

ᑕᐅᑐᓪᓗᒍ ᑕᒫᓂ ᐅᖃᖅᓯᒪᒻᒪᑕ ᑕᕝᕙᓂ ᐱᖓᔪᓂ 

ᑖᒃᑯᐊ ᐃᓕᓐᓂᐊᕈᓰᑦ ᒪᕐᕈᐃᑎᑐᑦ ᐅᖃᕈᓐᓇᖅᑐᓂᒃ 

ᒪᒃᑯᑦᑐᓂᑦ ᑐᕌᒐᖃᕈᒪᒻᒪᑕ. 

 

ᑕᐃᒪ ᐊᐱᕆᔪᒪᔭᕋ ᑖᓐᓇ ᒥᓂᔅᑕ ᐃᓱᒪᒻᒪᖔᖅ 

ᐅᓇ ᖃᑉᓗᓈᖅ ᑕᐃᒪ ᐃᓄᑦᑎᑐᑦ 

ᐅᖃᕈᓐᓇᖃᑕᐅᒫᕐᓗᓂ ᐃᓕᓐᓂᐊᒐᓂᓕᕋᔭᖅᐹ 

ᑕᕝᕙᓂ ᒪᕐᕈᐃᓂ ᐅᖃᐅᓯᓕᓐᓂ ᖃᐅᔨᒪᔭᓐᓂ 

ᐅᖃᕈᔅᓯ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓴᕕᑲᑖᖅ. ᒥᓂᔅᑕ.  

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒻᒪᖃ ᐅᐊᑦᓯᐊᑲᓐᓂᖅ ᐅᖃᖅᑰᖅᑲᐅᔭᕋᓗᐊᕋ 

ᑕᐃᒪᔅᓴᐃᓐᓇᖅ ᐅᖃᑐᐃᓐᓇᕐᓂᐊᕆᓪᓗᒍ 

ᐃᓚᖓᒍᑦ. ᓲᖃᐃᒻᒪ ᐃᓄᑦᑎᑐᑦ ᐅᖃᕈᓐᓇᖅᑐᓂᒃ 

ᐃᓕᓴᐃᔨᑖᕆᐊᖃᓪᓚᕆᑦᑐᒍᑦ ᓱᓕ ᒫᓐᓇ ᑖᓐᓇ 

ᐱᒋᐊᕆᐊᖃᓪᓚᕆᑦᑐᖅ ᓯᕗᓪᓕᖅᐹᒥ ᐊᒻᒪ ᐄ, 

ᐊᖏᑎᒋᑦᑎᐊᖅᐸᒋᑦ ᑕᒪᒃᑯᐊ ᐃᓕᓐᓂᐊᕌᓂᑦᑐᐃᑦ 

ᑕᐃᒪᓐᓇ ᒪᕐᕉᓐᓂᒃ ᐅᖃᐅᓯᖃᕈᓐᓇᑦᑎᐊᕆᐊᓖᑦ 

Bilingual ᑖᓐᓇ ᑕᕝᕙ ᑐᕌᒐᕇᓐᓇᑎᐊᕐᓂᐊᖅᑕᕗᑦ. 

ᑕᒪᒃᑯᐊ ᐃᓕᓐᓂᐊᕌᓂᑦᑐᐃᑦ 

ᑕᐃᒪᓐᓇᐃᓕᖓᑦᑎᐊᕆᐊᖃᖅᑐᐃᑦ ᐊᒻᒪ  

ᐅᖃᖅᑲᐅᑎᓪᓗᖓ ᐃᓄᑦᑎᑐᑦ ᐅᖃᕈᓐᓇᖅᑐᓂᒃ 

ᐃᓕᓴᐃᔨᑖᕆᐊᖃᒃᑲᓂᓪᓚᕆᑦᑐᒍᑦ ᑕᒪᓐᓇ 

ᐊᔭᐅᖏᓐᓇᓂᐊᖅᑕᕗᓪᓗ ᑕᒫᓃᑎᓪᓗᑕ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᐅᕙᓃᒃᑲᑦᑕ 

ᒪᒃᐱᖅᑐᕋᖓᓂ G-8, ᐃᓄᑦᑎᑑᖓᔪᓂᒃ ᓂ-8. 

ᐱᔾᔪᑎᓕᒃ ᐃᓕᓐᓂᐊᕐᓂᓕᕆᔨᒃᑯᑦ ᐱᓕᕆᕝᕕᐅᑉ 

ᓇᐃᓈᕈᑎᖓ, ᐃᓕᓐᓂᐊᕈᑎᔅᓴᑦ ᐃᓕᓐᓄᐊᕐᕕᓄᓪᓗ 

ᐱᔨᑦᑎᕈᑏᑦ. ᑲᑎᑦᑐᒋᑦ ᐊᐅᓚᔾᔪᑏᑦ 

ᐋᖅᑭᐅᒪᔾᔪᑏᓪᓗ. ᒥᔅ ᐊᕐᓇᒃᑲᖅ.  

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᑯᓐᓇᕋᔭᖅᐸᕋ ᑕᐃᒪ ᑖᒃᑯᐊ 

ᐃᓕᓐᓂᐊᕈᑎᓕᐅᕈᑏᑦ ᐱᔾᔪᑎᒋᓪᓗᒋᑦ 

ᐃᓕᓐᓂᐊᕈᓰᑦ ᑕᐃᒪ ᐊᐱᕆᔪᒪᔪᖓ 

ᐃᓱᒪᓯᒪᒻᒪᖔᖅᐱᑦ ᖃᓄᖅ ᑕᐅᑐᒐᖃᕐᒪᖔᕐᒥ 

ᑕᑎᒋᓪᓗᒋᑦ ᑕᒪᒃᑯᐊ ᐃᓕᓐᓂᐊᕈᑎᒋᖃᑦᑕᓲᕆᔭᓯ 

ᐊᒻᒪᓗ ᐃᓕᓐᓂᐊᕈᑏᑦ ᐊᑐᕆᐊᕈᒫᖅᑕᓯ ᐊᕐᕌᒍ 

ᑖᒃᑯᐊ ᐱᐅᓛᖑᓇᔭᕆᐊᖏᓐᓂᑦ ᐊᐱᕆᔪᖓ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᐊᕐᓇᒃᑲᖅ. ᐊᓪᓗᕆᐊᕋᑖᕆᒃᑭᑦ ᐱᔮᕆᓪᓗᑎᑦ. 

 

>>ᐃᓪᓚᖅᑐᑦ 

 

ᐃᒃᓯᕙᐅᑕᖅ: ᒥᓂᔅᑕ ᖁᐊᓴ.  

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᒃ, ᒪᓕᒐᓕᐅᖅᑎᐅᖃᑎᒐ ᐊᐱᖅᑯᑎᐊᓂᒃ. 

ᑕᒪᒃᑯᐊ ᐃᓕᓐᓂᐊᕈᑕᐅᕙᓐᓂᐊᖅᑐᐃᑦ resource 

development ᑕᕝᕘᓇ ᑭᓯᐊᓂ 

ᐃᑲᔫᑎᖃᓪᓚᕆᒐᔭᕐᒥᒻᒪᑦ ᑖᒃᑯᓇᓂ 

ᐃᓕᓐᓂᐊᕈᑕᐅᕙᑦᑐᓂᒃ, 

ᑕᐃᒪᓐᓇᐃᑦᑐᖅᑕᖃᑦᑎᐊᕆᐊᖃᕐᒪᑦ. ᓲᕐᓗ ᑕᕝᕙ 

ᒫᓐᓇ ᑐᓴᐅᒪᖃᑦᑕᕋᑦᑕ ᐃᓄᑦᑎᑑᖅᑐᓂᒃ 

ᐃᓕᓐᓂᐊᕐᕕᒻᒥ ᑎᑎᕋᖅᓯᒫᓂᑦᑐᓂᒃ 

ᐱᑕᖃᓗᐊᓐᖏᒻᒪᑦ. 

 

ᑕᐃᒪᓐᓇᐃᑦᑐᒥᑦ ᑕᕝᕙ ᒫᓐᓇ 

ᓴᓇᕙᓪᓕᐊᑎᑦᑎᓕᖅᑐᒍᑦ ᐊᒥᒐᓗᐊᖃᑦᑕᕐᒪᑕ 

ᐃᓄᑦᑎᑐᑦ ᐃᓕᓴᐃᔨᓄᑦ ᐊᑐᖅᑕᐅᖃᑦᑕᕐᓂᐊᖅᑐᓂᒃ  

ᐃᓕᓐᓂᐊᕐᕕᓐᓄᑦ. ᓲᕐᓗ ᑕᒪᔾᔭᒐᓚᐅᒻᒪᑕ resource 

development, that’s what we did. ᑕᕝᕘᓇ 

ᑕᕝᕙ ᐃᑲᔫᑎᖃᑦᑎᐊᕐᓂᖅᓴᐅᓕᕋᔭᕐᒪᑦ ᐊᒻᒪᓗ 

ᑕᒪᒃᑯᐊ ᐊᖓᔪᖅᑲᖑᔪᐃᑦ ᐃᓕᓐᓂᐊᖅᑐᖁᑎᒥᓂᒃ 

ᐃᓕᓐᓂᐊᕐᕕᑦᑎᓐᓂᓪᓗ 

ᐅᐱᒍᓱᓐᓂᖅᓴᐅᓇᔭᖅᑰᖅᑐᐃᑦ ᑕᒪᒃᑯᓂᖓ 

ᐱᑕᖃᐅᑦᑎᐊᕈᑦᑕ ᐊᒻᒪᓗ ᐃᓕᓐᓂᐊᕈᑎᔅᓴᓄᑦ 

ᑕᒪᒃᑯᓄᖓ. ᑕᒪᔾᔭ ᐱᓕᕆᓇᓱᐊᖅᑕᕗᑦ ᒫᓐᓇ.  

 

ᐃᒻᒪᖃ ᑖᓐᓇ ᒥᓂᔅᑕᐅᓪᓗᖓ ᑐᖓᓕᕋ ᑖᔅᓱᒪ 

ᒥᔅᓵᓄᑦ ᐃᓚᒃᑲᓂᐊᕐᔪᓐᓂᐊᕐᒪᒍ 

ᑐᓴᖅᑎᑦᑎᐊᕐᓂᐊᕋᑦᑎᒍ ᑐᓴᕈᒪᔭᖓᓂᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᖁᐊᓴ. ᒥᔅ ᐅᑉᐱᒃ.  

 

ᐅᑉᐱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒍᑦ) 

ᐱᓪᓗᒍᓕ ᑖᒃᑯᐊ ᐃᓕᓐᓂᐊᕈᑏᑦ 

ᐊᑐᓕᖅᐸᓪᓕᐊᒐᓱᑦᑕᕗᑦ ᒫᓐᓇ, ᒥᓂᔅᑕ 

ᐅᖃᖅᓯᒪᓕᕐᖓᓂᓛᒃ ᑕᖅᑲᐅᖓ ᓇᓕᐊ 

ᐃᓕᓐᓂᐊᕈᑏᑦ ᐊᑐᓕᕐᓂᐊᕐᒪᖔᑦᑎᒍ. ᑖᒃᑯᐊ 

ᑲᓇᑕᓕᒫᒥ ᐃᓕᓴᕆᔭᐅᓯᒪᔭᕇᖅᑐᐃᑦ 

ᐃᓕᓐᓂᐊᕈᑕᐅᓪᓗᑎᒃ, ᐃᓕᓴᕆᔭᐅᓯᒪᑦᑎᐊᖅᑐᐃᑦ. 

ᓯᓚᑦᑐᓴᕐᕕᒻᒧᑦ ᐃᓯᕐᓂᐊᕈᕕᑦ ᑖᒃᑯᐊ ᐃᓕᓯᒪᒍᕕᒋᑦ 

ᑭᓯᐊᓂ ᓇᓗᓇᐃᖅᓯᒪᑦᑕᐅᑎᒋᒻᒪᑦ. 

 

ᒥᓂᔅᑕᓗ ᐅᖃᖅᑲᐅᒻᒪᑦ ᐃᓕᓴᐅᑎᔅᓴᒥᑦ 

ᓴᓇᒐᓱᓐᓂᕐᒥᑦ ᑕᑯᓐᓈᓪᓚᕆᒃᑲᑦᑕ, 

ᓵᓐᖓᑦᑎᒋᐊᖃᓪᓚᕆᓕᕋᑦᑕ ᑕᒪᑐᒥᖓ 

ᓄᓇᕗᒻᒦᓐᖔᖅᑐᓂᒃ ᓴᓇᒋᐊᖃᓪᓚᕆᓕᕋᑦᑕ. 

ᐆᑦᑑᑎᒋᓗᒍ, ᒍᕋᐃᑦ 7-ᒥ ᐃᓕᓴᔪᓂᑦ 

ᖃᐅᔨᓴᕐᓂᓕᕆᓂᕐᒥᑦ ᐃᓕᓴᔪᐃᑦ ᐃᓴᐅᑎᖏᓐᓂᑦ 

ᑕᕝᕙᓂ ᐱᕈᖅᓯᐊᓂᒃ, ᐸᕐᓇᐅᑎᓂᓪᓘᓐᓃᑦ 

ᐊᑐᕈᓐᓇᖅᑕᑦᑎᓐᓂᑦ ᐱᑕᖃᕐᖓᑦ. ᖃᓄᖅᑕᐃᒪ 

ᐃᓕᓴᐅᑎᓂᒃ ᓄᓇᕗᒻᒧᑦ ᑐᕌᖓᓪᓚᕆᑦᑐᓂᒃ, 

ᑐᕌᖓᔪᓂᑦ ᐃᓕᓴᐅᑎᓕᐅᖅᑕᖅᑲᒍᑦ ᐊᒻᒪᓗ 

ᓯᓚᕐᔪᐊᕐᒥᐅᓄᑦ ᖃᓄᖅ ᐊᑦᑐᐊᖃᑎᖃᕐᒪᖔᑦᑕ 

ᑕᑯᔅᓴᐅᑎᔅᓯᓈᕐᒥᓗᒋᑦ.  

 

ᑕᐃᒃᑯᐊ ᖁᓪᓕᖅ ᑕᑯᓐᓈᕈᑦᑎᒍ, ᖁᓪᓕᑐᐃᓐᓇᐃᑦ 

ᒪᓂᖃᕆᐊᖃᖅᑐᓂ ᑕᕝᕙ ᑖᒃᑯᐊ 

ᒪᓂᕆᓐᖑᐊᕋᔭᖅᑕᖏᑦ ᐃᓕᓴᐅᑏᑦ. ᒫᓂ 

ᓇᐹᖅᑐᖃᓐᖏᑦᑐᒥᐅᑕᐅᒐᑦᑕ, ᐊᓯᖏᑦᑕᐅᖅ 

ᓇᐹᖅᑐᖃᓐᖏᑦᑑᖃᑎᕗᑦ ᑲᓇᑕᒥ 

ᐊᔾᔨᐸᓗᖏᓐᓂᑦᑕᐅᖅ ᐱᕈᖅᓯᐊᖁᑎᖃᕆᕚᑦ  

ᐊᑐᓲᖏᓐᓂᑦ ᑕᐃᒫᒃ ᖁᓪᓕᕐᒧᑦ ᐊᑐᖅᑕᐅᕙᒻᒪᑕ 

ᒫᓂ?  

 

ᓄᓇᕗᒻᒧᑦ ᐊᑐᖅᑕᐅᓲᖑᓂᖓ ᓴᖅᑭᔮᖅᑎᓪᓗᒍ 

ᐊᒻᒪᑦᑕᐅᖅ ᓯᓚᕐᔪᐊᕐᒥᐅᖑᖃᑎᑦᑎᓐᓄᑦ ᖃᓄᖅ 

ᐊᑐᖅᑕᐅᓲᖑᒻᒪᖔᑕᑦᑕᐅᖅ, ᐃᓱᒪᒋᔭᐅᓲᖑᒻᒪᖔᑕ 

ᐱᖃᓯᐅᑎᓗᒋᑦ ᑭᓯᐊᓂ ᓄᓇᕗᒻᒥ 

ᐱᒋᐊᕐᕕᖃᖅᑎᓪᓗᒋᑦ ᑕᖅᑲᒃᑯᓄᖓᓗ 

ᐃᓚᓕᐅᑎᓯᒪᓗᒍ ᓄᓇᕐᔪᐊᕐᒥᐅᖑᖃᑎᑦᑕ 

ᖃᐅᔨᒪᔭᖏᓐᓂᑦ. ᑕᐃᒪ ᑕᕝᕙ ᓴᓇᒐᓱᐊᖅᑯᒍᑦ 

ᐃᓕᓴᐃᔨᓄᑦ ᐃᑲᔫᑕᐅᓂᐊᖅᑐᓂᑦ, 

ᐃᓕᓴᑎᑦᑎᒐᓱᑦᑎᓪᓗᒋᑦ ᑖᒃᑯᓂᖓ 

ᐃᓕᓐᓂᐊᖅᑎᑕᐅᖁᔭᑦᑎᓐᓂ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐅᒃᐱᒃ. ᒥᔅ 

ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᓪᓗᕆᐊᖅᑲᐅᒐᓗᐊᕋᕕᖓ, ᐊᓪᓗᕋᔅᓴᐅᖏ. 

ᖁᔭᓐᓇᒦᒃ, ᑕᐃᒪᐃᓕᕋᑖᕋᕕᑦ. ᑖᓐᓇ 

ᑐᓴᕆᐊᒃᑲᓐᓂᕈᒪᔭᕋᓗᐊᕋ. ᓄᑖᓂᑦ ᑕᐃᒪ 

ᐊᑐᖅᑕᐅᓚᐅᖅᓯᒪᓐᖏᑦᑐᓂᑦ ᐊᑐᕐᓂᐊᕋᔅᓯ. 

ᓂᓪᓕᐊᔾᔪᑎᕕᔾᔪᐊᕌᓘᖃᑦᑕᕐᖓᑦ ᑕᐃᓐᓇ ᐊᕐᕌᒍᖏᑦ 

ᓈᒻᒪᔅᓯᑐᐃᓐᓇᕋᐃᒻᒪᑕ ᖁᕝᕙᕆᐊᖅᓯᓂᐅᖃᑦᑕᖅᑐᑦ, 

ᐅᕝᕙᓘᓐᓃᑦ ᐊᕐᕌᒎᖃᑎᖏᓐᓂᑦ 

ᒪᓕᔅᓴᖅᑎᑕᐅᓂᐅᕙᑦᑐᖅ. ᒥᓂᔅᑕ 

ᐅᖃᖃᑎᒋᓯᒪᒐᑦᑎᒍ ᖃᓄᐃᓕᐅᕋᓱᒻᒪᖔᔅᓯ, 

ᑐᓴᐅᒪᒐᓗᐊᖅᑐᒍᓂᓛᒃ ᓱᕙᓪᓕᐊᓯᒪᒻᒪᖔᔅᓯ 

ᑕᐃᒪᓐᖓᓂᑦ. 

 

ᐊᐱᕆᔪᖓᐃᓛᒃ. ᖃᓄᖅ ᐊᖏᔪᖅᑳᕆᔭᐅᔪᐃᑦ 

ᐅᑉᐱᕈᓱᓕᖅᑎᒍᓐᓇᕿᕗᑦ, 

ᐃᑲᔪᖅᓰᓕᖅᑎᒍᓐᓇᖅᑭᕗᑦ? ᐃᓱᒪᕕᓯᖃᐃ 

ᑕᐃᒃᑯᐊᑦᑕᐅᖅ ᑐᓴᐅᒪᑎᒋᒻᒪᑕ ᐅᕙᒍᑎᑐᑦ ᐃᓕᔅᓯ 

ᐊᒃᓱᕈᕐᓂᕆᓯᒪᔭᖏᓐᓂ ᑕᕝᕗᖓ ᖁᑦᑎᓂᕐᒧᑦ 

ᑎᑭᐅᑎᒐᓱᑦᑎᓪᓗᓯ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᑦᑕᐅᖅ ᒥᔅ 

ᐊᕐᓇᒃᑲᖅ. ᐊᖓᔪᖅᑳᖅ ᒥᓂᔅᑕ. 

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᑦᑕᐅᖅ, 

ᐃᒃᓯᕙᐅᑖᖅ. ᑕᐃᒪ ᑕᐃᒪᖖᒐᑦ ᒥᓂᔅᑕᐅᓕᕋᒪ, 

ᓄᓇᓕᓐᓄᑦ ᖃᑦᑎᐊᕐᔪᓐᓄᑦ ᐳᓛᖅᓯᒪᓕᕋᓗᐊᖅᑐᖓ, 

ᐊᒻᒪ ᑕᒪᒃᑯᐊ ᓄᓇᓕᓐᓂᐊᕌᖓᒪ ᑕᐃᒪᓐᓇ 

ᓈᓚᐅᑎᒃᑰᕋᓱᖃᑦᑕᖅᑐᖓᓗ ᓲᖃᐃᒻᒪ 

ᑐᓴᐅᒪᑦᑎᐊᕆᐊᖃᕐᒪᑕ ᑕᒪᒃᑯᐊ ᐊᖏᔪᖅᑳᖑᔪᐃᓪᓗ, 

ᐃᓕᓴᐃᔩᓪᓗ,  



ᐅᓪᓗᑐᐃᓐᓇᖅ, ᒪᐃ 30, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᓕᓐᓂᐊᖅᑐᖁᑎᕗᓪᓗ ᐊᒻᒪ ᑖᒃᑯᐊ 

ᐃᓕᓐᓂᐊᖅᑐᓕᕆᓂᕐᒧᑦ ᑲᑎᒪᔨᐅᔪᐃᑦ 

ᑐᓴᐅᒪᑦᑎᐊᕆᐊᖃᕐᓂᖏᓐᓄᑦ. ᓄᓇᓕᓐᓄᑦ 

ᐅᐸᒃᓯᒫᕐᔪᑦᑕᓐᓄᑦ ᑖᒃᑯᓄᖓ ᑲᑎᒪᖃᑎᒋᕙᑦᑐᒋᓪᓗ 

ᐅᓂᒃᑳᕐᕕᒋᖃᑦᑕᖅᑕᒃᑲ. ᐊᒻᒪ ᑕᐃᒪ ᑖᒃᑯᓄᖓ 

ᐃᓕᓐᓂᐊᖅᑐᓕᕆᓂᕐᒧᑦ ᓴᓇᔨᓄᑦ ᑕᐃᒪᓐᓇ 

ᐅᖃᖅᓯᒪᓕᕐᒥᔪᖓ ᑐᓴᐅᒪᑎᑦᑎᑲᓐᓂᕐᓂᖅ, ᑕᒪᓐᓇ 

ᐱᒻᒪᕆᐅᒻᒪᑦ ᓇᒻᒥᓂᖅ ᐅᖃᓪᓚᖃᑦᑕᕈᒪᑦᑎᐊᖅᐳᖓ 

ᓇᐅᒃᑯᑐᐃᓐᓇᖅ, ᑎᑎᕋᖅᓯᒪᔪᒃᑯᓪᓘᓐᓃᑦ, 

ᐅᕝᕙᓘᓐᓃᑦ, ᓈᓚᑎᒃᑯᓪᓘᓐᓃᑦ, ᑏᕖᑯᓪᓘᓐᓃᑦ 

ᐊᑐᐃᓐᓇᐅᑲᓐᓂᕈᒪᓪᓗᖓ. 

 

ᑕᒪᓐᓇ ᑐᓴᐅᒪᑎᑦᑎᓂᖅ ᐱᒻᒪᕆᐅᒻᒪᑦ, 

ᑕᐃᒪᓐᓇᐃᓐᓇᓱᐊᕐᓂᐊᖅᑐᑕᓗ. ᑭᓯᐊᓂ ᑕᒪᓐᓇ 

ᐋᖅᑭᔅᓱᖅᐸᓪᓕᐊᔭᕗᑦ ᓱᓕ, ᖃᓄᖅ 

ᑐᓴᐅᒪᑎᑦᑎᑲᓐᓂᕐᓂᕐᒥᑦ. 

ᑐᓴᐅᒪᑦᑎᐊᕆᐊᖃᕐᒪᑕᐃᓛᒃ. ᐊᒻᒪ ᑕᐃᒪ 

ᐃᓚᒋᓪᓚᕆᓐᓂᐊᕐᒥᔭᖓ ᑕᒪᓐᓇ, ᒪᑯᐊ ᐊᖏᔪᖅᑳᑦ 

ᖃᓄᖅ ᐃᓚᐅᑎᒃᑲᓐᓂᕈᓐᓇᖅᐱᑎᒍ Parental 

Engagement Strategy ᑕᐃᑰᓇᑦᑕᐅᖅ ᑕᒪᔾᔭ 

ᑐᓴᐅᒪᑎᑦᑎᓂᖅ ᑲᔪᓯᑎᑦᑎᑦᑎᐊᕐᓂᐊᕐᒥᔪᖅ. 

ᑕᕝᕘᓇ ᐅᖃᕈᓐᓇᖅᐳᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᖁᐊᓴ. ᒥᔅ 

ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᐊᑕᐅᓯᕐᒥᑦ ᓱᓕ 

ᐊᐱᖅᑯᑎᒃᓴᖃᕋᒪ, ᐅᖃᐅᓯᖃᕋᑖᕋᕕᑦ $1ᒥᓕᐊᓂᒃ 

ᓄᑖᕈᕆᐊᓯᒍᑎᒃᓴᓂᑦ ᐊᔾᔨᒌᓕᖅᑎᑦᑎᒍᑎᒃᓴᓂᑦ 

ᐃᓕᓐᓂᐊᕈᑎᒃᓴᓂᑦ, ᐊᒻᒪᑦᑕᐅᖅ 

ᐅᖃᓕᒫᕈᓐᓇᕋᓗᐊᕐᒪᖔᑕ ᖃᐅᔨᓴᕈᑎᒃᓴᓂᑦ 

ᐃᓕᓴᕕᓕᒫᓄᑦ. ᑕᐃᒃᑯᐊ ᐃᓕᓴᐃᔨᓕᒫᑦ 

ᐊᑐᖃᑦᑕᓂᐊᖅᑐᐃᑦ ᑖᒃᑯᓂᖓ ᖃᐅᔨᓴᕈᑎᒃ, 

ᐃᓕᓴᑎᑕᐅᓯᒪᕚᑦ, ᖃᓄᖅ 

ᐊᑐᖅᑕᐅᒋᐊᖃᕐᓂᐊᕐᒪᖔᑕ ᖃᐅᔨᓴᕈᑏᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ 

ᐊᕐᓇᒃᑲᖅ. ᒥᓂᔅᑕ ᖁᐊᓴ. 

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᒻᒪ ᖁᔭᓐᓇᒦᒃᑲᓐᓂᑐᐃᓐᓇᕆᕙᕋ ᑖᔅᓱᒥᖓ 

ᐊᐱᕆᒻᒥᒻᒪᑦ. ᐃᒻᒪᖃ ᐃᓚᖏᓐᓂᑦ 

ᐅᖃᐅᓯᖄᔪᖅᑰᖃᐅᒐᓗᐊᖅᑐᖓ ᖃᓄᖅ ᑕᒪᒃᑯᐊ 

ᓴᓇᔨᕗᑦ, ᐃᓕᓴᐃᔨᕗᑦ, 

ᐃᓕᓐᓂᐊᖅᑎᑕᐅᑦᑎᐊᕆᐊᖃᕐᓂᐊᕐᓂᖏᓐᓂᑦ 

ᑕᒪᒃᑯᓂᖓ ᓄᑖᓂᑦ ᐊᑐᖅᑕᐅᓂᐊᖅᑐᓂᑦ. 

 

ᑕᐃᒪ ᐃᓚᐃᓐᓇᖏᑦ ᐅᓪᓗᖏᑦ ᓲᕐᓗ 

ᐅᖃᐅᓯᕆᖅᑲᐅᔭᒃᑲ 2014 ᑕᐃᑲᓐᖓᑦ ᓯᑎᐱᕆᒥ 

ᐱᒋᐊᕐᓗᒍ ᑕᐅᕗᖓᓕᒫᖅ ᕕᕝᕗᐊᕆᒧᑦ 

ᑕᐃᕗᖓᓕᒫᖅ ᐊᕐᕌᒍᒋᓂᐊᖅᑕᑦᑎᓐᓂ ᓄᑖᒥᒃ, 

ᐊᔾᔨᒌᓐᖏᑦᑐᓂᑦ ᐃᓕᓴᐃᑎᑦᑎᖃᑦᑕᕐᓂᐊᖅᑐᒍᑦ. 

ᐊᕕᑦᑐᖅᓯᒪᔪᓄᐊᕐᓗᑕᓗ ᑕᒪᕐᒥᓕᒫᒃ, ᓲᕐᓗ ᒪᐃ, 

ᓯᑎᐱᕆ, ᐅᑐᐱᕆ, ᓄᕕᐱᕆ, ᕕᕝᕗᐊᕆᒧᑦ 

ᑎᑭᓪᓗᒍ ᑖᒃᑯᐊ ᓇᓗᓇᐃᕌᓂᒃᓯᒪᔭᕗᑦ 

ᐃᓕᓐᓂᐊᕈᑕᐅᓂᐊᖅᑐᐃᑦ, ᖃᐅᔨᓴᕈᑕᐅᓂᐊᖅᑐᓪᓗ 

ᐃᓕᓐᓂᐊᕐᕕᒻᒥᑦ Assessment ᑕᒪᓐᓇ ᖃᓄᖅ 

ᐊᑐᖅᑕᐅᕙᒻᒪᖔᖅ. 

 

ᐅᓇ ᐅᖃᒃᑲᓐᓂᕈᒪᑐᐃᓐᓇᖅᑕᕋ, Fountas and 

Pennell, ᑖᓐᓇ ᐃᓕᑕᐅᑦᑎᐊᕆᐊᖃᕐᓂᐊᕐᒥᔪᖅ 

ᐃᓕᓴᐃᔨᓂᒃ ᖃᓄᖅ ᑖᓐᓇ 

ᐃᓕᓐᓂᐊᖅᑎᑦᑎᔨᖏᓐᓄᑦ 

ᐊᑐᖅᑕᐅᖃᑦᑕᕐᓂᐊᕐᒪᖔᑕ. ᑕᒪᒃᑯᐊ ᑕᕝᕙ 

ᐊᔾᔨᒌᓐᖏᑦᑐᐃᑦ ᐃᓕᓐᓂᐊᕈᑕᐅᖃᑦᑕᕐᓂᐊᖅᑐᑦ 

ᑕᐅᕗᖓᓕᒫᖅ ᕕᕝᕗᐊᕆᒧᑦ ᑎᑭᓪᓗᒍ 

ᓇᓗᓇᐃᔭᑦᑎᐊᖅᓯᒪᕗᑦ ᐊᒻᒪ 

ᑕᑯᔅᓴᐅᑎᑦᑎᔪᓐᓇᑦᑎᐊᕐᓂᐊᖅᑕᕗᑦ ᑭᒃᑯᑐᐃᓐᓇᕐᓄᑦ 

ᓱᓇᐃᑦ ᐃᓕᓐᓂᐊᕈᑕᐅᖃᑦᑕᕐᓂᐊᕐᒪᖔᑕ 

ᒪᓕᒐᓕᐅᖅᑎᐅᖃᑎᓐᓄᑦ. ᖁᔭᓐᓇᒦᒃ ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ. ᑖᓐᓇ 

ᐅᐸᒃᓯᒪᔭᕗᑦ. ᐅᕙᓃᒃᑲᑦᑕ G-8, ᐃᓄᒃᑎᑐᑦ ᓂ-8. 

ᐱᓕᕆᐊᖃᖅᑐᖅ ᐃᓕᓐᓂᐊᖅᑐᓕᕆᔨᒃᑯᑦ 

ᐱᓕᕆᕝᕕᐅᑉ ᓇᐃᓈᕈᑎᖓ. ᐃᓕᓐᓂᐊᕈᑎᔅᓴᑦ 

ᐃᓕᓐᐊᕐᕕᓐᓄᓪᓗ ᐱᔨᑦᑎᕈᑎᑦ. ᑲᑎᒃᖢᒋᑦ 

ᐊᐅᓚᔾᔪᑎᑦ ᐋᖅᑭᐅᒪᔾᔪᑎᓪᓗ. ᓂᕈᐊᖅᑕᐅᔪᒃᓴᑦ. 

$16,367,000. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑐ ᒥᑭᓐᖑᐊᖅ. 

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᐱᒋᐊᖅᑎᑦᑎᒍᒪᒐᒪ ᓄᖅᑲᖁᔨᓕᖅᑐᖓ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑐ ᒥᑭᓐᖑᐊᖅ. 

ᐱᒋᐊᖅᑎᑦᑎᔾᔪᑎᒥᒃ ᓇᑎᕐᒧᐊᖅᓯᔪᖃᕐᒪᑦ. ᑖᓐᓇᓗ 

ᓂᓪᓕᕐᕕᒋᔪᓐᓇᕋᓯᐅᒃ. ᑖᔅᓱᒥᖓ ᓈᒻᒪᓴᖅᑐᑦ 

ᐃᓵᒡᓕᒃ. ᓈᒻᒪᒃᓴᖏᑦᑐᑦ. ᑲᔪᓯᔪᖅ. 

 

ᖁᔭᓐᓇᒦᒃ. ᓇᖏᖅᓯᓂᐊᖅᐳᖓ 

ᐅᓂᒃᑳᕐᓂᐊᕐᓗᖓᓗ ᐅᖃᖅᑎᒧᑦ. 

ᑭᓯᐊᓂ ᑲᔪᓯᒋᐊᓐᖏᓂᑦᑎᓐᓂ ᐅᓪᓗᒥ 

ᐅᓪᓗᑐᐃᓐᓇᐅᒻᒪᑦ ᑕᓪᓕᕐᒥᐅᒻᒪᑦ. ᐅᕙᓐᖓᑦ  

ᑲᑎᒪᔨᑐᐃᓐᓇᐅᓪᓗᑕ ᐃᑦᓯᕙᐅᑕᐅᓪᓗᖓ ᑕᒫᑦ 

ᐃᔅᓯᕙᐅᑕᐅᑎᓪᓗᖓ ᑲᑎᒪᔨᑐᐃᓐᓇᕐᓄᑦ 

ᖁᔭᓐᓇᒦᕈᒪᓪᓚᕆᑦᑐᒃᑲᒪ ᐅᑯᓄᖓ ᐅᕙᓂ 

ᐃᔅᓯᕙᐅᑕᐅᑎᓪᓗᑕ ᐃᑲᔪᖅᑎᒋᖃᑦᑕᖅᑎᓐᓄᑦ 

ᐊᒻᒪᓗ ᐱᔨᑲᑖᑦᑎᓐᓄᑦ ᐊᒻᒪᓗ, ᐱᓗᐊᖅᑐᒥᒃ, 

ᑲᑎᒪᔨᑐᐃᓐᓇᐃᑦ ᐃᔅᓯᕙᐅᑕᖏᓐᓄᑦ 

ᐃᔅᓯᕙᐅᑕᐅᖃᑎᒃᑲᓗ ᐱᓪᓗᒋᑦ ᖁᔭᓐᓇᒦᖅᐸᔅᓯ. 

 

ᒫᓐᓇ ᓇᖏᖅᓯᓂᐊᕋᒪ ᐅᓂᒃᑳᕐᓂᐊᖅᖢᖓᓗ. 

ᐃᖅᓱᖅᑏ, ᑖᒃᑯᐊ ᐃᖅᑲᓇᐃᔭᖅᑎᖏᑦ ᑕᕝᕙᓐᖓᑦ 

ᐊᓂᑎᑦᑐᓐᓇᕈᕕᒋᑦ. ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): 21. ᑲᑎᒪᔨᕋᓛᑦ 

ᑲᑎᒪᑐᐃᓐᓇᖅᑎᓪᓗᒋᑦ ᐅᓂᒃᑳᖓᑦ. ᒥᔅᑕ ᐃᓄᒃ. 

 

ᑲᑎᒪᔾᔪᑎᒃᓴᖅ 21: ᑲᑎᒪᔨᕋᓛᑦ 

ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 

 

ᐃᓄᒃ: ᖁᔭᓐᓇᒦᒃ ᐅᖃᖅᑏ. ᐅᖃᖅᑏ, 

ᑲᑎᒪᔨᖁᑎᑎᑦ ᐱᓕᕆᐊᖃᖅᑲᐅᒻᒪᑕ ᒪᓕᒐᒃᓴᒥᒃ 2, 

ᐅᖃᕈᒪᓪᓗᑎᓪᓗ ᐱᔭᕇᖅᐹᓪᓕᓐᓂᕋᖅᖢᑎᒃ. ᐊᒻᒪᓗ, 

ᐅᖃᖅᑏ, ᐱᒋᐊᖅᑎᑦᑎᕗᖓ ᑖᒃᑯᐊ 

ᑲᑎᒪᔨᑐᐃᓐᓇᐃᑦ ᐅᓂᒃᑳᖓᑦ ᓈᒻᒪᒋᔭᐅᖁᓪᓗᒍ. 

ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ): ᐱᒋᐊᖅᑎᑦᑎᔾᔪᒥᒃ ᓇᑎᕐᒦᑦᑐᖃᕐᒪᑦ. 

ᐊᐃᑉᐱᖅᑕᐅᕙ? ᒥᔅ ᐅᒡᔪᒃ. (ᑐᓵᔨᑎᒍᑦ) 

ᐱᒋᐊᖅᑎᑕᖅ ᓈᒻᒪᑉᐳᖅ. ᓈᒻᒪᓴᖅᑐᓕᒫᑦ. 

ᐊᑭᕋᖅᑐᖅᑐᑦ. ᑲᔪᓯᔪᖅ. 

 

22. ᐱᖓᔪᐊᓐᓂᒃ ᐅᖃᓕᒫᖅᑕᐅᓂᖓᑦ ᒪᓕᒐᒃᓴᐃᑦ. 

23. ᑲᑎᒪᔾᔪᑎᒃᓴᐃᑦ. ᑎᑎᕋᖅᑏ. 

 

ᑲᑎᒪᔾᔪᑎᒃᓴᖅ 23: ᑲᑎᒪᔾᔪᑎᒃᓴᐃᑦ 

 

ᑎᑎᕋᖅᑎ (ᑯᐊᒃ)(ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 

ᐃᖅᑲᐃᑎᔪᒪᓪᓗᓯ ᓇᒃᑲᔾᔭᒥ ᔫᓂ 2-ᒥ ᑲᑎᒪᓛᕐᒪᑕ 

ᑲᑎᒪᔨᑐᐃᓐᓇᓕᒫᓂᑦ 9:00-ᒧᐊᖅᐸᑦ ᑐᒃᑐ 

ᑲᑎᒪᕕᒻᒥ. 

 

ᑲᑎᒪᔾᔪᑎᒃᓴᐃᑦ ᔫᓂ 2-ᒥ: 

 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᑭᐅᔾᔪᑎᑦ ᑮᓇᐅᔭᖅᑑᑎᒃᓴᓄᑦ ᒪᑐᐃᕈᑎᒧᑦ 

11. ᐊᑎᓕᐅᕈᑕᐅᓯᒪᔪᑦ 

12. ᑭᐅᔾᔪᑎᑦ ᐊᑎᓕᐅᕈᑕᐅᓯᒪᔪᒥᓂᕐᓄᑦ 

13. ᑲᑎᒪᔨᕋᓛᑦ ᒪᓕᒐᒃᓴᓂᑦ ᕿᒥᕐᕈᔩᑦ 

ᐅᓂᒃᑳᖓᑦ 

14. ᑎᑎᖅᑲᓂᑦ ᓴᖅᑭᑎᕆᓂᖅ 

15. ᖃᐅᔨᒃᑲᐃᓂᖅ ᐱᒋᐊᖅᑎᑕᒃᓴᓂᑦ 

16. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ 

ᓯᕗᓪᓕᖅᐹᖓᓐᓂᒃ 

17. ᐱᒋᐊᖅᑎᑕᐃᑦ 

18. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

20. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ 

ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

 ᒪᓕᒐᒃᓴᖅ 2 

 ᒪᓕᒐᒃᓴᖅ 3 

21. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

22. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

23. ᑲᑎᒪᔾᔪᑎᒃᓴᐃᑦ 

 

ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 

ᓄᖅᑲᖓᑲᐃᓐᓇᕐᓂᐊᓕᕐᒥᔪᒍᑦ  

ᓇᒃᑲᔾᔭᓐᖑᓇᓱᓐᓂᖓᓂ, ᔫᓂ 2, 2014-

ᖑᕋᓱᓐᓂᖓᓂ 1:30-ᒧᐊᖅᐸᑦ ᐅᓐᓄᓴᒥ. 

 

(ᑐᓵᔨᒃᑰᖏᑦᑐᖅ) ᐃᖅᓱᒃᑏ. 

 

>>ᑲᑎᒪᓂᖅ ᓄᖅᑲᖅᑐᖅ 17:47ᒧᐊᖅᑎᓪᓗᒍ



 

 

 


